
ANNOTAТSIYA 

“Injener - geologik tadqiqotlar” fani injenerlik geologiyasi fanlaridan biri bo„lib, 

injenerlik inshootlari loyihasini asoslash maqsadida o„tkaziladigan injenerlik izlanishlari 

haqidagi fandir. Mazkur darslikda qurilish maydonlarining injener - geologik sharoitini 

o„rganish jarayonida injener-geologik ma‟lumotlarni to„plash maqsadida bajariladigan 

geologik ish turlari, ularni tashkil etish, bajarilish usullari, ma‟lumotlarni tahlil qilish, 

tadqiqotlarni amalga oshirishda qo„llaniladigan texnik vositalar yoritilgan. Undan 

injenerlik izlanishlari, inshootlar loyihasi va qurilishi bilan shug„ullanuvchi mutaxassislar 

ham foydalanishlari mumkin. 

 

АННОТАЦИЯ 

“Инженерно - геологические исследования” – направление науки 

“Инженерная геология”, является дисциплиной рассматривающий вопросы 

инженерных изысканий, выполняемых при обосновании проектирования и 

строительства инженерных зданий сооружений. В учебнике освещаются методы, 

техника и технология выполнения геологических работ, для получения необходимой 

информации в целях анализа и оценки инженерно-геологических условий 

проектирования и строительства инженерных сооружений. Им также могут 

пользоваться специалисты занимающиеся инженерными изысканиями, 

проектированием и строительством зданий и сооружений. 

 

ANNOTATION 

“Engineering - geological researches” – the direction of a science “Engineering 

geology”, is discipline considering questions of engineering researches carried out at a 

substantiation of designing and building of engineering constructions. In textbook the 

methods, technics and technology of performance of geological works for reception of the 

necessary information with a view of the analysis and an assessment of engineering-

geological conditions of designing and building of engineering constructions is shined. The 

experts engaged in engineering researches, designing and building of buildings and 

constructions also can use it. 

 

 



  

 

SO‘Z BOSHI 

 

Ushbu darslikda injenerlik geologiyasining asosiy qismi hisoblanadigan 

maxsus injenerlik geologiyasi shug‟ullanadigan vazifalar, u hal qilishi lozim bo„lgan 

masalalar va muammolar o„z aksini topgan. Qo„llanmada fuqaro - sanoat, yo„llar, 

shaharlar, ko„priklar, gidrouzellar va boshqa injenerlik inshootlari qurilishining 

injener - geologik sharoitini o„rganish va baholash yoritilgan.  

Qurilishning geologik sharoiti maydonning rel‟efi, geologik tuzilishi, 

gidrogeologik sharoiti, u yoki bu tog‟ jinslarining tarqalishi, strukturaviy - tektonik 

sharoiti va geologik jarayonlarning tarqalganligi bilan belgilanadi. Bu tushunchaga 

shuningdek, tanlangan maydonning geologik sharoitini baholash, poydevor 

yotqizilish chuqurligini aniqlash, tog‟ jinslari va yer osti suvlarining tarkibi va 

xususiyatlarini aniqlash, hisoblashlarning birlamchi ko„rsatkichlari va sxemalarini 

tanlash, inshootlar turg‟unligini, geologik jarayonlar va hodisalarning rivojlanishini 

bashoratlash, hamda bino va inshootlarning pishiq - puxta bo„lishini, hudud va 

umuman geologik muhitdan foydalanish imkonini beruvchi chora - tadbirlarni 

tanlash kiradi. 

Maxsus injenerlik geologiyasida izlanish va loyihalashtirishning hamma 

bosqichlarida o„tkaziladigan injenerlik izlanishlarning uslubi va ularni tashkil etish 

masalalari yoritiladi. Uning nazariy asosi bo„lib injenerlik petrologiyasi, injenerlik 

geodinamikasi, regional injenerlik geologiyasi, hamda yuqorida sanab o„tilgan 

ko„pdan – ko„p kuzatuvlar va tadqiqotlarni, qurilishni asoslashda yig‟ilgan 

tajribalarni miqdoriy va sifatiy umumlashtirishga asoslangan umumiy qoidalar 

(qonunlar) hisoblanadi. 

Injenerlik geologiyasi – geologiya fanining tarmog‟i bo„lib, texnik fanlar – 

qurilish, konchilik sanoati va boshqa fanlar bilan bog‟liq ravishda rivojlanadi va 

yuzaga keluvchi geologik masalalarni hal qiladi. Shuning uchun maxsus injenerlik 

geologiyasi masalalarini hal qilishda tog‟ jinslari mexanikasi, yer osti suvlari 

dinamikasi, injenerlik inshootlari va boshqa fanlarda ko„rilgan usullar va 

qonuniyatlardan keng foydalaniladi. 



  

 

Shuningdek, maxsus injenerlik geologiyasi fanining vazifalari va muammolari 

atrof - muhitning muhofazasi bilan bog‟liq. Tabiiy atrof - muhit va uning 

muhofazasini geologik muhitdan alohida ko„rish, tadbir choralarini ishlab chiqish 

mumkin emas. Shuning uchun mazkur qo„llanmada bu masalaga ham tegishlicha 

e‟tibor berilgan.  

Bino va inshootlar qurilishining geologik sharoitini baholashda va 

bashoratlashda miqdoriy ko„rsatkichlar va hisoblarga asoslanish lozim. Shuning 

uchun qo„llanmaning deyarli barcha bo„limlarida “Shaharsozlik normalari va 

qoidalariga” (avvalgi “Qurilish me‟yorlari va qoidalari”) murojaat qilinadi. 



  

 

I-BOB. SHAHAR VA AHOLI PUNKTLARINI  

LOYIHALASH VA QURISH 

1.1. Umumiy qoidalar 

Hozirgi kunga kelib yer kurrasidagi aholi soni 7 milliarddan oshib ketdi. 

Ularning 60 - 89% shaharlarda istiqomat qiladi, va bu foiz kundan - kunga oshib 

bormoqda. Yer kurrasidagi 100 dan ortiq shaharlarda 1 mln. dan ko„p odam 

istiqomat qiladi, 1000 dan ortiq shaharlarning har birida esa 100000 dan ko„p odam 

istiqomat qiladi. 

O„zbekiston Respublikasida 11800 dan ortiq aholi puntlari mavjud bo„lsa, 

shulardan 120 dan ortig„i shaharlar va 110 dan ortig„i shahar tipidagi posyolkalar 

hisoblanadi. Shaharlarda aholining 40 foizdan ko„prog„i istiqomat qiladi, agar 1990 

yilda shaharlar aholisining soni 8 million atrofida bo„lgan bo„lsa, 2012 yilda bu son 

10 million, 2018 yilda aholi soni 33 milliondan ortib ketdi. 

Shahar xalqining bunday tezlikda oshib borishi mavjud shaharlarni 

kengaytirish, rekonstruksiya qilishni talab etadi. Yirik shaharlarda nafaqat yer 

ustidan balki yer ostidan ham omilkorlik bilan foydalanish talab etilmoqda. 

Murakkab injener - geologik jarayonlar va hodisalar, hamda o„ziga xos xususiyatli 

gruntlar tarqalgan hududlarda shaharlarni loyihalash va qurish murakkab vazifa 

hisoblanaadi. Bunday jarayonlar va hodisalarga O„zbekiston Respublikasi hududida 

tog„ jinslarining cho„kuvchanligi, maydonlarni suv bosishi, yer osti suvlarining 

ko„tarilishi, yuqori seysmiklik, karstlanish jarayonlari va boshqalar kiradi.  

Shaharlarni loyihalash, ular qurilishini ta‟minlashdagi asosiy vazifalardan 

yana biri, bu atrof - muhitni, shu jumladan, geologik muhitni muhofazalash 

masalasini hal qilishdir. Yuqorida qayd etilganlar injenerlik geologiyasining yangi 

yo„nalishi – shaharlar injenerlik geologiyasi yo„nalishini vujudga keltirdi.  

Shahar va qishloq aholi punktlari hududlarini rivojlantirish va qurilishini 

rejalashtirish ishlari SHNQ 2.07.01-03 – “Shahar va qishloq aholi punktlari 

hududlarini rivojlantirish va qurilishini rejalashtirish” talablari doirasida amalga 

oshiriladi. 

1.2. Shaharlar qurilishini loyihalashning va injenerlik  



  

 

izlanishlarining bosqichlari 

O„zbekiston Respublikasi hududi rivojlanishini rejalashtirish bo„yicha 

quyidagi shaharsozlik hujjatlarini ishlab chiqish belgilab qo„yilgan (SHNQ 1.03.02-

04):  

a) O„zbekiston Respublikasi hududida joylashtirishning bosh sxemasi; 

b) O„zbekiston Respublikasi hududini rejalashtirish sxemasi; 

v) O„zbekiston Respublikasi hududi qismini rejalashtirish sxemasi; 

g) O„zbekiston Respublikasi, hudud qismi va aholi puntlarini rivojlantirish 

sxemasi;  

d) Qoraqalpog„iston Respublikasi va viloyatlar hududini rejalashtirish 

sxemasi; 

e) rayonni (rayonlar guruhini) rejalashtirish loyihasi;  

j) qishloq xo„jaligi korxonasi hududini rejalashtirish loyihasi; 

z) aholi punkti bosh plani (aholi punkti bosh planining korrekturasi); 

i) mukammal rejalashtirish loyihasi; 

k) qurilish loyihasi; 

l) qurilish boshqarish chegarasi loyihasi;  

m) shahar (qo„rg„on) chegarasi loyihasi.  

Aholi punktining bosh plani shaharsozlik bo„yicha asosiy hujjat hisoblanib, u 

aholi punkti, uning rejalashtirish tuzilmasi, sanoat, turar - joy, kommunal - ombor va 

boshqa funksional zonalar, aholiga ijtimoiy xizmat ko„rsatuvchi tarmoqlarni, 

transport va injenerlik uskunalar tizimining uzoq muddatli, strategik rivojlanish 

istiqbollarini, shuningdek atrof - muhitni muhofaza qilish tamoyillarini belgilab 

beradi. 

Shahar qurilishini loyihalash inshoot va binolar qurilishidan farqli ravishda, 

ma‟lum ketma - ketlikda bajariladi. Shahar qurilishidagi asosiy hujjat bu bosh 

plandir. Bosh plan aholining ortib borayotgan moddiy va madaniy ehtiyojlarini, 

sanoat, transport, energetika va boshqa korxona va muassasalarining faoliyatini 

ta‟minlovchi turar joy binolari, ijtimoiy, sanoat qurilishini, transport tarmoqlari va 

boshqa barcha shahar elementlari joylashtirilishini aniqlab beradi. 



  

 

Bosh plan asosiy shaharsozlik hujjati hisoblanadi.  

Bosh plan – shahar qurilishi uchun ajratilgan maydondan foydalanish plani 

(odatda 1:10000; 1:25000 masshtabda) bo„lib, u mamlakatning xalq ho„jaligini 

rivojlantirish, ijtimoiy rivojlanish, iqtisodiy, ilmiy - texnik taraqqiyoti planlari 

asosida tuziladi. 

Shahar aholisi 250 ming kishidan ko„p bo„lsa, bosh loyiha ikki bosqichda olib 

boriladi (SHNQ 1.03.02-04 bo„yicha): 

1) shahar va shahar oldi zonalari bosh planini texnik - iqtisodiy asoslash 

(TIA); 

2) shahar bosh planining loyihasi. 

Qolgan shaharlar, hamda kurortlar, rekreatsiya zonalari uchun bosh plan bitta 

bosqichda ishlanadi, bu holda TIA bosh planning bir bo„limi sifatida bajariladi. 

Aholisining hisobiy soni 20 ming kishigacha bo„lgan shaharlar, shahar 

qo„rg„onlari va qishloq aholi punktlari uchun bosh rejalarni batafsil rejalashtirish 

loyihalari bilan birga qo„shib ishlab chiqish tavsiya etiladi. 

Bosh plan qurilishning birinchi navbatini 5 - 7 yilga mo„ljallagan holda 20 - 

25 yillik hisobiy muddatga ishlab chiqiladi. 

Undan uzoqroq davrga (30 - 40 yil) funksional zonalashtirish bilan birga aholi 

punktini hududiy rivojlantirish bashorati ishlab chiqiladi. 

Aholisining soni 100 ming kishidan oshuvchi shaharlarning bosh rejalariga 

ular tasdiqlanganidan keyin 10 yildan so„ng majburiy ravishda tuzatish kiritiladi, 

bunda bosh reja bo„limlariga kiritiladigan tuzatishlar konkret tarzda aniqlashtiriladi. 

Aholisining soni 100 ming kishidan kam shaharlarning bosh rejalariga ham 

ular tasdiqlanganidan keyin 10 yildan so„ng majburiy ravishda tuzatish kiritiladi. 

Bunda tuzatishlar shaharning rivojlanish jadalligi va boshqa omillar bilan bog„liq 

rejalashtirish tuzilmasiga kiritiladigan o„zgarishlarning zaruratiga va asosli ekaniga 

qarab kiritiladi. 

O„zbekiston Respublikasi poytaxti - Toshkent shahrining noyobligini, 

nufuziga ko„ra mamlakatda yagona ekanini inobatga olgan holda uning TIA va bosh 



  

 

planining tarkibi va hajmiga Davarxitektqurilish qo„mitasi bilan kelishilgan holda 

aniqlik kiritiladi. 

Tegishli ravishda asoslangan hollarda aholi puntining bosh plani qisqartirilgan 

holda amalga oshirilishi mumkin. Bunday masala, har bir alohida hollarda, 

Qoraqalpog„iston Respublikasi, viloyatlar tavsiyasiga ko„ra, Davarxitektqurilish 

qo„mitasi tomonidan ko„rib chiqiladi.  

Shahar hududidan samarali foydalanish va uning kelajakda rivojlanishini 

belgilash bu hududni va uning qismlarini xarakterlovchi injener - geologik sharoitlar 

to„g„risidagi ma‟lumotlarga asoslangan bo„ladi. Bu ma‟lumotlarni olish uchun 

shaharni rejalashtirish loyihasini va birinchi navbatda quriladigan inshootlarni 

joylashtirishni asoslash maqsadida injener - geologik izlanishlar o„tkaziladi. 

Amaldagi injener - geologik izlanishlar tizimiga asosan mazkur ishlar 

rekognossirovka va qisman birinchi navbatda qurilish o„tkaziladigan uchastkalardagi 

dastlabki izlanishlar hisoblanadi. 

Bu bosqichda hal qilinadigan masalalarga binolar va inshootlarning 

konstruktiv xususiyatlarini hisobga olmagan holda barcha qurilish turlarini samarali 

joylashtirish maqsadida injener - geologik sharoitlarni o„rganish va baholash kirishi 

kerak. 

Shaharning bosh plani loyihalashning ikkinchi bosqichini – shahar va uning 

sanoat rayonlarining mukammal rejalash loyihasini tuzish uchun asos bo„ladi. Bu 

loyihalarni, birinchi navbatda qurilishni joylashtirish loyihasiga asosan, yaqin 3 - 5 

yilga mo„ljallangan qurilishi, rekonstruksiyasi yoki obodonlashtirilishi lozim 

bo„lgan shaharning bir qismi uchun - turar joylar yoki shahar mavzelari, alohida 

sanoat korxonalari joylashgan rayonlar va boshqalar uchun ishlab chiqiladi.  

Mukammal rejalash loyihasi quyidagi maqsadlarda ishlab chiqiladi: 

a) yirik masshtabda qurilayotgan hududning rejalashtirish tizimiga aniqlik 

kiritish, qurilishni hajmiy - makoniy va me‟moriy rejalashtirish bo„yicha takliflar 

ishlab chiqish;  

b) xizmat ko„rsatuvchi korxona va muassasalarga bo„lgan talablarni aniqlash 

va ular joylashtiriladigan joylarni yana ham aniqroq belgilash; 



  

 

v) transport xizmati, injenerlik qurilmalari, yer osti makonini o„zlashtirish, 

obodonlashtirish va ko„kalamzorlashtirish, madaniy yodgorliklarni muhofazalash va 

ulardan foydalanish, hamda atrof - muhitni muhofazalash va yaxshilash masalalarini 

echish. 

Shahar va uning sanoat rayonlarining mukammal rejalash loyihasini asoslash 

uchun o„tkaziladigan injenerlik izlanishlari shahar bosh planini asoslash uchun 

o„tkazilgan ma‟lumotlarni to„ldirish va aniqlik kiritish maqsadida o„tkaziladi.  

Bu bosqich izlanishlarining materiallari shu uchastkada qurilishi 

mo„ljallangan inshoot va binolar majmuasi loyihasini asoslashi, ular uchun tabiiy 

zamin va poydevorlarni bir biri bilan solishtirish va tanlab olishni ta‟minlashi, 

qurilish ishlarini tashkil etishni asoslash uchun xizmat qilishi kerak. 

Shaharlarni loyihalash va qurishning ikkinchi bosqichida bajariladigan injener 

- geologik izlanishlar ning vazifalari ana shulardan iborat. O„z mazmuniga ko„ra bu 

bosqichdagi ishlar dastlabki bosqich izlanishlariga to„g„ri kelib, u hududning 

qurilish uchun yaroqlilik darajasini, bu hududning qulay joylashganligini va qurilish 

ishlarini, loyihalanayotgan bino va inshootlar kompleksini qurish sharoitlari 

ehtimolini aniqlab beradi. 

Shaharlarni loyihalashning uchinchi bosqichi bo„lib yangi yoki rekonstruksiya 

qilinayotgan amaldagi shaharni qurish loyihasi hisoblanadi. Uni shahar, sanoat 

rayoni, turar joy mavzesi, yakka imorat va inshoot majmualari, ijtimoiy 

komplekslarning, yoki boshqa funksional zonalarning mukammal rejalash loyihasi 

asosida ishlab chiqiladi.  

Mukammal rejalash loyihasi qurilish hududining injener - geologik sharoitiga, 

qurilayotgan bino va inshootlar turiga va boshqa sharoitlarga bog„liq ravishda 

1:2000 - 1:1000 masshtablardagi topografiya xaritalari asosida ishlab chiqiladi, 

ko„chalarning ko„ndalang profillari uchun esa 1:2000 - 1:100 masshtablarda 

bajariladi.  

Qurilish loyihasida qurilish maydoni chegaralari, tekislash ishlari natijasida 

olinishi kerak bo„lgan yer sathi balandligi belgilari, yer sathi nishabligi, bino va 

inshootlar, ular poydevorlarining turlari, ularning har biri bo„yicha ishlarni tashkil 



  

 

etish va boshqalar uzil - kesil aniqlanadi. Bu ishlar odatda ikki bosqichda: texnik 

loyiha va ishchi chizmalar bosqichlarida bajariladi.  

Aholi punkti ijtimoiy markazining mukammal rejalash loyihasini amalga 

oshirishning hisobiy muddati, qoidaga ko„ra, bosh plan hisobiy muddati chegarasida, 

yaqin 5 - 7 yil ichida birinchi navbatda bo„ladigan qurilishni ajratib ko„rsatilgan 

holda qabul qilinadi. 

Shahar qurilishi loyihasini asoslash uchun, ya‟ni turar joy binolari, umumiy 

jamoat, sanoat binolari va inshootlari loyihasini asoslash uchun, ular qurilishining 

injener - geologik sharoitini to„liq, mukammal o„rganish maqsadida, mukammal 

injenerlik izlanishlari o„tkaziladi. 

Shaharlar va posyolkalar qurilish loyihasini injener - geologik nuqtai nazardan 

asoslash uchun o„tkaziladigan injener - geologik izlanishlarda turli xil murakkab 

masalalarni hal qilishga to„g„ri keladi. Ammo bular ichida eng asosiysi va birinchi 

navbatda echilishi lozim bo„lgani, bu yuqorida sanab o„tilgan inshoot va binolar 

poydevorlarini loyihalash bilan bog„liq bo„lgan masalalar hisoblanadi.  

Shuning uchun, izlanishlar natijalari bo„yicha xulosalarda: poydevor 

yotqizilish chuqurligi va tog„ jinslari (tabiiy zamin) bo„yicha; tog„ jinslari 

xususiyatlarining me‟yoriy va hisobiy ko„rsatkichlari bo„yicha; loyihalanayotgan 

bino va inshootlar mustahkamligi va ularning cho„kish ehtimolini baholash 

bo„yicha; qurilish xandaqlarini kovlash va qurilishni olib borish sharoitlari bo„yicha 

tavsiyalar bo„lishi lozim.  

O„ta murakkab injener - geologik sharoitlarda, zarurat tug„ilganda, u yoki bu 

bino va inshootlar mustahkamligi va uzoq muddat chidashini ta‟minlashga 

mo„ljallangan va ulardan normal foydalanish sharoitlarini ta‟minlashga 

mo„ljallangan injenerlik chora - tadbirlari hamda atrof - muhit va geologik muhitni 

muhofazalash maqsadida o„tkaziladigan chora - tadbirlar aniqlanadi.  

Fuqaro va sanoat binolari va inshootlari nafaqat shahar va posyolkalarda, 

balki shahar va posyolka chegaralaridan tashqarida ham qurilishi mumkin. 

Bunday qurilish masalalari keyingi boblarda ko„rib o„tiladi. Bu bobning 

keyingi qismlarida esa asosan shaharni rejalashtirish va qurishda hududlarning 



  

 

injener - geologik sharoitlarini baholash va bashorat qilish bilan bog„liq masala va 

muammolar ko„riladi. 

 

1.3. Injenerlik geologiyasining shaharlar qurilishini loyihalash va qurishdagi 

bosh masalalari 

Yuqorida qayd etilganidek, shaharlarni qurish va loyihalash nafaqat yangi 

masala, balki juda ko„p geologik masalalarni o„z ichiga olgan murakkab 

muammodir. Quyida muammo mazmuniga aniqlik kirituvchi, unga katta ta‟sir 

etuvchi muhim masalalarni ko„rib chiqamiz. 

Shaharlarni rejalashtirishda birinchi navbatda injener - geologik sharoitlar 

bilan bog„liq ravishda shahar hududidan ratsional foydalanish masalalari, ya‟ni 

maydon relyefi, geologik tuzilishi, geologik jarayon va hodisalarni hisobga olgan 

holda maydondan foydalanish masalalari ko„ndalang bo„lib turadi. Shuning uchun 

hududni o„rganish, uning bayonini tuzish, uni injener - geologik xaritalash va shu 

asosda injener - geologik rayonlashtirish va ajratilgan rayonlarni baholash – bu 

ko„rilayotgan muammoning birinchi masalasidir.  

Shaharni loyihalashda, ya‟ni ko„pchilik fuqaro, sanoat va boshqa binolar 

qurilishida injenerlik geologiyasi loyihalashning geologik asosi sifatida inshootlarni 

va boshqa shahar elementlarini (yo„llar, maydonlar, xiyobonlar va b.) joylashtirish 

masalasini hal qilishi lozim.  

Pirovard natijada esa yalpi shahar qurilishining barcha turlari uchun tabiiy 

zaminlarni tanlash va poydevorlar loyihasini geologik asoslash talab qilinadi. 

Demak, shaharlar qurilishidagi injener - geologik muammolar ichida asosiy 

masalalaridan biri, bu poydevorlar qurilishining injener - geologik sharoitlari 

(poydevorsozlik) hisoblanar ekan. Shuning uchun shahar yoki uning bir qismining 

injener - geologik sharoitlarini o„rganish va baholash shu nuqtai nazardan amalga 

oshirilishi lozim. 

Shaharlar, ayniqsa yirik shaharlar katta maydonlarni egallaydi. Regional 

injener - geologik izlanishlarda bunday maydonlarni butunicha, yoki uning bir 

qismini tavsiflash va baholashda hamisha aniqlikka intilish kerak. Bunday tavsiflash 



  

 

va baholashga, birinchi kitobda ko„rib o„tilgandek, maydonlarni injener - geologik 

nuqtai nazardan turlarga ajratish, ya‟ni ularning injener - geologik sharoitlarini 

baholashni umumlashtiruvchi eng asosiy, muhim omilni ajratib ko„rsatish yordam 

beradi. 

 Shaharlarni rejalashtirishda hududlarni tipizatsiyalash, ayniqsa har xil 

geologik jarayonlar rivojlangan sharoitlarda, injenerlik muhofazalash chora - 

tadbirlarining ma‟lum komplekslarini qo„llash imkonini beradi.  

Shaharlar qurilishida hududlarni tipizatsiyalash, har xil bino va inshootlar 

uchun zaminlarni va poydevorlar turlarini tanlash va poydevorsozlikning geologik 

sharoitlari bilan bog„liq barcha masalalarni yechishni asoslash imkonini beradi.  

Shuning uchun shahar maydoni va shahar atrofi zonasini tipizatsiyalash 

ko„rilayotgan muammoning muhim masalasi hisoblanadi. 

Shaharlar joylashgan u yoki bu rayonning geologik rivojlanish tarixiga bog„liq 

ravishda turli xususiyatli, tarkibli va holatdagi tog„ jinslari tarqalgan bo„lishi 

mumkin. 

Masalan, Toshkent, Chirchiq, Samarqand, Yangiyo„l va boshqa shaharlarda 

lyoss va lyossimon cho„kuvchan tog„ jinslari tarqalgan. Bunday tog„ jinslarida 

qurilishni olib borishda muntazam ravishda ehtiyot choralari ko„rilishi (chuqur 

poydevorlar qo„llash va boshqa qo„shimcha chora - tadbirlarni amalga oshirish) 

lozim. 

O„zbekiston hududida lyoss va lyossimon tog„ jinslari keng tarqalganligi 

sababli, bu tog„ jinslarida qurilish ishlarini olib borish masalasi maxsus 

adabiyotlarda, qator ilmiy anjumanlarda ko„rilgan. Ba‟zi qurilish maydonlarida 

geodinamik jarayonlar keng tarqalgan bo„lib, bu maydonlarda surilmalar, sel kelishi 

va boshqa jarayon va hodisalar kuzatilishi mumkin. Agar respublikamiz maydonini 

yuqori seysmik faollikka ega bo„lgan hududda joylashganligini hisobga olsak, u 

yanada katta muammolarni keltirib chiqaradi. Yirik shaharlarning daryo vodiylari 

hududlarida joylashishi qirg„oq yuvilishi bilan bog„liq bo„lgan muammolarni keltirib 

chiqaradi. 



  

 

Shunday qilib mavjud yoki qurilishi mo„ljallanayotgan shaharlar qurilishi 

maydonlarida har xil geologik jarayon va hodisalar uchrashi mumkin. Ularni 

hisobga olib maydonlardan omilkorlik bilan foydalanish atrof - muhitni 

muhofazalashning asosini tashkil etadi.  

Shular bilan birga yana quyidagilarga e‟tibor qaratilishi lozim: 

1) shahar chegarasi ichida turli yirik inshootlar: ko„priklar, yer osti o„tish 

yo„llari, avtoulovlar saroylari, avtomobil tonnellari, metropoliten, aeroportlar va 

boshqalar quriladi. Bunday mas‟ul bino va inshootlarni loyihalash o„ta murakkab 

masala va ularning har birini echimi o„ziga xos, muhim injener - geologik 

masalalarni echishni taqozo qiladi.  

2) ba‟zi tog„ - kon sanoati rivojlangan rayonlarda tog„ - kon ishlarining 

rivojlanishi shahar hududlarining qayta ishlanishiga olib keladi, bu esa yer yuzasida 

cho„kishlar, o„pirilishlar, surilmalar va boshqa shu kabi jarayon va hodisalar yuz 

berishiga sabab bo„ladi. 

Tog„ - kon sanoati rivojlangan Toshkentoldi rayonida katta hajmdagi 

surilmalar hosil bo„lganligi qayd qilingan. 

Shu sababli tog„ - kon sanoati rivojlangan rayonlarda yangi shaharlarni qurish 

va mavjudlarini rekonstruksiya qilish injenerlik geologiyasi oldiga o„ta muhim 

masalalarni ko„ndalang qilib qo„yadi. 

Yer osti suvlari sathini sun‟iy pasaytirish yer sathining cho„kishini va buning 

oqibatida bino va inshootlar deformatsiyasini yuzaga keltiradi (masalan Qarshi 

shahri).  

3) shahar qurilishini tabiiy qurilish materiallari, ichimlik va texnik suv bilan 

ta‟minlash, hududni obodonlashtirish va ko„pdan - ko„p boshqa masalalarga ham 

shahar qurilishi va uni qayta qurish masalalarini hal qilishda birinchi navbatda, 

alohida e‟tibor qaratish lozim bo„ladi. 

Yuqorida sanab o„tilgan masalalar injener - geolog birinchi navbatda hal 

qilishi lozim bo„lgan masalalarning to„liq bo„lmagan ro„yxatidir.  

Shunday qilib birinchi navbatda hal qilinishi kerak bo„lgan asosiy masalalar 

quyidagilar hisoblanadi:  



  

 

1) shahar va uning atrofidagi hududlarni rejalashtirish loyihasini asoslash 

uchun hududlarni regional injener - geologik o„rganish va rayonlashtirish;  

2) har xil turdagi bino va inshootlarni qurish prinsiplarini, tabiiy zaminlar 

turini, poydevorlar tipini va ularni hisoblash sxemalarini, injenerlik muhofazalash 

chora - tadbirlari kompleksini belgilash maqsadida hududlarni injener - geologik 

tipizatsiyalash; 

3) har xil guruh va turlarga kiruvchi tog„ jinslarida qurilishi mo„ljallangan 

bino va inshootlar poydevorlari loyihasini asoslash; 

4) qurilish sharoitiga, hududlar, bino va inshootlar saqlanishiga, inson hayoti 

va faoliyatiga xavf soluvchi geologik jarayon va hodisalarni o„rganish, baholash va 

bashoratlash;  

5) turli maxsus inshootlar – ko„priklar, metropoliten, aeroportlar va boshqalar 

qurilishi loyihalarini asoslash;  

7) tabiiy mineral qurilish xomashyolari, ichimlik va texnik suv manbalari 

konlarini izlash, qidirish va sanoat nuqtai nazaridan baholash ishlarini amalga 

oshirish;  

8) maydonlarni obodonlashtirish, tabiiy va geologik muhitni muhofazalash 

bo„yicha har xil injenerlik tadbirlari loyihalarini asoslash. 

  

1.4. Shaharlarni rejalashtirishda hududlarni injener - geologik 

rayonlashtirishning asoslari 

Hududlarni regional injener - geologik o„rganish asosini injener - geologik 

s‟yomka va u bilan birgalikda o„tkaziladigan geologik ishlar turlari tashkil etadi. 

Uning mazmuni u yoki bu maydonning injener - geologik sharoitini mukammal 

o„rganib, xaritada tasvirlashdan iborat. Shahar hududi va uning atrofidagi 

maydonlarda injener - geologik s‟yomka (masshtabi 1:10000 – 1:25000 va 1:25000 

– 1:50000) ishlarini o„tkazib, injener - geologik sharoitlarning to„liq, ammo umumiy 

tavsifini olamiz. Bu ma‟lumotlar shaharni rejalashtirish loyihasini asoslash uchun 

etarli bo„lmasligi mumkin, shuning uchun yalpi qurilish talablarini hisobga olgan 

holda, yoki aniqroq aytsak, poydevorlar qurilishining injener - geologik sharoitlarini 



  

 

hisobga olgan holda qo„shimcha injener - geologik tadqiqotlar bilan to„ldirish 

zarurati tug„iladi.  

Shunday qilib shahar hududi va uning atrofini regional injener - geologik 

izlanishlar asosida maxsus injener - geologik rayonlashtirish zarurati paydo bo„ladi. 

Rayonlashtirishda shahar bino va inshootlarini qurishda hisobga olinishi zarur 

bo„lgan barcha maxsus sharoitlar ajratib ko„rsatiladi. Rayonlashtirish injener - 

geologik sharoitlar bo„yicha rejalashtirish cheklashlari haqida ma‟lumotlar beradi. 

Rayonlashtirish yana relyef, geologik tuzilish, tarqalgan tog„ jinslari, yer osti 

suvlari, geologik jarayon va hodisalarning tarqalishida o„z aksini topadigan injener - 

geologik sharoitlarning bir turli emasligi va o„zgaruvchanligi bilan ham bog„liq. 

Shahar va boshqa aholi punktlarini rejalashtirish, ya‟ni yalpi turar - joylar, 

ijtimoiy va sanoat qurilishi uchun O„zbekiston Respublikasida maydonlarni qurilish 

uchun yaroqlilik darajasiga qarab rayonlashtirish qabul qilingan.  

Quyidagi jadvalda injener - geologik sharoitga kuchli ta‟sir ko„rsatuvchi 

elementlar berilgan (1-jadval). 

Bunday rayonlashtirishda geomorfologik usullardan foydalanish maqsadga 

muvofiq bo„lib, unga muvofiq birinchi navbatda birinchi darajali geomorfologik 

elementlar (suv ayirg„ichlar, terrasalar, yonbag„irlar va b.), undan so„ng esa 

morfometrik xususiyatlar, geologik tuzilish, yer osti suvlari va geologik jarayon va 

hodisalar tarqalishi bo„yicha qismlarga ajratiladi. 

Bunday bo„linish natijasida shahardagi o„rganilayotgan barcha hududlar 

qurilish va xo„jalik jihatdan o„zlashtirish uchun uning injener - geologik 

sharoitlarining aniq xarakteristikasi bilan birga yaroqlilik darajasi qulayligi bo„yicha 

yaqqol shaklda qiyosiy bahosini oladi.  

Bunday qiyosiy baholashni xarita va u bilan birga beriladigan jadvallarda rim 

raqamlarida berish, a, b, v va boshqa indekslar bilan esa injener - geologik 

sharoitlarning qanday yoki elementlardan qaysi biri bu baholashni aniqlashini 

ko„rsatish bilan to„ldir ish foydalidir. 

Bunday maxsus injener - geologik rayonlashtirish hududni ratsional 

o„rganilishi va baholanishiga yakun yasaydi, hamda injener - geologik s‟yomka va u 



  

 

bilan birgalikda bajariladigan geologik ishlar materiallari bilan birga shahar va uning 

atrofini rejalashtirish loyihasini to„liq asoslaydi. 



  

 

1-jadval  

Shaharni rejalashtirish va qurish uchun yaroqlilik darajasi bo‘yicha hududlarning  

injener - geologik sharoitlari tafsiloti 

Injener - 

geologik 

sharoit 

elementlari 

Hududlarning yaroqlilik darajasi 

Yaroqli (qulay) Yaroqliligi cheklangan (qulayroq) Yaroqsiz (noqulay) 

1 2 3 4 

a) Relef Tekis, qiyaligi 0,5 – 10 % 

(3
0
), nisbiy balandligi (relef 

o„ydim - chuqurligi) 10 metrdan 

oshmaydi. Gorizontal bo„linish 

kuchsiz yoki juda kuchsiz 

(erozion chuqurliklar, jarliklar, 

botiqlar orasidagi masofa 2 - 5 

kilometrdan ko„p) 

Tekis, qiyaligi 0,5 % dan 10 - 20 % (11
0 

gacha), tog„lik hududlarda 30 % (16 - 

17
0
). Nisbiy balandligi 10 - 25 m. 

Gorizontal bo„linish o„rta va ancha 

kuchli (0,5 - 2,0 km) 

Tekis, kuchli bo„lingan, qiyaligi 20 % 

dan katta (11
0
), tog„li hududlarda 30 

%, (16 - 17
0 

dan katta). Nisbiy 

balandligi 25 metrdan ortiq. 

Gorizontal bo„linish kuchli (0,5 km 

dan kam) 

b) Geologik 

tuzilish 

Bir turli tog„ jinslari 

tarqalgan, poydevorlarning 

normal turlari uchun tabiiy zamin 

sifatida yaroqli. Bino va 

inshootlarning mustahkamligi va 

ulardan normal foydalanish 

sharoitlari kafolatlangan. 

Bino va inshootlar mustahkamligini va 

ulardan normal foydalanishni ta‟minlash 

uchun tarkibi va xususiyatlari bo„yicha 

cheklashlar va ehtiyotkorlikni talab 

qiluvchi tog„ jinslari tarqalgan. 

Maxsus turdagi poydevorlar, tog„ 

jinslarining xususiyatlarini sun‟iy 

yaxshilash va boshqa injenerlik chora-

tadbirlarini qo„llash zaruriyati paydo 

bo„lishi mumkin.  

Bo„shoq tog„ jinslari tarqalgan. 

Ularda quriladigan bino va inshootlar 

mustahkamligini ta‟minlash uchun 

maxsus turdagi poydevorlar, tog„ 

jinslarining xususiyatlarini sun‟iy 

yaxshilash, konstruktiv chora - 

tadbirlar qo„llaniladi va qurilish 

ishlarini bajarishda maxsus shartlarga 

rioya qilish talab qilinadi. 

1 2 3 4 



  

 

v) Yer osti 

suvlari 

Yer osti suvlari poydevor 

yotqizilish chuqurligidan pastda 

joylashgan, suv sathini 

pasaytirish, hamda yer osti 

suvlarining zararli ta‟siridan 

himoya qilish chora - tadbirlari 

zarur emas. 

Qurilish va inshootlardan normal 

tarzda foydalanish uchun maxsus chora 

tadbirlar (suv sathini pasaytirish, 

maydonni quritish, antikorrozion 

tadbirlar) qo„llash talab qilinadi. 

Yer osti suvlarini bino va inshootlar 

mustahkamligiga, ulardan 

foydalanishga, qurilish olib borish 

sharoitlariga bo„ladigan ta‟sirlaridan 

asrash uchun murakkab, maxsus 

tadbirlarni bajarish talab etiladi. 

g) Geologik 

jarayon va 

hodisalar 

Maydonlarni geologik 

jarayonlar va hodisalardan 

muhofazalash chora - tadbirlariga 

ehtiyoj yo„q. 

Bino va inshootlarni, hududlarni, 

inson hayoti va faoliyatini saqlash uchun 

maxsus injenerlik chora - tadbirlarni 

amalga oshirish talab etiladi. 

Murakkab muhofazalash 

tabdirlarini amalga oshirish talab 

etiladi. 

d) Hududlarni 

suv bosishi  

Toshqinlar davrida 1% 

ta‟minlanish bilan suv 

bosmaydigan (har 100 yilda 1 

marotaba suv bosish xavfi bor) 

maydonlar. 

Toshqinlar davrida 1% dan 4% 

gacha ta‟minlanish bilan suv 

bosmaydigan (suv bosish har 25 yilda 1 

marotaba kuzatilishi mumkin bo„lgan) 

maydonlar. 

Toshqinlar davrida suv bosish 4% 

dan ko„p ta‟minlanish bilan suv 

bosadigan (har 25 yilda 1 marotabadan 

ko„p kuzatilishi mumkin bo„lgan) 

maydonlar. 



Bu ishlar tarkibiga hududni injener - geologik nuqtai nazardan kompleks 

o„rganish, uni baholash, geologik o„zgarishlarni bashoratlash va qurilishda 

foydalanish, birinchi galda o„zlashtiriladigan maydonlar bo„yicha amaliy takliflar 

ishlab chiqish kiradi. 

Injener - geologik izlanishlar materiallariga aniqlik kiritish, ayniqsa 

mukammal rejalash loyihasini va shahar sanoat hududlarini rejalashtirish loyihasini 

ishlab chiqishda hududlarni injener - geologik sharoitlar bo„yicha turlarga ajratish 

foydalidir. U bino va inshootlarni u yoki bu rayon, mikrorayon yoki mavzelarda 

joylashtirishga aniqlik kiritish, ular uchun kelajakda tabiiy zamin va poydevorlar 

bo„lish ehtimoli bo„lgan variantlarini taqqoslash uchun, va qurilish ishlarini 

bajarishni tashkil etish uchun asos bo„lishi kerak. 

Shunday qilib, shahar va uning atrof hududi injener - geologik izlanishlari 

natijasida uning alohida olingan rayonining injener - geologik sharoitlarini aniq 

baholash imkoniga ega bo„lamiz, eng asosiy va muhimlarini ko„rsatish uchun 

generalizatsiya va umumlashtirishni amalga oshirish, bu sharoitlarni 

sxemalashtirish imkoniga ega bo„lamiz. 

Bunday maqsadga muvofiq ravishda umumlashtirish shahar va uning 

mikrorayonlari, mavze va uchastkalari hududlari uchun tipizatsiyalash hisoblanadi, 

alohida olingan bino va inshootlar qurilish maydoni uchun esa - hisobiy sxemalarni 

tuzish deyiladi. 

 

1.5. Qurilish uchun noqulay (yaroqsiz) maydonlarni o‘zlashtirish 

Shaharlarni rejalashtirishda, ularni kengaytirish, qayta qurish amaliyotida 

noqulay, umuman yoki qisman yaroqsiz hududlardan, ya‟ni toshqinlar paytida suv 

bosadigan daryo qayirlaridan va boshqa pastqam yerlardan, qiyaligi katta bo„lgan 

yonbag„irlardan, jarliklardan, sanoat, qurilish va xo„jalik chiqindilari to„plangan 

(ilgari axlatxona bo„lgan joylar) uchastkalardan, jarliklar, botiqlar, soylar va 

shunga o„xshash pastqam joylarni ko„mib tashlash oqibatida yuzaga kelgan katta 

qalinlikdagi antropogen yotqiziqlari tarqalgan hududlardan foydalanishga to„g„ri 

keladi. 



  

 

Noqulay, yaroqsiz maydonlarga shuningdek tashlandiq karerlar, geologik 

jarayonlar - karst o„pirilishlari, voronkalari, tog„ jinslarining cho„kuvchanligi 

oqibatida paydo bo„lgan botiqlar va voronkalar, surilmalar va boshqa geologik 

jarayon va hodisalar bilan zararlangan maydonlar ham kiradi. 

Bunday hududlar noqulay bo„lishiga qaramay ularni o„zlashtirishga ehtiyoj 

tug„ilishi mumkin. Bunga sabab, avvalambor qurilish uchun yaroqli 

maydonlarning kamligi yoki qishloq xo„jalik yerlari sifatida o„zlashtirilgan 

hududlarni qisqartirishdan ko„ra atrof - muhit va geologik muhitni muhofazalash 

maqsadida xiyobonlar, qo„riqxonalar qurilishi uchun bunday noqulay yerlarni 

o„zlashtirish samaraliroq ekani hisoblanadi. 

Qurilish uchun noqulay bo„lgan maydonlarni o„zlashtirish har xil turdagi 

meliorativ injenerlik ishlarini bajarish bilan bog„liq. 

Bunday ishlarga quyidagilar kiradi: 

1) maydonlarni tekislash – balandlik va do„ngliklarni kesish, pastqam 

yerlarni to„ldirish, o„pqonlar, voronkalar, jarliklar, yoriqlarni to„ldirish, ayrim 

maydonlar relyefiga qurilish ishlarini bajarish uchun, xo„jalik ishlarini olib borish 

uchun qulay bo„lgan shakllar va qiyaliklar berish. 

2) pastqam – botqoqlangan yerlar, suv bosadigan qayirlar va tekisliklar 

ustini to„ldirish, hamda qurilish va o„zlashtirish uchun yaroqli maydonlarni hosil 

qilish. 

3) daryo toshqini, suv omborlari ta‟sirini oldini olishga mo„ljallangan 

dambalar, marzalar va boshqa to„siqlar qurish; 

4) hududlarda tarqalgan tog„ jinslarining me‟yoridan ortiqcha namligi 

oshishidan, botqoqlanishdan va boshqa geologik jarayonlardan muhofazalash 

maqsadida yomg„ir, qor suvlari oqimini tartibga olish. 

5) hududlarni yer osti suvlari ko„tarilishi oqibatida sodir bo„ladigan suv 

bosishidan, botqoqlanishdan va boshqa geologik jarayonlardan muhofazalash 

maqsadida suvli gorizontlar sathini pastga tushirish. 



  

 

6) hududlarni jarliklar, surilmalar hosil bo„lishidan, sellar yuvib ketishidan 

va boshqa geologik jarayonlardan muhofazalash maqsadida injenerlik muhofaza 

choralarini bajarish. 

7) eski tashlandiq karerlar maydonlarini obodonlashtirish, ular o„rnida sport 

o„yingohlari, suzish basseynlari va boshqa inshootlar qurish yoki ularni ko„mib 

tashlash. 

Meliorativ ishlar tegishli ravishda injener - geologik ma‟lumotlar bilan 

asoslangan maxsus loyihalar asosida bajariladi. 

 

1.6. Shaharlarni rejalashtirish loyihasini asoslash 

uchun o‘tkaziladigan injener - geologik izlanishlar  

tarkibi va usullari 

Tajriba shuni ko„rsatadiki, barcha turdagi bino va inshootlarni joylashtirish 

va ulardan xalq xo„jaligi maqsadlarida foydalanish uchun shahar hududi va uning 

ayrim qismlarining injener - geologik sharoitlarini o„rganish va baholash zarur, 

buning uchun esa quyidagi geologik ishlarni bajarish lozim bo„ladi: 

1) injener - geologik s‟yomka; 

2) razvedka ishlari (kichik hajmda); 

3) laboratoriya ishlari; 

4) statsionar - doimiy rejim kuzatuv ishlari; 

5) tajriba ishlari; 

Bu ishlarni boshlashdan oldin ushbu rayon hududi uchun mavjud tabiiy – 

geologik, gidrologik, iqlimiy va boshqa materiallarni, shuningdek shu hududda 

bino va inshootlar qurilishi, hududni va undagi bino va inshootlarni xavfli geologik 

jarayon va hodisalardan muhofazalash to„g„risidagi materiallarni yig„ish, qayta 

ishlash va umumlashtirish kerak. 

Dala ishlari kameral ishlar bilan tugatilib, unda har bir ajratilgan rayon 

uchun injener - geologik xarita, injener - geologik rayonlashtirish xaritasi, hududni 

tipizatsiyalash sxemasi, xarakterli yo„nalishlar bo„yicha geologik qirqimlar 

tuzilishi, tajriba ishlari natijalari tahlil qilinishi va hisobot yozilishi kerak. 



  

 

Tushuntirish axborotida (matnida) - o„tkazilgan ishlar natijasidagi hisobotda, etarli 

darajadagi mukammallikda shahar rivojlanishining va birinchi navbatda qurilishi 

bo„ladigan rayonning bosh plani asoslanishi kerak. Tushuntirish axboroti shahar 

hududining injener - geologik sharoiti, uni baholash va uning ayrim qismlaridan 

foydalanish bo„yicha amaliy tavsiyalar bilan tugallanishi kerak.  

Shaharlarni rejalashtirish bilan bog„liq masalalarni yechishda injener - 

geologik izlanishlarning asosiy geologik ishlar turi bo„lib injener - geologik 

s‟yomka hisoblanadi. S‟yomka shahar hududi chegarasida 1:10000†1:25000 

masshtablarda, shahar oldi zonasida esa 1:25000–1:50000 masshtablarda 

o„tkaziladi. 

S‟yomka masshtabi asosan maydonning geologik o„rganilganlik darajasi, 

injener - geologik sharoitning murakkabligi bilan, hamda SHNQ 1.02.03–04 

talablari doirasida belgilanadi. 

Injener - geologik s‟yomkaning vazifalari, ularni bajarish ketma – ketligi 

oldingi boblarda ko„rib o„tilgan. Bu yerda faqat shuni ta‟kidlash mumkinki, 

s‟yomka ishlarini mavjud shahar hududini qayta qurish yoki rekonstruksiya qilish 

maqsadida o„tkazish ancha qiyinchiliklar tug„diradi. Bu qiyinchiliklarga shahar 

hududida tog„ jinslari tabiiy ochilmalarining kamligi yoki umuman yo„qligi, har xil 

to„siqlar: korxonalar ishlashi va transport harakati natijasida elektr maydoni va 

seysmik to„lqinlar vujudga kelishi va boshqalarni kiritish mumkin. Bu esa 

geofizika usullaridan foydalanishni mushkullashtirishi, zarur yerlarda burg„ulash, 

tog„ - kovlash ishlarini o„tkazishni, ularda injener - geologik sharoit elementlarni 

kuzatishni qiyinlashtirishi mumkin. 

Shuning uchun geofizik usullardan (elektrzondlash, elektrprofillash, 

mikroseysmik, yadro usullari) iloji boricha keng foydalanib, asosiy e‟tiborni 

xaritalovchi burg„quduqlari, xaritalovchi tog„ - kovlash ishlariga qaratish lozim. 

Buning uchun butun o„rganilayotgan maydon bir tekis yo„nalish marshrutlari bilan 

qoplanishi lozim (yo„nalish chiziqlari orasidagi masofa s‟yomka masshtabiga 

bog„liq ravishda 100 – 200 metrni tashkil qiladi). 



  

 

Bu yo„nalish chiziqlari bo„ylab oddiy injener - geologik sharoitlarda 8 – 10 

m chuqurlikdagi burg„quduqlari yoki tog„ kovlamalari kovlanadi. Burg„ulash va 

tog„ kovlash ishlaridan oldin shu yo„nalish chiziqlari bo„yicha geofizik kuzatish va 

o„lchash ishlari bajariladi.  

Ishlarni s‟yomka jarayonida bunday birgalikda tashkil etish tog„ 

kovlamalarini maydon bo„ylab maqsadga muvofiq joylashtirish, hamda hudud 

injener - geologik sharoitining o„rganilish samaradorligini oshirish imkonini 

beradi. 

Natijada zarur bo„lgan aniqlikda hudud injener - geologik sharoitlarini 

xarakterlovchi maydonning geologik tuzilishi, undagi yer osti suvlarining tarqalishi 

va yotish sharoitlari, sathi, kimyoviy tarkibi va uning o„zgarishi, tog„ jinslari 

holati, tarkibi, xususiyatlarining turdosh emasligi va o„zgaruvchanligi va boshqa 

hudud injener - geologik sharoitlarini xarakterlovchi muhim elementlar olinadi. 

Xaritalovchi burg„quduqlari va tog„ inshootlarini kovlash barcha geologik 

kuzatishlar komplekslari bilan birgalikda, laboratoriya sharoitlarida o„rganish 

uchun tog„ jinslari va yer osti suvlaridan namuna olish bilan birgalikda olib 

boriladi. 

Tog„ jinslarini o„rganish hududda tarqalgan barcha geologik - genetik va 

petrografik turdagi tog„ jinslarining tarkibi, holati va xususiyatlari 

xarakteristikasini olish imkonini berishi, bu ko„rsatkichlarning hududda xarakterli 

yo„nalishlar hamda chuqurlik bo„yicha ularning turdoshlilik va o„zgaruvchanlik 

qonuniyatlarini aniqlashni ta‟minlashi kerak. 

Har bir tog„ jinsi turidan olingan namunalar va laboratoriya aniqlashlarining 

soni matematik - statistik usullar yordamida ular xususiyatlarining 

umumlashtirilgan ko„rsatkichlarini olish uchun etarli bo„lishi lozim. Demak, 

barcha kovlangan tog„ kovlamalaridan namuna olish shart emas, namunalar soni 

yuqoridagi talablarni qondirish darajasida bo„lsa etarli bo„ladi. 

SHahar va uning atrof zonasida har kuni s‟yomka natijalari tahlil qilinishi va 

s‟yomka o„tkazilgan xarakterli yo„nalishlar bo„yicha xaritalar, geologik qirqimlar 



  

 

chizib borilishi injener - geologik s‟yomka o„tkazish usulining muhim 

elementlaridan hisoblanadi. 

Ma‟lumotlarni har kuni tahlil qilish maydonda kovlanadigan burg„ 

quduqlari, tog„ kovlamalarining joylashish o„rniga aniqlik kiritish, hududlar injener 

- geologik sharoitining xususiyatlarini to„liq o„rganish va xaritada ularni aniqroq 

ko„rsatish imkonini beradi.  

Shuningdek, s‟yomka jarayonida olingan ma‟lumotlarni uzluksiz tahlil qilish 

maydonni maxsus rayonlashtirish va hududlarni tipizatsiyalash nuqtai nazaridan 

ham muhim hisoblanadi. 

Shahar va unga yondosh maydonlarda injener - geologik s‟yomka birinchi 

kitobda ko„rib o„tilgan uslubiy tavsiyalarga to„liq rioya qilingan holda bajarilishi 

kerak. 

Ayrim holatlarda bu talablar bir nechta chuqurroq burg„i quduqlarini 

kovlashni taqozo etadi. Bu quduqlarning asosiy vazifasi hududlar chuqur 

qatlamlarining geologik tuzilishiga aniqlik kiritish, gidrogeologik qirqimni (suvli 

gorizontlarni) o„rganish, geofizik usullar yordamida aniqlangan anomaliyalarni 

tekshirish va ba‟zi boshqa masalalarni o„rganishdan iborat. 

Razvedka burg„quduqlarining chuqurligi 30 - 50 m, ba‟zi hollarda 100 

metrgacha bo„lishi mumkin. Ularning joylashish o„rni injener - geologik s‟yomka 

asosida aniqlangan geologik tuzilish xususiyatlariga bog„liq ravishda belgilanadi. 

Tabiiyki, bu burg„quduqlarning barchasi ularga qo„yiladigan talablarga to„liq javob 

berishi lozim. 

Burg„ulash ishlari – geologik kuzatish ishlari majmuasi, tog„ jinslaridan 

namuna olish, tog„ jinslari va suvli gorizontlarni tegishli tajriba ishlarini bajarish 

yordamida maxsus sinovlar o„tkazish bilan birgalikda bajarilishi kerak. Shunday 

qilib injener - geologik s‟yomkaning kichik hajmda bo„lsa ham razvedka ishlari 

bilan to„ldirilishi hududning injener - geologik sharoitini to„liq va aniq o„rganish 

imkonini beradi. 

Bu injener - geologik izlanishlar basqichida tajriba ishlaridan statik va 

dinamik zondlash, pressiometrik sinovlar, tajriba statik bosim ostida sinash, yakka 



  

 

quduqlardan tajriba suv chiqarish ishlarini o„tkazish maqsadga muvofiqdir. Ayrim, 

alohida holatlarda boshqa tajriba ishlari ham bajarilishi mumkin. 

Statik va dinamik zondlash usuli yordamida xaritalovchi quduqlar, shurflar 

orasidagi maydonlarda tarqalgan tog„ jinslarining yotish sharoiti, ularning 

chegaralari va zichligi, mustahkamligini aniqlash mumkin. Zondlash usullari 

yordamida tog„ jinslarining deformatsion xususiyatlari to„g„risida hamda poydevor 

qurilishi, ayniqsa qoziqli poydevorlar qurilishi to„g„risida ma‟lumotlar olish 

mumkin.  

Pressiometrik tadqiqotlar natijalari tog„ jinslarining deformatsion 

xususiyatlarini, poydevor, ayniqsa cho„kuvchan tog„ jinslarida poydevorlar 

qurilishi sharoitini aniqlashga imkon beradi.  

Pressiometrik va tajriba statik bosim berish usullari yordamida tog„ 

jinslarining tabiiy yotish sharoitlarida deformatsion xususiyatlarini, lyossimon tog„ 

jinslarida esa ularning cho„kuvchanlik xususiyatlarini aniqlash imkoni bor. Tajriba 

suv chiqarish ishlari tog„ jinslarini suvga to„yinganligi, suv o„tkazuvchanligi 

haqida ma‟lumot beradi.  

Bu tajriba ishlarini bajarishda qo„llaniladigan asbob - uskunalar va ular 

yordamida echiladigan masalalar birinchi kitobda yoritilgan. 

Tajriba ishlarining natijalari, injener - geologik s‟yomka natijasida 

olinadigan tog„ jinslari qatlamlari, suvli qatlamlar haqidagi ma‟lumotlarning 

ishonchliligini va aniqligini oshiradi. Bu ishlar laboratoriya sharoitlarida olingan 

tog„ jinslari xususiyatlari to„g„risidagi ma‟lumotlarga aniqlik kiritish va ularni dala 

tajriba ishlari natijalari bilan taqqoslash, ular o„rtasida korrelyasion bog„lanishlar 

o„rnatishga imkon beradi. Ba‟zi hollarda tajriba ishlari natijasida olingan 

ma‟lumotlar asosida poydevor turlarini tanlash va ularni qurish sharoitlarini 

belgilash mumkin.  

Faqat ko„z bilan kuzatish natijalari yordamida tog„ jinslarini to„liq tavsiflash 

etarli darajada ishonchli bo„lmagan va shubha tug„dirgan holatlarda, ular injener - 

geologik sharoitlarining qiyosiy miqdoriy bahosini berish imkonini beradi.  



  

 

Tajriba ishlarini bajarish ma‟lum sharoitlarda maqsadga muvofiqligidan 

qat‟iy nazar, ularni shaharni rejalashtirishni asoslash bosqichida haddan tashqari 

katta hajmlarda o„tkazish maqsadga muvofiq emas. Bu ishlarni asosan shahar 

hududida inshootlar ta‟siri doirasidagi chuqurlikkacha kuzatilgan, yumshoq, kuchli 

zichlanuvchan tog„ jinslari tarqalgan holatlarda o„tkazish tavsiya etiladi. Agar 

poydevor zamini qoya tosh, yarim qoya tosh kabi mustahkam tog„ jinslaridan 

iborat bo„lsa, tajriba ishlarini bu bosqichda o„tkazmasa ham bo„ladi.  

Yuqorida sanab o„tilgan tajriba ishlaridan statik yoki dinamik zondlashni 

(korxonada mavjud texnik uskuna bo„lishiga qarab) s‟yomkaning marshrut 

chiziqlari bo„ylab o„tkaziladigan xarakterli profillar bo„yicha amalga oshirish 

kerak. Bu holda zondlash ma‟lumotlari geologik jihatdan zaruriy bog„langan 

bo„ladi, qirqimlarda ajratilgan tog„ jinslarining qatlamlari, zonalari esa o„zlarining 

miqdoriy ko„rsatkichlariga ega bo„ladi.  

Zondlash profillarining soni loyihalanayotgan shahar maydoni kattaligiga 

bog„liq ravishda belgilanadi. Bu profillardan bir - ikkitasi uni xarakterli 

yo„nalishlar bo„yicha kesib o„tishi va ularda keng tarqalgan tog„ jinslarini yoritishi 

muhim hisoblanadi.  

Boshqa turdagi tajriba ishlarini maydon kattaligiga bog„liq ravishda va 

tekshirilayotgan tog„ jinslaridan shahar bino va inshootlari uchun tabiiy zamin 

sifatida foydalanish imkoniyatidan kelib chiqqan holda 3 – 5 punktda o„tkazish 

kifoya. 

Shahar hududlarini rejalashtirishni asoslashda daryolar, ko„llar, suv 

omborlari va yer osti suvlari rejimini (asosan ularning sathini), geologik jarayon va 

hodisalar rivojlanishini hamda o„rganilayotgan hududdagi har xil tog„ jinslarida 

qurilgan bino va inshootlarning cho„kishini xarakterlovchi ma‟lumotlarni olish 

ham nihoyatda muhim. Agar bunday ma‟lumotlar mavjud adabiyotlar, arxiv va 

fond materiallari tarkibida mavjud bo„lmasa, ularni olish uchun doimiy rejim 

kuzatishlarini tashkil etish zarur. Bu ishlarning tashkil etilishi to„g„risida birinchi 

kitobda ma‟lumotlar berilgan. 



  

 

Statsionar rejim kuzatishlari hududlar injener - geologik sharoitlarini 

baholash va ularning o„zgarish ehtimolini bashoratlash bilan bog„liq bo„lgan 

ko„pdan ko„p masalalarni hal qilish uchun zarur va foydalidir. Statsionar kuzatish 

punktlarini u yoki bu geologik jarayon va hodisalarning rejimini va ularning 

sabablarinii aniqlash imkonini beruvchi injener - geologik sharoitlari bo„yicha 

xarakterlovchi uchastkalarda tanlanadi. 

Punktlarning soni olinadigan ma‟lumotlarning haqqoniyligi va 

ishonchliligini ta‟minlashi lozim. 

Shu yo„l bilan aniqlangan qonuniyatlar geologik jarayon va hodisalar hudud 

injener - geologik sharoitlariga ta‟sirini baholashda zarur aniqlik kiritish va 

hududlar va bino va inshootlar muhofazasi bo„yicha amaliy tavsiyalar tanlashda 

to„g„ri qaror qabul qilishga imkon beradi. 

Shaharlarni rejalashtirishni asoslash uchun bajariladigan injener - geologik 

izlanishlar tarkibida laboratoriya ishlari ma‟lum o„rinni egallaydi. Bu ishlar 

yordamida o„rganilayotgan hudud va qurilish materiallarini tashkil qiluvchi tog„ 

jinslarining petrografik tarkibi, tuzilishi, fizik – mexanik xususiyatlari hamda yer 

osti va yer usti suvlarining tarkibi va xususiyatlari o„rganiladi. 

Laboratoriya ishlari dala ishlari davrida hamda qisman kameral ishlar 

davrida ham amalga oshiriladi. Ular uchun birlamchi materiallar bo„lib s‟yomka 

jarayonida, razvedka hamda qisman tajriba ishlari davrida olinadigan namunalar 

xizmat qiladi. 

Laboratoriya ishlarining natijalari tog„ jinslarining tarkibi, tuzilishi, holati va 

fizik – mexanik xususiyatlarining xarakteristikasini va bahosini berishi, 

o„rganilayotgan hududlarda ularning makoniy o„zgaruvchanlik qonuniyatlarini 

aniqlashga yordam berishi kerak. Amaliy ahamiyat kasb etuvchi ushbu ishlar tog„ 

jinslarining har bir turi bo„yicha umumlashtirilgan ko„rsatkichlar olishni 

ta‟minlashi kerak. 

Tabiiy qurilish materiallari sifatida qaraladigan tog„ jinslarini, yer osti va yer usti 

suvlarini o„rganish ishlari ularning sifatini dastlabki baholash uchun o„tkaziladi.



  

 

II-BOB. FUQARO VA SANOAT BINOLARI VA INSHOOTLARI 

 

Umumiy qoidalar 

Turar joy binolari, jamoat, ma‟muriy, kommunal, zavod, fabrika, energetika 

binolari va inshootlarini qurish inson hayoti va faoliyatini ta‟minlovchi 

qurilishning eng ommaviy turlaridan biri hisoblanadi.  

O„zbekiston Respublikasi mustaqillikka erishishi bilan juda katta hajmda 

turar joy binolari, ishlab chiqarish korxonalari, hashamatli koshona va saroylar, 

ma‟naviyat va madaniyat maskanlari qurilishi avj oldi. 

Bunday bino va inshootlarning mustahkamligini, ulardan normal 

foydalanishni ta‟minlash uchun ularni qurishni loyihalash davrida maydonlarining 

injener - geologik sharoitini to„laqonli o„rganish talab etiladi. Bundan tashqari 

barcha tabiiy sharoitlarni hisobga olish qurilishni texnik – iqtisodiy jihatdan 

samarali bajarilishini ta‟minlaydi. 

Dunyo va mamlakatimiz qurilish amaliyoti shuni ko„rsatadiki, fuqaro va 

sanoat binolari va inshootlari deformatsiyasi turli sabablarga ko„ra yuz bermoqda: 

qurilish xomashyolarining sifatsizligi, qurilish ishlarini sifatsiz bajarish va b. 

oqibatida, lekin eng asosiysi – injener geologik sharoitning to„g„ri 

baholanmasligidir.  

Shu sababli hozirgi kunda injener - geologik nuqtai nazardan asoslamasdan 

turib bino va inshootlarni loyihalash va qurish mumkin emas. 

Injener - geologik tadqiqotlarga bo„lgan talablarning oshishiga sabab ko„p 

qavatli, murakkab tarxli, katta o„lchamli inshoot va imoratlarni turli tabiiy va 

geologik sharoitlarda qurishning ortishidir. 

Mamlakatimizda bu sohada juda katta tajriba to„plangan, undan loyihalarni 

asoslash uchun injener - geologik izlanishlarda ijodiy foydalanish muvafaqqiyat 

asosini tashkil etadi. 

 



  

 

2.1. Loyihalash va injenerlik izlanishlari bosqichlari 

Sanoat va fuqaro qurilishini loyihalash va ularni asoslash uchun injenerlik 

izlanishlari o„tkazish maxsus Shaharsozlik normalari va qoidalari (SHNQ 1.02.07-

09, 1.03.02-04, 2.07.01-03, SHNQ 1.02.08-09, SHNQ 1.02.09-09, SHNQ 1.02.10-

12, SHNQ 1.02.14-09, SHNQ 1.02.015-09, QMQ 2.02.01-98 va b.) hamda tegishli 

yo„riqnomalar bilan belgilangan. 

Bu hujjatlarga asosan loyihalash ikki bosqichda olib borilib, bu bosqichlar: 

texnik loyiha va ishchi chizmalari deb ataladi. 

Qurilish mo„ljallangan rayon va qurilish maydonini tanlash shaharlar 

chegarasida shahar rivojlanishining bosh plani va birinchi navbatda qurilish plani 

asosida, shaharlar chegarasidan tashqarida esa tumanlarni, viloyatlarni 

rejalashtirish loyihasi bilan (SHNQ 1.03.02 – 04 talablari doirasida) aniqlanadi. 

Bino va inshootlar texnik loyihasini asoslash uchun injener - geologik 

izlanishlar ikki bosqichda (dastlabki – qurilish maydonini tanlash uchun, 

mukammal – qurilish maydonida) olib boriladi. Ishchi chizmalari uchun 

qo„shimcha izlanishlar olib boriladi. 

Bir bosqichli loyihalashda esa injener - geologik izlanishlar ham bir 

bosqichda – texnik - ishchi loyiha bosqichida olib boriladi. 

Bosh plani mavjud bo„lgan shaharlarda qurilish o„rnini tanlashga zarurat 

qolmaydi, chunki qurilish joylashadigan maydon uning bosh plani bo„yicha 

aniqlangan bo„ladi. Bunday holatda dastlabki izlanishlar vazifasiga bino va 

inshootlar loyihalarini boshlash uchun zarur bo„lgan dastlabki materiallarni olish 

kiradi. Dastlabki va mukammal izlanishlar bir vaqtning o„zida, uzluksiz ravishda 

bajariladi. 

Ishni bunday tashkil etilishi loyihalash, qurilish uchun loyiha - tadqiqot 

hujjatlarini tayyorlashni tezlashtiradi. 

 



  

 

2.2. Qurilish maydonini tanlash uchun o‘tkaziladigan  

injener - geologik izlanishlar 

Bu ishlar o„z xarakteriga ko„ra dastlabki izlanishlar hisoblanadi va quyidagi 

maqsadlarni ko„zlab bajariladi: 

a) variantlarni o„zaro solishtirish asosida qurilish maydonini tanlash; 

b) tanlangan maydonda loyihalashni boshlash uchun uning dastlabki 

xarakteristikasini olish va baholash. 

Yuqorida qayd etilganidek, agar qurilish maydonining joylashish joyi 

tegishli planlar yoki xalq xo„jaligini rivojlantirishning boshqa rejalariga asosan 

oldindan aniqlangan bo„lsa, u holda qurilish maydonlarini tanlash vazifasi 

qo„yilmaydi. 

Loyihalash ishlarini boshlash uchun dastlabki ma‟lumotlarni olish esa 

barcha holatlar uchun zaruriy hisoblanadi. Bu masalani hal qilish uchun birinchi 

navbatda O„zbekiston Respublikasining elektron geofondidan (O„zGASHKLITI 

davlat unitar korxonasi qoshida), O„zbekiston geologlari milliy qo„mitasining 

“Davlat geologiya - axborot markazidan” va nashriy adabiyotlarda berilgan 

ma‟lumotlardan foydalaniladi. Agar bunday ma‟lumotlar etarli bo„lsa, u holda dala 

ishlari shu ma‟lumotlarni to„ldirish, ularning to„g„riligini tekshirish maqsadida 

o„tkaziladi. Ishlarni bunday tashkil qilish qurilish uchun loyiha - tadqiqot 

hujjatlarini tayyorlashni tezlashtiradi.  

Sanoat va fuqaro bino va inshootlari quriladigan maydonlar quyidagi 

talablarga javob berishi zarur:  

1) loyihalanayotgan bino va inshootlarni joylashtirish uchun etarli darajada 

maydon sahniga ega bo„lishi, kirib - chiqish yo„llarining mavjudligi, mavjud 

transport magistrallariga yaqin joylashishi, suv manbai va qurilish materiallari 

konlariga yaqin joylashgan bo„lishi; 

2) relefning tekis bo„lishi, yer tekislash ishlarining hajmi katta bo„lmasligi, 

suv bosish xavfini oldini olish va yer usti suvlari oqimini boshqarishga ehtiyoj 

bo„lmasligi; 



  

 

3) geologik sharoitlarning qulayligi, ya‟ni ishonchli va mustahkam zamin 

bo„lib xizmat qiluvchi turdosh tog„ jinslarining katta bo„lmagan chuqurliklarda bir 

tekis tarqalishi, ularning fizik holati va xususiyatlari kam xarajatlar bilan inshoot 

turg„unligini ta‟minlashi, poydevorlar qurishda qo„shimcha injenerlik tadbirlarini 

talab etmasligi; 

4) maydonda va uning atrofida inshootga xavf tug„diruvchi geologik 

jarayonlarning (karst o„pirilishlari, surilmalar, seysmik mikrorayonlashtirish 

xaritasi bo„yicha yuqori seysmiklik va shunga o„xshash) kuzatilmasligi; 

5) atrof muhitning qulay sanitar – gigienik hamda tabiiy sharoitlarga ega 

bo„lishi – uning chegarasidagi hududlar, suv va havo basseynlari zararli ishlab 

chiqarish korxonalari, sanoat oqava suvlari ta‟siridan uzoqda bo„lishi.  

Mana shular sanoat va fuqoro bino va inshootlar qurilishi uchun qulay 

bo„lgan joy tanlashdagi asosiy talablar hisoblanadi.  

Tabiatda esa yuqorida sanab o„tilgan sharoitlarning barchasi to„liq bo„lishi 

hamisha ham uchrayvermaydi. Shuning uchun qurilish maydoni bir nechta 

variantlarni solishtirish asosida tanlanadi. Bunday solishtirishni amalga oshirish 

uchun loyihalashtirilayotgan bino va inshootlar haqida hamda rayon va uning 

ayrim qismlarining injener - geologik sharoitlari haqida to„liq ma‟lumotga ega 

bo„lish maqsadga muvofiqdir. Shuning uchun dastlabki injener - geologik 

izlanishlarni o„tkazish zarurati tug„iladi. 

 

2.3. Inshoot qurilish maydonini tanlash bosqichida o‘tkaziladigan  

injener - geologik izlanishlarning tarkibi va uslubi 

Dastlabki injener - geologik izlanishlarning asosiy vazifasini echish uchun, 

yuqorida qayd etilgandek, qurilish mo„ljallangan rayon bo„yicha to„liq va etarli 

darajada injener - geologik ma‟lumotlarga ega bo„lish va ular asosida qurilishi 

mumkin bo„lgan maydonlarning bir necha variantlarini tanlash, ularni o„zaro 

solishtirish natijasida eng yaxshisini tanlashni asoslash kerak. 

Bunday ishni muvaffaqiyatli hal qilish uchun quyidagilarga ega bo„lish 

lozim: 



  

 

1) 1:25000 – 1:50000 masshtabli gorizontallari mavjud bo„lgan topografik 

xarita, unda qurilish maydoni variantlari tushirilgan bo„lishi kerak; xuddi shu 

masshtablardagi geomorfologik xarita yoki sxemaning bo„lishi ham maqsadga 

muvofiq; 

2) xuddi shu masshtablardagi injener - geologik xarita; 

3) xuddi shu masshtabdagi yoki undan maydaroq masshtabdagi (1:50000, 

1:100000) injener - geologik rayonlashtirish xaritasi; 

4) rayon bo„yicha stratigrafik sxema va sharoiti murakkab bo„lgan 

yo„nalishlar bo„yicha bir necha geologik qirqimlar; 

5) o„rganilayotgan rayon injener - geologik rayonlashtirilishini asoslashni 

o„z ichiga olgan injener - geologik sharoitning yozma bayoni. Unda ajratilgan 

rayonlarning xarakteristikasi va baholanishi ham berilishi kerak. 

Bu ma‟lumotlar, birinchi navbatda, mavjud fond va adabiy ma‟lumotlarni 

to„plash, sistemalashtirish va umumlashtirish orqali olinadi. Hozirgi kunda 

O„zbekiston Respublikasi hududining sanoati rivojlangan rayonlari uchun etarlicha 

ma‟lumotlar mavjud. 

Shuningdek, butun O„zbekiston Respublikasi hududi bo„yicha gipsometrik, 

topografik, geologik, gidrogeologik, geomorfologik va boshqa xaritalar ham 

mavjud. 

Barcha sanab o„tilgan ma‟lumotlar ba‟zi rayonlar uchun etarli, ba‟zilari 

uchun mayda masshtabda, ko„p hollarda bu ma‟lumotlar qurilish maydonlarini 

tanlash uchun tayyorlanmagan yoki talab darajasida bo„lmasligi mumkin. Shuning 

uchun to„plangan ma‟lumotlarni qayta tahlil qilish lozim. Ba‟zi hollarda kameral 

sharoitlarda injener - geologik xarita, injener - geologik rayonlashtirish xaritasi 

tuzish orqali qurilish uchastkalarini joylashishi bo„yicha etarli mukammallikdagi 

ma‟lumotlarga ega bo„lish mumkin. 

Demak, fuqaro va sanoat bino va inshootlari qurilishi mo„ljallangan 

maydonni tanlash uchun dastlabki injener - geologik izlanishlar tarkibidagi 

izlanishlarning birinchi turi deb mavjud materiallarni kameral sharoitlarda qayta 



  

 

ishlash va ularni umumlashtirishni o„z ichiga oladigan tayyorlov ishlarini aytish 

mumkin. 

Bino va inshootlar joylashishi mo„ljallangan rayonda bunday 

ma‟lumotlarning umuman bo„lmagani yoki etarli darajada mukammallikka ega 

bo„lmagan hollarida bu maydonlarda 1:25000 – 1:50000 masshtablarda injener - 

geologik s‟yomka o„tkaziladi. Bu ishlar natijasida, injener - geologik s‟yomka 

jarayonida tuzilgan injener - geologik sharoitlar xaritasiga qo„shimcha qilib, 

injener - geologik rayonlashtirish xaritasi tuziladi. Bunday xaritalarni tuzish 

uslublari birinchi kitobda ko„rib o„tilgan. 

Tabiiyki, injener - geologik s‟yomka va xaritalar tuzish jarayonida umuman 

hudud hamda uning qismlarining injener - geologik sharoitlari bo„yicha ma‟lum 

xulosaga keliniladi. Bularning barchasi bino va inshootlarni maydonda samarali 

joylashtirishga asos bo„lib xizmat qiladi. S‟yomka va u bilan birgalikda olib 

boriladigan xaritalash ishlari dastlabki izlanishlarning ikkinchi asosiy turi 

hisoblanadi. 

Dastlabki izlanishlarning uchinchi turidagi ishlar – bu qurilish uchun 

ajratilgan maydonlarni bevosita o„rganishdir. Buning uchun har bir ajratilgan 

maydonchada 1:10000 masshtabli injener - geologik s‟yomka ishlari o„tkaziladi. 

Bu ishlarning natijasi raqobatdosh maydonlarning injener - geologik sharoitini 

to„liq baholash va yaxshisini asosli ravishda tavsiya etish imkonini beradi. 

Dastlabki izlanishlar davrida to„plangan ma‟lumotlarni kameral sharoitlarda 

qayta ishlash va qurilish uchun maydon tanlash bo„yicha hisobot (xulosa) yozish 

ushbu bosqichda injener - geologik izlanishlarning ma‟lum turi va yakuniy 

bosqichi hisoblanadi. 

Shunday qilib, qurilish maydonini tanlash uchun o„tkaziladigan dastlabki 

injener - geologik tadqiqotlar tarkibiga tayyorlov, dala va kameral ishlar kiradi. 

 

2.4. Qurilish maydonini tanlash 

Qurilish maydonini, ayniqsa, yirik qurilish ob‟ektlari uchun maydon 

tanlashda texnik, iqtisodiy, ijtimoiy sharoitlar va boshqalarni hisobga olish talab 



  

 

etiladi. Bular ichida asosiy o„rinda turuvchi ma‟lumot – bu butun rayon va 

raqobatchi uchastkalarning injener - geologik sharoitlarini xarakterlovchi 

ma‟lumotlardir. 

Rayonning injener - geologik sharoitini xarakterlovchi ma‟lumotlar qurilish 

maydonini aniqlash uchun o„tkaziladigan ishlarning to„g„ri yo„lga qo„yilganligini, 

o„rganilayotgan rayondagi qurilishning umumiy xususiyatlari va prinsiplari 

to„g„risida va uning oqibatlari to„g„risida fikr yuritishga, ya‟ni, qurilishning atrof - 

muhit o„zgarishiga ta‟sirini baholashga imkon beradi. Bu ma‟lumotlar raqobatdosh 

qurilish uchastkalari variantlarini baholovchi ekspertlar va loyihachilar tomonidan 

chuqur o„rganish uchun asos bo„ladi. Demak, rayon bo„yicha yig„ilgan materiallar 

masalaning optimal echimiga ta‟sir ko„rsatuvchi barcha asosiy omillarni o„zida aks 

ettirishi kerak. Shu bilan birga ular bo„yicha olingan xulosalar qisqa, aniq, 

ko„rgazmali, bir manoli va ishonchli bo„lishi lozim. 

Har bir raqobatdosh qurilish maydonlarining injener - geologik sharoitini 

xarakterlovchi materiallar yuqorida qayd etilgan talablarga javob berishi lozim. 

YUqorida qayd etilgandek, agar qurilish maydonlari faqat geologik ma‟lumotlarga 

asoslanilsa, bu holda talab qilingan talablarga to„liq javob beruvchi maydoncha 

tanlab olinadi. 

Shu bilan birga sanoat va fuqaro bino va inshootlarini loyihalashda 

poydevorlarni loyihalashga, ularni qurish ishlarini bajarish tartibiga va 

mustahkamligini ta‟minlashga katta e‟tibor berilishini hisobga olish kerak. 

Shuning uchun har bir raqobatlashuvchi qurilish maydoni bo„yicha injener - 

geologik izlanishlar materiallari hech bo„lmaganda dastlabki shaklda bo„lsa ham, 

qanday tog„ jinslari bino va inshootlarning tabiiy zamini bo„lishi, ularning 

mustahkamligi, poydevor taxminan qanday chuqurlikda yotishi to„g„risida, 

poydevorlarning turi hamda ularning qurilishini olib borish sharoitlari haqida fikr 

yuritish imkonini berishi lozim. 

Boshqa injener - geologik ma‟lumotlar ham qiziqish tug„diradi, lekin 

yuqorida sanab o„tilganlar, bino va inshootlarning mustahkamligini baholash bilan 



  

 

va ularning poydevorlarini loyihalash bilan bog„liq ma‟lumotlar qurilish 

maydonini tanlashda hal qiluvchi hisoblanadi. 

Shuning uchun, raqobotlashuvchi maydonlarning har biri bo„yicha injener - 

geologik xarita, geologik kolonkalar yoki geologik qirqim hamda injener - 

geologik sharoitlarning qisqacha tafsiloti va baholanishi to„g„risidagi 

ma‟lumotlarga ega bo„lish kerak. Qurilish maydoni har bir ko„rilayotgan 

variantlari injener - geologik sharoitlarining ijobiy va salbiy tomonlarini 

ko„rsatuvchi umumiy solishtirish jadvallarini tuzish ham foydali hisoblanadi. 

 

2.5. Tanlangan qurilish maydonlarida o‘tkaziladigan mukammal  

injener - geologik izlanishlar 

Bunday izlanishlar inshoot va binolarning texnik loyihasini asoslash uchun, 

ya‟ni tanlangan qurilish maydonlarini belgilash yoki tanlov to„g„riligini tasdiqlash, 

bino va inshootlarning qurilish maydonida joylashishini asoslash, ular uchun tabiiy 

zamin va poydevorlar turlarini, poydevor o„lchami va yotqizilish chuqurligini 

tanlash, ularning mustahkamligini baholash va cho„kish ehtimolini bashoratlash 

uchun o„tkaziladi.  

Mukammal injener - geologik izlanishlar bino va inshootlar qurilishi va 

ulardan foydalanish davrida injener - geologik sharoitlardagi har xil o„zgarishlarni 

bashoratlash va zarurat tug„ilganda, ularning mustahkamligini va normal 

foydalanish sharoitlarini ta‟minlash uchun injenerlik chora - tadbirlarini tanlash 

imkonini berishi lozim. Shaharsozlik normalari va qoidalari (QMQ 2.02.01-98) 

injener - geologik sharoitlari etarli darajada asoslanmagan bino va inshootlarni 

loyihalashni man etadi. 

Mukammal izlanishlarni boshlashdan avval quyidagilarga ega bo„lish zarur: 

a) maydonchaning relef kesimi 0,5 - 1,0 metr, masshtabi 1:1000 - 1:10000 

bo„lgan plani, unda maydon chegaralari ko„rsatilgan bo„lishi kerak; 

b) qurilish mo„ljallangan joyning bosh plani va unda qurilish ob‟ektining 

joylashishi; 

v) loyihalanayotgan bino va inshootlarning tavsifi; 



  

 

g) ba‟zi hollarda, zaruriyat bo„lsa, qurilish xom ashyolari va vaqtinchalik 

yoki doimiy suv manbalari to„g„risida ma‟lumotlar. 

Bu ma‟lumotlar loyihachi tashkilot tomonidan taqdim etiladigan texnik 

topshiriqda qayd etilgan bo„lib, loyihalanayotgan bino va inshootlarning barcha 

o„ziga xos xususiyatlarini o„z ichiga oladi va izlanishlarni bajaruvchi 

mutaxassislarga zaruriy yo„llanmalarni beradi. 

Qurilish uchun tanlangan maydon chegaralari joylarda topografik asboblar 

yordamida aniqlanib, belgilab qo„yiladi. 

Qurilish maydonida o„tkazilgan mukammal injener - geologik izlanishlar 

bo„yicha nafaqat to„liq qurilish maydoni uchun, balki har bir loyihalashtirilayotgan 

bino va inshootlar maydonchalari uchun ham injener - geologik sharoitlar 

to„g„risida hisobot tuziladi.  

Bunda quyidagilar mukammal o„rganiladi: 

a) qurilish maydonining relefi; 

b) geologik tuzilishi; 

v) gidrogeologik sharoitlari; 

g) mavjud geologik jarayon va hodisalar yoki bino va inshootlar qurilishi 

davomida yuzaga kelish ehtimoli bo„lgan hodisalar va jarayonlar;  

d) qurilish maydonida tarqalgan tog„ jinslarining fizik – mexanik 

xususiyatlari; 

e) qurilish uchun ishlatilishi mumkin bo„lgan tabiiy mineral qurilish 

materiallari konlari. 

Injener - geologik sharoitlarni aniqlovchi barcha elementlarni o„rganish 

natijasida maydonning injener - geologik sharoitlari to„g„risida va qurilish ishlarini 

samarali olib borish uchun, bino va inshootlarning mustahkamligini va normal 

foydalanish sharoitlarini ta‟minlash uchun zarur chora - tadbirlar to„g„risida xulosa 

tuziladi.  

Raqobatlashuvchi qurilish maydonchalarining geomorfologik sharoitlari va 

ularning ba‟zi boshqa umumiy tafsilotlari dastlabki izlanishlar bosqichida 

aniqlanishi mumkin. Ushbu bosqichda esa relefni o„rganish tanlangan 



  

 

maydonchada davom ettiriladi. Bu bosqichda maydon relefi kesimi 0,5 - 1,0 metr, 

1:1000 dan 1:10000 gacha bo„lgan masshtablarda tuzilgan topografik xaritada 

tasvirlangan bo„lishi lozim. 

Dala izlanishlari relefni yana ham batafsil o„rganish maqsadida o„tkaziladi. 

Bunda hududni tekislash, yer yuzasidagi oqar suvlar yo„llarini tartibga solish, suv 

bosish va yer osti suvlari ko„tarilishidan muhofaza qilish, transport harakati uchun 

yo„llarni yaxshilash zaruratini keltirib chiqaruvchi uning mutloq balandligi, 

qiyaligi, notekisligi va mikrorelef elementlarini o„rganish va boshqa masalalarni 

echish amalga oshiriladi. 

Ba‟zi hollarda ayrim notekisliklar, chuqurliklar, pastqam maydonlarning 

hosil bo„lish sabablari hamda ularning cho„kuvchanlik, karstlanish, suffoziya va 

boshqa jarayonlar bilan bog„liq yoki bog„liq emasligi aniqlash, bu maydon relefi 

bilan uning atrofidagi balandliklardagi suv yig„ish maydonlari, daryo yoki boshqa 

suv havzalari sathi rejimiga nisbatini o„rganish muhim ahamiyat kasb etadi. 

Relefning bunday tafsilotlari qurilish maydonchasining injener - geologik 

sharoitlarini o„rganish va uzil – kesil baholashga qaratiladigan razvedka va boshqa 

ishlarni rejalashtirishda hisobga olinishi lozim.  

Asosiy e‟tibor esa maydonchaning geologik tuzilishini o„rganishga 

qaratilishi kerak. Bunda to„rtlamchi davr yotqiziqlari qatlamlarining qatlamlanish 

ketma – ketligini, tarkibi va qalinligini, tub qoyatosh tog„ jinslarining yotish 

chuqurliklarini, ular sathining relefini, nurash qatlami qalinligini va geologik 

qirqimni aniqlash birinchi darajali hisoblanadi. Qurilish maydonini o„rganilish 

chuqurligi inshoot va binolarning ta‟sir etish chuqurligidan katta bo„lishi talab 

etiladi. Yalpi turdagi to„rt qavatdan oshmaydigan balandlikdagi inshoot va binolar 

qurilishida, murakkab bo„lmagan oddiy injener - geologik sharoitlarda ularning 

ta‟sir chuqurligi 6 – 10 metrni tashkil etishi mumkin. Demak, bunday sharoitlarda, 

poydevor yotqizilish chuqurligini hisobga olgan holda izlanish chuqurligini 10 – 

12 m, faqat ba‟zi nuqtalarda turli kutilmagan hodisalardan, kuzatilishi mumkin 

bo„lgan anomaliyalardan kafolatlanish, maqsadida, tog„ kovlamalarining 

chuqurligi 15 – 20 metrgacha orttirilishi mumkin. Tub qoyatosh tog„ jinslari 



  

 

chuqurroq joylashgan hollarda esa to„rtlamchi davr yotqiziqlarini o„rganish bilan 

cheklaniladi. 

Tub qoyatosh tog„ jinslarining ham, to„rtlamchi davr yotqiziqlarining ham 

geologik qirqimini o„rganishda quyidagilarni ajratish maqsadga muvofiqdir: 

1) qalinligi va tarqalishidan qat‟iy nazar petrografik tarkibi, fizik – 

mexanik xususiyatlari bilan bir – biridan tubdan farqlanuvchi qatlamlarni ajratish; 

ayniqsa qurilish xususiyatlariga ko„ra bo„shoq (zaif) bo„lgan tog„ jinslarining 

barcha turlarini ajratishga alohida e‟tibor qaratish kerak; 

2) yupqa qatlamli tog„ jinslarining qatlamlangan qalin qatlamlari 

kuzatilgan hollarda bir xil yoki bir – biriga yaqin tarkib va holatga ega bo„lgan bir 

turdagi ketma – ketlikka ega tog„ jinslari pachkalarini ajratish; 

3) petrografik jihatdan bir turli bo„lgan tog„ jinslarining qalin 

qatlamlarida ularning fizik holatiga ko„ra, ya‟ni namlik darajasiga, zichligiga, 

nuraganlik va darzlanganlik darajasiga ko„ra farqlanadigan alohida zonalarni 

ajratish. 

Har bir ajratilgan tog„ jinslari bunday turlarining, qatlamining, pachkasining, 

zonasining qalinligini, yotish shakllari va sharoitlarini, maydonchada 

tarqalganligini, tub qoyatosh tog„ jinslari uchun esa tektonik harakatlar ta‟sirida 

yotish sharoitlarining o„zgarganligini aniqlash katta ahamiyatga ega. Bu tog„ 

jinslarining tashqi ko„rinishi, tarkibi, tuzilishi, fizik holati va xususiyatlari batafsil 

ta‟riflanib bayon qilinishi kerak. Buning uchun oddiy usullardan (kaftda va 

barmoqlar orasida ezib yoki sindirib, mikropenetrometr yordamida sinab va b.) 

foydalansa ham bo„ladi.  

Tog„ jinslarini petrografik jihatdan o„rganish maxsus maqsadlar yoki 

yo„nalishlarga ega bo„lishi kerak va ularning qalinlik bo„yicha va bo„ylamasiga 

o„zgaruvchanligini, bir turli emasligini aks ettirishi, hamda ularning qurilish nuqtai 

nazardan baholanishini aks ettirishi lozim. 

Qurilish maydonidagi gidrogeologik izlanishlar inshoot ta‟siri chuqurligida 

yer osti suvlarining tarqalishi, ayniqsa yer yuzasidan pastda tarqalgan birinchi suvli 

gorizontdagi suv sathi, qalinligi, gidravlik xususiyati, suvliligi, rejimi, 



  

 

mineralizatsiyasi va kimyoviy tarkibi to„g„risida aniq ma‟lumotlar olishga 

qaratilgan bo„ladi. Bunda qurilish maydonchasida bino va inshootlarni qurish va 

ulardan foydalanish davrida gidrogeologik sharoitlarning o„zgarishi, yer osti 

suvlarining ular mustahkamligiga ta‟siri hamda geologik jarayon va hodisalar 

rivojlanishi ehtimoli bo„lishi to„g„risida xulosa tuzish asosiy o„rin tutadi. Agar yer 

osti suvlari yordamida vaqtinchalik yoki doimiy suv ta‟minoti masalasini hal qilish 

kerak bo„lsa, u holda suvli gorizontlarning, zonalarning zahirasi aniqlanadi va suv 

tortib oluvchi inshootlar qurilishi masalasi hal qilinadi. 

Geologik jarayonlar va hodisalarni va ularning rivojlanishini ta‟minlovchi 

sharoitlarni o„rganish natijalari qurilish maydonchasining to„g„ri tanlanganligini, 

bino va inshootlarni qurishning alohida sharoitlarini baholashni tasdiqlashi kerak. 

Bunday holda har bir jarayon, hodisa (surilmalar, karst, cho„kuvchanlik, 

seysmiklik va b.) uchun ularning bino va inshootlar mustahkamligiga va ulardan 

normal foydalanish sharoitlariga xavflilik darajasi aniqlanishi hamda bino va 

inshootlar mustahkamligini, ulardan uzoq yillar davomida foydalanish sharoitlarini 

ta‟minlovchi injenerlik chora - tadbirlari tanlanishi kerak. 

Geologik jarayon va hodisalarning bino va inshootlar mustahkamligiga xavf 

solishini ko„rsatuvchi belgilar “Injenerlik geodinamikasi” kursida keltirilgan. 

Qurilish maydonchasini batafsil o„rganishning asosiy vazifasi, bu uning 

chegarasidagi geologik qirqimda ajratilgan har bir qatlam, zonalardagi tog„ 

jinslarining fizik – mexanik xususiyatlarini o„rganishdan iborat. Bunga esa tog„ 

jinslarini razvedka quduqlari va tog„ kovlamalarini hujjatlashtirish davomida 

makroskopik o„rganish, dala tajriba ishlarini bajarish, laboratoriya izlanishlarini 

bajarish uchun namunalar olish orqali erishiladi. Shu maqsadda qurilish 

maydonchasi joylashgan rayondagi xuddi shunday tog„ jinslarida qurilgan bino va 

inshootlar tadqiqot natijalari ma‟lumotlaridan umumlashtirilib foydalaniladi. Tog„ 

jinslarining xususiyatlarini tavsiflovchi ko„rsatkichlar ishonchli, to„g„ri, aniq 

bo„lishi lozim. 

Tog„ jinslarini o„rganish natijasida ularning fizik ko„rsatkichlari to„liq 

tavsiflanishi kerak (zichligi, namligi, konsistensiyasi, nuraganlik darajasi, 



  

 

darzlanganligi), suvga bo„lgan munosabati (suv ta‟siriga chidamliligi - suvda 

uvalanishi, ko„pchishi, yumshashi, suv o„tkazuvchanligi, kapillyar xususiyatlari) va 

mexanik xususiyatlari (zichlanuvchanlik – deformatsion xususiyatlari va 

mustahkamligi) aniqlanishi kerak. Shuningdek, qurilish ishlarini olib borish uchun 

(handaq kovlash va boshqa shunga o„xshash ishlar) tog„ jinslarini kovlash 

qiyinchiligi bo„yicha kategoriyalarini ham baholash zarur. Bunday baholash 

“SHNQ 4.02.01 – 04 Tuproq ishlari” va unga qo„shimcha va o„zgartirishlar 

bo„yicha amalga oshiriladi. 

Tog„ jinslarining fizik – mexanik xususiyatlarini o„rganishning asosiy va 

uzil – kesil maqsadi, bu ularning qurilish maydonchasi doirasida qalinlik bo„yicha 

va makonda tarqalishining birturlilik darajasini va o„zgaruvchanligini aniqlash, 

tog„ jinslarining har bir qatlami, zonasi uchun umumlashtirilgan ko„rsatkichlarni 

aniqlash, har bir inshoot va bino yoki ularning guruhi uchun hisobiy 

ko„rsatkichlarni aniqlashdan iborat. Bu maqsadga erishish uchun burg„u quduqlari, 

tog„ kovlamalarining soni va ulardan olinadigan tog„ jinslarining namunalari soni, 

hamda o„tkaziladigan dala tajriba ishlarining hajmi har bir ajratilgan injener - 

geologik elementni tavsiflash uchun etarli bo„lishi kerak (1 – kitobga qarang). 

Qurilish uchun zarur bo„lgan qurilish materiallari konlarini o„rganish 

qurilishni xomashyo bilan ta‟minlash maqsadida o„tkazilib, ularning zahiralarini 

razvedka yoki qo„shimcha razvedka ishlarini o„tkazish yo„li bilan aniqlash va 

sanoat nuqtai nazaridan baholashdan iborat. Bu ishlarning pirovard natijasida 

qurilish materiallari zahirasi aniqlanishi, ularning sifati o„rganilishi, ochish va 

kovlab olish usullari belgilanishi kerak. Agar konlar o„rganilgan va sanoat nuqtai 

nazaridan ijobiy baholangan bo„lsa, u holda joylardagi mutasaddi tashkilotlardan 

uni kovlab olish uchun ruxsat olinadi. Har bir kon uchun uning geologik tuzilishi, 

geologik - litologik qirqimda tutgan o„rni, yotish sharoitlari, qalinligi, foydali 

qatlam tepasidan olib tashlanadigan grunt qatlamining tarkibi va qalinligi, qurilish 

materialining unga qo„yiladigan talablarga ko„ra petrografik tarkibi va texnik sifati, 

konning zahirasi va uni ochish, kovlab olish sharoitlari o„rganiladi. 



  

 

Mana shular qurilish maydonida olib boriladigan injener - geologik 

izlanishlar yo„nalishini tashkil etadi. Mana shu umumiy asosda, o„rganilayotgan 

rayondagi bino va inshootlar qurilishi tajribalaridan foydalangan holda, tanlab 

olingan maydonchada geologik sharoitlarni va qurilish prinsiplarini aniqlash va 

baholash bilan bog„liq masalalar echiladi. 

 

2.6. Sanoat va fuqaro bino va inshootlari qurilishining  

geologik sharoitlari 

Tanlab olingan maydondagi sanoat va fuqaro bino va inshootlarining injener 

- geologik sharoitlarini tavsiflovchi barcha ma‟lumotlar, avvalambor ular uchun 

tabiiy zaminni tanlashni ta‟minlashi va poydevorlarni loyihalashni asoslashi kerak. 

Bunda asosiy masalalar bo„lib quyidagilar hisoblanadi: 

a) tabiiy zaminni, ya‟ni poydevor uchun zamin bo„lib xizmat qiluvchi tog„ 

jinslarini tanlash; 

b) poydevor yotqizilish chuqurligini tanlash; 

v) tabiiy zaminni tashkil qiluvchi tog„ jinslariga tushayotgan bosim 

miqdorini aniqlash; 

g) cho„kish ehtimoli bashoratini tuzish, loyihalanayotgan bino va inshootlar 

mustahkamligini baholash; 

d) poydevorlar uchun handaq kovlash ishlari sharoitini tavsiflash va ularni 

qurish bilan bog„liq bo„lgan boshqa injener - geologik masalalar. 

Bu masalalarni ko„rib chiqishdan oldin ba‟zi umumiy nazariy masalalar 

haqida to„xtalib o„tamiz. 

 



  

 

2.7. Tog‘ jinslarining bino va inshootlar poydevorlari zaminida  

o‘zini tutishi 

Inshoot yoki binoning poydevori deb, ularning yer ustidagi 

konstruksiyalaridan (bino va inshootlarning o„zidan) tushayotgan og„irligini qabul 

qilib, ularning tabiiy zamini bo„lib hisoblanuvchi tog„ jinslariga uzatuvchi yer 

ostidagi qismi tushuniladi (1 – rasm). 

 

1 - rasm. Tabiiy zaminga qurilgan poydevor sxemasi 

1 – tabiiy zamin, 2 – poydevor, 3 – inshoot va binoning yer ustidagi qismi, 

4 – poydevorning tepa sathi belgisi, 5 – yer sathi yoki tekislangan maydon sathi 

belgisi, 6 – poydevor tagi belgisi, h – poydevor yotqizilish chuqurligi, b – 

poydevor kengligi 

 

Tog„ jinslari etarli darajada zichlikka va mustahkamlikka ega bo„lmasa, u 

holda ularni sun‟iy ravishda (texnik melioratsiyalash yo„li bilan) xususiyatlarini 

yaxshilab uning ustiga poydevor yotqiziladi. Agar poydevorlar sun‟iy ko„tarmalar 

yoki suv yordamida yuvib yotqizilgan tog„ jinslar uyumlari ustiga yotqizilsa va 

poydevor zamini bo„lib shu tog„ jinslari xizmat qilsa, u holda bunday zaminlar 

sun‟iy zamin deb ataladi. 

Poydevorlar joylashish chuqurligining ular kengligiga nisbati  

h/b < 0,5 bo„lsa, bunday poydevorlar yuza, h/b = 0,5 – 2 bo„lsa – o„rta, h/b = 

2 – 4 bo„lsa – chuqur, h/b > 4 bo„lsa – juda chuqur joylashtirilgan poydevor 

hisoblanadi. 



  

 

Bino va inshootlar mustahkamligini, chidamliligini, ma‟lum injener - 

geologik sharoitlarda ulardan normal foydalanishni ta‟minlash uchun turli 

shakldagi va o„lchamdagi poydevorlardan foydalaniladi. Ular yer yuzasidan turli 

chuqurliklarga joylashtiriladi va ma‟lum qoidalarga rioya qilgan holda quriladi. 

Poydevorlar inshoot og„irligini gruntlarga o„tkazib, ancha katta 

chuqurlikkacha poydevor ostida turli zichlovchi zo„riqishlarni (zichlanuvchanlik) 

hosil qiladi.  

2 - rasmda poydevor ostida vertikal zichlovchi zo„riqishlarning taqsimlanishi 

ifodalangan bo„lib, ularning qiymati har bir gorizontal kesimdagi poydevor o„qida 

maksimal qiymatga ega bo„ladi. 

Poydevor o„qi bo„ylab har bir pastki gorizontal kesimdagi zichlovchi 

zo„riqishlar qiymati yuqorida joylashgan gorizontal kesimdagi zichlovchi 

zo„riqishlar qiymatidan kam, ya‟ni chuqurlik oshgan sari zo„riqish qiymati 

kamayib boradi va bizning misolda 6b chuqurlikda vertikal zo„riqish qiymati ta‟sir 

etayotgan bosimning 0,1 qismiga teng bo„ladi. 

Bu chuqurlikdan pastda tog„ jinslari amalda zichlanmaydi. 

 

 

2 – rasm. Kengligi b ga teng bo‘lgan tasmasimon poydevor ostidagi bir xil 

zichlovchi zo‘riqish chiziqlari (izobarlar) 

 



  

 

Injenerlik amaliyotida poydevorlar ostidan pastda joylashgan bino va 

inshootlar og„irligi ta‟sirida qo„shimcha zichlovchi zo„riqishlar paydo bo„ladigan 

zona bino yoki inshootning ta‟sir zonasi yoki faol zichlanuvchi zona deyiladi, 

chunki bu zonaning ichida, agar qo„shimcha og„irlik ularning ichki qarshiligini 

enga olsa, tog„ jinslarining deformatsiyasi yuz beradi.  

Amaldagi QMQ 2.02.01–98 ga asosan faol (zichlanuvchi) qatlam qalinligi 

poydevor o„qi bo„ylab uning tagidan yuqorida joylashgan tog„ jinslari qatlami 

og„irligining 0,2 qismiga yoki 20 % iga, ya‟ni tabiiy bosimga teng bo„lgan 

chuqurlikkacha bo„lgan masofa olinadi.  

Agar faol (zichlanuvchi) qatlamning ostki chegarasi bo„shoq, umumiy 

deformatsiya moduli E ≤ 5MPa bo„lgan tog„ jinslarida joylashgan bo„lsa, yoki bu 

tog„ jinslari bevosita bu chegaradan pastda joylashgan bo„lsa, u holda ular 

zichlanuvchan zona tarkibiga kiritilishi kerak. Bu holda faol (zichlanuvchi) 

qatlamning chegarasi qo„shimcha zichlovchi zo„riqish tabiiy bosimning 10 % iga 

teng bo„lgan chuqurlikdan o„tadi, ya‟ni 

E>5mPa    pz  =0,2 gz  

E<5mPa    pz  =0,1 gz  

Demak, qurilish maydonlarida loyihalanayotgan bino va inshootlar uchun 

o„tkaziladigan mukammal izlanishlarda razvedka tog„ kovlamalari chuqurligi, 

zichlanuvchan tog„ jinslari tarqalgan hollarda, faol zichlanuvchan qatlamning quyi 

chegarasidan kam bo„lmagan chuqurlikka ega bo„lishi lozim. 

Tog„ jinslarida jamlangan bosim ta‟sirida, har qanday Z chuqurlikda yuzaga 

keluvchi zichlovchi zo„riqishlar Bussinesko usuli bilan aniqlanadi: 

2z

P
Кpz  

bu yerda, R – Z o„qi bo„yicha ta‟sir qiluvchi jamlangan bosim (3 - rasm); 

pz  – Z chuqurlikdagi, markazdan r masofada joylashgan M nuqtadagi 

zichlovchi zo„riqish; 



  

 

K – zo„riqishlar taqsimlanishi qonunini aks ettiruvchi o„lchamsiz koeffitsient 

bo„lib, 









z

r
fK  ga bog„liq ravishda maxsus jadval yordamida aniqlanadi. 

 

3 – rasm. Poydevor ostidagi tog‘ jinslarida zichlovchi zo‘riqishlarning 

taqsimlanish sxemasi 

1 – yuqorida joylashgan qatlamlar og„irligi (tabiiy bosim) ostida zichlovchi 

zo„riqishlar taqsimlanishining epyurasi; 2 – poydevor og„irligi ostida zichlovchi 

zo„riqishlar taqsimlanishining epyurasi; b – poydevor kengligi; h – yer yuzi yoki 

tekislash yuzasi sathidan hisoblaganda poydevor joylashish chuqurligi; gz  – (h+z) 

chuqurlikdagi tabiiy zichlovchi zo„riqish; pz  – (h+z) chuqurlikdagi poydevor 

og„irligi ta‟sirida yuzaga keluvchi zichlovchi zo„riqish; Z – poydevor ta‟siri zonasi, 

faol (zichlanuvchi) qatlam. 

 

Bu usul asosida chiziqli deformatsiyalanuvchi muhit nazariyasi yotadi, unga 

ko„ra bu usul qo„llanilganda zichlovchi zo„riqishlar va tog„ jinslari deformatsiyasi 

orasida chiziqli bog„liqlikka, ya‟ni deformatsiyalanish qonuniga rioya qilinadi. 

Bussinesko usuli poydevor ostidagi tog„ jinslarida zichlovchi zo„riqishlar 

taqsimlanishi masalalarini echish uchun birlamchi bog„liqliklarni beradi. Bu usul 



  

 

yordamida bir necha jamlangan bosim ta‟siridan hosil bo„luvchi zichlovchi 

zo„riqishlarni istalgan nuqtada zo„riqishlarning yig„indisini chiqarish yo„li bilan 

har bir ta‟sir qiluvchi bosim uchun aniqlash mumkin (4 - rasm), ya‟ni 

4 - rasm. Bir necha jamlangan bosimlarning tog‘  

jinslariga ta’siri sxemasi 

a) istalgan M nuqtada zichlovchi zo„riqishlarni aniqlash; 

b) ikkita jamlangan kuchlar ta‟sirida yuzaga keluvchi izobarlar yig„indisi. 

 

Agar bosim bir tekis ta‟sir etuvchi maydon shunday kichik elementar 

bo„lakchalarga bo„linsa, ularning markazidagi unga ta‟sir etuvchi bosimni 

jamlangan bosim deb qarash mumkin bo„lsa, u holda bosim bir tekis ta‟sir etuvchi 

maydon ta‟sir zonasidagi istalgan nuqtasida zichlovchi zo„riqishlarni ham 

elementar yig„indisini topish usuli bilan aniqlasa bo„ladi. 

;

Qurilishda boshqa barcha teng sharoitlar bo„lganda geologik sharoitlarni 

baholashda quyidagilarni hisobga olish lozim:  



  

 

1) poydevor ostidagi hisobiy bosim qancha katta bo„lsa inshoot ta‟sir etish 

zonasining chuqurligi shuncha katta bo„ladi; 

2) poydevorlar shakli bir xil bo„lgan taqdirda, ularning yuzasi qancha katta 

bo„lsa, inshoot ta‟sir etish zonasining chuqurligi shuncha katta bo„ladi; 

3) poydevorlar yuzasi bir xil bo„lgan taqdirda, inshoot ta‟sir etish zonasining 

chuqurligi ularning shakliga bog„liq ravishda o„zgaradi; (tasmasimon 

poydevorlarda (6b) to„g„ri to„rtburchak (4b) shakldagi poydevorlarga nisbatan 

katta, to„g„ri to„rtburchak (4b) shakldagi poydevorlarda esa kvadrat yoki teng 

yuzali aylana shakldagi poydevorlarga nisbatan katta bo„ladi). 

4) suvga to„yingan tog„ jinslarida zichlanish chuqurligi suvsiz tog„ jinslariga 

qaraganda katta (suvning muallaq ko„tarish ta‟siri sababli) bo„ladi. 

Bino va inshootlar poydevorlari ostidagi qo„shimcha zo„riqishlar tog„ jinslari 

deformatsiyasini va shunga mos ravishda ularning cho„kishini yuzaga keltiradi. 

Agar bino va inshootlarning cho„kish miqdori katta bo„lsa, ya‟ni ular ruxsat 

etilgan chegaraviy qiymatdan katta yoki ular notekis cho„kkan bo„lsa, u holda bu 

cho„kishlar bino va inshootlardan foydalanishning normal sharoitlarini, 

mustahkamligini buzishi, deformatsiyasini va buzilishini keltirib chiqarishi 

mumkin. 

Qoya tosh tog„ jinslaridagi bino va inshootlar cho„kishi ochiq holatdagi 

gorizontal yoki qiya joylashgan darzliklarning yopilishi, darzliklar bo„ylab ular bir-

biriga yopishganda bo„rtiq va notekisliklarning tekislanishi, darzliklarni 

to„ldiruvchi nisbatan yumshoq tog„ jinslarining zichlanishi, ezilib maydalanishi va 

siqib chiqarilishi hisobiga yuzaga keladi. Xuddi shu sabablarga ko„ra yarim 

qoyatosh tog„ jinslarida bino va inshootlarning cho„kishi kuzatilishi mumkin, 

ammo ularda cho„kish miqdori nisbatan katta bo„ladi. Bunga qo„shimcha ravishda 

ular nisbatan yumshoq tog„ jinslari qatlamchalarining zichlanishi, darzliklar va 

bo„shliqlarni to„ldiruvchi tog„ jinslarining bo„shoq bo„lishi, nurash jarayoniga 

uchraganligi yoki kuchsiz sementlanganligi bilan ham bog„liq bo„lishi mumkin. 

Qum va gilli tog„ jinslarida kuzatiladigan cho„kish, ularning zichlanishi, 

ya‟ni zichligi va g„ovakligining o„zgarishi hisobiga yuz beradi. 



  

 

Suvga to„yingan bo„shoq tog„ jinslarida cho„kish – ularning qo„shimcha 

og„irlik ta‟sirida buzilishi va poydevor ostidan siqib chiqarilishi hisobiga yuz 

beradi. Va nihoyat, inshootlarning cho„kishi, tog„ jinslarining suvlilik rejimi 

o„zgarishi hisobiga: yer osti suvlari ko„tarilishi oqibatida gidrostatik bosimning 

o„zgarishi, suffoziya jarayonining rivojlanishi, tog„ jinslari ba‟zi 

komponentlarining erishi va ajralib chiqishi, organik moddalar va tarkibidagi 

boshqa moddalarning chirishi hisobiga yuzaga keladi. 

Katta hajmlarda bino va inshootlarning cho„kishi lyossimon tog„ jinslarining 

namlanishi natijasida tuzilishi (strukturasi) ning buzilishi va cho„kishi 

(zichlashishi), karst rivojlangan rayonlarda o„pirilishlar oqibatida o„pqonlar va 

karst g„orliklari hosil bo„lishi, mustahkamligi kam bo„lgan tog„ jinslariga seysmik 

ta‟sirlar natijasida ularning fizik holati va mustahkamligining o„zgarishi, yer osti 

tog„ kovlamalari yordamida hududlarning qayta ishlanishi (o„zgartirilishi) hisobiga 

yuz beradi. 

Inshoot va binolar qurilishining geologik sharoitini o„rganishda cho„kishlar 

sodir bo„lish ehtimolini, ularning rivojlanishini yuzaga keltiruvchi sabablar va 

sharoitlarni bashoratlash talab etiladi. Inshootlarning cho„kishini va cho„kish 

miqdorini, ularni qurishning injener - geologik sharoitlarini va tabiiy zamin sifatida 

qabul qilinadigan tog„ jinslari sifatini baholashning mezoni deb hisoblash kerak. 

Shuni ta‟kidlash o„rinliki, cho„kish tog„ jinslarining zichlanishi bilan bog„liq 

bo„lgan holatdagina, bino va inshootlar cho„kishining ishonchli hisobiy miqdorini 

bashoratlash mumkin. Lyossimon tog„ jinslarini namlash natijasida ularning 

qo„shimcha cho„kishini bashoratlash ishonchliligi nisbatan kamroq.  

Boshqa turli - tuman holatlarda esa bino va inshootlar cho„kishi va 

deformatsiyasini faqat tavsifiy, ya‟ni miqdoriy bo„lmagan shakldagina 

bashoratlash mumkin. Bu holda cho„kish ehtimoli borligi, uning ancha kattaligi, 

notekis ekani haqida so„z yuritiladi. Ammo bunday bashoratlash ham juda muhim, 

chunki u bino va inshootlar deformatsiyalari va ularning talafotlari 

(vayronagarchiliklari) dan ogohlantirish imkonini beradi.  



  

 

Ko„pchilik etarli darajada bikr (konstruksiyalari bir - biri bilan mahkam 

bog„langan) bo„lmagan bino va inshootlar uchun nafaqat belgilangan chegaradan 

ortiq cho„kish, balki cho„kishning notekisligi ham katta xavf tug„diradi. Bu notekis 

cho„kishning yuzaga kelishiga quyidagilar sabab bo„ladi: 

1) qurilish maydonida, bino yoki inshoot gabarit o„lchamlari maydonida 

geologik sharoitlarning bir xil bo„lmasligi, ya‟ni tog„ jinslari qatlamlanishi va 

yotish sharoitlarining bir xil bo„lmasligi; 

2) poydevor zaminini tashkil etuvchi tog„ jinslari tarkibi va fizik holatining 

bir xil bo„lmasligi; 

3) poydevor zamini bo„ylab bosimning bir tekis taqsimlanmaganligi; 

4) inshootlar ayrim qismlaridagi konstruktiv farqlar, bu farqlar har xil 

turdagi, o„lchamdagi poydevorlardan foydalanishga, ularning chuqurligi har xil 

bo„lishiga, yer osti xonalarini qurishga olib keladi va b.; 

5) bino va inshootlarni qurish qoidalarini buzgan holda mavjud bino va 

inshootlar yoniga yaqin yerda yangi inshootlar va imoratlar joylashtirilishi, ularga 

taqab bino va inshootlar qurilishi va boshqalar. 

Bino va inshootlarning ta‟sir doirasida tog„ jinslari zichlanishi oqibatida 

umumiy yakuniy cho„kish miqdori qatlamlar deformatsiyasini jamlash usuli bilan 

hisoblanadi (QMQ 2.02.01 – 98). 

Ba‟zi hollarda umumiy yakuniy cho„kishdan tashqari vaqt davomida 

kuzatiladigan cho„kishlar ham katta ahamiyatga ega bo„ladi. Bunday cho„kishlar 

rivojlanishini hisobga olish zarurati, poydevor zamini bo„lib yaxlit qatlam yoki 

boshqa tog„ jinslari orasida yotadigan qatlam va qatlamchalar, gorizontal yoki 

yotiq holdagi darzliklarni to„ldiruvchi gilli zarralar ko„rinishidagi bo„shoq, suvga 

to„yingan gilli tog„ jinslari xizmat qilgan hollarda yuzaga keladi. 

N.M. Gersevanov ko„rsatib berganidek (Sitovich,1963), agar sayoz 

chuqurlikda, qumdan yoki gillardan tashkil topgan zaminda joylashgan poydevorga 

asta – sekin bosim oshirib borilsa, uning cho„kishi 5 - rasmda keltirilgan grafik 

bilan tavsiflanadi. 



  

 

Grafikdan ko„rinib turibdiki bosim oshishi bilan ma‟lum chegaragacha (I 

nuqta) deformatsiya chiziqli ravishda, ya‟ni chiziqli qonuniyatga bo„ysungan 

holatda yuz beradi. Grafikning bu qismi uchun deformatsiyani hisoblashda chiziqli 

deformatsiyalanuvchi muhit nazariyasini qo„llash mumkin. 

Deformatsiyaning bu birinchi fazasini (5a – rasm) zichlanish fazasi deb 

atash mumkin. Poydevor yotqizilish chuqurligidan ma‟lum chuqurlikda tog„ 

jinslari zichlanishi natijasida zichlangan o„zak hosil bo„ladi. Tog„ jinslari 

zarrachalari pastga, poydevorning vertikal o„qi yo„nalishidan biroz og„ishgan 

traektoriya bo„ylab harakatlanadi. 

 

5 - rasm. Poydevor ostidagi tog‘ jinslari deformatsiyasi fazalari 

 A – bosim ortishiga bog„liq ravishda poydevor cho„kishining rivojlanish 

grafigi; 

 B – tog„ jinslari deformatsiyalarining rivojlanish sxemalari: a) zichlanganda; 

b) siljish hodisasi yuz berganda; v) poydevor ostidan tog„ jinslari siqib 

chiqarilganda 

Bosimning yanada ortishi natijasida poydevor cho„kishi notekis tus oladi, 

cho„kishning bosim ortishiga nisbatan tezroq ortishi kuzatiladi. Bosim ortishiga 

bog„liq ravishda cho„kish miqdori ortish proporsionalligi buziladi, (5b - rasm). Bu 

esa tog„ jinslarida buzilish boshlanganligini, poydevor chekkalarining ba‟zi 

joylarida siljishlar yuz bera boshlaganini ko„rsatadi. Tog„ jinslarini tashkil qiluvchi 

zarrachalar va ularning agregatlari o„z harakat yo„nalishlarini tog„ jinslarining 



  

 

siljishga qarshiligi kam bo„lgan yo„nalishga, ya‟ni vertikaldan poydevor zamini va 

uning chekkalaridan qochish yo„nalishiga o„zgartiradi. 

Shunday qilib qoldiq plastik deformatsiyalar vujudga keladi va ular asta - 

sekin poydevor ostidagi o„zak atrofida yana ham kattaroq maydonni egallay 

boshlaydi. Tog„ jinslari deformatsiyasining bu ikkinchi fazasi siljishlar fazasi 

deyiladi (5v – rasm).  

Bu fazaning oxirida (II - nuqta) ayrim nuqtalardagi siljishlar bitta yaxlit 

sirg„alish yuzasiga birlashadi va tog„ jinslari deformatsiyasining uchinchi fazasi, 

ya‟ni tog„ jinslarining poydevor ostidan siqib chiqarilish bosqichi boshlanadi. Tog„ 

jinslarini siljishi katta tezlikda ro„y beradi, ba‟zan talafotli tus oladi. Inshoot o„z 

mustahkamligini (turg„unligini) yo„qotadi, ko„p hollarda og„adi, buziladi. 

Bunga misol qilib 1912 yil Kanadaning Vinnipeg shahri yaqinida qurilgan 

Transkon elevatorini, 1174 – 1350 yillarda qurilgan balandligi 54,5 metrlik Piza 

shahridagi (Italiya) Piza minorasini keltirish mumkin. 

Ko„pchilik nazariy va amaliy eksperimental ishlar N.I. Gersevanovning 

poydevor ostidagi qum va gilli tog„ jinslari deformatsiyasi natijasida kechadigan 

fizik, aniqrog„i geologik jarayonlarni aks ettiruvchi sxemasining to„g„ri ekanligini 

tasdiqladi. 

Oxirgi yillarda o„tkazilgan tajribalar, kuzatishlar tog„ jinslari zichlanishi, 

surilishi, siljishi, siqib chiqarilishi poydevor ta‟siri zonasida yuz berib ularning 

tabiati juda murakkab ekanligini va bu hodisalar qum – gilli tog„ jinslari tarkibiga, 

fizik holatiga va mustahkamligiga bog„liq bo„lishini tasdiqlaydi. Tog„ jinslari 

zichligi va mustahkamligi qanchalik katta bo„lsa I va II – nuqtalar orasidagi oraliq 

shuncha katta bo„ladi, ya‟ni tog„ jinslari emirilishi va ularning yuk ko„tarish 

qobiliyatini yo„qotishi shunchalik sekin kechadi. 

Poydevor katta chuqurlikka yotqizilsa, tog„ jinslari yer yuzasiga siqib 

chiqarilishi kuzatilmaydi, lekin ularning cho„kish miqdori katta bo„ladi. Bu 

cho„kishlar ular atrofidagi tog„ jinslarining zichlanishi natijasida hosil bo„ladigan 

plastik zonalar (siljish zonalari) rivojlanishi bilan bog„liq bo„ladi.  



  

 

Shuni takidlash o„rinliki, turli tabiiy zaminlar uchun poydevorning ta‟sir 

etayotgan bosimga bog„liq ravishda cho„kishi turli ko„rinishlarga ega bo„ladi. 

Qoyatosh tog„ jinslarida quriladigan inshoot deformatsiyasi nihoyatda kichik bo„lib 

amalda ta‟sir etayotgan bosimga nisbatan chiziqli bog„liqlikka ega va oddiy amaliy 

sharoitlarda deformatsiyalarning I – fazasi chegarasidan chiqmaydi (6 – rasm). 

Yarim qoyatosh tog„ jinslarining zichlanish grafiklari ham qoyatosh tog„ jinslari 

grafiklariga o„xshasada, ularning mutlaq qiymati ancha katta bo„ladi va bosim har 

bir kvadrat santimetrga bir necha o„n kilogrammga etganda ular chiziqli 

bog„liqligining buzilishi kuzatiladi (6b – rasm).  

 

6 – rasm. Turli tog‘ jinslaridagi poydevorlarning cho‘kish grafiklari: 

 a) mustahkam qoyatosh tog„ jinslari uchun; b) nisbatan mustahkam – yarim 

qoyatosh tog„ jinslari uchun; v) zich, mustahkam, poydevori normal chuqurlikda 

joylashgan qum gilli tog„ jinslari uchun; g) zich, mustahkam, poydevori katta 

chuqurlikda joylashgan qum gilli tog„ jinslari uchun; d) suvga to„yingan, 

mustahkam bo„lmagan uvalanuvchan qumlar, o„zgaruvchan konsistensiyali gilli 

tog„ jinslari uchun. 

 

6b – rasmda tasvirlangan grafik etarli darajadagi zichlikka ega, mustahkam, 

poydevori umumiy normal chuqurlikda joylashgan qum gilli tog„ jinslari uchun 

xarakterlidir. 

6g – rasmdagi grafik poydevori ancha katta chuqurlikda joylashgan zich va 

o„rtacha zichlikdagi qumlar va o„zgarmas konsistensiyali gilli tog„ jinslari uchun 

xarakterlidir.  



  

 

6d – rasmdagi grafik esa bo„shoq tog„ jinslari uchun – suvga to„yingan 

qumlar va o„zgaruvchan konsistensiyali gilli tog„ jinslari uchun xarakterlidir. 

Amaldagi bosim ostida poydevorlar cho„kish grafigi va ularning 

parametrlari (cho„kish miqdori, chiziqli cho„kish intervali, I nuqtaning joylashish 

holati) boshqa barcha teng sharoitlarda poydevorning yotqizilish chuqurligi va 

uning o„lchamiga bog„liq bo„ladi. Bu 7 –, 8 – rasmlarda yaxshi ko„rinib turibdi. 

 

 

 

7 – rasm. 1m, 2m, 3m chuqurlikda qumga yotqizilgan poydevorlarning 

cho‘kish grafiklari 

 

 

 

8 – rasm. Kichik (1) va katta (2) o‘lchamli poydevorlarning  

cho‘kish grafiklari 

Zichlangan, o„zgarmas konsistensiyali mustahkam strukturaviy bog„liklikka 

ega bo„lgan gilli tog„ jinslarida qurilgan poydevorlar cho„kish grafiklarining 

ko„rinishi, strukturaviy bog„liklik mustahkamligiga teng bo„lgan gorizontal 

maydoncha hosil bo„lishi bilan ajralib turadi. O„zgaruvchan konsistensiyali gilli 

tog„ jinslarida qurilgan poydevorlar cho„kish grafiklarining ko„rinishi, bosimni 

ta‟sir ettirish tezligiga, mos ravishda g„ovaklararo bosim tarqalishining tezligiga va 

tog„ jinslarining bosim ostida konsolidatsiyasiga ham bog„liq bo„ladi (6d – rasm). 



  

 

Shunday qilib, inshoot zaminidagi tog„ jinslarining o„zini tutishi ma‟lum 

qonuniyatlarga bo„ysunadi. Poydevor zaminidagi tog„ jinslari deformatsiyasi 

rivojlanishining bu qonuniyatlariga asosan ularning deformatsiyalari fazalarini 

bo„lib yuboradigan bosimlar miqdorini hisobga olish lozim. 

Bu tog„ jinslari strukturaviy bog„lanishi parchalanishining boshlanishi (1 - 

nuqta) va to„liq parchalanishi (2 - nuqta)ga mos keluvchi kritik bosimlarni birinchi 

va ikkinchi yoki boshlang„ich va chegaraviy bosimlar deb ataladi. 

 Ikkinchi kritik bosim yoki chegaraviy bosim tog„ jinslarining yuk ko„tarish 

qobiliyati deb ataladi. 

Yuqorida keltirilganlar asosida shuni ta‟kidlash mumkinki, ko„pchilik 

fuqaro, sanoat bino va inshootlari tabiiy zaminini tashkil etuvchi tog„ jinslariga 

tushadigan І - kritik bosim maksimal, batamom xavfsiz bosim hisoblanadi. Bosim 

qiymatining maksimaldan yanada ortishi natijasida tog„ jinslarida noturg„un 

sohalar vujudga keladi, ularda buzilishlar boshlanadi, mutloq va nisbiy 

cho„kishlarning qiymati yo„l qo„yilishi mumkin bo„lgan chegaraviy qiymatlardan, 

ayniqsa cho„kishlar uchun sezgir bo„lgan bino va inshootlar uchun, oshib ketishi 

mumkin.  

Agar tog„ jinslari yuqori zichlik va mustahkamlikka ega bo„lsa, poydevor 

yer yuzasidan ancha chuqurda joylashtirilgan bo„lsa va asosiysi bino va inshootlar 

cho„kishga sezgir bo„lmasa, u holda tog„ jinslariga poydevor bo„ylab tushadigan 

bosim І - kritik bosim qiymatidan ortishi inshoot qurilishi uchun xavfli bo„lmasligi 

mumkin. 

Hamma vaqt ham tog„ jinsini yuk ko„tarish qobiliyatidan to„liq 

foydalanishga harakat qilish kerak, lekin bu holda me‟yorni bilib tavakkalchiliksiz 

yo„l tutish kerak, aks holda zaminning buzilishi, deformatsiyalari, bino va 

inshootlarning buzilishi yuz berishi mumkin. 

Bosim miqdorining ikkinchi kritik bosimdan oshib ketishi har doim xavfli 

hisoblanadi, chunki bu holda tog„ jinslariga tushadigan bosim ularning yuk 

ko„tarish qobiliyatidan ortib ketgan bo„ladi. 



  

 

Bu borada shuni ta‟kidlash mumkinki, fuqaro va sanoat bino va inshootlari 

qoyatosh va yarim qoyatosh tog„ jinslarida qurilganda, bu tog„ jinslarining yuk 

ko„tarish qobiliyati faqat qisman, ba‟zan juda kam ishlatiladi. Bunday hollarda 

ba‟zi cho„kishga sezgir, mahobatli, noyob bino va inshootlarninggina cho„kishi 

chegaraviy cho„kishga yaqinlashadi xolos.  

Hozirgi kunda tog„ jinslarining yuk ko„tarish qobiliyati nazariyasining asosi 

bo„lib, tog„ jinslarining chegaraviy zo„riqish holati nazariyasi hisoblanadi 

(Sitovich, 1963). Bu nazariyaga asosan zo„riqqan holatdagi tog„ jinslari kichik 

miqdordagi bosim ta‟sirida o„z muvozanat holatidan chiqsa va beqaror holatga 

kelsa, bu zo„riqish holati chegaraviy deb ataladi. 

Injenerlik amaliyotida tog„ jinslariga ta‟sir etuvchi shunday sharoit va bosim 

qiymatini topish kerakki, u shu bosim ostida muvozanat holatida bo„lib inshoot 

mustahkamligini, turg„unligini va bino va inshootlardan foydalanishning normal 

sharoitlarini to„liq ta‟minlasin. 

N.P. Puzirevskiy 1923 yili shunday masalalarni echish asnosida birinchi 

kritik bosimni hisoblash ifodasini taklif etdi. Bu ifoda doirasida muhitning chiziqli 

deformatsiyalanish nazariyasi qoidalari amal qiladi:  

bu yerda h - poydevorning yotqizilish chuqurligi, m;  

γ - poydevor yotqizilish chuqurligi sathigacha tarqalgan tog„ jinslarining 

zichligi, t/m
3
;  

s - tog„ jinslarining solishtirma bog„lanish kuchi, t/m
2
 ; 

φ - tog„ jinslarining ichki ishqalanish burchagi, gradus. 

Shunga o„xshash ifodalar keyinchalik N.M. Gersevanov (1931), O.K. Frelix 

(1934) va boshqa tadqiqotchilar tomonidan olingan. 



  

 

Ikkinchi kritik (chegaraviy) bosimni aniqlash uchun K. Tersagi (1943) 

tomonidan ishlab chiqilgan ifoda asos bo„ldi: 

,NcChNgbNРIIkp    

Bu yerda NcNgN ,,  - tog„ jinslarining ichki ishqalanish burchagiga bog„liq 

bo„lgan, maxsus jadval, tenglamalar va grafiklar yordamida aniqlanadigan, tog„ 

jinslarining yuk ko„tarish qobiliyati koeffitsientlari. 

Qolgan belgilar yuqoridagi ifodalardagidek.  

Keyinchalik V.G. Berezansev (1952, 1958, 1961.) K. Tersagi tenglamasi 

asosida gil va qumlardan tashkil topgan tog„ jinslari uchun turli shakldagi, 

yotqizilish chuqurligi va bosim turlari turlicha bo„lgan poydevorlar uchun ikkinchi 

kritik (chegaraviy) bosimni hisoblash ifodasini ishlab chiqdi.  

Hozirgi kunlarda poydevorlar zaminidagi tog„ jinslarining yuk ko„tarish 

qobiliyatini shu ifodalar yordamida hisoblanadi. Bu haqda quyida mukammal 

to„xtalib o„tiladi.  

Bu yerda esa shuni ta‟kidlab o„tamizki, inshoot va binolar ostidagi zamin 

ikki chegaraviy holat uchun hisoblanadi, ya‟ni birinchi chegaraviy holat, ya‟ni yuk 

ko„tarish qobiliyati bo„yicha (mustahkamligi bo„yicha) va ikkinchi chegaraviy 

holat, ya‟ni deformatsiya bo„yicha (cho„kish, cho„kuvchanlik va b. bo„yicha).  

Bino va inshootlar zaminini chegaraviy holatlar bo„yicha hisoblashda 

ularning cho„kish miqdorlari yo„l qo„yiladigan qiymatlardan katta bo„lmasligi, yuk 

ko„tarish qobiliyati esa ularning mustahkamligini, saqlanishini va ulardan 

foydalanish sharoitlarini ta‟minlashi va kafolatlashi talab etiladi. 

 

2.8. Tabiiy zaminlar turlari 

Tabiatda tog„ jinslari hosil bo„lishi, yotish sharoitlari, tarkibi, holati, fizik 

xususiyatlari bo„yicha turlicha bo„ladi. Shuning uchun ular bino va inshootlar 

poydevorlari ostida o„zlarini turlicha tutadilar. Shu sababli ma‟lum tabiiy zamin 

turlarini ajratish zaruriyati tug„iladi (9 - rasm). 



  

 

 

9 - rasm. Inshoot ostidagi zamin birturli (a) va turli tog‘ jinslaridagi  

(b) bino va inshootlar poydevori tabiiy zaminining turlari  

I - IV – tog„ jinslari ; I – qoyatosh va yarim qoyatosh tog„ jinslari; II – 

zarrachalari bog„lanmagan uvaloq tog„ jinslari; III – yumshoq, zarrachalari 

bog„langan tog„ jinslari; IV – o„ziga xos tarkib, holat va kelib chiqishga ega tog„ 

jinslari (1 - torf, 2 - oquvchan tog„ jinslari, 3 - muzlagan gillar, 4 - tuzlar, 5 - 

to„kma gruntlar). 

 

Zamin turlarini ajratishda tog„ jinslarining injener - geologik tasnifidan 

foydalanish taklif etiladi (Lomtadze V.D., Sergeev E.M., GOST 25100-95). 

Chunki bu tasnif tog„ jinslarining asosiy geologik - petrografik turlari va ularning 

fizik va fizik - mexanik xususiyatlarini hisobga oladi, zamin turlarini ajratishda 

ham ularning barchasi hisobga olinishi zarur. 

Qoyatosh tog„ jinslari - magmatik, metamorfik, mustahkam sementlangan 

cho„kindi tog„ jinslari, ular barcha turdagi sanoat va fuqaro bino va inshootlari 

uchun, hatto ko„p yillik muzlik va yuqori seysmiklik mintaqalarda va boshqalarda 

ham ishonchli asos bo„lib xizmat qiladi. Ularning umumiy deformatsiya moduli 

10000 MPa (100000 kgs/sm
2
), muvaqqat siqilishga qarshiligi 50 MPa (500 

kgs/sm
2
) dan yuqori, betonning ular bo„ylab sirg„alish koeffitsienti 0,65 - 0,70 



  

 

gacha, seysmik bikrligi (qattiqligi) 10 - 12. Ularda qurilgan inshoot va binolarning 

cho„kish miqdori nihoyatda kichik bo„lib, mustahkamlik darajasi etarli darajada 

baland. 

Ulardagi ba‟zan uchraydigan birturlilikning buzilishi quyidagi hollarda yuz 

berishi mumkin: ayrim darzliklar yoki turli darajada tarqalgan darzliklar sistemasi 

mavjud bo„lsa, har xil chuqurliklarda nurash darajasi har xil bo„lsa. 

Sanoat va fuqaro binolari va inshootlari uchun yarim qoyatosh tog„ jinslari 

ham ishonchli asos bo„lib xizmat qiladi. Umumiy deformatsiya moduli 

mustahkamligini yo„qotgan, bo„shang yarim qoyatosh tog„ jinslari uchun 2000 

MPa (20000 kgs/sm
2
), kam darajada mustahkamligini yo„qotgan yarim qoyatosh 

tog„ jinslari uchun esa 2000 - 10000 MPa tashkil qiladi. Vaqtinchalik zichlanishga 

qarshiligi mustahkam yarim qoyatosh tog„ jinslari uchun umumiy deformatsiya 

moduli 15 - 50 MPa tashkil qiladi, o„rtacha mustahkamlikdagilar uchun esa 2,5 - 

15 MPa. 

Betonning yarim qoyatosh tog„ jinslari ustida sirg„alish koeffitsienti 0,3 dan 

0,5 - 0,55 gacha, seysmik bikrligi 2,9 - 4,7 dan 10 - 12 gacha o„zgaradi. 

Ammo bu guruh tog„ jinslari tuzilishi, tarkibi, zichligi va mustahkamligi 

bo„yicha turlicha bo„ladi. Ulardan ba‟zilari katta darzlikka, karstlanishga ega 

bo„lishiga qaramay, ulardan olingan namunalarda yuqori darajadagi 

mustahkamlikka ega bo„lishi mumkin. Qatlamlarining ustki qismidagi tog„ jinslari 

ko„pincha nuragan bo„ladi. Ular ustida bino va inshootlar, ayniqsa ma‟suliyatli 

bino va inshootlar loyihalash va qurishda ma‟lum cheklashlarga rioya qilish va 

bino va inshootlarning mustahkamligini va ulardan normal foydalanish 

sharoitlarini ta‟minlash uchun murakkab injenerlik chora - tadbirlarini qo„llash 

kerak. 

Zarrachalari bog„lanmagan uvaloq tog„ jinslari - zich yoki o„rtacha zichlikka 

ega bo„lgan o„rta, yirik, dag„al va turli zarrachali qumlar, shuningdek graviy, 

sheben va galechniklar inshoot va binolar uchun qoniqarli zamin bo„lib xizmat 

qilishi mumkin. Ularning umumiy deformatsiya moduli 20 dan 100 MPa gacha, 

ichki ishqalanish koeffitsienti 0,25 dan 0,60 gacha, seysmik bikrligi 0,5 - 2,7 dan 



  

 

4,0 - 4,8 gacha o„zgaradi. Bu tog„ jinslari qatlamlarida bo„shang tog„ jinslari 

linzalari yoki qatlamchalari bo„lishi yoki ular bilan almashib kelishi, yirik 

o„lchamli xarsangtoshlar bo„laklari uchrashi mumkin. Bu aralashmalar ularning 

birturliligini buzadi va ularni tabiiy zamin sifatida baholashda salbiy ta‟sir 

ko„rsatishi mumkin. 

Mayin va mayda zarrachali changsimon, suvga to„yingan, zichlanmagan 

qumlar bo„shang hisoblanadi, ular o„ziga xos tarkibli, holatli tog„ jinslari guruhiga 

kiradi. Bunday tog„ jinslarida qurilishni loyihalash uchun injener - geologik 

izlanishlar SHNQ 1.02.14.-10 talablari doirasida olib boriladi. 

Gil zarrachali kam namlik, katta va o„rta zichlikdagi, turg„un konsistensiyali 

tog„ jinslari ham sanoat va fuqaro binolari va inshootlari uchun qoniqarli zamin 

bo„lishi mumkin. Ularning umumiy deformatsiya moduli 10dan 80 - 100MPa 

gacha; ichki ishqalanish koeffitsienti 0,15 - 0,35 gacha etishi mumkin, seysmik 

bikrligi 0,8 - 2,3 dan 2,8 - 5,9 gacha bo„lishi mumkin. Solishtirma tirkashishi 30 – 

50 dan 100 - 150 KPa gacha o„zgarishi mumkin. Ammo bu tog„ jinslari 

namlanganda ko„pchishi, cho„kishi mumkin. Bundan tashqari gilli tog„ jinslarining 

tarkibi bir turli bo„lmaydi, ularda boshqa tog„ jinslari linzalari, yirik zarrachalari, 

hatto xarsanglari, va boshqa fraksiya vakillari uchrashi yoki ularning qatlamchalari 

almashib kelishi mumkin. Ularning mavjudligi tog„ jinslari mustahkamligiga 

salbiy ta‟sir etadi.  

Gil zarrachali tog„ jinslarining o„zgaruvchan konsistensiyali, nam yoki 

to„yingan namlikka ega bo„lgan turlari zichlanmagan bo„shang hisoblanadi, ular 

o„ziga xos tarkibli, holatli tog„ jinslari guruhiga kiradi. Bunday tog„ jinslarida ham 

qurilishni loyihalash uchun injener - geologik izlanishlar SHNQ 1.02.14.- 09 

talablari doirasida olib boriladi.  

O„ziga xos tarkibli, holatli tog„ jinslari guruhiga yuqorida sanab o„tilgan 

qum - gilli tog„ jinslaridan tashqari torflangan, balchiqli, oson eruvchi cho„kindi 

kimyoviy birikmalar (gips, angidrit, osh tuzi) sho„rlangan qum va gillar, sun‟iy 

yo„l bilan barpo etilgan to„kma va yuvma tog„ jinslari kiradi. Bunday tog„ 



  

 

jinslarida ham qurilishni loyihalash uchun injener-geologik izlanishlar SHNQ 

1.02.14.-09 talablari doirasida olib boriladi. 

Tabiiy zaminlar turlari asosan mana shulardan iborat.  

Sanoat va fuqaro binolari va inshootlarini loyihalash va qurish ishlarini 

bajarishda hamisha zamin sifatida zich va mustahkam, butun qurilish maydoni 

bo„yicha, hamda bino va inshootlar bosimi ta‟sir etish chuqurligigacha bir turli tog„ 

jinslarini tanlashga harakat qilish kerak. 

 

2.9. Poydevor yotqizilish chuqurligini aniqlash 

Poydevor yotqizilish chuqurligi bino va inshootlar mustahkamligi, uzoq vaqt 

davomida turishi va undan foydalanishga ta‟sir qiluvchi omillardan biri 

hisoblanadi. Poydevor yotqizilish chuqurligiga nafaqat tabiiy geologik, iqlim 

omillari, balki bino va inshootlar turlari va konstruksiyalari bilan bog„liq boshqa 

omillar ham ta‟sir ko„rsatadi.  

QMQ 2.02.01-98 talablariga ko„ra poydevor yotqizilish chuqurligini 

tanlashda quyidagilarni hisobga olish kerak: 

1. Qurilish maydonining mavjud va loyihalashtirilayotgan relefini; 

2. Loyihalanayotgan bino yoki inshootning konstruktiv xususiyatlarini, 

nima maqsadda qurilayotganini, uning poydevoriga tushadigan bosim va 

ta‟sirlarni;  

3. Qurilish maydonchasining injener - geologik sharoitlarini (ularda 

tarqalgan tog„ jinslarining fizik holati va xususiyatlarini, qatlamlanish xarakteri, 

sirg„alishga moyil bo„lgan qatlamlarning mavjudligi, nurash cho„ntaklari va karst 

yoki suffozion o„pqonlarning mavjudligi; 

4. Qurilish maydonchasining gidrogeologik sharoitlari, ya‟ni yer osti 

suvlari sathining chuqurligini, ular sathining mavsumiy va yillik o„zgarishlarini, 

bino va inshootlar qurilishi va ulardan foydalanish davrlarida uning o„zgarish 

ehtimolini, yer osti suvlarining agressivlik xususiyatlarini; 



  

 

5. Faol qatlam qalinligini, ya‟ni tog„ jinslarining mavsumiy muzlash, 

erish chuqurligi va u bilan bog„liq bo„lgan poydevorlar muzlashi oqibatida sodir 

bo„ladigan jarayon va hodisalarni; 

6. Daryo o„zanlarida quriladigan inshootlarning tayanch ustunlari 

yonidagi tog„ jinslarining yuvilib ketishini;  

7. Loyihalashtirilayotgan inshootning yonidagi ilgari qurilgan bino va 

inshootlar poydevorlari yotqizilish chuqurligini, hamda injenerlik 

kommunikatsiyalari poydevorlarining yotqizilish chuqurligini. 

Yuqorida keltirilganlardan ma‟lum bo„ldiki, poydevor yotqizilish 

chuqurligiga tabiiy omillar bilan bir qatorda loyihalanayotgan inshoot xususiyatlari 

va uning joylashgan joyi katta ta‟sir ko„rsatadi. 

Poydevor yotqizilish chuqurligini kamaytirish bilan tuproq ishlari hajmi 

kamayadi, qurilish arzonlashadi. Ammo har qanday sharoitda ham inshoot 

turg„unligini ta‟minlashga, deformatsiya miqdori bo„yicha ham, yuk ko„tarish 

qobiliyati bo„yicha ham inshootdan xavfsiz foydalanishni ta‟minlaydigan darajada 

bo„lgan poydevor yotqizilish chuqurligini tanlashga erishish lozim.  

Poydevor yotqizilish chuqurligini tanlashga ta‟sir etuvchi omillar, birinchi 

navbatda ular to„g„risidagi ma‟lumotlarni mukammal izlanishlar natijasida 

olinadigan tabiiy omillarni ko„rib chiqamiz. 

Qurilish maydoni relefining poydevor yotqizilish chuqurligiga ta‟siri uning 

tabiiy qiyaligi va notekisligida emas, balki tekislangan yuzadan aniqlanishidadir. 

Relefning turli qiyaligi va notekisligi, inshoot va binolar qurilishi, ulardan 

bexavotir foydalanish, yomg„ir, oqava suvlar ta‟sirining oldini olish maqsadida 

maydonning bir xil yerlarida yer yuzasi kesib pasaytirilsa, boshqa yerlarda to„kma 

gruntlarni to„kib ko„tarishni talab etadi. Shu tarzda qurilish maydonining 

tekislangan sathi paydo bo„ladi.  

Ko„p hollarda tekislash ishlari qurilish maydoni sathini kerakli balandlikka 

ko„tarish maqsadida, faqat tog„ jinslarini yuvma yoki yotqizish yordamida 

ko„tarmalar hosil qilish orqali amalga oshiriladi. 



  

 

Ba‟zi hollarda bino va inshootlar poydevorining bir tomonini zarur bo„lgan 

optimal chuqurlikka, boshqa tomonini maydon relefi qiyaligiga bog„liq ravishda, 

katta chuqurlikka yotqizishga to„g„ri keladi.  

Poydevor yotqizilish chuqurligini tanlashda eng ko„p va doimiy ta‟sir 

etuvchi omil bu maydonning geologik tuzilishidir. Yuqorida qayd etilgandek, 

poydevor ostida etarli darajada zichlikka, mustahkamlikka, yuk ko„tarish 

qobiliyatiga ega bo„lgan bir turli tog„ jinslarining bo„lishi juda muhim, va bu bino 

va inshootlar mustahkamligini va ulardan normal foydalanish sharoitlarini 

ta‟minlaydi.  

Poydevor joylashtiriladigan, yoki u yotqiziladigan tog„ jinslarining qatlami 

yoki zonasi ishchi qatlam, undan pastda tarqalgan qatlam yoki zonalar esa 

to„shama qatlam deb yuritiladi. Demak, bino va inshootlar maydonida tarqalgan 

tog„ jinslari ishchi qatlam tarkibi, tuzilishi, xususiyatlari bo„yicha bir xil bo„lishi 

kerak, uning qalinligi shunday bo„lsinki, bino va inshootlarning ta‟sir doirasi 

imkoni boricha, uning chegarasida joylashsin va bu tog„ jinslarining zichligi, 

mustahkamligi, yuk ko„tarish qobiliyati etarli bo„lsin. 

Agar ishchi qatlam yoki zona qalinligi katta bo„lmasa, yoki u bino va 

inshootlar ta‟sir doirasidan kichik bo„lsa, u holda to„shama qatlam muhim rol 

o„ynaydi. Tog„ jinslarining normal qatlamlanishi sxemasida, yoki ular ayrim 

zonalarining joylashishida, har bir pastda joylashgan to„shama qatlam yoki zona 

odatda ishchi qatlam yoki yuqorida joylashgan qatlamdagi tog„ jinslaridan kam 

bo„lmagan zichlikka, mustahkamlikka ega bo„ladi.  

Biroq, tabiatda bunday normal sxema tez - tez buzilishga moyil bo„ladi: zich 

va mustahkam tog„ jinslari ostida bo„shang tog„ jinslari qatlamlari yotadi, yoki 

ularning qatlamlari bilan almashib turadi, yoki zich va mustahkam tog„ jinslari 

orasida bo„shang tog„ jinslari qatlamchalari, linzalari yoki noto„g„ri shakllardagi 

yotqiziqlari uchraydi. 

Bularning hammasi inshoot va binolar zaminining birturli emasligini va 

poydevor yotqizilish chuqurligini alohida geologik asoslashni va to„shama tog„ 



  

 

jinslarini yuk ko„tarish qobiliyati bo„yicha mustahkamligini tekshirishni taqozo 

qiladi.  

Bunday sharoitlarda injenerlik izlanishlari shunday mukammallikka ega 

bo„lishi kerakki, unga ko„ra qurilish maydoni zaminining geologik tuzilishi etarli 

darajadagi ishonchlilik chegarasida va aniqlikda o„rganilishi ta‟minlansin. 

10 - rasmda turli inshoot va binolar qurilishida uchrash ehtimoli yuqori 

bo„lgan geologik sharoitlar sxemalari tasvirlangan. Unda keltirilgan sharoitlarning 

har biri poydevor yotqizilish chuqurligiga katta ta‟sir ko„rsatishi mumkin. 

Ko„rilayotgan mavzuni yaxshi tushunish uchun geologik qirqim bir muncha 

sxemalashtirilgan: unda zich, mustahkam, yuqori yuk ko„tarish qobiliyatiga ega 

bo„lgan tog„ jinslarining tarqalishi va yotish sharoitlari ko„rsatilgan, masalan 

qoyatosh va yarim qoyatosh tog„ jinslarining (qisqa qilib ularni juda zich tog„ 

jinslari deb ataymiz), zich, mustahkam, etarli darajada yuk ko„tarish 

xususiyatlariga ega, hamda bo„shang, yuk ko„tarish xususiyatlari past bo„lgan tog„ 

jinslari. 

 

 

10 - rasm. Turli bino va inshootlar qurilishining geologik  

sharoitlari sxemalari 

1 - 3 - turli yuk ko„tarish qobiliyatiga ega bo„lgan tog„ jinslarining qatlami 

yoki zonasi:1 - yuqori darajada mustahkam; 2 - etarli darajada mustahkam; 3 - past 

mustahkamlikka ega bo„lgan tog„ jinslari qatlami; h – poydevorlarning yer yuzasi 

yoki tekislash sathidan yotqizilish chuqurligi; N1 - tog„ jinslari ishchi qatlami yoki 

zonasi qalinligi, N2 - N1ning ostida yotuvchi to„shama qatlamlar qalinligi. 



  

 

Har bir holat uchun geologik sharoitning poydevor yotqizilish chuqurligini 

aniqlashga qanday ta‟sir qilishini batafsil ko„rib chiqamiz. 

I – sxema. Yer yuzasidan bino va inshootlar ta‟siri zonasidan katta 

chuqurlikkacha bir turli o„ta zich tog„ jinslari yotadi, ya‟ni ishchi qatlamdan katta 

qalinlikka ega bo„lgan mustahkam tog„ jinslari tarqalgan holat. Bunday holatda 

poydevor yotqizilish chuqurligi iqlim va boshqa tabiiy sharoitlarga bog„liq 

bo„lmaydi, uning chuqurligi faqat nurash jarayonining tarqalish chuqurligi bilan 

aniqlanadi. Uning chuqurligi deyarlik katta bo„lmaydi. 

II – sxema. Bu holatda ham qabul qilinadigan yechim I - sxemadagiga 

o„xshash bo„lishi mumkin, ammo ishchi qatlam gilli tog„ jinslaridan iborat 

bo„lganda poydevor yotqizilish minimal chuqurligini iqlim ta‟sirlarini hisobga 

olgan holda aniqlashga to„g„ri keladi. Ba‟zi ma‟suliyatli bino va inshootlar 

qurilishida poydevorni pastda yotgan mustahkam tog„ jinslarigacha 

chuqurlashtirish maqsadga muvofiqdir. Biroq yakuniy – uzil - kesil yechim texnik 

jihatdan maqsadga muvofiq va iqtisodiy jihatdan foydali bo„lishiga qarab 

tanlanadi. 

III – sxema. Bu holatda birinchi navbatda ishchi qatlam qalinligini bino va 

inshootlardan tushayotgan bosim ta‟sir etish chuqurligi bilan solishtirish lozim. 

Ular solishtirishli darajada bo„lsa, u holda poydevorlar yotqizilish chuqurligini 

minimal darajada olishga intilish kerak. Bunda ularning mustahkamligiga iqlim 

ta‟sirlari mumkinligini, hamda bino yoki inshootning ta‟sir zonasi faqat ishchi 

qatlamga tarqalishi kerakligini hisobga olish kerak. Agar bu qatlam qalinligi faol 

qatlam qalinligidan kichik bo„lsa, poydevor yotqizilish chuqurligini iqlim sharoiti 

ta‟siri qalinligini hisobga olgan holda aniqlanadi, poydevorlar osti bo„yicha 

bosimni esa pastdagi to„shama qatlam tog„ jinslarining yuk ko„tarish qobiliyatiga 

ko„ra aniqlanadi, ba‟zi zarur bo„lgan hollarda, bu tog„ jinslari yuk ko„tarish 

qobiliyatini sun‟iy yo„l bilan mustahkamligini oshirish choralarini ko„rish lozim. 

Birinchi holatda tog„ jinslarining ishchi qatlami tog„ jinslari bosimini pastda 

joylashgan qatlamlarga taqsimlovchi yostiq sifatida xizmat qiladi. 



  

 

O„ziga xos xususiyatli bo„shang tog„ jinslari tarqalgan hududlarda bu tog„ 

jinslari qatlamlarini to„liq kesib o„tib, mustahkam tog„ jinslariga poydevor 

yotqizish ham texnik, ham iqtisodiy nuqtai nazardan maqsadga muvofiq bo„ladi. 

IV – sxema. Agar yer yuzidan hisoblaganda pastda yotgan birinchi bo„shang 

tog„ jinslari qatlamining qalinligi faol qatlam qalinligiga teng bo„lsa, u holda ularni 

to„liq kesib o„tib, poydevor zich va juda zich to„shama tog„ jinslari ustiga 

joylashtiriladi. 

Poydevor ostidagi bo„shang tog„ jinslarini qum, graviy, sheben yoki 

shag„altoshlardan tashkil topgan “yostiqlar” bilan almashtirish ham mumkin. Bu 

variant agar bo„shang tog„ jinslari qatlami qalinligi faol qatlam qalinligidan 

birmuncha katta bo„lgan hollarda amalga oshirilishi mumkin. Agar ishchi 

qatlamning bo„shang xususiyatli tog„ jinslari qatlami qalinligi bino va inshootlar 

ta‟sir zonasi chuqurligiga yaqin bo„lsa, u holda qurilishni VI – sxema bo„yicha, 

ya‟ni xuddi bo„shang tog„ jinslaridagidek olib boriladi, poydevor yotqizilish 

chuqurligini esa iqlim sharoitidan kelib chiqib belgilanadi. Bunday holatlarda bino 

va inshootlarni katta chuqurlikdagi poydevorlarga (ustun poydevorlar), svaylar 

yoki svay qobiqlarga qurish maqsadga muvofiq bo„ladi. 

V – sxema. Agar yer yuzasida tarqalgan mustahkam tog„ jinslari qalinligi 

kichik bo„lsa, u holda poydevor yotqizilish chuqurligi minimal bo„lishi lozim. 

Poydevor ostida mustahkam tog„ jinslari qatlamini qoldirish zarur, chunki bu 

qatlam zo„riqishlarni pastda joylashgan bo„shang tog„ jinslari qatlamlariga 

taqsimlaydi. Inshoot mustahkamligini esa pastda yotgan to„shama tog„ jinslarining 

ko„tarish qobiliyati bo„yicha tekshirish lozim. Bunday holatlarda ba‟zan, 

poydevorlarga iqlim o„zgarishlari ta‟sirining oldini olish maqsadida, poydevor 

pyerimetri bo„ylab loyihalangan tekislash sathi balandligiga yetguncha tog„ jinslari 

to„shaladi, hamda pastda joylashgan qatlamning bo„shang tog„ jinslari sun‟iy yo„l 

bilan zichlanadi va mustahkamlanadi. 

Zich, mustahkam tog„ jinslari qatlami qalinligi bino va inshootlar ta‟sir 

zonasi chuqurligiga yaqin bo„lgan taqdirda, poydevor yotqizilish chuqurligi iqlim 

sharoitini hisobga olgan holda aniqlanadi, va u minimal qiymatga ega bo„lishi 



  

 

kerak. Bu holda poydevor ta‟siri chuqurligi mustahkam tog„ jinslari ichida 

bo„lishini ta‟minlash kerak.  

VI – sxema. Poydevor yotqizilish chuqurligi iqlim sharoit ta‟sirini hisobga 

olib aniqlanadi. Qurilish bo„shang, mustahkam bo„lmagan tog„ jinslaridagidek, 

ehtiyotkorlik chora - tadbirlarini ko„rgan holda va cheklashlar bilan olib boriladi. 

Bunday geologik sharoitlarda hozirgi paytda osma svaylardan, yoki chuqurligi 20 - 

25 m va undan ham chuqur devor svay poydevorlar qo„llanilib kelmoqda.  

Mana shular birlamchi taxminda poydevor yotqizilish chuqurligini 

aniqlashga ta‟sir etuvchi geologik sharoitlarning sxemalari hisoblanadi. 

 Poydevor yotqizilish chuqurligini aniqlash mumkin bo„lgan variantlarning 

texnik - iqtisodiy ko„rsatkichlarini tahlil qilish va qiyoslash asosida belgilanishi 

kerak. Bunda sxemada ajratilgan tog„ jinslari bir necha, hatto juda ko„p turlardan 

(juda zich, zich, bo„shang) iborat bo„lishi mumkin. Shuning uchun taklif etilgan 

variantlarni tahlil qilish, solishtirish murakkab bo„lib, loyihalanayotgan bino va 

inshootlar zamini geologik sharoitini maksimal darajada to„liq, aniq va ishonchli 

xarakterlashni talab etadi. 

Poydevor yotqizilish chuqurligini tanlashda yer osti suvlari ham katta ta‟sir 

ko„rsatadi, ular quyidagilarga sabab bo„ladi, ya‟ni:  

1 – tog„ jinslarining fizik holati va xususiyatlari (zichligi, konsistensiyasi, 

mustahkamligi, deformatsiyalanuvchanligi, yuk ko„tarish qobiliyati) o„zgarishiga; 

2 – geologik jarayonlar (tog„ jinslarining suyulishi, suffoziya, 

cho„kuvchanlik jarayonlari va boshqalar) ning sodir bo„lishi va rivojlanishiga; 

3 – bino va inshootlar ta‟sir zonasi qalinligining o„zgarishiga va ular 

cho„kish miqdorining, suvning tog„ jinslarini muallaq tutib turish kuchi ta‟sirida, 

ortishiga (11 - rasm); 

4 – yer osti suvlarining agressiv ta‟siri natijasida poydevor materiallari va 

bino va inshootlar boshqa yer osti qismlari mustahkamligining pasayishiga, 

buzilishiga; 

5 – bino va inshootlar yer osti xonalarini suv bosishdan himoyalash 

zaruratiga; 



  

 

6 – xandaq qazish bilan bog„liq qurilish ishlarini bajarishda, ular devorlari 

va tagidagi tog„ jinslari mustahkamligining buzilishi bilan, ular devorlarini 

mustahkamlash bilan, yer osti suvlari sathini pasaytirish va ularni chiqarib 

tashlashni tashkil qilish bilan yoki shpuntli to„siqlar qurish bilan bog„liq 

qiyinchiliklarga va b.  

Poydevorlarning holati yer osti suvlari sathi va bosimli suvlar pezometrik 

sathiga nisbatan turli holatlarda bo„lishi mumkin (11 - rasm): 

a) bino va inshootlar poydevorlari ular qurilishi va ulardan foydalanish 

davrida grunt suvlari sathiga etmaydi va suv sathidan pastda bo„lmaydi; 

 

 

11 - rasm. Poydevor yotqizilish chuqurligi, grunt suvlari sathi va  

bosimli suvlar p’ezometrik sathlarining holati  

 

b) poydevorlar doimo yoki suv sathi baland bo„lgan davrlarda yer osti 

suvlari sathidan pastda bo„lishi mumkin; 

v) poydevorlar bosimli suvlarni chegaralab turuvchi, o„zidan suv 

o„tkazmaydigan kichik qalinlikdagi qatlam ustiga joylashgan. Bu qatlam 

gidrostatik bosim ostida deformatsiyalanishi – shishib yoki yorilib ketishi mumkin; 

g) poydevor bosimli suvni chegaralab turuvchi qalinligi katta bo„lgan qatlam 

ustida joylashgan. Bu qatlamning mustahkam ekanligi shubha tug„dirmaydi. 

Bino va inshootlar poydevorlarini loyihalashda yer osti suvlari sathining 

nafaqat mavsumiy va ko„p yillik o„zgarib turishini, balki ularning yangi sathi, 

ilgarigiga nisbatan balandroq sathi shakllanishi ehtimolini ham hisobga olish zarur.  

Yer osti suvlari baland sathga ko„tarilishini va ular bilan bog„liq hududlarda, 

bino va inshootlarda yer osti suvlari ko„tarilishini bashoratlashda, bu holatlarni 

quyidagilar yuzaga keltira olishi mumkinligini hisobga olish kerak: 



  

 

a) bino va inshootlarni qurish va ulardan foydalanish davrida tekislangan 

hudud sathining yomg„ir va erigan qor suvlari oqishi oqibatida buzilishi; 

b) ishlab chiqarish va xo„jalik oqava suvlarini, bu suvlarni olib ketuvchi ariq 

va kanalizatsiyadan sistemalaridan foydalanmasdan, to„g„ridan to„g„ri yer yuzasiga 

oqizish; 

v) vodoprovod va kanalizatsiya tarmoqlaridan, va ayniqsa “ho„l texnologik 

jarayonli” bino va inshootlar mavjud yerlardan suvning doimiy sirqib chiqib 

ketishi; 

g) qurilish maydoni atrofidagi hududlarda sug„orish ishlarini jadal olib 

borish;  

d) drenajlar, beton lotoklar (ariqlar), suv tushirgichlar, suv yutuvchi 

quduqlar va b. inshootlar normal ishlash sharoitlarining buzilishi;  

e) suv omborlari, kanallar, hovuzlar, shpunt devorlar va boshqa har xil yer 

osti barrajlari qurish bilan yer osti suvlari oqimlari harakatiga to„sqinlik ko„rsatish; 

j) yer osti suvlari sathining turli sun‟iy sabablar ta‟sirida va tog„ jinslarining 

kapillyar namlanish va suvga to„yinish, namlikning ularda kondensatsiyalanishi 

oqibatida yer osti suvlari sathining ko„tarilishi. 

Demak, grunt suvlari sathi tabiiy rejimining buzilishi, maydonlarni suv 

bosishi doimiy (sistematik), yoki muvaqqat (davriy, epizodik), bir tekis yoki 

notekis, butkul maydonni egallovchi yoki maydonning ayrim qismlarini egallovchi 

(lokal) bo„lishi mumkin. 

Sanoat korxonalari inshootlari qurilish maydonlarini suv bosishi sun‟iy suv 

manbalari orqali yuz beradi. Shuning uchun korxonalarni iste‟mol qiladigan suv 

miqdoriga ko„ra guruhlarga bo„lish tafsiya etiladi. Sababi, sirqib chiqib ketadigan 

suv miqdori korxonalar iste‟mol qiladigan suv miqdoriga bog„liq bo„lar ekan. 

Suv bosish jarayonining rivojlanishiga yer yuzasidan suvni o„zidan yaxshi 

o„tkazmaydigan tog„ jinslarining – gilli qumlar, supes, suglinoklar, lyossimon tog„ 

jinslari, hamda yer yuzasidan unchalik katta bo„lmagan chuqurlikdagi qumli 

qatlamlarda suv o„tkazmaydigan tog„ jinslarining linzalari, qatlamchalari va 

yotqiziqlari tarqalganligi qulay sharoit yaratib beradi. Bunday mahalliy yoki lokal 



  

 

suvbardosh (suv o„tkazmaydigan) qatlamlar yuzaki suvlar ko„rinishidagi grunt 

suvlari gorizontlari shakllanishiga qulay sharoit yaratib beradi. 

Hududlarni suv bosishi iqlimiy va gidrologik sharoitlarga ham yuqori 

darajada bog„liq, shunga muvofiq tabiiy sharoitlarning bir necha turlarini ajratish 

tavsiya etiladi. 

Yer yuzasidan suvni o„zidan yaxshi o„tkazmaydigan tog„ jinslaridan iborat, 

yuqori va o„zgaruvchan namlik zonasida, va texnologik jarayonlarida ko„p 

miqdorda suv iste‟mol qiladigan korxonalarning maydonlarida grunt suvlari 

sathining ko„tarilish tezligi yiliga 0,5 - 1 metrga yetishi mumkin. 

Suv ko„tarilish ehtimoli eng kam bo„lgan hududlarga, namlik 

yetishmaydigan, yer osti suvlari sathi katta chuqurlikda joylashgan va “quruq” 

texnologiyali jarayonlarga asoslangan korxonalar qurilgan zonalar kiradi. 

O„zidan yaxshi suv o„tkazuvchi qum, graviy - galechnik, shag„al, 

shuningdek serdarz qoyatosh va yarim qoyatosh tog„ jinslari tarqalgan 

maydonlarda yer osti suvlari ko„tarilishi, odatda yer osti suvlari oqimi yo„lida 

to„siqlar bo„lgan hollarda yuz beradi. 

Qurilish maydonlari gidrogeologik sharoitlari o„zgarishini bashoratlash 

quyidagilarni o„z ichiga olishi kerak: 

a) grunt suvlari turg„un holatini va bosimli suvlar p‟ezometrik sathi va 

ularning eng baland holatlarini xarakterli yillar davri uchun aniqlash;  

b) gidrogeologik sharoitlarning o„zgarish sabablarini aniqlash. 

Bino va inshootlar poydevorlar yoki ularning boshqa yer osti qismlarini 

grunt suvlari sathidan pastga, yoki bosimli suvlar ta‟siri zonasiga o„rnatish zarurati 

bo„lgan hollarda bu suvlarning zararli ta‟sirlari oldini olish chora tadbirlari 

ko„rilishi kerak. 

Qurilish maydonida yer osti suvlari sathi holatini aniqlash va ularning sath 

rejimini boshqarish bo„yicha chora - tadbirlar uchun asos bo„lib suv balansi 

tenglamasi va grunt suv oqimlari to„silishini hisoblash tenglamasi xizmat qilladi. 

Balans tenglamasi yordamida grunt suvlarining normal rejimli sathini hosil 

qilish uchun suvning to„yinish va sarflanish moddalaridan qaysisini o„zgartirish 



  

 

kerakligini aniqlash mumkin. Huddi shu tarzda, grunt suvlari sathi to„silishini 

hisoblash tenglamasidan foydalanib, yer osti suvlari turg„un sathlari holatini va 

ularning vaqt davomida shakllanishini o„rganish mumkin. Bu esa xavf solayotgan 

holatni bashoratlash va sathni pasaytirish bo„yicha zaruriy chora - tadbirlarni ishlab 

chiqish imkonini beradi. 

Balans hisoblashlar va grunt suvlarining to„silishini hisoblash usullari 

maxsus gidrogeologik ma‟lumotnomalarda, yo„riqnomalarda berilgan. 

Qurilish handaqlari tubida joylashgan suvbardosh tog„ jinslarining 

qatlamlarini bosimli suvlar yorib o„tishini oldini olish sharoitlarini aniqlash 

quyidagi tengsizlik orqali amalga oshiriladi. 

hb < H , 

bu yerda 

γb- suvning zichligi; 

h- bosimli suvlar gorizonti doirasidagi amaldagi bosim, m; 

γ- suvbardosh qatlam tog„ jinslarining zichligi; 

N- handaq ostidagi, uning tubini bosimli suvlar gorizontidan ajratib turuvchi 

suvbardosh tog„ jinslari qatlami qalinligi, m; 

Poydevor yotqizilish chuqurligini aniqlashda iqlim sharoitlarini hisobga 

olish, tog„ jinslari qatlamining muzlashi oqibatida hajmi kengayishi (ko„pchish) 

ularning mustahkamligiga salbiy ta‟sirning oldini olishga imkon tug„diradi. 

Ma‟lumki muzlash natijasida ko„pchish asosan, gil zarrachali tog„ jinslari - supes, 

suglinok, mayda va mayin zarrachali qumlar va boshqa gilli, changli va o„ta 

changli to„ldiruvchisi bo„lgan bo„lakli tog„ jinslarida sodir bo„ladi. Shuning uchun 

poydevor yotqizilish chuqurligi mavsumiy muzlash chuqurligining normativ yoki 

hisobiy miqdoridan, ya‟ni faol qatlam qalinligidan kam bo„lmasligi va 2 - jadval 

bo„yicha aniqlanishi kerak. 

2-jadval  

Zamin tog‘ jinslarining mavsumiy muzlashiga bog‘liq ravishda poydevor 

yotqizilish chuqurligi 

Poydevor joylashadigan tog‘ Yer osti suvlari sathi chuqurligiga bog‘liq 



  

 

jinslari ravishda poydevor yotqizilish chuqurligi (d) 

d≤ d +2 d> d +2 

Qoyatosh va yarim qoyatosh, 

qumli to„ldiruvchisi bo„lgan 

yirik bo„lakli tog„ jinslari, 

graviyli, yirik va o„rta 

zarrachali qumlar  

Hisobiy muzlash chuqurligiga (df) bog„liq 

bo„lmaydi 

Mayda va mayin zarrachali 

qumlar 

Supeslar:  

a) qattiq konsistensiyali (V<0) 

b) qovushqoq va oquvchan 

konsistensiyali (V>0) 

 Normativ muzlash 

chuqurligidan (dfn) 

kam bo„lmagan 

chuqurlikda 

Suglinoklar, gillar, shuningdek 

yirik bo„lakli, gil to„ldiruvchisi 

bo„lgan tog„ jinslari  

Hisobiy muzlash chuqurligidan (df) kam 

bo„lmagan chuqurlikda 

Konsistensiyasi quyidagicha 

bo„lgan gilli yoki gilli 

to„ldiruvchisi bo„lgan tog„ 

jinslari: 

a) qiyin qovushqoqli va boshqa 

noturg„un qovushqoqli 

(V>0,25) 

b) yarim qattiq va qattiq 

(V<0,25)  

 Normativ muzlash 

chuqurligidan (dfn) 

kam bo„lmagan 

chuqurlikda 

 

Normativ muzlash chuqurligini, yer yuzasi ochiq, yer osti suvlari chuqurligi 

mavsumiy muzlash chuqurligidan pastda bo„lgan uchastkalar uchun, ko„p yillik 

kuzatishlar (10 yildan kam bo„lmagan) natijasida olingan maksimal muzlash 

chuqurliklarining o„rtacha qiymatiga teng deb olinadi. Amalda normativ mavsumiy 

muzlash chuqurligini QMQ 2.02.04-96 talablari bo„yicha olinadi. Agar ko„p yillik 

ma‟lumotlar mavjud bo„lmasa, va QMQ 2.02.04-96 da ham bu ma‟lumotlar 

bo„lmagan hollarda normativ mavsumiy muzlash chuqurligi issiqlik texnik 

hisoblashlari yordamida aniqlanadi. Uning qiymati mavsumiy muzlash chuqurligi 

2,5m dan katta bo„lmagan rayonlar uchun quyidagi formula yordamida aniqlanadi  



  

 

Mtddfn 0  

bu yerda, Mt - o„lchamsiz koeffitsient, mazkur hududda qish mavsumidagi 

o„rtacha manfiy harorat mutlaq qiymatlarining yig„indisiga teng deb olinadi. Bu 

qiymat QMQ 2.02.04-96 talablari bo„yicha olinadi, Agar ma‟lumotlar mavjud 

bo„lmasa, u holda qurilish joyidagi sharoitga o„xshash sharoitda joylashgan 

gidrometeorologiya stansiyasi natijalaridan foydalanib olinadi.  

d0 - tog„ jinslari turlariga bog„liq bo„lgan muzlash chuqurligi:  

Agar Mt =1 bo„lsa, u holda d0 quyidagi qiymatlarga ega bo„ladi:  

suglinok va gillar uchun - 0,23 m. 

changli supeslar, mayda va mayin qumlar uchun - 0,28 m. 

gravelitli , yirik va o„rta zarrali qumlar uchun - 0,30 m. 

yirik bo„lakli tog„ jinslari uchun - 0,34 m deb olinadi. 

Hisobiy mavsumiy muzlash chuqurligini  

df=kh* dfn,  

formulasi yordamida aniqlanadi,  

bu yerda, dfn – normativ muzlash chuqurligi, m;  

kh - inshoot issiqlik rejimining ta‟sirini hisobga oluvchi koeffitsiyent, 3 - 

jadval bo„yicha aniqlanadi (QMQ 2.02.01-98). 

3-jadval 

Inshootning 

хususiyatlari 

Tashqi poydevorlarga yondosh bo‘lgan xonada 

havoning o‘rtacha sutkalik hisobiy haroratidagi kh 

koeffitsiyenti, 
0
S 

0 5 10 15 20 va 

undan 

yuqori 

yerto‘lasiz, polli:      

grunt ustida 0,9 0,8 0,7 0,6 0,5 

grunt ustidagi 

to‘sinda 

1,0 0,9 0,8 0,7 0,6 

O‘ralgan sokol 

ustidagi orayopmada 

1,0 1,0 0,9 0,8 0,7 



  

 

Yerto‘la yoki texnik 

yerto‘lada 

0,8 0,7 0,6 0,5 0,4 

Izohlar:  

1. 3 - jadvalda keltirilgan kh koeffitsiyentning qiymatlari devorning tashqi 

yoni bilan poydevor chetigacha masofa 0,5metrdan kam bo‘lgan poydevorlarga 

tegishli, agar af≥ 0,5 m bo‘lsa, kh koeffitsiyentining qiymati 0,1 ga ortadi, lekin 

kh=1 qiymatidan ortiq bo‘lmaydi, af ning oraliq o‘lchamlari qiymatlarida kh 

koeffitsiyentining qiymatlari interpolyasiya yo‘li bilan aniqlanadi.  

2. Tashqi poydevorlarga yerto‘lalar va texnik yerto‘lalar, ular bo‘lmagan 

hollarda esa birinchi qavatdagi xonalar kiradi. 

3. Havo haroratining oraliq qiymatlarida kh koeffitsientining qiymatlari 3-

jadvalda ko‘rsatilgan eng yaqin kichik qiymatga yaxlitlanadi. 

 

 Ko„pchiydigan tog„ jinslarida bino va inshootlar quriladigan bo„lsa, ularga 

yer usti suvlari kirishiga yo„l qo„yilmaslik choralari ko„riladi. Shu maqsadda 

maxsus chora – tadbirlar, shu jumladan, tog„ jinslari muzlaganda poydevorlarga 

yopishish kuchini kamaytirish choralari ko„riladi (yirik bo„lakli tog„ jinslari bilan 

to„ldirish, poydevorlarni maxsus tarkibli moddalar bilan qoplash, ularga aniq bir 

shakl berish va b.). 

Poydevor yotqizilish chuqurligiga yana inshootlarning konstruktiv 

xususiyatlari ta‟sir etishi mumkin, ya‟ni yerto„lalar, yer osti 

kommunikatsiyalarining va b. mavjud bo„lishi, hamda ular yonida ilgari qurilgan 

bino va inshootlarning mavjudligi va boshqalar. 

12 - rasmda ko„rsatilgandek, yangi bino qurilishi bilan uning yonida mavjud 

bo„lgan bino poydevori ostidan tog„ jinslarining siqib chiqarilishi natijasida 

cho„kish va katta deformatsiyalar kuzatilishi mumkin. 

Qurilish amaliyotidan bunday misollarni, ayniqsa mavjud bo„lgan bino va 

inshootlar yoniga, tog„ jinslarining xususiyatlarini hisobga olmasdan va ularning 

mustahkamligini baholamasdan qo„shimcha bino va inshootlar qurilishi 

oqibatlarini, ko„p keltirish mumkin.  



  

 

 

 

12 - rasm. Loyihalanayotgan bino poydevori yotqizilish chuqurligining (b) 

mavjud bino (a) mustahkamligiga ta’siri 

 

2.10. Bino va inshootlarning tabiiy zaminini tashkil etuvchi  

tog‘ jinslariga bo‘lgan bosimni aniqlash 

Loyihalashtirilayotgan bino va inshoot zamini bo„lib qanday tabiiy tog„ 

jinslari xizmat qilishini, va unga mos ravishda poydevor yotqizilish chuqurligini 

aniqlab, bu tog„ jinslari ko„tarishi mumkin bo„lgan bosim miqdori aniqlandi. 

Ilgari ko„rib o„tganimizdek, tog„ jinslari ko„tarishi mumkin bo„lgan bosim 

miqdori, ma‟lum doirada poydevor yotqizilish chuqurligiga bog„liq bo„ladi va 

poydevorlar turini va o„lchamini tanlashga ta‟sir qiladi. 

Shuning uchun bino va inshootlar qurilishining geologik sharoitlarni 

o„rganishda bu ishlarning kompleks masala ekanini tasavvur qilish kerak. Bu 

masalaning echimini topish uchun o„zaro bir - biriga bog„liq va bir – biridan kelib 

chiqadigan omillarni, shu jumladan bino va inshootlarning o„ziga xos 

xususiyatlarini, qurilish maydoni geologik sharoitlarini tahlil qilish va iqtisodiy 

samara qoidalariga rioya qilish talab etiladi. Bu maqsadda oldinga qo„yilgan 

masalani echishda poydevor zaminidagi tog„ jinslari ko„tarishi mumkin bo„lgan 

bosim miqdorini to„g„ri aniqlash juda muhim hisoblanadi. 

Har doim tog„ jinslari ko„tarishi mumkin bo„lgan maksimal bosim miqdorini 

o„rnatishga harakat qilish kerak, lekin bu bosim katta deformatsiyalarni yuzaga 

keltirmasligi kerak. 



  

 

Shuning uchun fuqaro va sanoat bino va inshootlarini loyihalashda 

qurilishda ularning zaminlarini hisoblash deformatsiyalar bo„yicha amalga 

oshiriladi. Bu hisoblashlarning maqsadi poydevor zamini va poydevorusti 

konstruktiv elementlarini, ulardan normal foydalanishni, saqlashni va uzoq muddat 

xizmat qilishini kafolatlovchi cheklangan deformatsiya miqdorlarini belgilashdan 

iborat. 

 

Inshootlar zaminini deformatsiyalar bo‘yicha hisoblash 

Inshootlar zaminlarini deformatsiyalar bo„yicha hisoblashdan maqsad 

inshoot poydevori va poydevorusti konstruksiyalarini inshootlardan normal va 

xavfsiz foydalanish va foydalanish muddatiga ta‟sir etmasligini kafolatlaydigan, 

poydevorlarning mutlaq yoki nisbiy siljishlarining chegaraviy qiymatlarini 

aniqlashdan iborat. Siljishlarning chegaraviy qiymatlardan oshishi gruntlarning 

zichlanishi, loyihaviy poydevor yotqizilish chuqurligini va konstruksiyalar holatini 

o„zgarishi, inshoot konstruksiyasidagi bog„lanishlarning buzilishi natijasida yuz 

beradi. Bunda poydevor va poydevor usti konstruksiyalarining mustahkamligi va 

darzlanishga bardoshliligi hisoblar bilan tekshirilganligi tushuniladi. Bu hisoblarda 

inshoot va zaminning o„zaro ta‟siri natijasida yuzaga keluvchi zo„riqishlar hisobga 

olingan.  

 

Eslatma: mavjud inshootlarning bevosita yonida yangi bino yoki inshoot 

qurilishini loyihalashda, loyihalanayotgan bino yoki inshootlar bosimi ta‟sirida 

mavjud inshoot zaminining qo„shimcha deformatsiyasini hisobga olish kerak. 

Zamin deformatsiyasi quyidagi turlarga bo„linadi: 

- cho„kish - tog„ jinslarining strukturalarini tubdan o„zgartirmasdan tashqi 

bosim yoki, ba‟zi hollarda o„z og„irligi, ta‟sirida deformatsiyasi; 

- namlanish ta‟sirida cho„kish (cho„kuvchanlik) – tog„ jinslarining o„z 

og„irligi va tashqi omillar, masalan cho„kuvchan tog„ jinslarining namlanishi, 

muzlagan tog„ jinslari qatlamlarining erishi, natijasida strukturalarini tubdan 

o„zgartirgan holda zichlanishi; 



  

 

- gorizontal siljishlar – gorizontal kuchlar ta‟sirida yoki katta miqdordagi 

vertikal bosim ostida tog„ jinslarining gorizontal yo„nalishda siljishi. 

- tog„ jinslarining ko„pchishi (ko„tarilishi) va o„pirilishi – tog„ jinslari 

namligining o„zgarishi va kimyoviy moddalar ta‟sirida kuzatiladigan 

deformatsiyasi. Bu deformatsiya turi tog„ jinslari qatlamlarining muzlashi bilan 

ham bog„liq bo„lishi mumkin; 

- o„pirilishlar – karst bo„shliqlari yoki tog„ kovlamalari ustidagi tog„ jinslari 

qatlamlarining buzilishi va bo„shliqlarga qulashi natijasida yer yuzi yaxlitligining 

buzilishi; 

- yer yuzasida botiqlik hosil bo„lishi (yer yuzasining botishi) – konlardan 

foydali qazilmalarni qazib olish, yer osti suvlari sathining pasayishi, karst – 

suffoziya jarayon va hodisalari oqibatida yer sirtining botishi.  

Inshootlar zaminlari deformatsiyasining, ularni yuzaga keltiruvchi 

sabablarga bog„liq ravishda, ikkita turi ajratiladi: 

birinchisi - zaminga tashqi bosim ta‟sirida (bosim ostida zichlanish, 

cho„kish, gorizontal siljish) yuzaga keladigan deformatsiyalar;  

ikkinchisi - zamin deformatsiyasi tashqi ta‟sirga bog„liq bo„lmay, zamin 

yuzasining vertikal yoki gorizontal yo„nalishda siljishi ko„rinishida (o„pirilish, 

cho„kuvchan tog„ jinslarining o„z og„irligi ostida cho„kishi, ko„pchish) 

kuzatiladigan deformatsiyalar. 

Deformatsiya bo„yicha zaminlarni hisoblash bino va inshootlar, hamda ular 

zaminini birgalikda ishlashi sharoitini hisobga olib bajarilishi kerak. 

Deformatsiya bo„yicha hisoblashlar quyidagi sharoitdan kelib chiqib 

bajariladi: 

 

S ≤ Su 

 

bu yerda, S – zamin va bino va inshootlarning birgalikda 

deformatsiyalanishi, hisoblash yo„li bilan QMQ 2.02.01-98 ko„rsatmalariga ko„ra 

aniqlanadi;  



  

 

Su – chegaraviy deformatsiya miqdori. Bu ko„rsatkich ham QMQ 2.02.01-98 

ko„rsatmalariga ko„ra aniqlanadi (4 – jadval). 

4 – jadval 

Zaminning chegaraviy deformatsiyalari  

 (QMQ2.02.01-98 bo‘yicha) 

Inshootlar nomi va ularning 

konstruktiv belgilari 

Zaminning chegaraviy deformatsiyalari 

Cho„kish 

miqdorlarini

ng nisbiy 

farqi, (s/L)u 

Qiyshayishi 

fu 

O„rtacha 

cho„kish 

qiymati ⌐su 

(qavs ichida 

maksimal 

cho„kish, 

smax.u), sm. 

1 2  3 

1. To„liq sinchli bir va ko„p 

qavatli ishlab chiqarish va fuqaro 

binolari: 

Temir - beton sinchli,  

po„lat sinchli,  

 

 

0,002  

0,004 

 

 

– 

– 

 

 

(8) 

(12) 

2. Konstruksiyalarida notekis 

cho„kishlardan zo„riqish yuz 

bermaydigan bino va inshootlar 

0,006 – (15) 

3. Yuk ko„taruvchi devorlari 

quyidagilardan tashkil topgan 

sinchsiz ko„p qavatli bino va 

inshootlar: 

yirik panelli 

armaturasiz yirik blokli, yoki 

g„ishtli 

 armaturali, shu jumladan temir 

 

 

 

0,0016  

0,0020 

 

0,0024 

 

 

 

0,005 

0,005 

 

0,005 

 

 

 

10 

10 

 

15 



  

 

- beton belbog„li, yirik blokli, yoki 

g„ishtli  

4. Temir - betonli 

konstruksiyalardan qurilgan 

elevatorlar inshootlari: 

bitta poydevor plitadagi 

monolit (yaxlit) konstruksiyali 

ishchi binolar va silos korpusi; 

shuning o„zi, yig„ma 

konstruksiyali; 

yakka holdagi monolit 

konstruksiyali silos korpusi; 

shuning o„zi, yig„ma 

konstruksiyali; 

yakka holdagi ishchi bino. 

5. Quyidagi balandlikdagi (N, 

m) mo„rkonlar (mo„rilar): 

N≤100; 

100<H≤200; 

200<H≤300; 

N>300; 

 

 

 

 

 

– 

– 

 

– 

– 

 

 

– 

– 

– 

– 

 

 

 

 

0,003 

0,003 

 

0,004 

0,004 

0,004 

 

 

 

0,005 

1/(2H) 

1/(2H) 

1/(2H) 

 

 

 

 

40 

30 

 

40 

30 

25 

 

 

 

40 

30 

20 

10 



  

 

6. 4– va 5 – bandlarda 

ko„rsatilganlardan tashqari 

balandligi 100m gacha bo„lgan bikr 

(qattiq) inshootlar. 

7. Aloqa xizmatlarining 

antenna inshootlari: 

elektr simlari yerga 

tutashtirilgan machtalarning 

ustunlari; 

shuning o„zi, elektrdan 

ajratilgan; 

radio minoralari; 

qisqa to„lqinli radiostansiyalar 

minoralari; 

minoralar (alohida bloklar); 

 

 

– 

 

 

 

 

 

– 

– 

0,002 

 

0,0025 

0,001 

 

 

0,004 

 

 

 

 

 

 

0,002 

0,001 

– 

 

– 

– 

 

 

20 

 

 

 

 

 

 

20 

10 

– 

 

 – 

– 

 

8. Havo elektr uzatish 

liniyalarining tayanch ustunlari: 

oraliq to„g„ri ustunlar; 

ankyerli va ankyer burchakli, 

oraliq burchakli, oxirgi chekkadagi, 

ochiq taqsimlash qurilmalarining 

ravoq (portal)lari; 

maxsus o„tish joylaridagi 

 

 

0,003 

 

 

 

0,025 

0,002 

 

 

0,003 

 

 

 

0,0025 

0,002 

 

 

 

– 

 

 

 

– 

– 

Eslatmalar. 1.Ushbu jadvalning 3 bandida ko„rsatilgan binolar nisbiy egilishi 

(qiyshayishi) ning chegaraviy qiymatlari 0,5 (∆s/L) i ga teng deb qabul qilinadi. 

2. Cho„kishlarning nisbiy farqi (∆s/L) ni aniqlashda ushbu jadvalning 8- 

bandida L uchun gorizontal yuklamalar yo„nalishida poydevorlar bloklarining 

o„qlari orasidagi masofa, tortqilari (tortuvchi trosi) bor sinchlarda esa siqilgan 



  

 

poydevor va ankyer orasidagi masofa qabul qilinadi. 

3. Agar zamin gorizontal ko„rinishda (nishabligi 0,1dan kam) yotgan, bir 

tekis qalinlikdagi gruntlardan tashkil topgan bo„lsa,u holda o„rtacha va maksimal 

cho„kishlarning chegaraviy qiymatlarini 20%ga oshirish mumkin. 

4.Ko„pchuvchan gruntlardan tashkil topgan zamin ko„tarilishining 

chegaraviy qiymatlarini quyidagicha qabul qilish mumkin: ushbu jadvalda 

keltirilgan deformatsiyalar chegaraviy qiymatlarining 25% miqdorida - o„rtacha va 

maksimal ko„tarilish uchun; 50% miqdorida – bino cho„kishining nisbiy 

notekisligi (nisbiy egilish) uchun.  

5. Ushbu jadvalning 1-3 bandlarida ko„rsatilgan yaxlit plita poydevorli 

inshootlarning o„rtacha cho„kishlarining chegaraviy qiymatlarini 1,5 marta 

ko„paytirish mumkin. 

6. Inshootlarning ayrim turlarini loyihalash, qurish va ulardan foydalanish 

tajribalarini umumlashtirish asosida ushbu jadvalda ko„rsatilganlardan farq 

qiladigan zaminlar deformatsiyasining chegaraviy qiymatlarini qabul qilish 

mumkin.  

 

 

Boshqa teng holatlarda inshoot va binolar cho„kishi ular poydevori ostidagi 

tog„ jinslariga berilayotgan bosim bilan aniqlanadi. 

Demak, deformatsiya bo„yicha poydevorlarni hisoblashning mohiyati xavfli 

cho„kish va deformatsiyani yuzaga keltirmaydigan bino va inshootlar poydevori 

zaminidan tog„ jinslariga ta‟sir etayotgan bosimni topish ekan. 

Deformatsiya bo„yicha zaminlarni hisoblash to„liq holda QMQ 2.02.01-98 

daraja keltirilgan. 

Hozirgi paytda SHNQ (Shaharsozlik normalari va qoidalari) (2003 yilgacha 

QMQ – qurilish meyorlari va qoidalari deb yuritilgan) bo„yicha bino va inshootlar 

zaminidagi bosimni chegaraviy muvozanat nazariyasiga va har xil tog„ jinslarida 

amalga oshirilgan bino va inshootlar qurilishi tajribalarini umumlashtirish asosida 

ikki usulda aniqlash tavsiya qilinadi  



  

 

Birinchisi – QMQ jadvallarida keltirilgan umumlashtirilgan ma‟lumotlar 

bo„yicha hisobiy qarshiliklarni aniqlash orqali dastlabki baholash uchun, va 

ikkinchisi – uzil-kesil hisoblash uchun hisobiy bosimni aniqlash. Bu bosim tog„ 

jinslari, bino va inshootlar ishlash sharoitlarini, hamda tog„ jinslarining zichligi va 

mustahkamligini hisobga olgan holda, hisobiy - nazariy usul bilan aniqlanadi.. 

Normalar bo„yicha (5, 5a va 6 – jadvallar) gruntlarning hisobiy qarshiliklari 

faqat uvaloq, zarralari bog„liq bo„lmagan tog„ jinslari – yirik bo„lakli tog„ jinslari 

va qumlar – va yumshoq zarralari bog„langan (gilli) tog„ jinslari uchun aniqlanadi. 

Qattiq (qoyatosh) va nisbatan qattiq (yarim qoyatosh) tog„ jinslari, uchun 

gruntlarning hisobiy qarshiliklari reglamentlanmaydi.  

O„zbekiston Respublikasida lyossimon tog„ jinslari keng tarqalganligini 

hisobga olgan holda bu tog„ jinslari uchun normativ va hisobiy ko„rsatkichlar 

barcha regionlar uchun hisoblab chiqilgan va bu ko„rsatkichlar QMQ 2.02.01-98 

ga 7 - ilova sifatida kiritilgan. 

Qattiq (qoyatosh) va nisbatan qattiq (yarim qoyatosh) tog„ jinslari uchun 

ularga tushadigan og„irlikni reglamentlashning hojati yo„q, chunki sanoat va 

fuqaro binolari va inshootlarini loyihalash va qurishda ular yuk ko„tarish 

qobiliyatining faqat juda kam qismidan foydalaniladi. 

QMQ jadvallari bo„yicha gruntlarning hisobiy qarshiliklari: yirik bo„lakli 

tog„ jinslari uchun granulometrik tarkibiga ko„ra, qumlar uchun granulometrik 

tarkibi, zichligi va namligiga ko„ra, gilli tog„ jinslari uchun esa granulometrik 

tarkibi, g„ovaklik koeffitsienti va konsistensiyasiga ko„ra aniqlanadi. 

Uvaloq tuzilishli qum va oquvchan konsistensiyali gillar uchun gruntlarning 

hisobiy qarshiliklari reglamentlanmaydi. 

5-jadval 

Bino va inshootlar poydevorlari zaminidagi yirik bo‘lakli va qumli tog‘ 

jinslarining hisobiy qarshiliklari R0 (QMQ 2.02.01-98 bo„yicha ) 

Yirik bo‘lakli tog‘ jinslari  R0, KPa 

(kgs/sm
2
) 

galechnikli (shchebenli):   



  

 

qumli to„ldiruvchi bilan 600(6) 

 

 oquvchanlik ko„rsatkichi IL≤ 0,5 bo„lgan 

chang – gilli to„ldiruvchi bilan 

500(5) 

 

oquvchanlik ko„rsatkichi 0,5 < IL ≤ 0,75 

bo„lgan chang – gilli to„ldiruvchi bilan 

300(3) 

Graviyli (dresvali):   

qumli to„ldiruvchi bilan  

oquvchanlik ko„rsatkichi IL≤ 0,5 bo„lgan 

chang – gilli to„ldiruvchi bilan 

 

oquvchanlik ko„rsatkichi 0,5 < IL ≤ 0,75 

bo„lgan chang – gilli to„ldiruvchi bilan 

 

 

5a -jadval 

 

Qumlar Zichligiga bog‘liq 

ravishda R0, KPa 

(kgs/sm
2
) 

Zichlangan O‘rtacha 

zichlikdagi 

Yirik qumlar 

 

600(6) 

 

500(5) 

 

o„rta kattalikdagi qumlar 500(5) 

 

400(4) 

 

Mayda qumlar: 

 

  

kam namlangan 

 

400(4) 

 

300(3) 

 

nam va suvga to„yingan 300(3) 200(2) 



  

 

   

CHangli qumlar:   

kam namlangan 300(3) 

 

250(2,5) 

 

namlangan 200(2) 

 

150(1,5) 

 

suvga to„yingan 150(1,5) 

 

100(1) 

 

 

6 - jadval  

Gil zarrachali tog‘ jinslarida qurilgan bino va inshootlar uchun tog‘ 

jinslarining (cho‘kuvchan bo‘lmagan) hisobiy qarshiliklari R0 (QMQ 2.02.01-

98 bo„yicha )  

 

Tog„ jinslari 

G„ovaklik 

koeffitsienti, 

 e 

R0, KPa (kgs/sm
2
) 

oquvchanlik 

ko„rsatkichi IL = 

0 

Plastik 

konsistensiyali  

IL =1 

Supeslar 0,5 

0,7 

300(3) 

250 (2,5) 

300(3) 

200(2) 

Suglinoklar 0,5 

0,7 

1 

300(3) 

250 (2,5) 

200(2) 

250 (2,5) 

1,8 

1 

Gillar 0,5 

0,6 

0,8 

1,1 

600(6) 

500(5) 

300(3) 

250 (2,5) 

400(4) 

300(3) 

200(2) 

100(1) 

 

e va IL larning oraliq qiymatlari uchun R0 ning qiymati teng taqsimlanish 

usuli bilan aniqlanishi mumkin. 



  

 

QMQ da keltirilgan R0 ning qiymatlari kengligi 1 m, yotqizilish chuqurligi 2 

m bo„lgan poydevorlarga taalluqli.  

Poydevorlarning o„lchamlarini uzil – kesil belgilash uchun R0 ning 

qiymatlaridan foydalanishda zamin tog„ jinslarining hisobiy qarshiligi R ni 

aniqlash usullari QMQ 2.02.01-98 da keltirilgan. 

 

Zaminlarni yuk ko‘tarish qobiliyati bo‘yicha hisoblash 

Yuk ko„tarish qobiliyati bo„yicha hisoblashning maqsadi zaminlarning 

mustahkamligi va turg„unligini ta‟minlash, hamda poydevorning zamin bo„yicha 

surilishi va ag„darilishiga yo„l qo„ymaslik hisoblanadi. 

Hisoblashlarda qabul qilinadigan zaminning emirilish (buzilish) sxemasi 

(bosimning eng yuqori chegaraviy holatiga etishganda) ham statik, va ham 

kinematik nuqtai nazardan ushbu ta‟sir va poydevor yoki inshoot konstruksiyasi 

uchun mumkin bo„lishi kerak. 

Zaminlarni yuk ko„tarish qobiliyati bo„yicha hisoblash quyidagi shartlardan 

kelib chiqqan holda bajariladi  

n

c

Fu
F


  

bu yerda F- zaminga tushayotgan hisobiy bosim; 

Fu- zaminning chegaraviy qarshilik kuchi; 

c - ish sharoitlari koeffitsienti, uning qiymatlari ayrim gruntlar uchun 

quyidagicha qabul qilingan: 

- changsimon qumlardan tashqari barcha qumlar uchun 0.1c  

- changsimon qumlar, shuningdek stabillashgan holatdagi changli - gilli 

gruntlar uchun 9.0c  

- stabillashmagan holatdagi changli-gilli gruntlar uchun γs = 0,85: 

qoya tosh gruntlar uchun :  

- nuramagan, kuchsiz nuraganlari uchun - 0,1c  

- nuraganlari uchun - 9.0c  

- kuchli nuraganlari uchun - 8.0c  



  

 

n - inshootning belgilangan maqsadda bajaradigan vazifasiga ko„ra 

ishonchlilik (mustahkamlik) koeffitsienti , uning qiymatlari: 

I - sinf bino va inshootlari uchun - 1.2; 

II - sinf bino va inshootlari uchun - 1.15; 

III - sinf bino va inshootlari uchun - 1.10 ga teng. 

 

Zaminning chegaraviy qarshilik vertikal tashkil etuvchisi, poydevor 

yotqizilish chuqurligidan qat‟iy nazar, qoya tog„ jinslari uchun quyidagi formula 

bo„yicha aniqlanadi. 

Nu=Rcb
1
-I

1
  

bu yerda, 

Rs- qoyatosh tog„ jinslarining bir o„q bo„yicha zichlashga ko„rsatadigan 

hisobiy chegaraviy mustahkamlik qiymati KPa (t/m
2
) 

b
1 
va l

1
 – poydevorning keltirilgan kengligi va uzunligi, m; 

b
1
=b-2 eb; l

 1
= l -2 el  

bu yerda, 

eb va el – mos ravishda poydevorning bo„ylama va ko„ndalang o„qi 

yo„nalishi bo„yicha qo„yiladigan kuchlar teng ta‟sir etuvchisining ekssentrisitetlari, 

m. 

Stabillashgan qoyatosh bo„lmagan tog„ jinslaridan tashkil topgan zaminning 

chegaraviy qarshilik kuchining qiymati quyidagi sharoitdan kelib chiqqan holda 

aniqlanishi kerak. Bu sharoit bo„yicha zaminning chegaraviy holatiga mos 

keluvchi barcha siljish yuzalari bo„yicha normal δ va urinma τ zo„riqishlarning 

nisbati quyidagi bog„liqlikka bo„ysunadi 

τ=σ · tgυi+Ci  

 bu yerda, 

υi va Ci - tegishli ravishda gruntning xisobiy ichki ishqalanish burchagi va 

solishtirma bog„lanish kuchi. 

Sekin zichlanuvchi, suvga to„yingan, changli-qumli va biogen gruntlardan 

(namlik darajasi Si   0.85 va konsolidatsiya koeffitsienti Sv=10
7
 sm

2
/yil) iborat 



  

 

zamin chegaraviy qarshilik kuchining qiymati gruntlar g„ovakliklaridagi suvlarning 

ortiqcha bosimi hisobiga stabillashmagan holatiga kelish ehtimolini hisobga olib 

aniqlanishi lozim. Bunda σ normal va urinma τ zo„riqishlar nisbati quyidagi 

bog„liqlik bo„yicha olinadi 

τ=( σ –u) tgυi+Ci  

bu yerda, 

υi va Ci – zamin gruntlarining stabillashgan holatiga mos keladi. 

G„ovakliklardagi suvlar bosimini gruntlar filtratsiya konsolidatsiyasi usullari 

bilan, zaminga bosim berish tezligini hisobga olgan holda aniqlanadi. 

Zamin tog„ jinslarining yuk ko„tarish qobiliyati bo„yicha hisoblashlar QMQ 

2.02.01-98 da batafsil keltirilgan. 

  

Zamin deformatsiyasini va ularning inshootlarga ta’sirini kamaytirish 

 chora - tadbirlari 

Poydevor zaminlarini chegaraviy holatlar uchun xisoblash talablarini 

bajarishda, agarda poydevor o„lchamlarini va yotqizilish chuqurligini o„zgartirish 

maqsadga muvofiq bo„lmasa, yoki buning iloji bo„lmasa (qoniqarsiz xususiyatli 

gruntlar qatlamini to„liq kesib o„tishni ham qo„shib), poydevorlar siljishini 

cheklovchi qo„shimcha bog„lovchilar kiritish, poydevorlarning boshqa turlarini 

qo„llash, zaminga beriladigan bosimni o„zgartirish va h. istisno qilgan holda 

quyidagilardan foydalanish zaruratini ko„rib chiqish kerak: 

a) zamin gruntlarining xususiyatlarini yomonlashishdan saqlashga qaratilgan 

chora-tadbirlar; 

b) gruntlarning qurilish xususiyatlarini o„zgartirishga yo„naltirilgan chora-

tadbirlar; 

v) inshootlarning zamin deformatsiyasiga sezgirligini kamaytiruvchi 

konstruktiv chora tadbirlar. 

Loyihalashda bino va inshootlarning zamin bilan o„zaro bir-biriga ta‟siri 

natijasida ular konstruksiyalarida vujudga keladigan zo„riqishlarni boshqarish 

imkoniyatini ham hisobga olish kerak.  



  

 

Zamin gruntlarining qurilish xususiyatlarini yomonlashishdan 

saqlashga qaratilgan chora tadbirlarga quyidagilar kiradi: 

a) namlanishga sezgir bo„lgan gruntlardan iborat zaminlarni suv ta‟siridan 

muhofazalash (bosh rejalarni shunga mos ravishda joylashtirish, suvlarning yer 

yuzasida to„planishiga yo„l qo„ymaydigan qilib maydonni vertikal tekislash, 

drenajlash, filtratsion oqimga qarshi pardalar va ekranlar qurish, maxsus kanallarda 

suv o„tkazgichlar yoki ularni inshootga xavf solmaydigan masofada bunyod etish, 

suv sizib chiqish ehtimolini nazorat qilish va b.); 

b) zamin gruntlarini cho„kishiga, ko„pchishiga, karst-suffoziya 

jarayonlarining faollashuviga, yer osti suvlarining agressivligi ortishiga va 

boshqalarga sabab bo„luvchi kimyoviy faol yeritmalar ta‟siridan muhofazalash; 

v) tashqi ta‟sirlar manbalarini cheklash (masalan, titrash (tebranishlar) 

ta‟sirlarini); 

g) bino va inshootlarni ularni qurish davrida muhofazalash choralarini 

ko„rish (gruntlarning tabiiy namligi va strukturasini saqlash, loyihada ko„rsatilgan, 

zaminga beriladigan bosim sxemasi va tezligini o„zgartirishga yo„l qo„ymaydigan 

zaminlar, poydevorlar, yer osti va yer usti konstruksiyalarini qurish 

texnologiyalariga rioya qilish, bu tadbir ayniqsa zaminda asta – sekin 

konsolidatsiyalanadigan, ya‟ni sekin zichlashadigan gruntlar mavjud bo„lganda 

muhim). 

Gruntlarning qurilish xususiyatlarini o‘zgartirishga yo‘naltirilgan 

chora-tadbirlar (sun‟iy zaminlar bunyod etish)ga quyidagilar asosida erishiladi: 

a) gruntlarni zichlash (og„ir yuklar yordamida shibbalash, grunt svaylarini 

bunyod etish, poydevor yotqiziladigan xandaqlarni shibbalash yo„li bilan hosil 

qilish, gruntlarni avvaldan namlab, ularning cho„kishini ta‟minlash, portlash 

enyergiyasidan foydalanish, chuqurlikda gidravlik titratgichlar, titratuvchi 

mashinalar, g„altak mashinalar (katoklar) yordamida zichlash va boshqalar). 

b) poydevor ostidagi qoniqarsiz xususiyatli gruntlarni to„liq yoki qisman 

qum, graviy, shag„aldan iborat sun‟iy grunt yostiqlari (to„shamalari) bilan 



  

 

almashtirish, qisman almashtirishni cho„kuvchan lyossimon gruntlar uchun qo„llab 

bo„lmaydi; 

v) ko„tarmalar hosil qilish (gruntlarni gidromonitorlar yordamida yoki 

keltirib yotqizish yo„li bilan); 

g) gruntlarni mustahkamlash (kimyoviy; elektrkimyoviy, burg„i quduqlari 

orqali turli qorishmalar va yeritmalar yuborish, termik yoki boshqa usullar 

yordamida); 

d) gruntlar tarkibiga maxsus qo„shimchalar yuborish (grunt tarkibiga turli 

tuzli yeritmalar, neft maxsulotlari yuborish, bu usul faqat muzlash natijasida 

shishadigan gruntlar uchun qo„llaniladi); 

e) gruntlarni armaturalash (maxsus plenkalar, to„rlar bilan qoplash va 

boshqalar) yordamida mustahkamlash. 

Inshootlarning zamin deformatsiyasiga sezgirligini kamaytiruvchi 

konstruktiv chora tadbirlar quyidagilardan iborat: 

a) maydon va balandlik bo„ylab inshootlarni ratsional joylashtirish;  

b) bino va inshootlarning mustahkamligi va makoniy bikrligini (qattiqligini) 

oshirish. Bu ishlar konstruksiyalarni, ayniqsa konstruksiyalarning poydevor - 

yerto„la qismini, bino va inshootlarning zamin bilan o„zaro ta‟siri hisoblari 

natijalariga ko„ra, kuchaytirish (mustahkamlash) (karkasli, sinchli 

konstruksiyalarda qo„shimcha bog„lovchilar bunyod etish, temir betonli yoki tosh 

armaturali belbog„lar barpo etish, inshootlarni bo„lmalarga bo„lish va boshqalar) 

yordamida erishiladi;  

v) egiluvchan yoki qirqma konstruksiyalarni qo„llash orqali (agar inshootni 

bunyod etish texnologiyasi talablari bunga yo„l qo„ysa) inshootlarning zamin 

deformatsiyasiga moslanuvchanligini kuchaytirish;  

g) inshoot konstruksiyalarini tekislash va texnologik qurilmalarni rostlash 

(rixtovka qilish) uchun moslamalar qurish. 

 

Eslatma: Yuqoridagi tadbir - choralar harakatlanuvchi texnologik 

qurilmalarning (ko„tarma kranlar, liftlar va h.k.) qurilish konstruksiyalariga 



  

 

yaqinlashish o„lchamlari ulardan, zamin deformatsiyasini hisobga olgan holda, 

normal foydalanishni ta‟minlashi kerak.  

Inshoot konstruksiyalarining zamin bilan o‘zaro ta’sirlanishi oqibatida 

vujudga keladigan zo‘riqishlarni kamaytirishga qaratilgan chora - 

tadbirlarga quyidagilar kiradi:  

a) inshootni qurilish maydonida joylashtirishda joylarning injener - geologik 

sharoitini, inshoot turg„unligiga ta‟sir etuvchi zararli manbalar (bo„shang 

xususiyatli gruntlar linzalari, eski tog„ kovlamalari, karst bo„shliqlari, tashqi 

suvo„tkazgichlar va b.) ni hisobga olish; 

b) poydevorlarning sharoitga mos konstruksiyalarini qo„llash (masalan, ishlov 

beriladigan maydonlarda va zaminda shishishga moyil bo„lgan bo„lgan gruntlar 

mavjud bo„lgan hollarda yon yuzasi kichik bo„lgan poydevorlarni qo„llash); 

v) bog„lanish va ishqalanish kuchlari kichik bo„lgan tog„ jinslari bilan 

poydevor yon tomonlaridagi bo„shliqlarni to„ldirish va uning ostida grunt 

yostiqlari (to„shamalari) ni yaratish, zamin gorizontal deformatsiyasi natijasida 

hosil bo„lgan kuchlar (masalan tog„ kovlamalari maydonlarida) ni kamaytirish 

uchun maxsus antifriksiyaviy qoplamalarni qo„llash, vaqtinchalik kompensatsiya 

zovurlarini kovlash; 

g) yig„ma va yig„ma – monolit konstruksiyalarning tutashuv joylarini 

monolitlash muddatlarini boshqarib turish; 

d) inshoot alohida qismlarini qurishning asoslangan tezligi va ketma-ketligi. 

2.11. Bino va inshootlar cho‘kishini bashoratlash 

 Bino va inshootlarning cho„kishi deb poydevorlar ostida, ularning ta‟sir 

doirasida tog„ jinslarining zichlashishi hisobiga vertikal yo„nalishda siljishi 

tushuniladi. Inshoot va binolarnng cho„kishi ularni qurishning injener - geologik 

sharoitlarini xarakterlaydi va tog„ jinslarini tabiiy zamin sifatida baholash uchun 

mezon bo„lib xizmat qilishi mumkin. 

 Tajriba shuni ko„rsatadiki, bino va inshootlarning cho„kishi turlicha bo„ladi. 

Ammo har bir alohida olingan ob‟ektlarda ularning qiymati yuqorida keltirilgan 2 

– jadvaldagi mumkin bo„lgan chegaraviy qiymatlardan katta bo„lmasligi kerak. 



  

 

 Cho„kishni bashoratlashning turli usullari mavjud. Hozirgi kundagi asosiy 

usul qatlamma – qatlam jamlash usuli hisoblanadi. Uning mohiyati quyidagicha. 

Geologik qirqimda bino yoki inshoot poydevorining joylashishi va tog„ jinslarining 

va poydevordan tushadigan og„irliklar ostida zo„riqishlar taqsimlanishining 

epyurasi ko„rsatiladi (14 - rasm). Poydevorlar ta‟siri zonasidagi tog„ jinslari 

qatlamlarini elementar gorizontal qatlamlarga bo„linadi. Hisoblashning zarur 

aniqligini ta‟minlash uchun ajratilgan qatlam qalinligi (0,4 † 0,5) b dan katta 

bo„lmagan qiymatni tashkil etib, ular ichida tog„ jinslarining tarkibi, holati va 

xususiyatlari bir turli bo„lishi lozim. 

 

13 - rasm.CHo‘kishni qatlamma–qatlam jamlash usuli bilan hisoblash 

sxemasi. 

1. Qum; 2. Gil; 3. Suglinok. 

 

Agar geologik qirqimda turli petrografik tarkibga ega bo„lgan qalinligi 

(0,4†0,5) b ga teng qatlamlar mavjud bo„lsa, ular elementar qatlam bo„la oladi. 

Agar ularning qalinligi katta bo„lsa, u holda ular elementar qatlamlarga bo„linadi. 

Agar faol zichlanuvchi qatlam bir turli tog„ jinslaridan tashkil topgan bo„lsa, u 

holda uning qalinligi (0,4†0,5) b ga teng qatlamlarga bo„linadi. SHunday qilib, 

hisoblash sxemasi tayyorlanadi. Bino yoki inshootning undan tushgan og„irlik 

(bosim) ostida to„liq (yakuniy) cho„kishi deformatsiyalarining yig„indisiga teng 

bo„ladi, ya‟ni poydevor ta‟sir zonasi doirasidagi - zichlanuvchi qatlamdagi 



  

 

ajratilgan har bir elementar qatlam zichlanishining yig„indisiga teng bo„ladi. Uni 

quyidagi formula yordamida hisoblanadi  

Bu yerda, 

S - poydevorning to„liq yakuniy cho„kishi, sm; 

n - faol zichlanuvchi zonadagi elementar qatlamlar soni; 

hi - elementar qatlamlarning qalinligi;  

Ezi – tog„ jinslari i elementar qatlamining hisobiy umumiy deformatsiya 

moduli;  

Pzpi – tog„ jinslari i elementar qatlamidagi qo„shimcha vertikal bosimning 

o„rtacha qiymati, poydevor markazidan o„tadigan vertikal bo„yicha qatlamning 

yuqori va pastki chegaralaridagi zo„riqishlar yig„indisining yarmi; 

β – o„lchamsiz koeffitsient, QMQ2.02.01-98 bo„yicha 0,8ga teng. 

Bu koeffitsientni hisoblash yo„li bilan ham aniqlash mumkin: 

 

 

 bu yerda, μ- і- qatlamining ko„ndalang deformatsiyalanish koeffitsienti. 

Yuqorida ko„rib o„tilgan qatlamma - qatlam jamlash usuli mohiyatidan kelib 

chiqib, shuni aytish mumkinki, buning uchun real hisobiy sxema - geologik 

qirqimdan - tashqari quyidagi hisobiy ma‟lumotlar zarur: 

1) ajratilgan har bir qatlam bo„yicha tog„ jinslari zichligining hisobiy 

ko„rsatkichlari (yer osti suvlari sathidan pastdagi tog„ jinslari qatlamlari uchun 

zichlik ko„rsatkichlari suvning ko„tarib turuvchi kuchi ta‟sirini hisobga olgan holda 

qabul qilinadi);  

2) har bir elementar qatlamning yoki tog„ jinslari kichik zonasining 

hisobiy umumiy deformatsiya moduli. 

Bu ko„rsatkichlar injenerlik izlanishlarini bajarishda, laboratoriya va dala 

sharoitida tog„ jinslarining fizik-mexanik xususiyatlarini aniqlash va ularni statistik 

tahlil qilish natijasida aniqlanadi. 

Qatlamma - qatlam jamlash usuli bilan nafaqat yakka turgan bino yoki 

inshootlarning cho„kish ehtimolini, balki ularning cho„kishiga yonida turgan 

boshqa bino yoki inshootlardan tushayotgan qo„shimcha bosim ta‟sirini hisobga 

olgan holda ham hisoblash mumkin. 

Bu holda hisoblanayotgan bino o„qidan vertikal bo„yicha o„tadigan har 

qanday chuqurlikdagi bosim, yonida turgan boshqa bino yoki inshootlardan 

tushayotgan qo„shimcha bosim ta‟sirini hisobga olgan holda quyidagicha 

hisoblanadi: 

 

 

 

 

 bu yerda, 

p
‟
1 - yon tomonidagi qo„shni bino ta‟sirini hisobga olgan holda 

hisoblanayotgan bino o„qi bo„yicha vertikal bosim;  

pi – qo„shni bino ta‟sirisiz, hisoblanayotgan bino o„qidan vertikal bo„yicha z 

chuqurlikdagi bosim, u quyidagiga teng   

pi = a (r-rpr)=aro. 

r – poydevor tagidagi o„rtacha haqiqiy vertikal bosim; 

ro - poydevor tagidagi qo„shimcha vertikal bosim; 

a – chuqurlik bo„yicha tog„ jinslariga tushadigan bosimning o„zgarishini 

hisobga oluvchi koeffitsient, QMQ dagi maxsus jadvaldan aniqlanadi; 

k- ta‟sir etuvchi qo„shni poydevorlar soni;  

p
s
i – qo„shni poydevordan har qanday chuqurlik uchun berilayotgan 

qo„shimcha bosim. 

Poydevorlar mustahkamligini deformatsiyalar bo„yicha hisoblashni oxiriga 

etkazish uchun bino yoki inshootning hisoblangan deformatsiya miqdorini ular 

uchun ruxsat etilgan chegaraviy qiymat bilan solishtirish kerak. 

Bunday solishtirish odatda sharoitlarning normalligi, mustahkamlikning juda 

katta miqdordagi zahirasi qoldirilganligi (cho„kish miqdori ruxsat etilgan 

chegaraviy qiymatdan juda kamligi), yoki cho„kish miqdori yo„l qo„yib 

bo„lmaydigan miqdorda katta ekanligi to„g„risida xulosa qilishga imkon beradi. 

Injenerlik echimlari texnik-iqtisodiy ko„rsatkichlarni qoniqtirishini ta‟minlash 

maqsadida tog„ jinslariga tushadigan hisobiy bosimning qiymatini kamaytirish 

yoki ko„paytirish, tog„ jinslarining injener-geologik xususiyatlarini sun‟iy yo„l 

bilan yaxshilash yoki boshqa injenerlik chora-tadbirlarini qo„llashga to„g„ri keladi. 

Yakuniy xulosalarning to„g„ri bo„lishi uchun bajarilgan hisob - kitoblar 

zamirida real hisobiy sxemalar va bino va inshootlar loyihalarini asoslash uchun 

o„tkazilgan mukammal injenerlik izlanishlari natijasida aniqlangan ishonchli 

hisobiy ma‟lumotlar yotishi kerak. 

Bizga ma‟lumki, gilli tog„ jinslarida deformatsiya juda sekinlik bilan (oylar, 

yillar, o„nlab yillar davomida), qumli va boshqa bo„lakli suv o„tkazuvchan tog„ 

jinslarida esa juda tez (hatto og„irlik kuchi berilishi davomida) kechadi. 

Shuning uchun gilli tog„ jinslarida qurilishlarni loyihalashda bino va 

inshootlar cho„kishini vaqtga bog„liq ravishda kechishini bashoratlash katta amaliy 

ahamiyat kasb etadi. Bino va inshootlarni qumli va boshqa bo„lakli suv 

o„tkazuvchan tog„ jinslarida qurilishi mo„ljallanganda esa ular cho„kishini vaqtga 

bog„liq ravishda bashoratlash amalga oshirilmaydi.  

Gilli tog„ jinslarida quriladigan bino va inshootlarning cho„kishi qator 

omillarga bog„liq bo„lib, ularning asosiylari quyidagilardan iborat: 

1. Tog„ jinslaridagi strukturaviy bog„lanish kuchining mustahkamligi. 

Bu bog„lanishlar buzilmaguncha tog„ jinslari deformatsiyasi egiluvchan (elastik) 

xarakterga ega bo„ladi va tez sodir bo„ladi, ularning zichlanishi qayd etilgan 

effektiv kuchdan katta bo„lgan bosim ostida ro„y beradi. 



  

 

2. Suvga to„yingan tog„ jinslari tarkibidagi suvni siqib chiqarish tezligiga 

va tegishli ravishda ularning zichlanish tezligiga ta‟sir qiluvchi tog„ jinslarining 

suv o„tkazuvchanligi. Gilli tog„ jinslarida suvning harakati, boshlang„ich gradient 

deb ataluvchi bosim gradienti ma‟lum qiymatga etgandan so„ng boshlanadi. 

3. Strukturali, strukturali-adsorbsion deformatsiya rivojlanish tezligiga, 

tog„ jinslarida o„rmalab (sirg„alib) harakatlanish hodisasining rivojlanishiga ta‟sir 

qiluvchi tog„ jinslarining elimshakligi (yopishqoqligi), ya‟ni tog„ jinslari 

zarralarining bir joydan ikkinchi joyga o„tkazilishiga bo„lgan ichki qarshiligi. 

Gilli tog„ jinslarining fizik holatiga, xususiyatlariga va suvga to„yinganligiga 

bog„liq ravishda bino va inshootlarning cho„kish jarayoniga u yoki bu omillar 

sabab bo„lishi mumkin.  

Yuqori darajada litifikatsiyalangan (toshga aylangan) gilli tog„ jinslariga 

quriladigan bino va inshootlar cho„kishi (deformatsiyalanishi) ulardagi mustahkam 

strukturaviy bog„liklik va yuqori darajadagi zichlik bilan cheklangan bo„ladi. 

Molekulyar tiksotrop - koagulyasion bog„liqlikka ega bo„lgan, kam darajada 

litifikatsiyalangan, va ayniqsa, suvga to„liq to„yinmagan tog„ jinslarida esa, 

cho„kish birinchi navbatda ularning yopishqoqligi bilan belgilanadi. Xuddi shu, 

faqat suvga to„yingan tog„ jinslarida cho„kish tezligi, qoidaga ko„ra, ularning suv 

o„tkazuvchanligi va ularga ta‟sir qilayotgan yukka (bosimga) bog„liq bo„ladi. 

Gilli tog„ jinslari juda kam suv o„tkazuvchan bo„lganligi uchun ularda 

zichlashish deformatsiyasi (shu deformatsiya hisobiga bino va inshootlar cho„kishi 

sodir bo„ladi) ta‟sir qiluvchi yuk (bosim) ortish tezligidan orqada qoladi.  

Bu deformatsiyaning borishi to„g„risida bino va inshootlarning cho„kishini 

kuzatishlar bo„yicha fikr yuritish mumkin, lekin uni tog„ jinslarida g„ovaklik 

bosimi o„zgarishini kuzatish orqali ham nazorat qilish mumkin. 

Zichlovchi bosim ta‟sirida yuzaga keluvchi g„ovaklik bosimi 

сPh  ga teng, 

bu yerda, 

с - suvning hajmiy og„irligi. 

 



  

 

Gilli tog„ jinslarining zichlanishi va ular g„avakliklaridagi suvlarning siqib 

chiqarilishi natijasida g„ovaklik bosimi asta-sekin kamayadi (shimiladi) va undagi 

bosim gidrostatik muvozanat holatida ushbu gilli tog„ jinslarining boshlang„ich 

bosimiga teng bo„lib qoladi. Chunki bunday muvozanatning yuzaga kelishi va 

bunga mos ravishda inshoot cho„kishining so„nishi gilli tog„ jinslarining filtratsion 

xususiyatiga bog„liq bo„lgani sababli, zichlanishning bu bosqichini filtratsion 

konsolidatsiya deb yuritiladi. Tabiiyki, agar tog„ jinslaridagi g„ovaklik bosimi 

filtratsiya jarayonining boshlanishi uchun etarli bo„lmasa, u holda bino va 

inshootlarning deformatsiyasi strukturaviy - adsorbsion - elastik - elimshak va 

elimshak - qayishqoq deformatsiya, ya‟ni o„rmalanuvchanlik xodisasi hisobiga 

ro„y beradi. 

Inshoot va binolar cho„kishini vaqt davomida bashoratlashda filtratsion 

konsolidatsiya nazariyasiga asoslaniladi. 

Ko„pgina kuzatishlar gil zarrachali tog„ jinslari deformatsiyasining asosiy 

qismi (to„liq deformatsiyaning 80 - 95 %) konsolidatsiya bilan bog„liq bo„lishini, 

qolganlari esa doimiy bosim ostidagi o„rmalanish rivojlanishi, ya‟ni doimiy bosim 

ostida tog„ jinslarining asta - sekin zichlashishi bilan bog„liq bo„lishini ko„rsatadi. 

Bu turdagi o„rmalanish deformatsiyasining rivojlanishi gidrostatik muvozanat 

vujudga kelgandan keyin ham davom etgani uchun, ular cho„kishining bu 

bosqichini (fazasini) ikkilamchi konsolidatsiya deb yuritiladi. 

O„rmalanish deformatsiyasining juda sekinlik bilan rivojlanishi natijasida 

tog„ jinslaridagi g„ovaklik bosimi deyarli o„zgarmaydi. 

Filtratsion konsolidatsiya nazariyasiga muvofiq bino yoki inshootlarning 

zaminidagi tog„ jinslariga bosim qo„yilgandan boshlab o„tgan vaqt davomida 

cho„kishi  

St=US  

tenglama bilan aniqlanadi.  

 Bu yerda, St –t vaqt o„tgandan so„ng bino yoki inshootda yuz bergan 

deformatsiya; 



  

 

U – tog„ jinslarining konsolidatsiya darajasi, yoki shu vaqt oralig„ida yuz 

bergan deformatsiyaning to„liq deformatsiyaga nisbati;  

S – bino yoki inshootning to„liq uzil-kesil cho„kishi. 

Bino va inshootlar poydevorlari ostidagi zichlanuvchi tog„ jinslaridagi 

bosimning chuqurlik bo„yicha taqsimlanishining turli holatlari uchun 

konsolidatsiya darajasining “U” qiymati maxsus jadvallarda berilgan. 

 

2.12. Bino va inshootlar mustahkamligini baholash 

Bino va inshootlar mustahkamligi deb yo„l qo„yilishi mumkin bo„lgan 

cho„kish yuz berganda ularning yaxlitligi, saqlanishi, ulardan normal foydalanish 

sharoiti ta‟minlangan holati tushuniladi. 

Bino va inshootlar mustahkamligi ko„p darajada poydevorlar zaminini 

tashkil etuvchi tog„ jinslarining mustahkamligi bilan belgilanadi, ya‟ni ularga turli 

kuchlar: nurash agentlari, og„irlik kuchlari, gidrodinamik va gidrostatik bosim, 

seysmik tezlanish va b. ta‟sir etganda ular o„z fizik holatlarini, mustahkamligi yoki 

muvozanatini saqlab tura olish qobiliyati bilan aniqlanadi. 

Demak, bino va inshootlar mustahkamligini baholash uchun o„tkaziladigan 

injener-geologik izlanishlarda birinchi navbatda ular zaminidagi tog„ jinslari 

mustahkamligini aniqlash zarur. 

Yuqorida qayd etilgandek, poydevor zaminidagi tog„ jinslari 

mustahkamligining buzilishi ularning emirilishi, ya‟ni avval poydevorlarning 

chetlarida surilishlar hosil bo„lishi, va so„ngra yoppasiga surilish yuzalarining hosil 

bo„lishi va poydevor ostidan tog„ jinslarining siqib chiqarilishi bilan bog„liq. 

Bunday sharoitlarda bino va inshootlar huddi o„pqonga tushgandek, ko„p hollarda 

vertikalligini yo„qotadi, bir tomonga og„adi va vayron bo„ladi.  Tog„ jinslari 

mustahkamligining, yuk ko„tarish qobiliyatining va barqarorligining buzilishi yuz 

beradi va shunga mos ravishda bino va inshootlar turg„unligining buzilishi mana 

shu tarzda yuz beradi. 

Shuning uchun bino va inshootlarni loyihalashda ularning poydevorlari 

zaminlarini yuk ko„tarish qobiliyati bo„yicha tekshirish zaruriyati tug„iladi. 



  

 

QMQ 2.02.01- 98 bo„yicha zaminlarni yuk ko„tarish qobiliyati bo„yicha 

quyidagi holatlarda hisoblash taklif etiladi: 

a) zaminga katta miqdorda gorizontal, shu jumladan seysmik bosimlar ta‟sir 

etgan holatlarda; 

b) bino yoki inshoot poydevorlarining tik qirg„oqqa, yoki noqulay 

yo„nalishga ega bo„lgan yonbag„irlarda, yonbag„irlarning chekkalarida 

(qirg„oqlarida) yoki qiya qismlarida, yoki tog„ jinslarining zaiflashgan zonalarida 

(qatlamlari, tutashgan yerlari, darzliklari, darzlik sistemalari) joylashgan 

holatlarda;  

v) zamin bino va inshootlar poydevorlari bosimi ta‟sirida oson emiriladigan, 

suvga to„yingan bo„shang gil, torflashgan va boshqa shularga o„xshash tog„ 

jinslaridan tashkil topgan holatlarda. 

“a”, “b”, va “v” bandlarda qayd etilganlardan tashqari QMQ2.02.01- 98ga 

ko„ra qoyatosh tog„ jinslarining mustahkamligini ham yuk ko„tarish qobiliyati 

bo„yicha tekshirish tavsiya qilinadi. 

Yuqorida ta‟kidlab o„tilganidek, qoyatosh va yarim qoyatosh tog„ jinslarida 

fuqaro va sanoat bino va inshootlari qurilishida bu tog„ jinslari yuk ko„tarish 

qobiliyatlaridan to„liq holda emas, balki ularning faqat bir qismidan foydalaniladi. 

Bunday tog„ jinslarida qurilgan ba‟zi mas‟ul va noyob inshootlarning 

cho„kish miqdori yo„l qo„yilgan chegaraviy miqdordan ortib ketish holatlari, bu 

tog„ jinslaridagi gorizontal yoki poligonal darzliklar yopilishi va tog„ jinslaridagi 

boshqa nuqsonlar natijasida yuzaga kelishi mumkin. Shuning uchun qoyatosh va 

yarim qoyatosh tog„ jinslaridan tashkil topgan zaminlarni yuk ko„tarish qobiliyati 

bo„yicha emas, balki asosan deformatsiya bo„yicha hisoblash maqsadga 

muvofiqdir. 

Qoyatosh va yarim qoyatosh tog„ jinslaridan tashkil topgan zaminlarni yuk 

ko„tarish qobiliyati bo„yicha hisoblash, agar bu tog„ jinslari katta miqdordagi 

bosim ostida bo„lsa, agar bino yoki inshoot poydevorlari tik qirg„oqqa, yoki 

noqulay yo„nalishga ega bo„lgan yonbag„irlarga, yonbag„irlarning chekkalariga 

(qirg„oqlariga) yoki qiya qismlariga, yoki tog„ jinslarining zaiflashgan zonalariga 



  

 

(qatlamlari, tutashgan yerlari, darzlari, darzlik sistemalari) joylashgan holatlarda 

bajariladi. 

Zaminlarni yuk ko„tarish qobiliyati bo„yicha hisoblash to„g„risida yuqorida 

(2.10 bo„limda) aytib o„tildi. 

 

2.13. Poydevorlar uchun xandaq kovlash sharoitlari 

Bino va inshootlar poydevorlarini qurish, ular uchun xandaqlar kovlash bilan 

bog„liq bo„ladi. Poydevorlarning turi va o„lchamlariga bog„liq ravishda xandaqlar 

alohida quduqlar – shurflar, yoki transheyalar, yoki u yoki bu o„lchamdagi yaxlit 

o„yiqlar shakllaridagi ko„rinishlarga ega bo„lishi mumkin. Xandaqlarni kovlash 

usullari asosan geologik sharoitga bog„liq ravishda tanlanadi. SHuning uchun 

injener-geologik izlanishlar davrida bu masalalarga alohida e‟tibor berilishi lozim.  

Birinchidan, hamisha tog„ jinslarini kovlab olish usuli va ularni kovlash 

qiyinligi bo„yicha baholash va tasniflash zarur. Tog„ jinslarini bunday tasniflash 

bo„yicha har bir kub metr tuproq
 
kovlash ishlarining narxi aniqlanadi.  

Ikkinchi muhim masala, bu xandaq devorlaridagi tog„ jinslarining 

mustahkamligini va ularni mahkamlash zarurati bor yoki yo„qligini aniqlash 

hisoblanadi. 

Vertikal yonbag„irda tog„ jinslari turg„un holatini saqlayoladigan chegaraviy 

balandlikni quyidagi ifoda yordamida aniqlanadi 

 

 

yoki gilli tog„ jinslari uchun 

 

 ,  

 

bu yerda, s – hisobiy solishtirma bog„lanish kuchining miqdori, kgs/sm
2
;  

φ – ichki ishqalanish burchagi, gradus; 

γ – tog„ jinslari zichligi, g/sm
3
.  



  

 

Ammo namlanmagan tog„ jinslari etarli darajada zichlikka ega bo„lmasa, 

nuragan, darzlangan bo„lsa, va boshqa xususiyatlariga ko„ra, hamda xandaqning 

ishlash muddati qisqa bo„lgan hollarda xandaq devorining eng katta tikligi 

quyidagi 6 - jadval bo„yicha aniqlanadi. 

7 - jadval  

Suvlanmagan tog‘ jinslaridan tashkil topgan handaq devorlarining  

eng katta tikligi 

 

Tog‘ jinslari 

Qiyalik balandligining uning joylashish 

chuqurligiga nisbati  

Xandaq chuqurligi 

3metrgacha 

bo‘lganda 

Xandaq chuqurligi 

3dan 6metrgacha 

bo‘lganda 

Qumlar, gravelitli tog„ jinslari 

Supeslar va suglinoklar 

Gillar 

Lyossimon tog„ jinslari 

Yarim qoyatosh tog„ jinslari 

Qoyatosh tog„ jinslari 

To„kma tog„ jinslari  

1:1,25 

1:0,67 

1:0,50 

1:0,50 

1:0,10 

1:0,00 

1:1,25 

1:1,50 

1:1,00 

1:0,67 

1:0,75 

1:0,25 

1:0,10 

1:1,50 

 

Handaqlar devorlarini qiya qilib qurish ularni mahkamlashga hojat 

qoldirmaydi, lekin tuproq ishlarining hajmi ortib ketishiga, va asosiysi, qurilish 

maydoni o„lchamining kattalashib ketishiga olib keladi, bu esa hamma vaqt ham 

maqsadga muvofiq bo„lavyermaydi, qurilish maydonida bo„sh joy kam, yoki 

umuman bo„lmaydi.  

Handaqlarni kovlashda handaq tubidagi tog„ jinslarining tabiiy tuzilishi va 

fizik holatini saqlab qolishga e‟tibor berish zarur. 

Ko„pchilik gilli tog„ jinslari namligining kamayishi ular hajmining 

kamayishiga (kirishishiga), ularda yoriqlar paydo bo„lishiga, sho„ralashiga, ya‟ni 

ayeratsiya natijasida buzilishga sabab bo„ladi. Boshqa gilli tog„ jinslari esa 



  

 

ko„pchishga va zichligi kamayishiga moyil bo„ladi, yoki yashirin yopishqoq va 

oqish holatidan ochiq yopishqoq va oqish holatiga o„tadi. Ba‟zi tiksotrop noturg„un 

qum - gilli tog„ jinslari esa osonlik bilan suyulib, suyuq qum holatiga o„tishi 

mumkin. Lyossimon va ba‟zi shunga o„xshash gilli tog„ jinslari esa namlanish 

natijasida tezda iviydi, yuvilib ketadi, yuvilib o„piriladi va cho„kuvchanlik 

hodisasini namoyon qiladi. Tog„ jinslarining bu xususiyatlari, va injener - geologik 

sharoitlarning bunday o„ziga xosligi injenerlik izlanishlari natijasida aniqlangan 

bo„lishi va qurilish ishlari loyihasini asoslash materiallarida aks ettirilgan bo„lishi 

kerak. 

Bunday holatlarda. tog„ jinslarini namlanishdan, qurishdan (namligini 

yo„qotishdan), muzlashdan, mexanik buzilishdan va b. saqlash kerak. Shu 

maqsadda handaq tubida qalinligi 0,2 - 0,4 m bo„lgan qatlamni qoldirish va uni 

bevosita beton ishlari boshlanishidan oldin olib tashlash kerak. Handaqni 

kovlayotganda va uning ichida boshqa ishlar qilinayotganda, uning chuqurligini 

loyihadagidan chuqur qilib kovlab yuborilishiga va tog„ jinslarining tabiiy tuzilishi 

va fizik holati buzilishiga yo„l qo„ymaslik kerak. 

Ko„p hollarda handaqlarni yer osti suvlaridan pastda yoki bosimli suvlarning 

xavfli ta‟siri maydonlarda kovlashga to„g„ri keladi. 

Shuning uchun, injener - geologik izlanishlar davrida gidrogeologik 

sharoitlar - handaqlarga suvlar oqib kelish ehtimoli, bosimli suvlarning xavfli 

ta‟siri – va suvlarni tortib oluvchi vositalarning kuchini aniqlashga qaratilgan 

injenerlik chora-tadbirlarni, tog„ jinslarini quritish usullari, suv pasaytirgich 

qurilmalarining quvvati va joylashish joylari, bino va inshootlar yer osti qismlarini 

gidroizolyasiyalash va b. chuqur o„rganilishi va baholanishi kerak (15,16,17,18 - 

rasmlar). 

Injenerlik izlanishlari davrida nafaqat yer osti suvlarining shu davrdagi sathi, 

balki ularning tabiiy va sun‟iy omillar ta‟sirida o„zgarishi ham bashoratlanishi 

kerak.  



  

 

 

14 - rasm. Qurilish handaqidan ochiq yo‘l bilan suv  

chiqarishni tashkil qilish 

1 - nasos; 2 - so„ruvchi rezina shlang; 3 - zumpf.; 4 - suv yig„uvchi ariq (handaq 

perimetri bo„yicha); 5 - shpuntli mustahkamlagich devor, handaq perimetri 

bo„yicha. 

 

 

15 - rasm.Ignafiltrli qurilma yordamida suv sathini pasaytirish 

a) qirqim; b) qurilish xandaqining plani va ignasimon filtrlarning joylashishi; 

1 - ignasimon filtrlar; 2 - so„ruvchi kollektor; 3 - nasos qurilmasi. 



  

 

 

 

16 - rasm. Ikki yarusli ignafiltr qurilmasi yordamida suv sathini 

pasaytirish 

1 - birinchi yarus ignafiltri; 2 - ikkinchi yarus ignafiltri; 3,4 - so„ruvchi kollektorlar 

(3 - birinchi yarusniki, 4 - ikkinchi yarusniki) 

 
17 - rasm. Bosimli yer osti suvlari pezometrik sathini pasaytirish 

1 - 2 - suvning pezometrik sathlari (1 - suv sathi pasaytirilguncha; 2 - suv sathi 

pasaytirilgandan so„ng); 3 - ignafiltr; 4 - so„ruvchi kollektor. 

 

2.14 .Svayli (ustunsimon) poydevorlardan foydalanishning geologik 

sharoitlari 

Svayli poydevorlar qadim davrlardan beri bo„shang xususiyatlarga ega 

bo„lgan tog„ jinslarida bino va inshootlarni qurish amaliyotida qo„llanilib kelinadi. 

Oxirgi paytlarda svayli poydevorlarda qurish juda keng tarqalib, nafaqat 

bo„shang, siqiluvchan tog„ jinslarida, balki zichligi va mustahkamligi ancha yuqori 

bo„lgan tog„ jinslarida ham, hamda muzlagan qum-gilli, gilli ko„pchiydigan, 

lyossimon cho„kuvchan va sh.o„. tog„ jinslarida ham keng qo„llanilib kelmoqda. 

Svayli poydevorlardan foydalanish ularning texnik jihatdan maqsadga 

muvofiqligi va iqtisodiy tejamkorligini ta‟minlovchi qurilishdagi texnik rivojlanish 

bilan bog„liq.  



  

 

Hozirgi paytda turli o„lchamli, konstruksiyali svaylar ommaviy tarzda 

zavodlarda tayyorlab chiqarilmoqda, ularni qoqib kirgizuvchi qudratli texnik 

vositalar ishlab chiqilgan. 

Svayli poydevorlarni qo„llash bino va inshootlarning mustahkamligini, 

ulardan normal foydalanish sharoitlarini ta‟minlaydi.  

Svayli poydevorlardan foydalanish tuproq ishlari hajmini qisqartiradi, va 

muhimi, ularda qurilgan bino va inshootlar nisbatan kam cho„kadi. Bu holat bino 

va inshootlarning mustahkamligini va ulardan normal foydalanish sharoitlarini 

ta‟minlaydi. Bunday holat ancha katta va notekis cho„kishlarga sezgir bo„lgan 

yalpi qurilishlarda juda katta samara beradi. 

Tog„ jinslari qatlamiga kirgizish usullariga ko„ra svaylar quyidagi turlarga 

bo„linadi: 

a) tog„ jinslarini o„ymasdan kirgiziladigan qoqma temir - beton, yog„och va 

po„lat svaylar, hamda tog„ jinslarini o„ymasdan va qisman o„yib kirgiziladigan, 

ammo beton qorishmasi bilan to„ldirilmaydigan temir - beton svay - qobiqlar;  

b) tog„ jinslarini o„yib kirgiziladigan, beton qorishmasi bilan qisman yoki 

to„liq to„ldiriladigan temir - beton svay - qobiqlar; 

v) tog„ jinslarini zo„rlab siqib chiqarish natijasida hosil bo„lgan quduqlarga 

beton qorishmasi to„ldirish yo„li bilan tog„ jinslariga o„rnatiladigan tiqma beton va 

temir - beton svaylar; 

g) tog„ jinslarini burg„ulash natijasida hosil bo„lgan quduqlarga beton 

qorishmasi to„ldirish yoki temir - beton elementlar o„rnatish yo„li bilan hosil 

qilinadigan burg„ilama temir - beton svaylar; 

d) parmasimon svaylar. 

Bosimni tog„ jinslariga o„tkazish sharoitiga qarab svaylar tirgak ustun yoki 

osma ustun shaklida bo„lishi mumkin (19 - rasm). 



  

 

 

18 - rasm. Svaylar ishlaganda ularga ta’sir etuvchi kuchlar 

a) tirgak svay; b) osma svay. 

 

Tirgak ustun svaylar nisbatan yumshoq tog„ jinslarini kesib o„tib zich va 

mustahkam tog„ jinslariga tiraladi. Bunday holatlar uchun hozirgi kunlarda 

uzunligi 20 - 30 metrgacha va undan ham uzun bo„lgan svaylar qo„llaniladi. 

Osma svaylarning pastki uchi zich va mustahkam tog„ jinslarigacha etib 

bormaydi. Ular bo„shang tog„ jinslarida bu tog„ jinslarining svaylar yon tomon 

sathlari va tag qismi bo„yicha qo„yilgan qarshilik kuchi bilan ushlanib turadi.  

19 - rasmdan ko„rinib turibdiki, tirgak ustun svayga tushayotgan hamma 

bosim uning tag qismi orqali amalda pastda yotuvchi zamin sifatida xizmat 

qiluvchi tog„ jinslariga o„tkaziladi, ya‟ni P=N0. Osma svaylarga ta‟sir etuvchi 

bosim esa ularning yon tomon sathlari va tag qismi orqali tog„ jinslariga 

o„tkaziladi. Tog„ jinslarida P=Nb + N0 ga teng bo„lgan qarshilik kuchlari hosil 

bo„ladi. Nb va N0 kuchlarining nisbati tog„ jinslari xususiyatlariga bog„liq ravishda 

o„zgaradi. 

Agar svayning tag qismida uning yon tomondagi tog„ jinslaridan zichligi va 

mustahkamligi katta bo„lgan tog„ jinslari yotsa, u holda bosimning katta qismi 

svayning tag qismi orqali tog„ jinslariga beriladi. Agar geologik qirqimning pastki 

gorizontlarida bo„shang tog„ jinslari yotsa, u holda bosimning ko„p qismi yon 

tomon sathi orqali tog„ jinslariga beriladi. Bu nisbat svay uzunligiga bog„liq 



  

 

ravishda katta o„zgarishlarga uchrashi mumkin: kalta svaylarda tog„ jinslarining 

qarshilik kuchi svaylarning tag qismida katta bo„ladi, uzun svaylarda esa 

svaylarning yon tomon sathlarida tog„ jinslarining qarshilik kuchlari katta bo„ladi. 

Yuqoridagilardan ko„rinib turibdiki injener - geologik sharoitlar svayli 

poydevorlarni qo„llash zaruratini, maqsadga muvofiqligini va imkoniyatini 

aniqlashda muhim rol o„ynar ekan. Qurilish maydoni geologik qirqimida yer 

yuzasidan, va undan ancha chuqurgacha bo„shang, suvga to„yingan kuchli 

siqiluvchan tog„ jinslari tarqalganligi svayli poydevorlardan foydalanish ehtimoli 

borligini yoki zarurligini ko„rsatuvchi asosiy holat hisoblanadi. Svayli 

poydevorlarni loyihalashda quyidagilarga ega bo„lish kerak: 

1) bo„shang yotqiziqlar tarqalganligi, ularning qalinligi, hamda zich, 

mustahkam tog„ jinslarining yotish chuqurligi va ular sathining relefi aniq 

ko„rsatilgan mufassal geologik qirqimlar;  

2) bo„shang tog„ jinslarining tarkibi, fizik holati va xususiyatlari, hamda 

ularning bir turli ekanligi, ular tarkibida mavjud bo„lgan xarsangtoshlar 

qo„shilmalari ko„rsatilgan bayonnoma; 

3) svaylarning yuk ko„tarish qobiliyatini, ya‟ni berilgan bosim ta‟sirida 

ularning tog„ jinslarida mustahkamligini kafolatlovchi bosimni aniqlovchi tog„ 

jinslari qarshiligining xarakteristikasi. 

Tirgak svaylardan iborat svay poydevorlarni bino va inshootlar zaminidagi 

svaylarning faqat tagi orqali beriladigan bosimni ko„taraoladigan tog„ jinslari 

yotgan taqdirda qo„llaniladi. Shuning uchun tirgak svaylar uchun poydevorlar 

zamini sifatida, odatda qurilish maydonining geologik qirqimida etarli darajada 

qalin bo„lgan zichligi va mustahkamligi bilan ajralib turuvchi tog„ jinslari 

qatlamlari tanlab olinadi. Bunday zamin bo„lib ko„p hollarda qoyatosh tog„ jinslari 

yoki to„rtlamchi davr yotqiziqlari orasidagi eng zich va mustahkam tog„ jinslari 

gorizontlari hisoblanadi. 

Zich va mustahkam tog„ jinslari katta chuqurliklarda joylashgan taqdirda 

tirgak svaylarni qo„llash maqsadga muvofiq bo„lmay qoladi. Bunday hollarda 

osma svayli poydevorlar qo„llaniladi. Tog„ jinslarining osma svaylar yon tomon 



  

 

sathlari va tag qismi bo„yicha birgalikdagi qarshiligi bino va inshootlardan 

tushadigan bosimni ko„tarishga etarli bo„lishi kerak. Shu sababli osma svayli 

poydevorlarni loyihalashda ular joylashtiriladigan tog„ jinslarining ishonchli va 

qalin qatlamlarini tanlab olishga harakat qilinadi, bu esa o„z navbatida svayli 

poydevorlarning eng katta mustahkamligini ta‟minlaydi.  

Tog„ jinslarining zichligi va mustahkamligi to„g„risidagi ma‟lumotlarni 

odatda, dala-tajriba ishlarini bajarish, masalan statik va dinamik zondlashni amalga 

oshirish orqali olish mumkin. Shu sababli bu va shunga o„xshash dala tajriba 

ishlari va usullarini keng qo„llashga harakat qilish kerak.  

Svaylarning yuk ko„tarish qobiliyatini aniqlash usullari QMQ 2.02.03 - 97 

Qoziqli poydevorlar normativ hujjatda keltirilgan. 

 

2.15. Bino va inshootlar mustahkamligini oshirish va ularning normal  

qurilish sharoitlarini va foydalanishni ta’minlash maqsadida o‘tkaziladigan 

injenerlik chora - tadbirlari 

Fuqaro va sanoat bino va inshootlarini loyihalash va qurishda, ko„p hollarda 

ularning mustahkamligini ta‟minlash maqsadida ma‟lum injenerlik chora - 

tadbirlarini bajarish zarurati tug„iladi. 

Bunday chora - tadbirlarning asosiylari quyidagilar: 

I.  Qurilish maydonini atmosfyera suvlaridan va yer yuzidagi suvlardan 

muhofaza qilish:  

1) yomg„ir va yerigan qor suvlari yig„ilishi, botqoqlanish hosil bo„lishining 

oldini olish maqsadida qurilish maydonida tekislash ishlarini bajarish; 

2) yomg„ir va yerigan qor suvlarini boshqarish, botqoqlanish va erozion 

hodisalar hosil bo„lishining oldini olish maqsadida tog„li va suvlarni chiqarib 

ketuvchi ariqlar sistemasini, suvlarni olib ketuvchi va boshqa inshootlarni qurish; 

3) yomg„ir va yerigan qor suvlarini boshqarish, erozion jarayonlarning oldini 

olish maqsadida o„rmon-melioratsiya ishlarini amalga oshirish; 

4) yer yuzi suvlarini (soylar, katta ariqlar suvlarini) ariqlar, kanallar, lotoklar 

va b.suv o„tkazgichlar orqali qurilish maydonidan uzoqlashtirish; 



  

 

5) maydonni yer yuzi suvlari bosishidan dambalar va boshqa inshootlar 

qurish orqali muhofazalash.  

II.  Qurilish maydoni, bino va inshootlarni yer osti suvlari ko„tarilishi va 

ularning boshqa ta‟sirlaridan muhofazalash chora-tadbirlari:  

6) tog„ jinslari, bino va inshootlarning mustahkamligini, qurilish ishlarini 

normal sharoitlarda olib borishni ta‟minlash, binolarning yer ostida joylashgan 

xonalarini suv bosishidan va inshootlarning yer osti qismlarini yer osti suvlarining 

agressiv ta‟sirlaridan muhofaza qilish maqsadida gorizontal va vertikal drenaj 

tizimlari yordamida tog„ jinslarini va suvli gorizontlarni to„liq yoki qisman 

quritish; 

7) qurilish ishlarini normal sharoitlarda olib borishni ta‟minlash uchun suv 

sathini pasaytiruvchi qurilmalar yordamida suv sathini vaqtinchalik pasaytirish; 

8) handaqlar tubidagi tog„ jinslarining deformatsiyalanishini, yer osti bosimli 

suvlari yorib chiqishining oldini olish maqsadida, yer osti suvlari pezometrik 

sathini vaqtinchalik pasaytirish; 

9) tog„ jinslarining mustahkamligini va qurilish ishlarini normal sharoitlarda 

olib borishni ta‟minlash maqsadida nasos qurilmalari yordamida qurilish 

handaqlaridan vaqtinchalik suv chiqarishni tashkil etish;  

10) handaqqa oqib keluvchi suv yo„lini to„sish va handaq devorlari 

mustahkamligini oshirish uchun shpunt devorlar qurish; 

11) binolarning yer ostida joylashgan xonalarini suv bosishidan va 

inshootlarning yer osti qismlarini yer osti suvlarining agressiv ta‟sirlaridan 

muhofaza qilish maqsadida ularning yer osti konstruksiyalarini 

gidroizolyasiyalash. 

III. Tog„ jinslari xususiyatlarini sun‟iy ravishda yaxshilash: 

12) qoyatosh va yarim qoyatosh tog„ jinslarini, ularga yaxlitlik (monolitlik) 

berish, ularning qattiqligi va mustahkamligini oshirish, 

deformatsiyalanuvchanligini va suv o„tkazuvchanligini kamaytirish maqsadida 

sementlash, gillash, issiq bitumlash; 



  

 

13) zarrachalari bog„lanmagan uvaloq tog„ jinslarini, ularning zichligini, 

qattiqligi va mustahkamligini oshirish, deformatsiyalanuvchanligini va suv 

o„tkazuvchanligini kamaytirish maqsadida quritish, mexanik zichlash, silikatlash, 

sementlash, sovuq bitumlash, sintetik smolalar yordamida mustahkamlash; 

14) yumshoq, zarrachalari bog„langan gilli tog„ jinslarini, shu jumladan 

lyossimon tog„ jinslarini, ularning namligini kamaytirish, zichligini oshirish, 

konsistensiyasini yaxshilash, qattiqligi va mustahkamligini oshirish, 

deformatsiyalanuvchanligini, lyossimon tog„ jinslarida esa ularning 

cho„kuvchanligini kamaytirish maqsadida elektrosmos usuli bilan quritish, 

elektrmexanik mustahkamlash, silikatlash, termik mustahkamlash, svaylar 

yordamida va b. usullar bilan gruntlarni zichlash; 

15) tog„ jinslarini vaqtinchalik mustahkamlash, suv o„tkazuvchanligini 

kamaytirish, qattiqligini oshirish maqsadida ularni muzlatish. 

IV. Konstruktiv chora-tadbirlar:  

16) poydevor turlari va o„lchamlarini, hamda ular zaminidagi tog„ jinslariga 

tushadigan hisobiy bosimni tanlab olish yo„li bilan, bino va inshootlar 

mustahkamligini boshqarish; 

17) graviyli, shag„alli, qumli yoki betonli yostiqlar yotqizish, hamda 

poydevorlar chuqurligini o„zgartirish yo„li bilan, bino va inshootlar 

mustahkamligini boshqarish; 

18) bino va inshootlar mustahkamligini va ularning cho„kishga qarshiligini, 

shu jumladan notekis cho„kishga qarshiligini oshiruvchi “cho„kish choklari”, 

armaturali (seysmik) belbog„lar va b. konstruksiyalarni qo„llash. 

V. Qurilish ishlari olib borishni tashkil qilish bo„yicha chora-tadbirlar: 

19) qurilish handaqlaridagi tog„ jinslarining namligi oshishidan, qurib 

qolishdan, muzlashdan, mexanik buzilishdan va b. himoya qilish; 

20) handaqlarda tog„ jinslarining namligi oshishidan va mexanik buzilishdan 

saqlab qolish uchun ma‟lum qalinlikdagi tog„ jinslarining “himoyalovchi 

qatlamlar” ko„rinishidagi qatlamlarini qoldirish, yer usti suvlari oqib ketishini, yer 

osti suvlari sathini pasaytirishni tashkil qilish. 



  

 

 

2.16. Tanlangan qurilish maydonida o‘tkaziladigan injenerlik izlanishlarining 

tarkibi va bajarish usullari 

Qurilish uchun tanlangan maydondagi injenerlik izlanishlari mukammal 

injener - geologik tadqiqotlar bosqichida o„tkaziladigan izlanishlarga to„g„ri keladi, 

shuning uchun bu bosqichdagi izlanishlar bino yoki inshootlarni texnik loyihalash 

va uni injener - geologik asoslash uchun zarur bo„lgan barcha ma‟lumotlar olishni 

ta‟minlashi kerak. 

Bu bosqichda bajariladigan geologik ishlar majmuasiga quyidagilar kiradi:  

a) 1:10000 va undan yirik masshtabdagi injener - geologik s‟yomka; 

b) razvedka ishlari; 

v) tajriba ishlari; 

g) rejim, statsionar kuzatish ishlari; 

d) laboratoriya ishlari; 

e) kameral sharoitlarlarda qayta ishlash ishlari. 

1:10000 va undan yirik masshtabli injener - geologik s‟yomka asosan 

razvedka ishlari natijalariga asoslanadi va razvedka ishlari bilan qo„shilib ketadi. 

Qurilish maydonlarini o„rganish, xarita yoki xaritalar va geologik qirqimlar 

va boshqa materiallar tuzish razvedka ishlarini olib borish jarayonida bajariladi. 

Barcha boshqa turdagi geologik ishlar (tajriba, rejim va b.) odatdagidek razvedka 

ishlari materiallarini tog„ jinslari, suvli qatlamlar xususiyatlarining miqdoriy 

qiymatlari bilan to„ldiradi. 

Qurilish maydonini mukammal o„rganishni, uni razvedka qilish desa ham 

bo„ladi. Uning yordamida injener-geologik sharoitlarni to„liq o„rganish, zaruriy 

xaritalar va geologik qirqimlar tuzish va bino va inshootlar qurishning geologik 

sharoitlarini baholash bilan bog„liq bo„lgan barcha masalalarni hal qilinadi. 

Razvedka ishlari tajriba va boshqa geologik ishlar bilan birgalikda olib borilgani 

sababli, bu echimlar etarli darajada asoslangan va ishonchli bo„ladi.  

Bunday ishlarni bajarish uslubi, kerakli asbob - uskunalar, anjomlar haqidagi 

ma‟lumotlar birinchi kitobda yoritilgan. Shu sababli bu yerda biz qurilish maydoni 



  

 

injener - geologik sharoitlarini o„rganishning asosiy uslubiy masalalari to„g„risida 

to„xtalib o„tamiz.  

Injener-geologik s‟yomka va razvedka ishlarini o„tkazishdan maqsad tog„ 

jinslarining barcha qatlam, qatlamchalari, linzalari, nurash zonalarining syerdarz 

joylarini yoki yuqori darajada darzlanganlikni, qalinligi va tarqalishidan qat‟iy 

nazar yer osti suvlari gorizontlarini ajratib ko„rsataoladigan darajadagi aniqlikda 

o„rganishdir. Qirqimning to„liqligi 100% bo„lishi kerak. 

Qirqimlardagi geologik-litologik chegaralarni o„tkazishdagi xatolik 

±(5†20sm), planda esa topo - geodezik ishlar bajarilish aniqligidan past 

bo„lmasligi kerak. Bu holda geologik qirqimda 0,85 yoki 0,95 ehtimolligida 

ajratilgan tog„ jinslari barcha turlarining ko„rsatkichlari va baholanishi ishonchlilik 

chegaralarining doirasida bo„lishi kerak.  

Mukammal injener - geologik izlanishlar bosqichida razvedka ishlarini 

asosan burg„quduqlar burg„ulash va tog„ kovlamalari o„tish orqali amalga 

oshiriladi.  

Tajriba shuni ko„rsatadiki, razvedka davomida olingan tog„ jinslarining 

tabiiy yotgan sharoitdagi tarkibi, fizik holati va xususiyatlari bo„yicha olingan 

ma‟lumotlarni to„liq nazorat qilish uchun kerak bo„lgan tog„ kovlamalarining soni 

ular aniqlanishi talab etiladigan umumiy miqdorining taxminan 10% ini tashkil 

etishi kerak. 

Geofizik usullarni - elektrzondlash, elektrprofillash, yadro usullari, radio 

to„lqinlar yordamida profillash (georadarlar yordamida) va boshqa usullarni 

qo„llash razvedka ma‟lumotlarini to„ldiradi. Shuning uchun imkoni bo„lgan barcha 

hollarda geofizik usullarni qo„llash maqsadga muvofiq. Masalan, yer osti 

suvlarining yotish chuqurligini, tub qoyatosh tog„ jinslari relefini aniqlash va b. 

Agar qurilish maydoni qum va boshqa zarrachalari bog„lanmagan uvaloq 

tog„ jinslaridan yoki turg„un konsistensiyaga ega bo„lmagan gilli tog„ jinslaridan 

tashkil topgan bo„lsa, yadroviy (gamma - gamma va neytron - neytron) usullar 

yordamida ularning zichligi va namligini ommaviy tarzda aniqlash maqsadga juda 

muvofiq bo„ladi. 



  

 

Razvedka ishlari rejasi, ya‟ni razvedka davrida o„tiladigan tog„ kovlamalari, 

burg„quduqlari va razvedka chiziqlarining o„rganilayotgan qurilish maydonida 

joylashishi birinchi navbatda bino va inshootlarning mas‟ullik darajasi, ular 

injener-geologik sharoitlarning murakkablik darajasi, bino va inshootlarning 

joylashishi, uzunligi va kengligi, tog„ jinslarining bir turliligi va geologik qirqimda 

ajratilgan tog„ jinslari barcha turlarining tarkibi, fizik holati va xususiyatlari bilan 

aniqlanadi.  

Injenerlik izlanishlari loyihalash uchun zaruriy geologik ma‟lumotlarni 

berishi kerak. Shuning uchun razvedka chiziqlarini birinchi navbatda, geologik 

qirqimda poydevorlarning joylashishini, ular zaminini tashkil qiluvchi tog„ 

jinslarini, yer osti suvlarining joylashgan joyini ko„rsatish mumkin bo„lishi uchun, 

loyihalanayotgan poydevorlar doirasida joylashtirish kerak. 

Fuqaro va sanoat bino va inshootlarining eni (qisqa tomoni) odatda o„n 

metrlar, yoki juda kam hollarda bir necha o„n metrlarni tashkil qilishi mumkin. 

Shuning uchun oddiy injener - geologik sharoitlarda loyihalanayotgan bino va 

inshootlar uchun razvedka kovlamalari orasidagi eng katta masofa, bunday 

razvedka chiziqlari bo„yicha, bino va inshootlar kengligiga teng deb olinadi. 

Razvedka chiziqlari chekkalaridagi nuqtalar orasidagi eng kichik masofa 

injener-geologik sharoitlarning bir turli emasligi va o„zgaruvchanligi, hamda bino 

va inshootlarning konstruktiv xususiyatlariga bog„liq ravishda, oraliq razvedka 

nuqtalarini joylashtirish zarurati bilan aniqlanadi.  

Demak, mukammal izlanishlar bosqichida bino va inshootlarning qisqa 

tomoni bo„ylab razvedka chiziqlari bo„yicha tog„ kovlamalari orasidagi masofa 10 

- 40 metrlar atrofida bo„ladi. Inshoot bo„yi bo„yicha mo„ljallanadigan ko„ndalang 

razvedka chiziqlari inshoot uzunligiga bog„liq bo„ladi, ular orasidagi masofa 

inshoot eni kengligiga teng bo„ladi (20 - rasm). 



  

 

 

19 - rasm.Oddiy va murakkab injener - geologik sharoitlarda razvedka 

quduqlari va tog‘ kovlamalarini joylashtirish  

a - oddiy sharoit; b - murakkab sharoit. 1 - Burg„u quduqlari va tog„ 

kovlamalari; 2 - Kovlash zarurati razvedka jarayonida va geologik qirqimlar 

tuzilgandan keyin aniqlangan qo„shimcha razvedka quduqlari. 3 - Binoning yuk 

ko„taruvchi asosiy devorlari. 

І- І ... VSH- VSH geologik qirqimlar chiziqlari. 

 

Oddiy va murakkab injener-geologik sharoitli hududlarda va injener-

geologik izlanishlarning har xil bosqichlarida bajariladigan ishlar turlari va 

hajmining normalari va qoidalari SHNQ 1.02.07 - 09, SHNQ 1.02.09 – 09, SHNQ 

1.02.14 - 09, SHNQ 1.02.15 - 09 da keltirilgan.  

Shu jumladan oddiy va murakkab injener - geologik sharoitli hududlar 

uchun normalar va qoidalar SHNQ 1.02.09 – 09 da keltirilgan bo„lsa, o„ziga xos 

gruntlar va xavfli geologik jarayon va hodisalar rivojlangan hududlar uchun 

normalar va qoidalar SHNQ 1.02.14 - 09da keltirilgan. 

Korxonalar, bino va inshootlarni rekonstruksiyalash, texnik qayta jihozlash 

uchun injener - geologik izlanishlarning normalari va qoidalari SHNQ 1.02.15 - 

09da keltirilgan.  

Razvedka chiziqlari ma‟lum bir geometrik shaklda joylashishi maydonni 

to„liq o„rganish imkonini beradi. Bu inshoot konturi bo„yicha qirqim tuzish 

imkoniyatini beradi, shuningdek blok diagramma, aksonometrik tasvir yordamida 

geologik tuzilishni tasvirlash mumkin. 



  

 

Tabiiyki, razvedka zichligi (qalinligi) va chuqurligi bir xil va bir tekis 

bo„lmasligi mumkin, bu injener-geologik sharoit murakkabligiga bog„liq bo„ladi. 

Agar injener - geologik sharoitlar murakkab bo„lsa razvedka ishlarining hajmi ham 

shunga mos ravishda katta bo„ladi.  

Razvedka ishlari kam xarajatli bo„lishi bilan birga aniq, qo„yilgan 

masalalarni hal qilish uchun etarli ma‟lumot berishi lozim. Bunga razvedka 

ishlarini bajarish, ular natijasida olingan ma‟lumotlarni tahlil qilib borish, geologik 

qirqimlar va xaritalar tuzib borish orqali erishiladi.  

Agar qurilish maydonida bino va inshootlarning joylashish o„rni aniq 

bo„lmasa, u holda qurilish maydoni tegishli SHNQ talablariga binoan bir tekis 

o„rganilishi lozim. 

Mukammal razvedka ishlari tajriba ishlari bilan birgalikda olib boriladi. 

Tajriba ishlaridan statik va dinamik zondlash, tajriba statik bosim beruvchi 

shtamplarni qo„llash, tog„ jinslarini burg„quduqlarda pressiometrlar yordamida 

o„rganish yaxshi natija beradi.  

Statik va dinamik zondlash asosan qumli va gilli tog„ jinslarida qo„llaniladi. 

U tog„ jinslarining zichligi, mustahkamligi, deformatsion xususiyatlari haqida 

taxminiy ma‟lumotlar beradi. Bundan tashqari, bu usul yordamida geologik 

qirqimning chuqurlik bo„yicha va bo„ylamasiga o„zgarishi, bo„shang qatlam va 

zonalarning, zich, mustahkam qoyatosh tog„ jinslarining yotish chuqurligini, 

qalinligini, hamda sun‟iy yo„l bilan (to„kma va yuvish yo„li bilan) hosil qilingan 

tog„ jinslari zichlashish darajasining vaqt davomida o„zgarishini aniqlash mumkin. 

Zondlash usullari svayli poydevorlarni, shpunt devorlarni va boshqalar 

qurilish ishlarini loyihalash va qurish sharoitlarini baholash uchun zarur bo„lgan 

ma‟lumotlarni olish imkonini beradi.  

Zondlash tajriba ishlarini razvedka chiziqlari bo„yicha, razvedka tog„ 

kovlamalari yaqinida, bino va inshootlar zamini sifatidagi tog„ jinslarini 

xarakterlash va baholash uchun zarur bo„lgan chuqurlikkacha o„tkazish maqsadga 

muvofiqdir. Zondlash natijasida olingan ma‟lumotlar burg„i quduqlaridan va tog„ 

kovlamalaridan olingan ma‟lumotlar bilan birgalikda tahlil qilinishi lozim. Bu 



  

 

holda, tog„ jinslarining fizik - mexanik xususiyatlarini laboratoriya sharoitlarida 

o„rganish uchun namuna olingan tog„ kovlamalaridan yoki boshqa tajriba sinov 

ishlari bajarilgan tog„ kovlamalaridan olingan ma‟lumotlarni birgalikda tahlil qilish 

ayniqsa muhim va yaxshi natija beradi. 

Tajriba statik bosim beruvchi shtamplar yordamidagi sinovlar tog„ 

jinslarining zichlashishi, deformatsion ko„rsatkichlari (Ed), lyossimon va b. tog„ 

jinslarining cho„kuvchanlik xususiyatlarini aniqlash maqsadlarida o„tkaziladi. Bu 

ishlar natijasida olingan ma‟lumotlar bebaho hisoblanishiga qaramay, ulardan yalpi 

qurilish uchun injener - geologik izlanishlarda foydalanish shart emas. 

Tajriba statik bosim beruvchi shtamplar yordamidagi sinovlar uchun maxsus 

moslama va qurilmalar kerak bo„ladi, va ularni qo„llash iqtisodiy va texnik 

jihatdan qiyinchiliklar tug„diradi. 

Shuning uchun bu tajribalarni tajriba shurflarida, xandaqlarida yoki 

burg„quduqlarda xususiy tarzda, ayrim mas‟ul bino va inshootlarni loyihalashda, 

hamda murakkab injener - geologik sharoitli hududlarda o„tkazish maqsadga 

muvofiq hisoblanadi.  

SHNQ 1.02.09 - 09 talablariga binoan tog„ jinslari deformatsiya modulining 

normativ qiymatini aniqlash uchun uchtadan kam bo„lmagan tajriba sinovlari 

o„tkazish kerak.  

Keyingi paytlarda tog„ jinslari deformatsion xususiyatlarini aniqlash 

burg„quduqlarda pressiometrlar yordamida ham amalga oshirilmoqda. Bu usulni 

qumli, gilli tog„ jinslarini o„rganishda qo„llaniladi. 

Mukammal izlanishlar bosqichida, tanlangan qurilish maydonlarida rejim 

statsionar kuzatish ishlari muhim o„rin tutishi kerak. Bu ishlar yer osti suvlari 

rejimi to„g„risida, qurilish jarayoni va bino va inshootlardan foydalanish davrida 

ular sathining o„zgarishini bashoratlash uchun ishonchli ma‟lumotlar olish uchun 

zarur.  

Loyihalanayotgan, hamda qurilayotgan va foydalanilayotgan bino va 

inshootlar yaqinida joylashgan mavjud bino va inshootlar cho„kishi va 

deformatsiyasini kuzatish xam muhim ahamiyatga ega bo„lib, qurilish 



  

 

maydonining injener - geologik sharoiti haqida to„liq tasavvur olishga imkon 

beradi.  

Dala ishlari bilan birga qisman laboratoriya ishlari ham olib boriladi. To„liq 

laboratoriya ishlari statsionar laboratoriyalarda amalga oshiriladi. Dala va 

laboratoriya ishlari yordamida olingan materiallar ilgari bajarilgan ishlar bilan 

birga kameral sharoitlarda tahlil qilinib loyihalash va kurilish uchun takliflarni o„z 

ichiga olgan qurilish uchastkasining injener - geologik sharoitlari to„g„risida texnik 

hisobot tuziladi.  

 



  

 

III bob  

Avtomobil va temir yo‘llari 

 Respublikamiz mustaqqillikka erishgandan so„ng transport aloqa 

tarmoqlarini qurish hayotiy, zaruriy masalaga aylandi. Viloyatlar, shaharlar, xorijiy 

davlatlar bilan olib boriladigan iqtisodiy muomalalarning rivoji yo„llarga bog„liq 

bo„lib qoldi. 

 Yo„l qurilishi injener - geologik izlanishlar oldiga juda muhim va mas‟ul 

masalalar va talablarni qo„yadi. 

 Bu talablar yo„l trassalarini tanlashni, yo„llar tuproq tasmasining, ko„priklar, 

tunnellar, vokzallar, depolar va boshqa turli injenerlik inshootlarining loyihalarini 

injener - geologik nuqtai nazardan asoslashdan iborat. Bu ishlar, ya‟ni injener - 

geologik nuqtai nazardan asoslash, yo„llar tuproq tasmasining mustahkamligini va 

bu yo„llardan normal foydalanish sharoitlarini ta‟minlash uchun amalga oshiriladi.  

Qurilish talablarini qondirish uchun qurilish uchun zarur bo„lgan qurilish 

materiallarini, suv bilan ta‟minlash manbalarini izlash va razvedka qilish bilan 

bog„liq, hamda yo„llarda yuz beradigan deformatsiyalarni, ya‟ni yo„llar tuproq 

tasmasining “kasallari” ni o„rganish bilan bog„liq bo„lgan masalalar ham injener - 

geologik izlanishlarning muhim va ulkan vaziflari qatoriga kiradi.  

Yo„llarda yuz beradigan deformatsiyalar esa injener geologdan yo„l 

tasmasining holati va mustahkamligini doimiy kuzatib borishni talab qiladi. 

Turli geologik jarayonlar: yuvilish, emirilish, sel oqimlari, cho„kish, 

o„pirilish, surilish, qulash kabi jarayonlar yo„l tasmasi mustahkamligiga doimo 

katta xavf tug„dirib turadi, uning deformatsiyalarini keltirib chiqaradi. 

Jahon tajribasi shuni ko„rsatadiki, yer yuzasida yuzaga keluvchi 

deformatsiyalar yo„llardan foydalanishni mushkullashtiradi va ba‟zi hollarda 

halokatlarga sabab bo„ladi. Bunday holatlar o„z navbatida transportning xavfsiz 

harakatlanishini ta‟minlash uchun maxsus xizmat ko„rsatuvchi tashkilotlar tashkil 

qilish zaruratini keltirib chiqaradi. Bu tashkilotlar yo„l tasmalari 

mustahkamligining holatini kuzatish ishlarini bajaradi, profilaktika chora – 

tadbirlarini amalga oshiradi, yo„l tasmalari kasalliklarini o„rganadi, transportning 



  

 

xavfsiz harakatlanishini ta‟minlash uchun muhofaza injenerlik inshootlarini 

loyihalash va qurish ishlarini bajaradi. 

Temir yo„llarini injener-geologik asoslash uchun bo„lgan talablar avtomobil 

yo„llarini asoslashga nisbatan yuqori hisoblanadi. 

Xuddi shu kabi xalqaro va davlat ahamiyatiga ega bo„lgan yo„llar (I, II, SH 

darajali) ni injener - geologik asoslash uchun bo„lgan talablar, mahalliy ahamiyatga 

ega bo„lgan yo„llarni (IV - V darajali) asoslashga nisbatan yuqori hisoblanadi. 

Bu talablar temir yo„llar uchun shaharsozlik normalari va qoidalarining 

temir yo„llar uchun SHNQ 2.05.01-96 va avtomobil yo„llar uchun SHNQ 2.05.01 - 

07 boblarida keltirilgan. 

Injener - geologlar oldida yo„llarni injener - geologik asoslash uchun 

qo„yilgan muammolarni echish nihoyatda ma‟suliyatli va muhimdir. 

  

3.1. Loyihalash va injenerlik izlanishlari bosqichlari 

 Odatda yo„l qurilishini loyihalash ikki bosqichda olib boriladi: birinchi 

bosqichda texnik loyiha tuzilsa, ikkinchi bosqichda ishchi loyiha tuziladi. 

 Yirik va murakkab yo„llarni loyihalash uchun dastlabki loyihalash 

bosqichida oldin yo„l qurilishi maqsadga muvofiqligini, yo„l yo„nalishini va 

loyihalash uchun asosiy texnik parametrlarni tanlashni texnik - iqtisodiy asoslash 

uchun muammoviy injenerlik izlanishlari olib boriladi. Yo„llarni loyihalashning 

bunday tashkil etilishiga mos ravishda injener - geologik izlanishlar 

rekognossirovka, dastlabki, mukammal va qo„shimcha turlarga bo„linadi.  

 Yo„l qurilishi maqsadga muvofiqligini texnik - iqtisodiy asoslash va uning 

yo„nalishini tanlash ishlarini odatda mavjud adabiy, xaritaviy va boshqa materiallar 

asosida amalga oshiriladi. 

Bu bosqichda mavjud geologik ma‟lumotlar to„planadi, sistemaga solinadi 

va umumlashtiriladi, aerofoto va kosmik materiallar deshifrovka qilinadi, obzor 

xaritalar va boshqalar tuziladi. 

Agar qurilish maydonining injener - geologik sharoitlari murakkab bo„lsa, 

yo„l yo„nalishi bo„ylab yirik injenerlik inshootlar (tunnellar, ko„priklar va 



  

 

boshqalar) qurilish zaruriyati bo„lsa, o„rganilishi zarur bo„lgan butun maydon 

hududlari bo„yicha yoki yirik injenerlik inshootlari joylashishi mo„ljallangan 

yerlarda yoki xavfli injener - geologik jarayon va hodisalar rivojlangan 

uchastkalarda rekognossirovka tekshirishlari o„tkaziladi. 

Rekognossirovka ishlari tarkibiga bevosita aerokuzatishlar, 1:100000; 

1:200000 masshtabli injener - geologik s‟yomka ishlari kirishi mumkin. Injener - 

geologik s‟yomka ishlari xaritalash va aerofotomateriallarni dala sharoitlarida 

deshifrovka qilish ishlari bilan birga olib borilishi mumkin. 

Shunday qilib, kameral, va zarurat tug„ilganda rekognossirovka ishlari 

rayonning o„ziga xos injener - geologik sharoitlari to„g„risida aniq va ravshan 

tasavvur olish va yo„l qurilishi, uning yo„nalishi maqsadga muvofiqligini texnik - 

iqtisodiy asoslashni tuzish uchun materiallar berishi, ya‟ni u qaysi aholi punktlarini 

birlashtirishi, qaysilaridan o„tishi haqida ma‟lumotlar olish imkonini berishi kerak. 

Texnik - iqtisodiy asoslashni tuzish bo„yicha ishlar tugallangandan so„ng, u 

mutasaddi (tegishli) davlat organlari tomonidan ko„rib chiqiladi va 

tasdiqlangandan so„ng yo„lni loyihalash uchun titul, ya‟ni uning texnik loyihasini 

ishlab chiqish tituli ochiladi. 

Texnik loyihalashni asoslash uchun o„tkaziladigan injener - geologik 

izlanishlar ikki bosqichda: birinchi – dastlabki, yo„l trassasi variantlarini tanlashni 

asoslash uchun va ikkinchi – mukammal, yo„l tasmasi va yo„l uchun ajratilgan 

bo„lakdagi boshqa quriladigan barcha injenerlik inshootlarini loyihalashni asoslash 

uchun – bosqichlarda bajariladi. 

Ham dastlabki va ham mukammal bosqichlarda bajariladigan injenerlik 

izlanishlarining maqsadi yo„lni loyihalash va qurishda texnik jihatdan to„g„ri, 

iqtisodiy jihatdan maqsadga muvofiq bo„lgan zarur injener - geologik ma‟lumotlar 

olishni ta‟minlashdan iborat. 

Qo„shimcha bosqichdagi izlanishlar ishchi chizmalar ishlab chiqishda, ba‟zi 

zaruriy qo„shimcha ma‟lumotlarni olish va mukammal bosqichda olingan 

ma‟lumotlarga aniqlik kiritish uchun bajariladi. 

 



  

 

3.2. Yo‘l trassasini tanlash uchun o‘tkaziladigan izlanishlar (dastlabki 

bosqich) 

Bu ishlar o„z mazmuni jihatdan dastlabki bosqichga to„g„ri keladi, chunki bu 

bosqichda yo„l texnik loyihasini tuzish bo„yicha dastlabki ishlarni injener - 

geologik asoslash maqsadida bajariladi. 

Shunga qaramasdan ko„p hollarda bu bosqichdagi ishlarning mas‟uliyati 

mukammal bosqichda o„tkaziladigan ishlar mas‟uliyatidan yuqori bo„ladi. 

Haqiqatan ham, trassani tanlashda biron - bir muhim masala aniqlanmasa, hisobga 

olinmasa, yoki to„g„ri baholanmasa u keyinchalik yo„l qurilishida va undan 

foydalanishda murakkabliklar, og„ir qiyinchiliklar yuzaga kelishiga sabab bo„lishi 

mumkin. Yo„l qurilishi amaliyoti buni doyimiy ravishda tasdiqlaydi. SHuning 

uchun yo„l trassasini tanlashga barcha regional hamda mahalliy (lokal) geologik 

sharoitlarni hisobga olgan holda yondoshish zarur. 

Yo„l trassasini tanlashda ma‟lum talablarni bajarish talab etilib, bulardan 

asosiylari quyidagilardan iborat: 

1) yo„l bilan bog„lanishi kerak bo„lgan ikki ma‟lum aholi punkti 

orasidagi masofa juda qisqa bo„lishi kerak; 

2) yo„l profili va plani bir tekis, ya‟ni keskin burilishlarsiz, ko„tarilish va 

pasayishlarsiz bo„lishi kerak; 

3) yo„l tasmasi va injenerlik inshootlari qurilishidagi tuproq va boshqa 

qurilish ishlarining hajmi minimal darajada bo„lishi kerak; 

4) qurilgan yo„lning mustahkamligi undan uzluksiz va uzoq muddat 

davomida kam sarf xarajat hisobiga foydalanishni ta‟minlashi va transportning 

xavfsiz va to„xtovsiz harakatini kafolatlashi kerak va hokazo. 

Mana shular loyihalanayotgan yo„l trassasini tanlashda bajarilishi kerak 

bo„lgan asosiy talablar hisoblanadi. Biroq bu talablarni hamma vaqt ham 

bajarishning iloji bo„lmaydi. Bunga sabab murakkab geologik tuzilishning, 

relefning noqulay sharoitlari, xavfli geologik jarayonlarning tarqalganligi, qurilish 

xom ashyo konlarining yo„qligi va b. bo„lishi mumkin. Shuning uchun trassa bir 



  

 

nechta variantlarni solishtirish natijasida tanlanadi. Bunda yuqoridagi talablarni 

eng yaxshi qondirgan variant tanlab olinadi. 

Yo„l qurilishi kerak bo„lgan ikki punkt orasidagi, hamda berilgan ikki 

chekkadagi punktlar oralig„ida joylashgan punktlarning geomorfologik holati uni 

qurish va joylashtirish sharoitini aniqlaydi. 

Agar yuqorida aytilgan ikkala punkt bir daryo vodiysida joylashgan bo„lsa, 

yo„l trassasi ham umumiy uzunligi bo„yicha shu vodiy bo„ylab joylashadi. Daryo 

o„zani (talvegi) holatiga nisbatan yo„l trassasini yuqorida yoki pastda joylashtirish 

mumkin. 

Vodiyning keng yoki torligiga bog„liq ravishda o„tadigan yo„l keng yoki 

siqilgan, ortiqcha burilishlarsiz yoki keskin burilishlarga ega bo„lishi mumkin.  

Agar yo„l bilan bog„lanishi zarur bo„lgan punktlar bitta suv ayirg„ich 

hududida joylashgan bo„lsa, u holda yo„l trassasi suv ayirg„ichdan o„tadi. Bu 

turdagi yo„l ham keng, to„g„ri yoki burilishlarga va siqilishlarga ega bo„lishi 

mumkin. 

Yo„l tasmasining bo„ylama qiyaligi ikkala holatda ham joyning relefi bilan 

aniqlanadi. 

Agar relef qiyaligi katta bo„lmasa, trassa o„z yo„lida yo„lni sun‟iy ravishda 

uzaytiradigan katta to„siqlar (balandliklar, tog„lar va boshqalar) ni uchratmasa, u 

holatda yo„l erkin yo„nalish tusini oladi.  

Agar joy relefi etarli darajada o„ydim chuqurliklarga boy bo„lsa, hamda 

trassa yo„lini turli to„siqlar - jarliklar, chuqur vodiylar, tog„liklar va boshqalar 

kesib o„tsa, yo„l uzunligini sun‟iy ravishda uzaytirish zarurati tug„iladi, ya‟ni 

sun‟iy burilishlar (virajlar), ilonizi yo„llar (serpantin) o„tkazilib, uning natijasida 

yo„lga etarli darajadagi qiyalik berish zarurati tug„iladi. Bunday sharoitlarda yo„l 

qurilishi murakkablashadi. 

Vodiy bo„ylab qurilishi mo„ljallangan yo„l trassasi hamisha suv manbalariga 

yaqin bo„ladi, daryo tyerassalarida qum, shag„al kabi, yo„l qurilishi uchun zarur 

bo„lgan qurilish xom ashyo konlari ko„p bo„ladi. Biroq bu yerlarda injener - 

geologik sharoitlar doimo murakkabroq bo„ladi. 



  

 

Ko„p hollarda, trassa bo„shang, zaif xususiyatli tog„ jinslari tarqalgan 

uchastkalarni, chuqur jarliklar, botqoqlangan yerlar, surilma va ag„darmalar 

tarqalgan maydonlarni, sellar kuzatiladigan soyliklarni, suv bosadigan maydonlarni 

kesib o„tadi. Bularning barchasi vodiylar bo„ylab quriladigan avtomobil yo„llarida 

ko„pdan - ko„p sun‟iy inshootlar qurilishini, yo„l tasmasining tuproq qismini esa, 

alohida loyihalashni talab etadi. 

Suv ayirg„ichlar bo„ylab o„tadigan yo„l trassalari sharoitlarida yo„llar suv 

manbalaridan, hamda qurilish xom ashyo konlaridan uzoqda o„tadi. Bunday 

yo„nalishlarda ko„tarmalar yasash uchun zarur bo„lgan uvaloq bo„lakli, yoki gilli 

tog„ jinslarining taqchilligi sezilib turadi. Ammo injener - geologik sharoitlar ancha 

qulay bo„ladi, injener - geologik jarayon va hodisalar cheklangan holda rivojlangan 

bo„ladi. Bularning barchasi ko„p miqdorda sun‟iy inshootlar qurish, yo„l 

tasmasining tuproq qismini esa, alohida loyihalashni talab etmaydi.  

Agar ikki punkt o„rtasida quriladigan yo„l qisman vodiyda, qisman suv 

ayirg„ichda yoki bir yoki bir nechta suv ayirg„ich bilan ajratilgan har xil vodiylarda 

joylashgan bo„lsa, u holda trassa aralash ko„rinishdagi - vodiy - suv ayirg„ich 

yo„nalishga ega bo„ladi. Bunday holatlarda yo„l qurilishi sharoitlari hamisha 

murakkab bo„ladi. Bunda yo„l trassasi balandliklar, kuchli pasayishlar, 

chuqurliklar, daryo vodiylari va daryolarni kesib o„tishiga to„g„ri keladi. 

Bunday holdagi yo„nalishda trassaning injener - geologik sharoitlari 

murakkab, har turli bo„ladi, shuning uchun trassaning uzunligini sun‟iy ravishda 

rivojlantirishga, chuqur o„yiqlar o„tkazish, tunnellar, ko„priklar va boshqa ko„pdan 

- ko„p sun‟iy inshootlar qurishga to„g„ri keladi.  

Trassa tanlangan rayonning injener - geologik sharoitlari uni qurish usuliga 

kuchli ta‟sir ko„rsatadi. 

Shuning uchun bir xil hollarda yo„lni “nol ishlar”, ko„tarmalar, yarim 

o„yiqlar, yarim ko„tarma - yarim o„yiqlar, boshqa hollarda – o„yiqlar, yarim 

o„yiqlar yoki hatto tunnellarda qurishga to„g„ri keladi (2 - rasm). 



  

 

 

20 - rasm. Yo‘l qurilish usullarining sxemalari 

a - yo„lning bo„ylama profili; b - yo„lning ko„ndalang kesimlari;  

1 - yarim ko„tarma; 2 - nol ishlar; 3 - yarim ko„tarma - yarim o„yiq; 4 - o„yiq; 5 - 

ko„tarma ostida suv o„tkazish quvuri; 6 - yarim o„yiq; 7 - tunnel. 

 

Yo„l trassasini tanlash va uning alohida variantlarining injener-geologik 

sharoitlarini baholash uchun olib boriladigan injenerlik izlanishlarda quyidagi 

holatlarga alohida e‟tibor qaratish zarur:  

1. Joylarning relefi. Agar relef bir tekis bo„lib, o„ydim - chuqurlar kam 

bo„lsa, u holda yo„l past ko„tarmalarda, chuqur bo„lmagan o„yiqlarda, “nol ishlar” 

bilan quriladi, ya‟ni tuproq ishlari hajmi deyarli katta bo„lmagan sharoitlarda 

quriladi. Ammo ko„p hollarda bunday maydonlarda suv sathi yer yuzasiga yaqin 

yotishi, maydonlar botqoqlangan bo„lishi mumkin. 

Agar joy relefi tekis bo„lmasdan, o„ydim - chuqurliklardan iborat bo„lsa, u 

holda baland ko„tarmalar, chuqur o„yiqliklar barpo etish, va shunga mos ravishda 

suv o„tkazuvchi ko„pdan - ko„p inshootlar qurish zarurati tug„iladi. 

Relefning xususiyatlarini tekshirib baholaganda, tik yonbag„irlar sathlarida 

katta qiyinchiliklar uchrashini esda tutish lozim, bu yerlarda yo„lni yarim 

ko„tarmalar, yarim ko„tarma - yarim o„yiqlarda, yoki to„liq yarim o„yiqlarda 

qurishga to„g„ri kelishi sababli ko„p miqdorda tuproq ishlari bajarilishi lozim. 

Bunday yerlarda toshlar sochilmalari va to„kilmalari, surilmalar va qulamalar, sel 



  

 

yotqiziqlari va qor ko„chkilari uchastkalari keng tarqalgan bo„ladi. Seysmik 

hududlarda bunday relefli uchastkalarda yo„l tuproq tasmasining mustahkamligi va 

turg„unligini ta‟minlash qiyinchiliklar tug„diradi. 

2. Geologik tuzilish - tog„ jinslarining tarqalganligi va yotish sharoitlari; 

ularning darzlanganlik, nuraganlik, karstlanganlik darajalari, zichligi va namligi. 

Yo„l trassasining surilmalar, ag„darilmalarni keltirib chiqarishga moyil 

bo„lgan tog„ jinslaridan tashkil topgan, hamda cho„kuvchanlik va o„pirilishlarni 

keltirib chiqaruvchi tog„ jinslari uchastkalarining mavjudligi, o„yiq va yarim 

o„yiqlar kovlanishi natijasida yumshoq gilli changli va o„ta changli tog„ jinslari va 

oquvchanlik xususiyatlariga ega bo„lgan mayda va yupqa zarrali qumlar ochilishi 

mumkin bo„lgan uchastkalari xavf tug„diradi. Noturg„un konsistensiyaga ega 

bo„lgan bo„shang, mustahkam bo„lmagan tog„ jinslari tarqalgan botqoqlangan 

maydonlar mukammal o„rganilishi lozim. 

3. Turli geologik jarayonlar va hodisalarning tarqalganligi. Bu 

jarayonlarning namoyon bo„lishi nafaqat kelajakda, balki ularning emirish, vayron 

qilish kuchi joyning o„zida ham kuzatiladi. Bunday jarayonlar tarqalgan maydonlar 

sinchiklab, mukammal o„rganilishi lozim. Ba‟zi hollarda ular tarqalgan hududlarda 

yo„l tasmasining mustahkamligini ta‟minlash uchun bunday maydonlarni aylanib 

o„tish maqsadga muvofiq bo„lishi va har xil injenerlik chora – tadbirlarni 

qo„llashdan ancha arzon tushishi mumkin. 

4. Ballast uchun ishlatiladigan qurilish materiallarining (graviy, 

galechnik, shcheben), qurilish va qoplama toshlarining, ko‘tarmalar qurish 

uchun, ballastga kerak bo‘ladigan shag‘al tayyorlash uchun yaroqli tog‘ 

jinslari konlarining tarqalganligi. Yo„l trassasining u yoki bu varianti bo„ylab 

qurilish materiallari konlarining tarqalishi, ularning raqobatlashish darajasini 

oshiradi. Yo„l tuproq tasmasining konstruksiyasi, uning mustahkamligi, qurilish 

ishlarini tashkil qilish va umuman yo„l qurilishining qiymati shu konlar 

mavjudliligiga bog„liq bo„ladi. Shuning uchun yo„l trassasini tanlashda qurilish 

materiallari konlarini izlash, topish va sanoat nuqtai nazardan baholashga katta 

e‟tibor berilishi kerak. 



  

 

5. Yo‘l trassasi daryo vodiylarini ko„priklar bilan, tog„ massivlarini 

tunnellar bilan kesib o„tganda, yo„lning tuproq qismini qurish maxsus loyihalar 

asosida olib borilishiga e‟tiborni qaratish kerak. Bunday maydonlar (uchastkalar) 

da yo„l trassasining injener-geologik sharoitlari juda ham qulay bo„lgan 

yo„nalishlarda o„tkazish juda muhim. Buning uchun, ba‟zi hollarda, yo„lning 

yo„nalishini qisman o„zgartirish maqsadga muvofiq, ammo yuqori darajadagi 

mas‟uliyatli va unikal inshootlarni injener-geologik sharoitlari qulay uchastkalarda 

joylashtirish ham maqsadga muvofiq.  

6. Yo‘l qurilishi bu rayonning geologik muhitidagi va umuman tabiiy 

holatidagi mavjud muvozanatlarni buzishi mumkin. Shuning uchun yo„l 

trassasini tanlashda maydonning injener - geologik sharoiti va tabiiy atrof - muhit 

o„zgarishi ehtimolini baholash va bashoratlashga tegishli ravishda e‟tibor berib 

tegishli ravishda injener ekologik izlanishlar o„tkazish zarur. 

Mana shular yo„l qurilishida hisobga olinishi zarur bo„lgan asosiy 

holatlardir. 

Bular ham, xuddi yo„l qurilishini loyihalash, qurish va undan foydalanish 

amaliyotidek injenerlik izlanishlarining bu bosqichda ahamiyati juda muhim va 

mas‟ul ekanligini ko„rsatadi. Ularni bajarishda rayon injener-geologik 

sharoitlarining nafaqat regional omillarini, balki joylardagi xususiyatlarini to„liq 

o„rganish muhim. Injenerlik izlanishlarining bu bosqichida tadqiqotlarni trassa har 

bir variantining ensiz yo„lini o„rganish bilan cheklanib qolish kerak emas. Har bir 

alohida olingan holatda injenerlik izlanishlar maydonining eni (kengligi) injener - 

geologik sharoitlarni to„liq o„rganish imkonini, va kerak bo„lganda ba‟zi 

uchastkalarda yo„l trassasi yo„nalishini o„zgartirishga imkon qoldirishi kerak, ya‟ni 

uning joylashish holatiga nisbatan samarali echimlarni qabul qilishi va qurilishni 

har xil kutilmagan geologik jarayon va hodisalardan kafolatlashi lozim.  

 

3.3. Yo‘l trassasini tanlash uchun o‘tkaziladigan injenerlik  

izlanishlarining tarkibi va usullari  



  

 

Yo„l trassasi barcha variantlari birinchi navbatda kameral qayta ishlash 

(kameral) sharoitlarida xaritalar, planlar va aerofoto materiallarda belgilab olinadi. 

Bunday variantlarning soni ayrim uchastkalarda bitta, ikkita, uchta va hatto 

to„rttagacha bo„lishi mumkin. So„ngra trassa variantlarini joylarga “chiqariladi”, 

ya‟ni trassa yo„nalishini xarita yoki plandan joydagi yer yuziga ko„chiriladi, shu 

bilan bir vaqtda 1:10000 masshtabda joyning plani tuziladi, hamda trassaning 

bo„ylama profili va ko„ndalang kesimlar bo„yicha alohida profillar tuziladi. Bu 

ishlar mavjud topografik xaritalar, fotosxemalar, aerofoto materiallardan to„liq 

foydalangan holda bajarilishi kerak. Topo - geodezik ishlar bilan bir vaqtda 

trassaning har bir varianti bo„yicha injener - geologik izlanishlar boshlanadi. 

Shuning uchun injener geolog trassaning alohida uchastkalari bo„yicha 1:10000 

masshtabdagi plan va xaritalari, bo„ylama profillari (gorizontal masshtabi 1:10000, 

vertikal masshtabi 1:200; 1:500), hamda ko„ndalang profillarining ko„chirmalarini 

o„zi bilan birga olishi kerak. 

Bo„ylama profillarda odatda, qaysi maydonlarda yo„lni qanday usullar bilan 

o„tkazish mumkinligi, qayerda va qanday sun‟iy inshootlar loyihalanishi 

mumkinligi, hamda yirik ob‟ektlar – stansiyalar, ko„priklar, tunnellar va boshqalar 

ko„rinib turadi. 

Dala ishlariga tayyorgarlik davrida rayon bo„yicha to„liq va trassaning har 

bir varianti bo„yicha barcha geologik ma‟lumotlar to„plangan va tahlil qilingan 

bo„lishi kerak. Tayyorgarlik ishlari davrida rayondagi tog„ jinslari stratigrafik 

sxemasini, uning strukturaviy - tektonik o„rnini, geomorfologik xususiyatlarini 

tushunib olish va geologik, injener-geologik hamda gidrogeologik va boshqa 

xaritalar tuzish foydalidir. Bularning barchasi rayonning injener - geologik 

sharoitini aniq tasavvur qilish, trassaning har bir varianti bo„yicha sharoitlari 

noqulay yoki murakkab bo„lgan uchastkalar (maydonlar) ni ajratish imkonini 

beradi. Shuning uchun yo„l trassasini tanlashning birinchi ishi, ya‟ni dastlabki 

izlanishlar bosqichidagi asosiy ish turi deb tayyorgarlik kameral ishlarini hisobash 

kerak.  



  

 

Injenerlik izlanishlarining bu bosqichida bajariladigan dala geologik 

ishlarining asosiysi bo„lib injener - geologik s‟yomka hisoblanadi. S‟yomka 

trassaning har bir varianti bo„ylab kengligi 0,3 - 0,5 km bo„lgan maydonda olib 

boriladi. S‟yomka masshtabi maydonning geologik o„rganilganligi, injener-

geologik sharoitlarning murakkabligiga bog„liq ravishda asoslanadi. Tog„lik 

relefga ega bo„lgan yoki injener - geologik sharoitlari murakkab bo„lgan 

maydonlarda 1:25000 masshtabda,tekis - tinch relefli va oddiy injener-geologik 

sharoitli maydonlarda 1:50000 masshtabda injener - geologik s‟yomkani o„tkazish 

optimal, ya‟ni o„rinli hisoblanadi.  

Murakab injener - geologik sharoitlarga ega bo„lgan ayrim maydonlarda, 

yo„l qurilishi imkoniyatlari va sharoitlari bo„yicha aniq, bir ma‟noli, echimga 

kelish maqsadida mukammal tadqiqotlar, 1:10000 li masshtabda injener - geologik 

s‟yomka o„tkazilishi mumkin.  

Bunday masshtabdagi injener - geologik s‟yomkani noyob va mahobatli 

ob‟ektlar hududlarida – tunnellar, yirik ko„priklar quriladigan maydonlarda ham 

o„tkazish maqsadga muvofiqdir.  

S‟yomka ishlari majmuasini to„liq, ushbu qo„llanmaning birinchi kitobida 

keltirilgan ko„rsatmalarga rioya qilgan holda bajariladi. To„rtlamchi davr 

yotqiziqlari qalinligi, tub qoyatosh tog„ jinslarining yotish chuqurligi, ular sathi 

relefi va boshqa geologik ma‟lumotlarni aniqlash maqsadida geofizik usullari 

(radioto„lqinli zondlash (georadar), elektrzondlash, elektrprofillash, mikroseysmik 

va yadroviy usullar) dan imkoni boricha keng foydalanish kerak.  

Katta bo„lmagan hajmda burg„ulash va tog„ kovlamalari (ariqlar, ochilmalar, 

shurflar va b.) kovlash ishlari o„tkaziladi. Bu ishlarning hammasi dala sharoitlarida 

tog„ kovlamalarini “bog„lash”, ya‟ni qog„ozdan yer yuziga tushirishni va dala 

sharoitlarida aerofotos‟yomka materiallarini deshifrovka qilishni, tegishli 

masshtabdagi injener-geologik xarita tuzishni, dastlabki bo„ylama profilni 

(gorizontal masshtabi 1:10000 va vertikal masshtabi 1:200 - 1:500) va har bir 

variant bo„yicha ko„ndalang profillar tuzishni ta‟minlashi kerak.  



  

 

Geofizik kuzatishlar nuqtalarining, profillarining, razvedka quduqlarining, 

tog„ kovlamalarining soni konditsion injener - geologik xaritalar, ishonchli 

geologik profillar - ko„ndalang va bo„ylama profillar tuzish zaruratidan kelib 

chiqqan holda aniqlanadi.  

Yo„l trassasi bo„ylab burg„uquduqlari va tog„ kovlamalari orasidagi masofa 

maydonning injener - geologik sharoiti murakkabligiga bog„liq ravishda taxminan 

200 - 500m oralig„ida o„zgaradi, ko„ndalang profillarda esa ular orasidagi masofa 

75 - 100dan 200 metrgacha o„zgarishi mumkin. 

Razvedka tog„ kovlamalarining chuqurligi o„rtacha 4 - 6 metrni tashkil 

qilishi kerak. Ko„tarmalar bunyod etiladigan maydonlarda tog„ kovlamalari 

chuqurligi 3 - 4 metrni, o„yiqlar uchastkalarda esa tub qoyatosh tog„ jinslari 

qatlamigacha, va ularning intensiv nuragan qatlamini kesib o„tishi lozim; 

botqoqlangan uchastkalarni kesib o„tgan joylarda esa zondlash tog„ kovlamalari 

botqoqlangan qatlamni to„liq kesib o„tishi kerak; sun‟iy inshootlar quriladigan 

uchastkalarda razvedka tog„ kovlamalarining chuqurligi 6 - 8 metrni tashkil etishi 

kerak. 

Amaliyotda esa s‟yomka jarayonida 1 km
2
 ga to„g„ri keladigan kuzatuv 

nuqtalarining soni va tog„ kovlamalari orasidagi masofa tegishli ravishda SHNQ 

1.02.09 - 09 talablari bo„yicha olinadi (8 va 9 - jadvallar). 

8 - jadval 

Injener - 

geologik 

sharoitning 

murakkablik 

darajasi 

1 km
2
 ga to‘g‘ri keladigan kuzatuv nuqtalarining (shu 

jumladan geologik kovlamalar) soni - suratda, shu 

jumladan tog‘ kovlamalari soni - maxrajda 

Injener - geologik s’yomka masshtabi 

1:200 000 1:100000 1:50 000 1:25000 1:10 000 

I 0,5 / 0,15 1 / 0,35 2,3 / 0,9 6 / 2,4 25 / 9 

II 0,6 / 0,18 1,5 / 0,5 3 / 1,4 9 / 3 30 / 11 

III 1,1 / 0,35 2,2 / 0,7 5,3 / 2 12 / 4 40 / 16 

 

9 - jadval 



  

 

Chizg‘iy 

inshootlar 

Loyihadan 

avvalgi hujjatlar 

uchun 

izlanishlar 

Loyiha uchun 

izlanishlar 

Kovlama chuqurligi, 

metr Trassa 

yo‘li 

keng-

ligi, m 

Trassa 

bo‘ylab 

o‘tila-

digan 

kovlama

-lar ora-

sidagi 

masofa 

(o‘rtach

a), m 

Trassa 

yo‘li 

keng-

ligi, m 

Trassa 

bo‘ylab 

o‘tila-

digan 

kovlama

-lar ora-

sidagi 

masofa 

(o‘rtach

a), m 

Temir yo„l 500 500 200 - 

500 

250 5 

gacha 

Loyihada 

belgilangan sathni 

hisobga olgan 

holda gruntning 

normativ muzlash 

chuqurligidan 2 - 3 

m chuqurroq 

Avtomobil yo„li 400 500 300 250 3 

gacha 

Eslatma: O„ziga xos xususiyatga ega gruntlar, xavfli injener - geologik va 

tabiiy - geologik jarayon va hodisalar tarqalgan hududlarda va individual 

loyihalashda uch - beshta kovlamalardan iborat alohida ko„ndalang stvorlar 

tuzishni ko„zda tutish kerak, hamda kovlamalar orasidagi masofani qisqartirish 

kerak. Kovlamalar bu gruntlarning qatlamini to„liq kesib o„tishi, yoki bu gruntlar 

inshootlarning mustahkamligiga ta‟sir qilmaydigan chuqurlikkacha o„tilishi kerak.  

Xavfli injener - geologik va tabiiy - geologik jarayon va hodisalar tarqalgan 

hududlarda kovlamalar ularning faol qatlamidan 3 - 5 m chuqurroq o„tilishi kerak. 

 



  

 

Tog„ kovlamalari va kuzatuv nuqtalarining miqdori murakkab injener-

geologik sharoitli uchastkalar va harxil geomorfologik elementlar va landshaft 

turlari birikkan joylarda ko„paytirilishi kerak. 

Injenerlik geologiya s‟yomkasi olib borilganda tog„ kovlamalari, qurilishi 

tegishli maqsadlarni ko„zlab loyihalanayotgan ob‟ekt va geologik muhit ta‟siri 

doirasida geologik qirqimlar va gidrogeologik sharoitlarni aniqlash imkonini 

beradigan chuqurlikkacha o„tilishi kerak. 

O„ziga xos xususiyatga ega gruntlar (cho„kuvchan, ko„pchuvchan, sho„rxok, 

o„ta siqiluvchan, texnogen va sh.o„.) tarqalgan hududlarda kovlamalar bu grunt-

larning qatlamini to„liq kesib o„tishi, yoki bu gruntlar inshootlarning 

mustahkamligiga ta‟sir qilmaydigan chuqurlikkacha o„tilishi kerak.  

Xavfli injener - geologik va tabiiy - geologik jarayon va hodisalar tarqalgan 

hududlarda kovlamalar ularning faol qatlamidan 3-5m chuqurroq o„tilishi kerak. 

Tog„ kovlamalari va burg„uquduqlarini joylashtirishda va ularning 

chuqurligini aniqlashda yo„l trassasi bo„yicha aniq geologik profil tuzish, ya‟ni 

ko„tarmalar, o„yiqlar, sun‟iy inshootlar joylashadigan uchastkalarning geologik 

sharoitlarini dastlabki aniqlashni amalga oshirish zarurligi hisobga olinishi kerak. 

Bu ishlarni samarali bajarish uchun dastlab geofizika ishlarini amalga oshirish va 

aerofotomateriallarni deshifrovka qilish yaxshi natijalar berishi kerak. 

Tog„ kovlamalari kovlash va burg„ulash ishlari geologik kuzatishlarning 

barcha komplekslari bilan, laboratoriya tadqiqotlari uchun gruntlar va suvlardan 

namunalar olish bilan birga olib borilishi kerak. Ba‟zi hollarda (bo„shang tog„ 

jinslari tarqalgan uchastkalarda), bu ishlar tog„ jinslari va suvli gorizontlarni 

maxsus tajriba sinovlari o„tkazish bilan birgalikda olib borilishi kerak. Bu tajriba 

sinovlari tegishli dala sinovlarini o„tkazish (otkachka yo„li bilan suv chiqarish, 

statik va dinamik zondlash, burg„quduqlarda parraklar yordamida tog„ jinslarining 

surilishga qarshiligini aniqlash va b.) yordamida olib boriladi. Tajriba sinovlarini 

bajarish usullari birinchi kitobda keltirilgan.  

Injener - geologik s‟yomka bilan birga bajariladigan maxsus ishlar turlaridan 

biri, bu trassa variantlarini piketlar bo„yicha yozib chiqishdir (tavsiflashdir).  



  

 

Bu ish odatda ma‟lum shaklda, trassa variantlarining alohida uchastkalari 

bo„yicha aniq tavsiflash maqsadida bajariladi (00 km PK+... m dan to 00 km PK+ 

...m gacha). Bunday tavsiflash yo„l tuproq tasmasi qurilishidagi injener - geologik 

sharoitlarning eng asosiy va o„ziga xos xususiyatlarini: past va baland ko„tarmalar, 

chuqur va sayoz o„yiqliklar, botqoqlangan va yonbag„irlarni kesib o„tgan 

uchastkalarni va b. aks ettirishi kerak.  

Yo„l trassasi bir turli uchastkalarining har bir guruhi uchun namunaviy 

(tipik) ko„ndalang geologik qirqimlar tuziladi. Bu qirqimlarda har bir uchastkada 

yo„l qanday qurrilishi kerakligi va tuproq tasmasining konstruksiyasi qanday 

bo„lishi ko„rsatilgan bo„ladi. Piketlar bo„yicha tavsiflashda qurilish va ballast 

materiallar konlari qayerlarda joylashganligi to„g„risida ham ma‟lumot beriladi. Bu 

ishlar bir vaqtning o„zida injenerlik izlanishlariga rahbarlik qiluvchi eng malakali 

va tajribali geolog mutaxassislar – bosh va katta geologlar tomonidan bajarilishi 

kerak. 

Injener - geologik s‟yomkani bajarish davomida yuqorida sanab o„tilgan 

ishlarni birgalikda bajarish va olingan materiallarni tahlil qilib borish maqsadga 

muvofiqdir, chunki buning natijasida trassa har bir variantining injener - geologik 

sharoitlari, relefning, geologik tuzilishning, gidrogeologik sharoitlarning o„ziga 

xos xususiyatlari, geodinamik jarayonlarning, qurilish materiallari konlarining 

tarqalganligi haqida ma‟lumotlar olish imkoni tug„iladi. Shu bilan birga bu 

maydonlarda oddiy, o„rta murakkablikdagi va murakkab injener - geologik 

sharoitli uchastkalarni ajratish imkoni tug„iladi.  

Demak, trassa har bir varianti injener - geologik izlanishlari bo„yicha xulosa 

sifatida, ularning injener - geologik rayonlashtirilishi amalga oshirilishi kerak. 

Injener - geologik rayonlashtirish uchun asos qilib 10 - jadvalda keltirilgan tasnifni 

olish mumkin. 

10 - jadval  

Yo‘l trassasini rayonlashtirish uchun injener-geologik sharoitlarning tasnifi 



  

 

Injener - 

geologik 

sharoitlarning 

murakkablik 

darajasi  

 

Yo‘l trassasi bo‘yicha hududlar injener - geologik 

sharoitlarining tafsifi 

 

І Sharoitlari qulay (yaxshi). Yo„l qurilishi yalpi loyiha asosida, 

inshoot turg„unligini saqlash uchun qo„shimcha chora - tadbirlarsiz 

bajarilishi mumkin. Ba‟zi hollarda alohida (xususiy) echimlar 

tanlash zarurati bo„lishi mumkin.  

І І Nisbatan cheklangan qulay sharoitlar: chuqur jarliklar, 

botqoqlangan qatlamlar, qiyaligi 1:3 bo„lgan yonbag„irlar, 

chuqurligi 3 - 4 metrli botqoqlangan joylar va boshqalar 

mavjudligi. Yalpi loyihalar bilan bir qatorda, ko„p hollarda xususiy 

echimlar tanlash zaruriyati bo„lishi mumkin. 

І І І Qurilish sharoitlari noqulay, murakkab bo„lgan maydonlar. 

Turg„un bo„lmagan surilmalar, qulamalar, ag„darmalar, qor 

ko„chkilari kuzatilishi mumkin bo„lgan yonbag„irlar, amaldagi 

chiqarish konuslari, yuqori darajada karstlanganlik, ko„chuvchi 

qumliklar va boshqa hodisalar keng tarqalgan. Trassa bo„ylab yoki 

uning katta qismida yo„l loyihasi va qurilishini amalga oshirish 

uchun murakkab injenerlik echimlarini qabul qilish talab etiladi. 

 

Bunday maxsus rayonlashtirish trassa har bir variantining injener - geologik 

sharoitlarining tavsifini umumlashtirish va baholash, hamda ularni o„zaro 

solishtirish va eng yaxshi injener - geologik sharoitga ega, eng samarali variantini 

tanlash imkonini beradi.  

Namlik darajasi va xarakteri bo„yicha joy turlarining tasnifi 11-jadvalda 

keltirilgan. 

11 - jadval 



  

 

Namlik darajasi va xarakteri bo‘yicha joyning turlari 

Joy 

turi 

Yo‘l mintaqalaridagi joy alomatlari 

I II III IV 

I 
Yer osti suvlari 

10 metrdan 45 

metrgacha 

chuqurlikda joy-

lashgan, yuqori 

qatlamlar 

namlanishiga 

ta‟sir etmaydi; 

barxan 

qumlaridan 

tashkil topgan 

tuproqlar 

Yer osti suvlari 

yuqori 

qatlamlarning 

namlanishiga 

ta‟sir etmaydi; 

sho„rtob 

tuproqlar, 

taqirlar, sho„rtob 

sho„rxoklar va 

turli darajada 

sho„rlangan 

sho„rxoklar  

Yer osti suvlari 

yuqori qatlamlar 

namlanishiga ta‟sir 

etmaydi; engil va 

og„ir suglinoklar 

va lyossimon tog„ 

jinslaridan tashkil 

topgan tuproqlar 

Yer osti suvlari 

yuqori qatlamlar 

namlanishiga 

deyarli ta‟sir 

etmaydi; 

changsimon 

engil supeslar, 

engil 

suglinoklar, 

lyossimon tog„ 

jinslaridan 

tashkil topgan 

tuproqlar 

II 

Grunt suvlari 

yoki uzoq (30 

sutkadan ortiq) 

turuvchi yuzaki 

suvlar yuqori 

qatlamning 

namlanishiga 

ta‟sir etmaydi; 

barxan 

qumlaridan 

tashkil topgan 

tuproqlar 

Grunt suvlari 

yoki ueoq (30 

sutkadan ortiq) 

turuvchi yuzaki 

suvlar yuqori 

qatlam 

namlanishiga 

tasir etmay-

dastlabki 

izlanishlar; 

sho„rxok 

sho„rtob 

tuproqlar 

Yer ustki oqimi 

ta‟minlanmagan; 

tog„ oldi va tog„ 

mintaqa-laridagi 

yer osti suvlar 

yuqori 

qatlamlarning 

namlanishiga ta‟sir 

etmaydi; 

tekisliklarda 

deyarli ta‟sir 

etmaydi; 

suglinoklar, 

supeslar va 

Grunt suvlari 

yoki uzoq 

turuvchi (30 

sutkadan ortiq) 

yuzaki suvlar 

yuqori qatlam 

namlanishiga 

ta‟sir etmaydi; 

changli va engil 

supeslar, 

suglinoklar va 

lyossimon tog„ 

jinslaridan 

tashkil topgan 



  

 

lyossimon tog„ 

jinslaridan tashkil 

topgan tuproqlar 

tuproqlar 

 

Yo„l trassasini tanlash uchun o„tkaziladigan injener - geologik 

izlanishlarning tarkibi, tashkil qilinishi va usullari mana shulardan iborat.  

Bunday injenerlik izlanishlarining yakuniy qismi bo„lib barcha yig„ilgan 

materiallarni kameral sharoitlarda qayta ishlash (kameral ishlar) hisoblanadi.  

Ko„rilayotgan bosqichda injener-geologik izlanishlarning normal borishini 

ta‟minlash uchun xaritalar, normal bo„ylama va ko„ndalang profillar tuzish, 

piketlar bo„yicha tavsiflarni rasmiylashtirish, qurilish materiallari konlari 

tarqalishining xarita va sxemalarini, yo„l trassasining ko„rilgan variantlari injener-

geologik sharoitlarining solishtirma jadvalini, yo„l trassasini tanlash to„g„risidagi 

xulosani asoslash ishlarining barchasi dala sharoitlarida amalga oshirilgan bo„lishi 

kerak. Shuning uchun materiallarni yakuniy qayta ishlash asosan dala 

materiallarini rasmiylashtirish va bajarilgan ishlar bo„yicha hisobot tuzishdan 

iborat bo„lishi kerak. 

Demak, injenerlik izlanishlarining barcha asosiy natijalari, xuddi asosiy 

xulosalar va natijalar kabi materiallarni dala sharoitlarida qayti ishlash jarayonida 

tayyorlanadi. 

Yo„l trassaini tanlash uchun o„tkaziladigan dala izlanishlari - bu ishlarning 

eng ma‟suliyatli, murakkab, ijodiy va juda ham qiziqarli bosqichi hisoblanadi. 

Shuning uchun bu ishlarga injenerlik izlanishlarini olib boruvchilar tomonidan 

alohida e‟tibor talab etiladi. 

3.4. Yo‘lning texnik loyihasini asoslash uchun o‘tkaziladigan mufassal injener 

- geologik izlanishlar 

Bu izlanishlarning eng asosiy vazifasi yo„lning texnik loyihasini umuman va 

xususan yo„l tuproq poyining loyihasini asoslashdan iborat. Agar trassa 



  

 

yo„nalishini tanlash bo„yicha injenerlik izlanishlar dastlabki bo„lib, texnik loyihani 

asoslash uchun injenerlik izlanishlar esa birinchi bosqich hisoblansa, mufassal 

izlanishlar ikkinchi bosqich hisoblanadi. 

Mufassal izlanishlar yo„l poyi elementlari, sun‟iy injenerlik inshootlari, 

qurilish materiallari konlari joylashgan har bir uchastkada ketma - ket bajariladi. 

Yo„lning tuproq poyi (polotnosi) deganda, yo„l qurilishi uchun ajratilgan 

yerning ko„tarma, yarim ko„tarma, o„yiq, yarim o„yiq ko„rinishidagi, asosan tog„ 

jinslari (tuproq) to„shamasidan tashkil topgan, yerning uzun tasmasimon bo„lagi 

tushuniladi.  

Yo„lning tuproq poyi quyidagi maqsadlarda quriladi:  

1) tog„ jinslaridan bunyod etiladigan yo„l poyi uning ustiga bevosita 

temir yo„lning yuqori qismida joylashadigan qurilmalarini (ballast qatlami, 

shpallar. relslarni) yoki tegishli ravishda avtomobil yo„llari to„shamasini 

joylashtirish uchun; 

2) transportning ushbu yo„l uchun belgilangan tezlik va og„irlikda, 

xavfsiz va uzluksiz harakatini ta‟minlash uchun bunyod etiladi.  

Buning uchun yo„l poyi uning turg„unligini va uzoq vaqt davomida 

ishlashini ta‟minlovchi qurilmalarga ega. Bular har xil suv chetlatgich va suv 

o„tkazgichlar, drenajlar, tirgak inshootlar, surilma, qulama va ag„darilmalarga 

qarshi qurilgan qurilmalar va boshqalar hisoblanadi. 

Mukammal izlanishlarda yuqorida sanab o„tilgan qurilma va inshootlarni 

qo„llash zarurligini asoslash, ularni loyihalash va qurishni amalga oshirish 

sharoitlarini baholash bo„yicha geologik materiallar bo„lishi kerak. 

Yo„llarning yo„nalishlari bo„ylab bir xil, bir turga ega bo„lgan uchastkalar 

mavjud bo„lishi mumkin. SHunga mos ravishda ularning ustidagi yo„l poyi 

konstruksiyasi, ya‟ni ko„tarmalar, o„yiqlar va boshqalar ham bir xil bo„lishi kerak. 

Shuning uchun bunday qulay injener - geologik sharoitlarga ega uchastkalarda yo„l 

bir xil shakldagi (yalpi) ko„ndalang profillar bo„yicha loyihalanadi, qurilish esa bir 

xil loyihalar asosida olib boriladi. Murakkab injener - geologik sharoitlarga ega 

bo„lgan maydonlarda loyihalash individual (maxsus) ko„ndalang profillar bo„yicha, 



  

 

qurilish esa individual loyihalar asosida bajariladi. Tabiiyki injener-geologik 

sharoit qanchalik murakkab bo„lsa, shuncha ko„p individual loyihalar qo„llaniladi.  

Amaldagi Shaharsozlik normalari va qoidalari talablariga asosan yo„l 

qurilishi individual loyihalar bo„yicha quyidagi uchastkalarda amalga oshiriladi: 

1. Yirik bo„lakli, hamda turg„un konsistensiyali gilli tog„ jinslaridan 

tashkil topgan balandligi 12 metrdan ortiq bo„lgan ko„tarmalarda; 

2. Chuqurligi 4 metrdan ortiq bo„lgan botqoqliklarda barpo etilgan 

ko„tarmalarda; 

3. Tabiiy zamini zaif bo„lgan joylardagi ko„tarmalarda, shu jumladan suv 

tushirib yuboruvchi inshootlar joylashtirilishi mo„ljallangan maydonlarda; 

4. Yer osti suvlari ko„tarilishi mumkin bo„lgan va suv havzalari, suv 

o„tkazgichlar (soylar, kanallar, daryolar) kesib o„tish joylarida barpo etilgan 

ko„tarmalarda; 

5. Qoyatosh va yarim qoyatosh tog„ jinslaridan tashkil topgan qiyaligi 

1:5 dan ortiq yonbag„irlarda, hamda zarrachalari bog„lanmagan uvaloq va 

bo„shang xususiyatli yumshoq tog„ jinslari tarqalgan qiyaligi 1:3 dan ortiq 

yonbag„irlarda barpo etilgan ko„tarmalarda; 

6. Chuqurligi 12 metrdan ortiq bo„lgan o„yiqlarda; 

7. Nuragan, darzlangan, maydalangan, karstlangan, hamda bo„shashgan 

sathlari yo„l tomonga nishab bo„lgan qoyatosh va yarim qoyatosh tog„ jinslarida 

barpo etilgan o„yiqlarda;  

8. Noturg„un konsistensiyali gilli tog„ jinslarini yoki suvli gorizont 

qatlamlarini va zonalarini ochgan o„yiqlarda; 

9. Ko„pchishga va boshqa deformatsiyalarga moyil bo„lgan gilli tog„ 

jinslaridagi o„yiqlarda; 

10. Surilmalar, ag„darilmalar, sochilmalar, to„kilmalar, qulamalar, hamda 

karst, jarliklar hosil bo„lish jarayonlari kuzatilishi mumkin bo„lgan, seysmikligi 7 

ball va undan katta bo„lgan hududlarda. 

Shaharsozlik normalari va qoidalari talablariga muvofiq, yo„l poyi 

qurilishini tog„ jinslarini portlatish yoki gidromexanizatsiya usullarini qo„llab 



  

 

amalga oshirilgan hollarda ham individual loyihalar bo„yicha qurish tavsiya 

qilinadi. 

Yuqorida keltirilgan ma‟lumotlarga qaraganda individual loyihalar bo„yicha 

qurilish injener - geologik sharoitlari noqulay va murakkab bo„lgan hollarda 

bajarilar ekan. Shuning uchun yo„l texnik loyihasini asoslash maqsadida 

o„tkaziladigan mukammal izlanishlar davrida yo„l poyi joylashgan har bir 

uchastkaning injener-geologik sharoitlari, ya‟ni o„yiqlar, yarim o„yiqlar va b., 

ma‟lum ketma - ketlikda o„rganiladi, tavsifi beriladi va baholanadi. 

 

3.5. Yo‘l qurilishining o‘yiqlar uchastkalaridagi injener - geologik sharoitlari 

Agar loyihalanayotgan yo„l poyi asosiy maydonining sathi yer yuzasidan 

pastda joylashsa, u holda o„yiqlar, yarim o„yiqlar yoki yarim o„yiq- yarim 

ko„tarmalar yasaladi (21-rasm) 

 

21 - rasm. O‘yiqlar va yarim o‘yiq uchastkalarida yo‘l poyining 

 ko‘ndalang profili  

1 - asosiy maydon; 2 - yo„l cheti; 3 - lotok yoki yo„l chetidagi ariq; 4 - yo„l 

chetidagi ariq orti tokchasi; 5 - yonbag„ir; 6-yonbag„irning qirg„og„i; 7 - banket 

(tuproq yoki shag„al ko„tarma); 8 - banket orti ariqchasi; 9 - kavalyer (kovlab 

chiqarilgan tog„ jinslari uyumi); 10 - tepalik (tog„) usti ariqchasi. 

 



  

 

Yo„llar uchun kavlanadigan o„yiqlar, yarim o„yiqlar va yarim o„yiq- yarim 

ko„tarmalar kichik (bir necha metrlar), o„rtacha (12 metrgacha) va chuqur (12 

metrdan chuqur) bo„lishi mumkin. Mavjud yo„llarda juda chuqur o„yiqlar uchraydi, 

ular yonbag„irlarining qiyaligi bir necha 10 metrlardan ortiq bo„ladi. Xuddi shu 

kabi o„yiqlarning uzunligi ham o„zgaruvchan bo„ladi. Ba‟zida uzunligi bir necha 

yuz metrlar va kilometrlarga etadigan o„yiqlar ham uchraydi. 

22 - rasmda yo„l qurilishida uchrashi mumkin bo„lgan o„yiqning normal 

ko„ndalang profili tasvirlangan. Bu rasmdan ko„rinib turibdiki, o„yiqning asosiy 

elementlari bo„lib asosiy maydoncha, yonbag„irlar va tepalik yonbag„irlari 

hisoblanar ekan.  

 Boshqa elementlar (yo„l cheti ariqchasi, yo„l cheti ariqchasi ortidagi va tog„ 

usti ariqlari) yomg„ir va yerigan qor suvlarini chiqarib tashlovchi, qulamalarni va 

turli sochilmalarni ushlab qoluvchi yordamchi qurilmalar hisoblanadi. Barcha 

yordamchi qurilmalar, boshqa qurilishi mo„ljallangan inshootlar (lotoklar, yo„l 

cheti ariqchasi ostidagi va yonbag„irlar drenajlari, qoplama, tirgak, tutib qoluvchi 

va b.) kabi o„yiqning normal ishlashini, uning mustahkamligini va transportning 

xavfsiz harakatlanishini ta‟minlash uchun xizmat qiladi.  

O„yiqlar qurilishining injener - geologik sharoitlari va ularning 

mustahkamligi joyning relefi, geologik tuzilishi, ularni tashkil qiluvchi tog„ 

jinslarining xususiyatlari, va mavjud yoki sodir bo„lishi kutiladigan geologik 

jarayon va hodisalarning faolligi bilan aniqlanadi.  

O„yiqlar uchastkalarining relefi odatda ularning chuqurligini, suvayirg„ichlar 

va yonbag„irlardagi to„rtlamchi davr yotqiziqlari qalinligini, ularning 

drenajlanganlik (suvsizlanganlik) darajasini, hamda turli geologik jarayonlarning 

tarqalganligini aniqlaydi. 

Baland suv ayirg„ichlar va tik yonbag„irlar ko„p hollarda qoyatosh va yarim 

qoyatosh tog„ jinslaridan tashkil topgan, to„liq yoki qisman suvsizlangan 

(drenajlangan) bo„ladi. 

Ularning yuzasi yupqa qatlamli elyuvial-delyuvial, delyuvial, kollyuvial-

delyuvial yotqiziqlar bilan qoplangan bo„ladi. Tik yonbag„irlarda ko„p hollarda 



  

 

tog„ jinslarining soliflyuksion oqishi, toshli va shag„alli to„kilmalar, qoyatosh tog„ 

jinslarining turli shakllardagi ochilmalari, turtib chiqqan joylari, o„rkachlari 

kuzatiladi. 

Bunday yonbag„irlarni zinasimon ko„rinishlarda kesib o„yiqlar hosil 

qilinganda, ko„p hollarda ularni qoplovchi to„rtlamchi davr tog„ jinslari o„z 

mustahkamligini yo„qotadi, to„kilmalar, ag„darilmalar, surilmalar hosil qiladi, 

ayniqsa yonbag„irlardan tushadigan soyliklarda, qor ko„chkilari kuzatilishi 

mumkin. 

Qiyaligi nisbatan kichik yonbag„irlar va past suvayirg„ichlar odatda kam 

drenajlangan, katta qalinlikdagi to„rtlamchi davr yotqiziqlari (elyuvial - delyuvial, 

delyuvial, delyuvial - prolyuvial) bilan qoplangan bo„ladi. Bunday maydonlarda 

o„yiqlar faqat to„rtlamchi darning zarrachalari bog„lanmagan uvaloq va 

zarrachalari bog„langan yumshoq tog„ jinslarini ochadi. Bunday yerlarda 

yonbag„irlarni kesish natijasida surilmalar sodir bo„lishi mumkin. Demak, joy 

relefi haqiqatan ham qurilishning injener - geologik sharoitlarini va o„yiqlarning 

mustahkamligini aniqlar ekan. Shuning uchun mukammal injener - geologik 

izlanishlar davrida loyihalanayotgan o„yiqlar, yarim o„yiqlar va yarim o„yiq - 

yarim ko„tarmalar uchastkalarida relefni o„rganishga katta e‟tibor berish kerak.  

Uchastkalarning geologik tuzilishi ayniqsa katta ahamiyatga ega. 

O„yiqlarning mustahkamligi qoyatosh va yarim qoyatosh tog„ jinslarida, bu tog„ 

jinslarining nuraganlik darajasi, darzlanganligi, zaiflashgan sathlar va zonalarning 

joylashishi va yo„nalishi (qatlamliligi, slanetsliligi, zaif qatlamchalar va yuzalar, 

darzliklar sistemasi va alohida darzliklar) bilan aniqlanadi.  

Tog„ jinslarining nurashga moyilligi ularning suvlanganligi, burmali tog„ 

mintaqalarida esa – tog„ jinslarining zo„riqqanlik holati, ularning bo„shashish 

(hajmiy kengayish) ehtimoli, o„yiqlar yordamida ochilganda ularda elastik 

qarshilik darzlanishi hosil bo„lishi muhim ahamiyatga ega. 

 Qoyatosh va yarim qoyatosh tog„ jinslarida o„tkazilgan o„yiqlar 

yonbag„irlarida toshlar sochilishi, qulashi, strukturaviy surilmalar kuzatilishi 

mumkin. Lekin yo„l poyining qoyatosh va yarim qoyatosh tog„ jinslaridan tashkil 



  

 

topgan o„yiqlardagi asosiy maydonchasi, odatda xavfli deformatsiyalarga 

uchramaydi.  

Zarrachalari bog„langan yumshoq yoki zarrachalari bog„lanmagan uvaloq 

tog„ jinslarida o„tkaziadigan o„yiqlar katta e‟tibor talab etadi. Bu yerda tog„ 

jinslarining granulometrik, mineralogik tarkiblarini, fizik holati, suvga nisbatan 

mustahkamligi, suv sig„diruvchanligi, kapillyarligi, suv o„tkazuvchanligini, hamda 

surilishga qarshiliklarini o„rganish muhim ahamiyatga ega. 

Yer osti suvlarining tarqalishi, chuqurligi va yotish sharoitlarini, suvli 

gorizontlar, zonalar, komplekslarning suvliligini va suvga boyligini, ularning suvga 

to„yinish va suvni bo„shatish (sarflash) zonalarini o„rganishga ayniqsa katta e‟tibor 

berish zarur. 

Bog„lanmagan uvaloq va bog„langan yumshoq tog„ jinslarida barpo etilgan 

o„yiqlarning mustahkamligi ular yonbag„irlari qiyaligi va balandliklarining 

joylashishiga bog„liq bo„ladi. Shuning uchun, o„yiqlarning qiya sathlarni samarali 

joylashtirishni asoslashga katta e‟tibor berish zarur. 

O„yiqlar asosiy maydonchasining chegarasida, ayniqsa changli gilli va 

kuchli changli tog„ jinslarida ko„pchish jarayoni katta qiyinchiliklar tug„dirishi 

mumkin. Bunday sharoitlarda o„yiqlarni loyihalashda yuqorida qayd etilgan 

jarayonlarning oldini olish bo„yicha tegishli chora-tadbirlar ko„rish zarur. 

Yalpi (namunaviy) loyihalash ishlari bajarilayotganda o„yiqlar 

yonbag„irlarining qiyaligini geologik, gidrogeologik, iqlim sharoitlarini hisobga 

olgan holda quyidagi 12 – jadval bo„yicha aniqlash tavsiya qilinadi.  

12 - jadval 

Turli tog‘ jinslari uchun yo‘l qo‘yilishi mumkin bo‘lgan o‘yiqlar 

yonbag‘irlarining tikligi (QMQ 2.05.01 - 96 bo‘yicha) 

 

Tog‘ jinslari Yonbag‘irlar 

balandligi,m 

Yonbag‘irlar 

tikligi  

Qoyatosh tog„ jinslari <12 1:0,2 

Yarim qoyatosh tog„ jinslari <12 1:0,5-1:1,5 



  

 

Yarim qoyatosh tog„ jinslari 6-12 1:1,5 

Yarim qoyatosh tog„ jinslari <6 1:1 

Yirik bo„lakli va qumli tog„ jinslari <12 1:1,5 

Mayda va mayin zarrachali qumlar <12 1:1,75 

Mayda va mayin zarrachali qumlar <6 1:1 

Turg„un konsistensiyali bir turli gilli tog„ 

jinslari  

<12 1:1,5 

Quruq iqlimli rayonlardagi lyossimon tog„ 

jinslari 

<12 1-0,1:1-0,5 

Quruq iqlimli rayonlardan tashqarida 

tarqalgan lyossimon tog„ jinslari 

<12 1:0,5-1:1,5 

 

Balandligi 12 metrdan ortiq yoki noqulay sharoitlarda loyihalanayotgan 

yonbag„irlarning tikligi hisoblash yo„li bilan yoki maxsus usullar (geologik 

o„xshashlik, modellash va b.) asosida aniqlanadi. O„yiqlar yonbag„irlarining 

mustahkamligi shubha tug„dirgan barcha hollarda transport qatnovi xavfsizligini 

ta‟minlash uchun ularni mahkamlash yoki boshqa injenerlik chora – tadbirlarini 

ko„rish kerak. 

Yonbag„irlarni, ayniqsa tik tog„ yonbag„irlarini, kesib o„tuvchi o„yiqlardan 

normal foydalanish uchun yonbag„irlarning yuqori qismi mustahkamligini 

ta‟minlash muhim ahamiyatga ega.  

Ko„p yillik tajribalar shuni ko„rsatadiki, tog„lik yonbag„irlarda ko„p 

hollarda toshlar sochilmalari, to„kilmalar, ag„darilmlar, qor ko„chkilari, sellar, 

surilmalar va b. keng tarqalgan bo„ladi. Shuning uchun mufassal injener-geologik 

izlanishlar davrida o„yiqlar va yarim o„yiqlarning devorlari bilan kesiladigan tog„li 

yonbag„irlarni o„rganish va ularning mustahkamligini baholashga katta e‟tibor 

berish zarur. Zarur hollarda ularning mustahkamligini ta‟minlash maqsadida 

tegishli injenerlik chora - tadbirlari qo„llash kerak.  

Demak, o„yiqlar va yarim o„yiqlarning qurilish sharoitlari va 

mustahkamligini baholashda asosiy maydoncha, o„yiqlar devorlari va tog„li 



  

 

yonbag„irlarning mustahkamligini alohida - alohida ko„rib chiqish kerak, chunki 

bu elementlarning har birida ularning o„ziga xos bo„lgan geologik jarayon va 

hodisalar rivojlanishi uchun ma‟lum sharoitlar yaratilishi mumkin. Bu 

jarayonlarning ro„yxati 13 - jadvalda keltirilgan. Geologik jarayon va 

hodisalarning paydo bo„lish sharoitlari ulardan kelishi mumkin bo„lgan xavfni 

baholash, ular ta‟siridan muhofazalash chora - tadbirlari Injenerlik geodinamikasi 

kursida keltirilgan.  

13 - jadval  

O‘yiqlar va yarim o‘yiqlar uchun xarakterli bo‘lgan geologik jarayon va 

hodisalar  

O‘yiqlarning asosiy 

elementlari 

 Xarakterli geologik jarayon va hodisalar  

Asosiy maydoncha  To„rtlamchi davr tog„ jinslarida kuzatiladigan yuzaki 

va ko„p hollarda chuqurliklarda sodir bo„ladigan 

ko„pchish (changli gilli tog„ jinslarida) 

Yonbag„irlar devorlari Yonbag„irlar bo„ylab bir tekis yoki bir tekis bo„lmagan 

ayrim qatlamlar, gorizontlar va zonalar bo„yicha tanlab 

sodir bo„ladigan nurash jarayoni. Qumli, shchebenli, 

mayda shag„alli to„kilmalar  

Oqizmalar 

Surilmalar 

 Ag„darilmalar  

Jarliklar, o„pqonlar, o„nqir – cho„nqirliklar 

 Bo„shashgan zaif qatlamlar, gorizontlar va zonalardan 

shamol yordamida olib ketish  

Tog„li yonbag„irlar  To„kilmalar 

Elyuvial – delyuvial tog„ jinslari massalarining oqishi 

Butun yonbag„ir yoki uning bir qismini ishg„ol qilgan 

surilmalar 

 Toshlarning qulashi, ag„darilishi  



  

 

Sel oqimlari 

Qor ko„chkilari va b.  

 

3.6. Ko‘tarmalar uchastkalarida yo‘l qurilishining injener - geologik 

sharoitlari 

Agar yo„l poyi yuzasi yer yuzasidan balandda qurilishi mo„ljallansa, u holda 

ko„tarmalar quriladi, yonbag„irlar va tog„ yonbag„irlarida esa - yarim ko„tarmalar 

va yarim o„yiq - yarim ko„tarmalar bunyod etiladi (22 - rasm). 

 

22 - rasm. Yo‘l poy ko‘tarma uchastkasining namunaviy  

ko‘ndalang profili 

1- asosiy maydoncha; 2 - yo„l cheti; 3 - ko„tarmaning tanasi; 4 - 

ko„tarmaning yonbag„ri; 5 - ko„tarmaning zamini; 6 - berma; 7 - yo„l arig„i yoki 

rezerv (chuqur bo„lmagan karer). 

  

Tekis relefga ega bo„lgan maydonlardagi yo„l trassalarida baland bo„lmagan 

ko„tarmalar quriladi (bir necha metrli), chuqur jarliklar, soyliklar, vodiylar bilan 

qoplangan maydonlarda esa, ko„p hollarda balandligi 20 - 25 m va undan ham 

baland ko„tarmalar qurishga to„g„ri keladi. 

Bunday balandlikdagi ko„tarmalar muhim inshoot sifatida qaralib, ulardan 

zaminiga tushayotgan bosim 0,4 - 0,5 Mpa (4 - 5 kgs/sm
2
) gacha, ya‟ni to„rtlamchi 

davrning yuza qismida joylashgan yotqiziqlar ko„tarishi mumkin bo„lgan bosim 

miqdoridan ancha katta bo„lishi mumkin. Agar ko„tarmalardagi tog„ jinslariga 

transport harakatidan tushadigan doimiy dinamik bosimni ham hisobga olsak, u 



  

 

holda baland ko„tarmalarning mustahkamligini saqlab qolish oddiy masala 

emasligini ko„rish mumkin. 

Baland ko„tarmalarning o„lchamlari haqida yanada yaxshi tasavvur hosil 

qilish uchun quyidagi holatni ko„rib chiqamiz. 

Balandligi 20 - 25m bo„lgan ikki yo„llik ko„tarmani qurishda uning 

yonbag„irlarining qiyaligi 1:2 bo„lishi kerak. Bu holda ko„tarmaning tagi bo„ylab 

kengligi 110 - 120 metrga teng bo„ladi. 

Bundan tashqari, yo„l trassasi doimiy yoki vaqtinchalik suv yo„llari bo„lgan 

daryo vodiylarini, soyliklarni, jarliklarni kesib o„tsa, u holda tegishli sun‟iy suv 

o„tkazuvchi inshootlar qurish zaruriyati tug„iladi: past ko„tarmalar uchastkalarida 

odatda ko„priklar, baland ko„tarmalar uchastkalarida esa suv o„tkazuvchi quvurlar 

qurishga to„g„ri keladi. Bunday inshootlarning o„lchami, ya‟ni ko„priklar oraligi 

uzunligi, quvurlar diametri doimiy yoki vaqtinchalik suv yo„llarining suv sarfiga 

qarab aniqlanadi. 

Ko„tarmalarning uzunligi o„yiqlarnikiga o„xshab bir necha yuz metrlar va 

hatto kilometrlarni tashkil etishi mumkin. Ko„tarmaning namunaviy ko„ndalang 

profili 22-rasmda ko„rsatilgan. 

 

ko„ndalang profil uchun joy 

 

 

 

Ko„tarma qurilish sharoitini baholashda uning tanasi va nishabliklari, asosiy 

maydoncha va zaminining mustahkamligini alohida - alohida ko„rib chiqish 

maqsadga muvofiq. Chunki har bir elementning doirasida yo„l poyining o„ziga xos 

deformatsiya turlari rivojlanishi mumkin. Ammo haqiqatda ko„tarma va uning 

zamini ko„p hollarda butun bir jism sifatida birgalikda ishlashini bilishimiz kerak. 

Shuning uchun ko„tarma elementlarining mustahkamligini alohida o„rganish faqat 

sodir bo„lishi mumkin bo„lgan deformatsiyani tahlil qilish nuqtai nazaridan amalga 

oshirilishi mumkin. 



  

 

Ko„tarmalarni turli tog„ jinslaridan: yirik va dag„al bo„lakli shcheben, 

galechnik, graviy, qum, gil, shu jumladan lyossimon tog„ jinslaridan bunyod etish 

mumkin. 

Mayda va mayin zarrachali changli va kuchli changli qumlar va supeslar 

ko„tarmalarni qurish uchun yaramaydi, chunki ular quruq holatda shamol ta‟sirida 

uchirilib ketishi mumkin, namligi oshganda va suvga to„yinganda esa ko„pchishi 

mumkin. 

Shuningdek, ko„tarmalar uchun torflangan, kuchli gumusli, sho„rlangan va 

muzlagan qumli va gilli tog„ jinslari ham yaroqsiz hisoblanadi. 

Ko„tarmalar qurilishida ularning, ayniqsa gil hamda qum zarrachali tog„ 

jinslaridan tashkil topgan ko„tarmalarning, mustahkamligi va mahkamligi ularni 

optimal namlikda maksimal zichlikkacha shibbalash, og„ir yuk ostida zichlash, 

vibrozichlash va b. orqali erishiladi. 23 - rasmda bir xil mehnat sarflanganda tog„ 

jinslarining zichlanishi ularning namligiga bog„liqligi tasvirlangan. Namlik 

ma‟lum miqdorgacha oshganda zichlik ham ortadi, ammo keyinchalik namlik 

ortishi natijasida zichlik aksincha - pasayib boradi.  

 

 

23 - rasm. Zichlash uchun ketadigan maksimal zichlikni, optimal namlikni va 

shibbalash jarayonidagi ratsional ishni ko‘rsatuvchi grafiklar 

a - tog„ jinsi skeleti zichligining zichlashdagi namlikka bog„liq ravishda 

o„zgarishi; b - tog„ jinsi skeleti zichligining uni zichlash uchun bajarilgan ishlar 

hajmiga bog„liq ravishda o„zgarishi. 

 

Tog‘ jinslarining maksimal zichligiga to‘g‘ri keladigan namligi optimal 

namlik Wopt deb yuritiladi. 



  

 

Tog„ jinslarining zichlashish darajasi shuningdek sarflangan ish miqdoriga 

ham bog„liq bo„ladi. 23 - rasmda ko„rsatilgandek, samarali ish uning shunday 

miqdoriga teng ekanki, uning ortishi bilan shibbalashni davom ettirish tog„ 

jinsining zichligini deyarli o„zgartirmaydi. 

Tog‘ jinslarining, ularni zichlashga ketadigan samarali mehnat sarfi 

orqali olinadigan eng katta zichligi (tog‘ jinslari skeletining zichligi bilan 

xarakterlanadi) maksimal zichlik deb ataladi ( sk.max). 

 Demak, ko„tarmalar uchastkalarida mukammal injener-geologik 

izlanishlarda ko„tarmalar uchun ishlatilishi kerak bo„lgan - ko„tarmalar tanasiga 

yotqiziladigan tog„ jinslarini o„rganish uchun maxsus tadqiqotlar uyushtirishni 

yo„lga qo„yish kerak. Ko„tarma tarkibidagi tog„ jinslari maksimal zichlik va 

shunga mos ravishda mustahkam bo„lishini ta‟minlovchi optimal namlik va 

samarali ish miqdorlarini aniqlash lozim. Bu ma‟lumotlar qurilish ishlarini tashkil 

qilish loyihasini asoslash uchun xizmat qiladi va ko„tarmalar qurish ishlarining 

sifatini nazorat qilish uchun foydalaniladi.  

Ko„tarmalar qurish uchun odatda yon – atrofdagi o„yiqlardagi tog„ 

jinslaridan, hamda rezyervlardan – qurilish materiallari konlarida ochilgan, 

injenerlik izlanishlari davrida topilgan va razvedka qilingan mavjud karerlardan 

foydalaniladi.  

Ko„tarmalar mustahkamligini aniqlovchi eng asosiy omil – ular 

yonbag„irlarining optimal tikligini belgilash hisoblanadi. 

Namunaviy loyihalar asosida qurilishi mo„ljallangan ko„tarmalar 

yonbag„irlarining nishabligi 14 - jadvalda berilgan, individual (alohida) loyihalar 

bo„yicha qurilishi mo„ljallangan ko„tarmalar uchun esa nishablik hisoblash yo„li 

bilan aniqlanadi. Yonbag„irlarining nishabligini aniqlash usuli “Injenerlik 

petrologiyasi” kitobida keltirilgan.  

14 - jadval 

Ko‘tarmalar yonbag‘irlarining tavsiya qilinadigan tikligi 

(QMQ 2.05.01 - 96 bo‘yicha) 

 Ko‘tarmalar balandligi 



  

 

Tog‘ jinslari 6 metr 

gacha 

12 metr gacha 

Yuqori 

qismining 

balandligi  

6 m bo„lganda 

Pastki qismi 

Yirik va dag„al bo„lakli (silliqlangan 

va dag„al xarsang toshlar) 

1:1,5 1:1,5 1:1,5 

Galechnik, shcheben, graviy, dresva, 

dag„al, yirik va o„rta zarrachali 

qumlar 

1:1,5 1:1,5 1:1,5 

Mayda va mayin changli qumlar; 

gilli tog„ jinslari, shu jumladan 

lyossimon tog„ jinslari  

 

1:1,5 

 

1:1,5 

 

1:1,75 

Namlik katta bo„lgan rayonlardagi 

mayda va mayin changli qumlar; 

gilli tog„ jinslari, shu jumladan 

lyossimon tog„ jinslari 

1:1,75 1:1,75 1:1,2 

Quruq iqlimli rayonlarda mayda va 

mayin zarrachali qumlar 

1:2 1:2 1:2 

 

24 - rasmda balandligi 14 m bo„lgan, suglinoklardan barpo etilgan temir yo„l 

ko„tarmasi yonbag„rining mustahkamligini tekshirish misoli tasvirlangan. 



  

 

 

24 - rasm.Temir yo‘l ko‘tarmasi yonbag‘rining mustahkamligini  

tekshirish natijalari 

  

Yonbag„ir mustahkamligini tekshirishdan shu narsa ko„rinib turibdiki, 

chizmalarda tasvirlangan IV va V hisobiy sxemalarda, ya‟ni I - IV va I - V surilish 

yuzasi bo„yicha ko„tarmalarning mustahkamlik koeffitsienti 1 dan kam (η=0,97 va 

η=0,88). Demak, bu ko„tarmalarning yonbag„irlari mustahkam emas, tog„ 

jinslarining surilish ehtimoli bor. 

Yonbag„irlar nishabligini ratsional ravishda barpo etish orqali ko„tarmalar 

mustahkamligi 25 - rasmda ko„rsatilgan kamida beshta surilish yuzasi bo„yicha 

ta‟minlanishi kerak. Bu ishlar ularni qurish uchun eng kam hajmda ish bajarilish 

orqali, ya‟ni yonbag„irning eng katta tikligi orqali amalga oshirilishi kerak. 

Ko„tarmalar, yonbag„irlarning mustahkamligini tekshirishda transport 

vositalaridan, ayniqsa temir yo„llarining ko„tarmalarida lokomotivlardan 

tushadigan og„irlik juda katta bo„lishini hisobga olish lozim.  

Hisoblashlarda bu og„irlikni tog„ jinslarining ekvivalent qatlamiga teng deb 

olinadi 

 

  

 



  

 

bunda,  - tog„ jinslari ekvivalent qatlamining qalinligi (balandligi), m; 

R – lokomotiv og„irligiga teng bo„lgan, ikki yo„llik temir yo„llarda esa ikkita 

lokomotiv og„irligini ularning tayanch bazasi yuzasining yig„indisiga bo„lingan, 

transport vositasidan tushadigan solishtirma bosim (kg/sm
2
);  

 - ko„tarmalardagi tog„ jinslarining zichligi g/sm
3
.  

Shunday qilib, agar hisoblashlarda ko„tarmalar balandligi (qalinligi)ni tog„ 

jinslarining ekvivalent qatlami qalinligiga oshirilsa, u holda transport vositasi 

ta‟sirini taxminan hisobga olgan bo„lamiz.  

Ko„tarmaning bu balandligi yonbag„irlarni ratsional ravishda barpo etishda 

va uning mustahkamligini aniqlashda hisobiy ko„rsatkich bo„ladi.  

Ko„tarmalar tanasi va yonbag„irlari mustahkamligining buzilishi bilan 

bog„liq bo„lgan yo„l poyi deformatsiyalarining eng muhim turlari bo„lib 

quyidagilar hisoblanadi: 

1) ko„tarmaning, uni tashkil qiluvchi tog„ jinslari zichlanishi oqibatida 

cho„kishi; 

2) suyuqlashish oqibatida tog„ jinslarining har tomonga oqib ketishi; 

3) ko„tarmalar balandligi va ular yonbag„irlarining tikligi katta bo„lganligi 

sababli ularda o„pirilishlarning yuzaga kelishi; 

4) tog„ jinslarining muzlashi va erishi bilan bog„liq deformatsiyalar 

(yeriyotgan yonbag„irning muzlagan yadro sathi bo„ylab o„pirilishi); 

5) daryo qayirlaridagi ko„tarmalarni toshqinlar davrida suv bosishi yoki 

toshqin suvlarining keskin kamayishi bilan bog„liq gidrodinamik va gidrostatik 

kuchlar ta‟siridagi deformatsiyalar; 

6) oqib tushadigan yomg„ir va yerigan qor suvlari ta‟sirida yonbag„irlarning 

emirilishi va yer yuzidagi suvlar ta‟sirida yuvilishi; 

7) shamol tog„ jinsi zarrachalarini uchirib ketishi natijasida yonbag„irlarda 

hosil bo„ladigan kamgaklar, chuqurliklar va keyinchalik osilib qolgan tog„ jinslari 

bo„laklarining o„pirilib tushishi.  

Qayd etilgan jarayon va hodisalar paydo bo„lishi va rivojlanishiga yo„l 

qo„ymaslik uchun ko„tarmalar uchun tavsiya qilingan tog„ jinslari sifati talablariga, 



  

 

qurilish paytida ularni shibbalash darajasiga rioya qilish, yonbag„irlar uchun eng 

ratsional tiklikni tanlash zarur. 

Shu maqsadlarda yonbag„irlar mustahkamlanadi, (chim bosish, tosh 

yotqizish va b.) drenajlar barpo etiladi, zaminida esa muhofazalovchi qurilmalar-

bermalar yoki banket va kontrbanket ko„rinishidagi tirgak inshootlar bunyod 

etiladi. 

Ko„tarmalar mustahkamligi ko„p hollarda uning zaminini tashkil etuvchi 

tog„ jinslari mustahkamligiga bog„liq bo„ladi. Yuqorida qayd etilganidek 

ko„tarmalardan zaminga tushadigan bosim katta qiymatlarni tashkil etishi mumkin. 

Shuning uchun ko„tarmalar turg„unligining buzilishi ko„p hollarda ularni 

murakkab sharoitlarda, ya‟ni botqoqlangan yerlarda va suvga to„yingan, 

zichlanuvchan tog„ jinslarida, karst jarayon va hodisalari rivojlangan rayonlarda, 

cho„kuvchan lyossimon tog„ jinslarida, surilmalardan hosil bo„lgan yotqiziqlarda, 

tik yonbag„irlarda va b. qurilishiga bog„liq bo„ladi. 

 Ko„tarmalarning, ular zamini turg„unligining buzilishi natijasida 

deformatsiyasi quyidagi ko„rinishlarda namoyon bo„ladi: 

1) tog„ jinslarining kuchli zichlanuvchanligi hisobiga katta miqdordagi 

cho„kishlar; 

2) cho„kuvchanlik, ya‟ni lyossimon tog„ jinslarining cho„kuvchanligi 

oqibatida tez sodir bo„ladigan katta miqdordagi cho„kishlar hisobiga cho„kishlar; 

3) ko„tarmalar zamini yoki uning bir qismidagi tog„ jinslarining siqib 

chiqarilishi va deformatsiyasi hisobiga kuzatiladigan cho„kishlar; 

4) kuchli karstlangan tog„ jinslaridagi o„pirilishlar; 

5) ko„tarmalarning yonbag„irlardan sirg„anib yoki batamom surilib 

tushishi hisobiga cho„kishlar va b. (25 - rasm). 



  

 

 

25 - rasm. Ko‘tarmalar zamini turg‘unligining buzilishi oqibatida 

kuzatiladigan deformatsiyalar 

1- zichlashish oqibatida cho„kish; 2 - cho„kuvchanlik oqibatida cho„kish; 3 - 

to„shama tog„ jinslari siqib chiqarilishi bilan birga surilish; 4 - to„shama tog„ 

jinslari siqib chiqarilishi bilan birga yoyilish, oqish; 5 - o„pirilish; 6 -yonbag„irning 

qiya sathidan surilib tushish. 

 

Yuqorida qayd etilganlarning barchasi quyidagi maxsus talablarni bajarish 

zaruratini keltirib chiqaradi:  

a) zamin mustahkamligini ta‟minlash; 

b) cho„kish deformatsiyalarini aniqlash, va imkon bo„lgan taqdirda ular 

miqdorini kamaytirish; 

v) deformatsiyalarning asosiy qismini belgilangan vaqtda tugashini 

ta‟minlash; 

g) transport harakati davomida ko„tarmada yo„l qo„yib bo„lmaydigan elastik 

deformatsiya sodir bo„lishiga imkon bermaslik. 

Bo„shang tog„ jinslaridagi ko„tarmalar zamini mustahkamligini quyidagi 

formula yordamida aniqlanadigan ishonchlilik koeffitsienti Ki bo„yicha baholanadi 

 

Ki=rhis/N, 

 



  

 

bu yerda, rhis – loyihalashtirilayotgan ko„tarmaning hisobiy bosimi, kgs/sm
2
;  

N – zamin tog„ jinslariga tushadigan xavfsiz bosim. 

 Ko„tarma zamini tog„ jinslarining ishonchlilik koeffitsienti deganda tog„ 

jinslarida chegaraviy zo„riqish kuzatilmaydigan maksimal hisobiy bosimning 

xavfsiz bosim qiymatiga bo„lgan nisbati tushuniladi. Bu ko„rsatkich ko„tarma 

zamini mustahkamlik darajasining miqdoriy ko„rsatkichi bo„lib xizmat qilishi 

mumkin. 

Agar KN >1 bo„lsa berilgan bosim ostida zamin mustahkamligi ta‟minlangan 

hisoblanadi. KN < 1 bo„lsa berilgan bosim ostida zamin mustahkamligi noturg„un, 

ya‟ni ko„tarma turg„unligining buzilish xavfi bor hisoblanadi. 

Ishonchlilik koeffitsienti ko„tarma zaminidagi zo„riqish holatini ushbu sinf 

(klass) dagi yo„l uchun xavfsiz darajaga keltirish uchun berilgan bosimni necha 

karra oshirish yoki kamaytirish, yoki bo„lmasa zamin tog„ jinslari xususiyatlarini 

qanday o„zgartirish kerakligini ko„rsatadi. 

27 - rasmda ko„tarma zaminidagi tog„ jinslarida deformatsiya rivojlanishi 

grafigi va sxemasi tasvirlangan. Bundan ko„rinib turibdiki, lokal siljishlar ularda, 

masalan, poydevorlar ostidagi siljishlarga (28 - rasm) qaraganda boshqacha sodir 

bo„lar ekan. Ko„tarma ostida tog„ jinslarining buzilishi eng avvalo asosiy (bosh) 

zo„riqishlarning nisbati chegaraviy muvozanat holatini ta‟minlayolmagan 

nuqtalarda, ya‟ni uning o„qi yaqinida boshlanadi. Buning natijasida bu nuqtalarda 

tog„ jinslarining siljishi kichik asosiy (bosh) zo„riqishlar yo„nalishlarida kuzatiladi 

(26 - rasm).  



  

 

 

26 - rasm. Ko‘tarma zaminidagi tog‘ jinslarida deformatsiyaning rivojlanishi 

A - ko„tarma cho„kishining bosim ortaborishi davomida rivojlanish grafigi; 

B - tog„ jinslari deformatsiyalarining rivojlanishi sxemalari: a - 

zichlanganda; b - lokal siljishlar boshlanganda; v - tog„ jinslari ko„tarma ostidan 

siqib chiqarilganda. 

 

 

27 - rasm. Tog‘ jinslarida bosimning har xil epyuralarida buzilish 

zonalarining hosil bo‘lishi:  

a - to„g„ri to„rtburchak (poydevor); b – trapetseidal (ko„tarma ), E.K. 

Evgenev va V.D. Kazarnovskiy bo„yicha 

 

Tashqi bosimning yanada ortishi natijasida tog„ jinslarining buzilish zonasi 

kengayib boradi va ko„tarma ostidan ularning siqib chiqarilishi yon tomonga 

zichlashish bilan birga kuzatiladi (27 - rasm). 



  

 

Ma‟lum sharoitlarda ko„tarmalar ostida tog„ jinslari buzilishining yalpi 

maydoni yuzaga kelishi, ular yer yuzasiga siqib chiqarilishi mumkin, bu esa katta 

miqdordagi notekis cho„kishni va ko„tarmaning buzilishini keltirib chiqaradi. 

Shuning uchun injenerlik izlanishlari davrida ko„tarmalarni qurishning injener - 

geologik sharoitlari chuqur o„rganilishi lozim. 

 

28 - rasm. Ko‘tarma ostidagi tog‘ jinsi elementining chegaraviy sharoiti 

buzilishi ta’sirida yuz beradigan deformatsiya sxemasi 

 

 

29 - rasm. Ko‘tarma ostidagi tog‘ jinslari buzilish zonasining kengayishi, 

ularning siqib chiqarilish va yon tomonga zichlashish sxemalari (E.K. 

Evgenev va V.D. Kazarnovekiy bo‘yicha) 

 

 

Ko„tarma zaminiga tushadigan maksimal hisobiy bosim, uni tashkil etgan 

tog„ jinslari og„irligi va harakatlanuvchi transport vositasining og„irligiga teng 

bo„lgan ekvivalent qatlam og„irliklari yig„indisiga teng bo„ladi, ya‟ni  

 

Rhis=γ(h+hekv.), 



  

 

 

Bu yerda, γ – ko„tarma tanasidagi tog„ jinslarining zichligi, g/sm
3
; 

h – ko„tarmaning ko„rilayotgan kesimdagi maksimal balandligi; 

hekv – tog„ jinslari ekvivalent qatlamining balandligi. 

Ichki ishqalanish burchagi nihoyatda kichik bo„lgan bo„shang tog„ 

jinslaridan tashkil topgan ko„tarma zaminiga tushayotgan xavfsiz bosim quyidagi 

ifoda yordamida aniqlanadi 

 

N = S/β, 

 

Agar ko„tarma zaminidagi tog„ jinslarining ichki ishqalanish burchagi 

sezilarli darajada bo„lsa, u holda xavfsiz bosim ular buzilishining to„liq qarshiligi 

bilan aniqlanadi, ya‟ni  

 

N = (r tgυ + S) β, 

 

bu yerda, S- solishtirma bog„lanish kuchi, kgs/sm
2
; 

tg υ – ko„tarma zaminidagi tog„ jinslarining ichki ishqalanish koeffitsienti;  

r – ko„tarma zaminidagi tog„ jinslarining ko„rilayotgan nuqta (qatlam) dagi 

o„rtacha ta‟sir etuvchi bosim; 

β – maxsus nomogrammadan aniqlanadigan o„lchamsiz koeffitsient – 

funksiya (Lomtadze V,D. “Инженерная геология”, (Специальная инженерная 

геология) Leningrad. Izdatelstvo Nedra. 1984). 

β koeffitsienti xavfsiz bosimni aniqlovchi ifodalarda ko„tarma zaminidagi 

tog„ jinslarining eng xavfli maydonchalar bo„ylab ta‟sir etuvchi urinma 

zo„riqishining bir qismini ifodalaydi. Bosim tog„ jinslari buzilishining oldini olish 

uchun siljishga qarshilik kuchi bilan kompensatsiya qilinishi lozim.  

Bo„shang tog„ jinslarining solishtirma bog„lanishini, ularning dala 

sharoitlarida, burg„quduqlarda parrakli pressiometrlarda va b. qurilmalarda 

aniqlangan surilishga qarshiligiga teng deb olish mumkin. 



  

 

Tog„ jinslarini dala sharoitlarida o„rganilmagan holatlarda hisobiy 

solishtirma bog„lanishni laboratoriya sharoitlarida aniqlanadi.  

Bo„shang tog„ jinslaridagi ko„tarmalar mustahkamligini baholashda 

ko„tarmalar uchun to„shaladigan tog„ jinslarini to„shash tezligini va bu tog„ 

jinslarining konsolidatsiyasini hisobga olish katta ahamiyatga ega. 

Ko„tarmalarni tezkor ravishda qurishda tog„ jinslarining hisobiy siljishga 

qarshiligi ularning tabiiy namligi va zichligiga mos kelishi, ya‟ni SW va υWga teng 

deb olinishi kerak. SHunga mos ravishda ishonchlilik koeffitsienti Ki zamin 

mustahkamligining boshlang„ich, uni ko„tarma og„irligi ta‟sirida zichlangungacha 

bo„lgan, ya‟ni Ki
bosh

, holatini xarakterlaydi. 

Aytib o„tish joiz, cho„kish arafasidagi namlangan lyossimon tog„ jinslari 

siljishga qarshiligining ko„rsatkichlari xuddi shunday qiymatlariga mos kelishi 

kerak. 

Ko„tarmani asta – sekin qurishda, ya‟ni uning zamini gidrostatik 

muvozanatga kelib ulgurishida, tog„ jinslarining mustahkamlik ko„rsatkichlarini 

ularning hisobiy bosim ostida to„liq konsolidatsiya bo„lguncha zichlangandan 

keyingi namlik va zichlik holatiga mos ravishda aniqlash kerak. Bu sharoitlarga 

“Oxirgi ishonchlilik koeffitsienti” Ki
ox

 javob beradi.  

Ko„tarmalarning mustahkamligi bo„shang tog„ jinslarida etarli bo„lmagan, 

hamda ishonchlilik koeffitsientining qiymati birga yaqin bo„lgan alohida 

holatlarda, ularning mustahkamligini “aylana silindrli sirg„alish sathi” usuli bilan 

qo„shimcha tekshirish tavsiya qilinadi. 

Ko„tarmalarni yonbag„irlarda bunyod etilganda, bu yonbag„irlarning 

mustahkamligini nishablik yuzasi bo„ylab yoki ko„tarma zaminini tashkil etuvchi 

delyuvial, delyuvial – elyuvial yoki elyuvial yotqiziqlardagi harqanday qatlam 

yuzasi bo„ylab siljishga mustahkamligini baholash va bashoratlash zarur. Bunday 

baholash va bashoratlashni yonbag„irlarning tik uchastkalari uchun (25-30
0
dan 

tikroq) konsekvent surilma sxemasi bo„yicha amalga oshirish maqsadga muvofiq. 

Bu holda ko„tarmalar mustahkamligining o„lchovi bo„lib mustahkamlik 

(turg„unlik) koeffitsienti xizmat qiladi, ya‟ni  



  

 

 

η = (N tgφ+Sl)T, 

  

bu yerda N – ko„rilayotgan sirg„alish yuzasi bo„ylab ko„tarmani muvozanatda 

ushlab turishga harakat qiluvchi og„irlik kuchining tashkil etuvchisi; 

T – ko„tarmani surishga harakat qiluvchi og„irlik kuchining tashkil etuvchisi; 

l– sirg„alish yuzasining uzunligi, m; 

S va tgφ – sirg„alish yuzasi bo„ylab tog„ jinslarining surilishga qarshilik 

ko„rsatkichlari. 

YOnbag„irlarda joylashgan tog„ jinslari mustahkamligini hisoblash usullari 

“Injenerlik geodinamikasi” kitobida keltirilgan.  

Karstlanuvchi tog„ jinslari ustida quriladigan ko„tarmalarning 

mustahkamligini baholash uchun sifat ko„rsatkichlariga asoslanish etarli 

hisoblanadi. Bu holda yer yuziga yaqin gorizontlardagi tog„ jinslarining 

karstlanganlik darajasini, karst bo„shliqlarining o„lchamlarini va ularning yo„l 

trassasi bo„ylab tarqalganligini bilish muhim hisoblanadi. 

Ko„tarmalar barpo etishning injener-geologik sharoitlarini o„rganishda hal 

qilinishi lozim bo„lgan eng muhim masala, bu yuzaga kelishi mumkin bo„lgan 

deformatsiyalarni va ularning vaqt davomida rivojlanishini bashoratlashdir. Bu 

ko„tarma tanasiga to„kiladigan yotqiziqlar qalinligini, ya‟ni uning balandligini 

belgilash imkonini beradi. Mustahkam bo„lmagan bo„shang tog„ jinslari ustidagi 

ko„tarmalarning yonbag„irlari odatda kam qiyalikka ega bo„lib, tagi bo„ylab 

kengligi esa bu yotqiziqlarning balandligidan bir necha marta katta bo„ladi. 

Zichlanuvchi qatlam qalinligi bilan ko„tarma tagi bo„ylab kengligining bunday 

nisbati cho„kishni hisoblash uchun bir o„lchovli zichlash usulini qo„llash 

mumkinligini ko„rsatadi. 

Qalinligi katta bo„lmagan zichlanuvchi qatlamda bir tekis taqsimlangan 

bosim ta‟sirida ko„tarma o„qi bo„ylab zichlovchi zo„riqishlarning miqdori 

chuqurlik bo„yicha deyarli o„zgarmaydi. SHuni e‟tiborga olib tog„ jinslari yon 



  

 

tomonga kengayaolmaydigan sharoitda cho„kish quyidagi ifoda yordamida 

hisoblanadi 

 

 

  

bu yerda h – bir turli zichlanuvchi qatlam qalinligi, m; 

a – zichlanuvchanlik koeffitsienti, sm
2
/kg, kompression egri chiziq yordamida R1 

bilan R2 bosimlar oralig„i uchun aniqlanadi, bu holda, R2=Rrasch deb olinadi; Rrasch – 

bu ko„tarma zaminidagi hisobiy bosim, kg/sm
2
;  

  – kompression egri chiziq bo„yicha P1=Rtab bosimga mos ravishdagi tog„ 

jinsining g„ovaklik koeffitsienti. 

Nisbiy zichlanish koeffitsienti a0=  ekanligini hisobga olsak, u holda 

cho„kishni hisoblash formulasi quyidagi ko„rinishni oladi  

 

 yoki a0 =  , u holda  , 

bu yerda E0 - tog„ jinslarining umumiy deformatsiya moduli, kg/sm
2
; 

 – ko„paytiruvchi koeffitsient, uning qiymati:  

qumlar uchun – 0,76; 

supeslar uchun – 0,72; 

suglinoklar uchun – 0,57; 

gillar uchun -0,43 ga teng deb olinadi. 

 – tog„ jinslarining yon tomonga kengayish koeffitsienti μ yordamida aniqlanadi 

. 

 

Agar ko„tarma zaminidagi zichlanuvchi qatlam qalinligi katta bo„lsa, u holda 

cho„kishni aniq hisoblash uchun chuqurlik bo„yicha tog„ jinslari qo„shimcha 

zo„riqishining taqsimlanishini hisobga olish kerak, hamda tog„ jinslarining tarkibi, 



  

 

fizik-mexanik xususiyatlari va zichlanuvchanligining bir turli emasligini hisobga 

olish kerak. Bunday hollarda ko„tarma ta‟siri zonasida (zichlanuvchi zona) tog„ 

jinslarini elementar hisobiy qatlamlarga bo„linadi va hisoblashni ketma - ket 

elementar jamlash usuli yordamida olib boriladi.  

 

 

 

bu yerda,  - ko„tarmaning to„liq uzil-kesil cho„kishi, m; 

n – ko„tarma ta‟sir zonasida ajratilgan hisobiy qatlamlar, qatlamlar dastasi soni; 

ai – tog„ jinslari har bir hisobiy qatlamining, qatlamlar dastasining zichlanish 

koeffitsienti;  

ei - tog„ jinslari har bir qatlamining, qatlamlar dastasining tabiiy bosim ostidagi 

g„ovaklik koeffitsienti;  

hi – tog„ jinslari har bir hisobiy qatlamining qalinligi, m; 

Ri - tog„ jinslarining har bir hisobiy qatlamidagi o„rtacha ta‟sir etuvchi bosim 

(tabiiy bosimga qo„shimcha). 

 Ko„tarmalarning cho„kish qiymatini hisoblaganda, ular ta‟sirining 

(zichlanuvchi zona) quyi chegarasi deb, tog„ jinslariga bo„lgan qo„shimcha 

bosimlar, tabiiy bosimning 0,2 qismidan ortmagan chuqurlikni, yoki mustahkam, 

kam zichlanuvchan tog„ jinslari yuzasini, ba‟zi hollarda esa – strukturaviy 

mustahkamligi ko„tarmadan tushadigan qo„shimcha bosimdan katta bo„lgan tog„ 

jinslari qatlamini olish maqsadga muvofiq bo„ladi.  

YUqorida taklif etilgan usullar ko„tarmalar cho„kishini ko„p marotaba 

kuzatishlar natijasida o„z tasdig„ini topdi. 

  31-rasmda bo„shang gruntlardagi ko„tarmalarning bir o„q bo„ylab zichlash 

usuli bilan olingan hisobiy cho„kishini har xil rayonlardagi yo„llar uchun amalda 

olingan cho„kish miqdori bilan solishtirish grafigi berilgan. 



  

 

 

30 - rasm. Bo‘shang tog‘ jinslarida ko‘tarmalarning bir o‘q bo‘ylab 

zichlash usuli bilan olingan hisobiy cho‘kishini har xil rayonlardagi yo‘llar 

uchun amalda olingan cho‘kish miqdori bilan solishtirish grafigi (E.K. 

Evgenev va V.D. Kazarnovekiy bo‘yicha). 

1- Belorussiya; 2- G„arbiy Sibir; 3-Moskva oblasti; 4-Boltiqbo„yi; 5-Ukraina. 

 

 Grafikdan ko„rinib turibdiki, haqiqatda yuz bergan deformatsiyalarni aks 

ettiruvchi nuqtalar miqdori hisobiy ma‟lumotlar bo„yicha chizilgan to„g„ri chiziq 

atrofida joylashgan.  

CHo„kishni vaqtga bog„liq ravishda bashoratlash quyidagi “Injenerlik 

petrologiyasi” kitobidan bizga ma‟lum bo„lgan qoidalar asosida bashoratlanadi.  

Bosim R1 dan R2 gacha ortganda h balandlikka (qalinlikka) ega bo„lgan 

qatlamni zichlash uchun zarur bo„lgan t vaqtni quyidagicha aniqlanadi 

 

  

 

Bundan ko„rinib turibdiki, h balandlikdagi (qalinlikdagi) tog„ jinsi namunasining 

zichlanishi (konsolidatsiyasi) uchun zarur bo„lgan vaqtni quyidagi koeffitsientlar 

ma‟lum bo„lgan taqdirda aniqlash mumkin: zichlanish koeffitsienti -a, g„ovaklik 



  

 

koeffitsienti - e (doimiy ravishda ta‟sir etuvchi bosim – r ga to„g„ri keladigan) va 

filtratsiya koeffitsienti-Kf. 

 Bu kabi barcha birlamchi ma‟lumotlarni tog„ jinslarida kompressiya va 

filtratsiya sinovlari o„tkazish natijasida aniqlash mumkin. 

Agar (h) balandlikdagi tog„ jinslarining namunasini zichlash uchun ketgan 

vaqt (t) ma‟lum bo„lsa, u holda N qalinlikdagi qatlamning zichlanish vaqti T ni 

aniqlash mumkin. 

 ;  

  

 

 Filtratsion konsolidatsiya nazariyasi va ekspyerimental kuzatishlar natijasida 

tog„ jinslari konsolidatsiya darajasi bilan vaqt orasida quyidagi bog„lanish 

mavjudligi isbotlangan.  

 ;  

  

  ; 

bu yerda,  - konsolidatsiya darajasi, yoki berilgan vaqtda yuz bergan cho„kish 

miqdorining umumiy (to„liq) cho„kish miqdoriga nisbati (%); 

 - vaqt omili deb ataluvchi, o„lchamsiz qiymat bo„lib u cho„kish tezligini 

bosimni berishning shu sharoitlarida aniqlaydi; 

 - berilgan g„ovaklikdagi tog„ jinsi suv o„tkazuvchanligi va 

zichlanuvchanligining birgalikda uning zichlanish tezligiga ta‟sirini aks ettiruvchi 

konsolidatsiya koeffitsienti  

 

  

 



  

 

H – tog„ jinsi zichlanishi jarayonidagi filtratsiyaning eng uzun yo„li (suv harakati 

tepaga va pastga qarab bo„lsa, u holda zichlanuvchan qatlamning yarmi olinadi; 

agar suv harakati bir tomonga bo„lsa, u holda qatlamning to„liq qalinligi olinadi); 

T –  miqdoriga mos keluvchi vaqt. 

Konsolidatsiya darajasini 32-rasmda keltirilgan grafik asosida ham aniqlash 

mumkin. Turli vaqt oraliqlarida konsolidatsiya darajasini (cho„kishning miqdorini) 

aniqlab, ko„tarma cho„kishining asosiy qismi to„liq yuz berishi uchun ketgan 

vaqtni aniqlanadi. 

Bu vaqtni quyidagi taxminiy ifoda orqali ham aniqlash mumkin 

 

  

 

 (vaqt omili) 

31-rasm. Vertikal filtratsiyada tog‘ jinslari konsolidatsiya darajasini 

(cho‘kishini) aniqlash grafigi. 

 

Ko„tarma zaminidagi tog„ jinslariga to„liq bosim berish vaqti davomida yuz 

beruvchi cho„kish miqdori quyidagi ifoda yordamida aniqlanishi mumkin. 

 

 

 

bu yerda  – t vaqt o„tganidan keyingi ko„tarmaning cho„kish miqdori, sm; 



  

 

 - tog„ jinsining konsolidatsiya darajasi, yoki shu berilgan vaqt davomida sodir 

bo„lgan cho„kish miqdorining to„liq cho„kish miqdoriga nisbati (%), (maxsus 

jadval bo„yicha ham aniqlanishi mumkin); 

 - ko„tarmaning to„liq cho„kish miqdori, sm. 

 Turli zichlanuvchan tog„ jinslarida sodir bo„lgan cho„kish miqdorlari ko„p 

hollarda hisoblash yo„li bilan aniqlangan ma‟lumotlardan farq qiladi. Bu esa 

bo„shang tog„ jinslarida barpo etiladigan ko„tarmalar cho„kishini bashoratlash 

masalalari hali mukammal o„rganilmaganligini ko„rsatadi. Turli tarkibli va 

holatdagi bo„shang tog„ jinslarida suvni siqib chiqarish (filtratsion konsolidatsiya) 

oqibatida sodir bo„ladigan va rivojlanadigan tog„ jinslari deformatsiyalariga 

g„ovaklik bosimi, strukturaviy mustahkamlik, boshlang„ich bosim gradienti, 

oquvchanlik va boshqa hodisalar ta‟sir ko„rsatadi. Har bir ko„rsatilgan omil 

ta‟sirining miqdoriy qiymatlari hozirgacha aniq belgilanmagan. SHuning uchun 

ular ta‟sirini va ko„tarma cho„kishining vaqtga bog„liqligini o„rganish dolzarb 

masalalardan hisoblanadi. 

 Bo„shang tog„ jinslaridan tashkil topgan zaminlarda quriladigan 

ko„tarmalarni qurish sharoitlarini umumiy baholash uchun ularning tipizatsiyasi 

(turlarga ajratilishi) amalga oshiriladi ( 15-jadval). 

 Shu tipizatsiyaga asosan quyidagi turlar ajratiladi: І- mustahkamligini 

ta‟minlash uchun maxsus chora - tadbirlar talab etmaydigan zaminlar, ІІ- 

mustahkamligini ta‟minlash uchun faqat texnologik chora - tadbirlar qo„llash zarur 

bo„lgan zaminlar, ІІІ- mustahkamligini ta‟minlash uchun maxsus chora tadbirlar 

talab qiluvchi zaminlar.  

Bo„shang tog„ jinslarida quriladigan ko„tarmalar mustahkamligini 

ta‟minlovchi texnologik tadbirlar ma‟lum tartibda, ketma-ketlikda zamin 

15-jadval 

Bo‘shang tog‘ jinslaridan tashkil topgan ko‘tarmalar zaminining turlari 

(“Bo„shang tog„ jinslarida yo„llarning tuproq poyini loyihalash bo„yicha uslubiy 

ko„rsatmalar” dan)  

 



  

 

Zaminlar 

turlari 

Aniqlovchi 

belgilar 

Mustahkamlik 

tafsiloti 

Tog„ jinslarining 

ustuvor 

deformatsiyalari  

Zamin sifatida 

foydalanish 

mumkinligi 

І > 1
 Ko„tarma qanday 

tezlikda bunyod 

etilishidan qat‟iy 

nazar 

mustahkamligi 

ta‟minlangan 

mumkin 

mustahkamligi 

ta‟minlangan 

bilan bunyod 

etilganda surilish, 

siqib chiqarilishi, 

esa zichlanish 

Ko„tarma 

sekinlik bilan 

bunyod 

etilganda 

foydalanish 

mumkin emas, 

harqanday 

konsolidatsiya 

darajasida ham 

ta‟minlanmagan  

tadbirlar zarur  

 

tog„ jinslarini zichlash va ularga zarur mustahkamlik va ishonchlilik berishga 

yo„naltirilgan. Shu maqsadda ko„tarmani ketma - ket qatlamlash rejimiga rioya 

qilinadi, ya‟ni ostki qatlam to„liq zichlangandan so„ng uning ustiga keyingisi 

yotqiziladi. Xuddi shu maqsadda, ba‟zi hollarda, ko„tarmalar zaminiga 

vaqtinchalik qo„shimcha yoki ortiqcha yuk berish yo„li bilan jadallashtirilgan usul 

qo„llaniladi. 

  Buning uchun avval ko„tarma mo„ljaldagidan baland qilib quriladi, va 

so„ngra zamin tog„ jinslari zichlanib bo„lgandan so„ng, ko„tarmadagi tog„ 

jinslarining ortiqcha qismini yonbag„irlarga va yo„l chekkasiga yoyib tashlanadi.  

Ko„tarmalar mustahkamligini oshirish uchun texnologik usullarni qo„llashda 

zamin sifatida ishlatiladigan tog„ jinslarining umumiy zichlanuvchanligi va 

ularning vaqtga bog„liq ravishda tezligi haqida to„liq va aniq ma‟lumotga ega 

bo„lish kerak. Bu ma‟lumotlarni olishga injener-geologik izlanishlar davomida 

katta e‟tibor qaratish lozim. 

 Ko„tarmalar mustahkamligini oshirishning asosiy tadbirlaridan yana biri – 

bu qurilish maydonini ochiq va yopiq drenaj tizimlari yordamida quritishdir. 

Oxirgi yillarda suvga to„yingan, bo„shang tog„ jinslarining samarali zichlanishini 

ta‟minlash uchun vertikal drenaj tizimlaridan foydalaniladi. Bu drenaj quduqlari 

diametri 35-90 sm ko„ndalang kesimli quduqlar, yoki kengligi 80-120 sm bo„lgan 

ariqlar bo„lib, ular yaxshi filtratsiya xususiyatiga ega bo„lgan tog„ jinslari (qumlar) 

bilan to„ldirilgan bo„ladi. Quduqlar qurilish maydonlarida shaxmat usulida bir - 

biridan 2-4m oraliqdagi masofada joylashtiriladi (32-rasm). 



  

 

 

32 - rasm. Bo‘shang tog‘ jinslari ustidagi ko‘tarma 

a - zaminidagi vertikal drenajlar bilan; b- zaminidagi vertikal drenaj va 

vaqtinchalik qo„shimcha yuk bilan;  

1- ko„tarma; 2- vaqtinchalik qo„shimcha yuk; 3- vertikal drenaj; 4- drenaj qatlami. 

 

 

Vertikal drenajlarning og„zini yaxshi filtratsiya xususiyatiga ega bo„lgan 

tog„ jinslari, odatda qumlar bilan yopiladi. Ko„tarmaning og„irligi ostida bo„shang 

tog„ jinslari zichlanadi, siqib chiqarilgan suv esa vertikal drenajlarga tushib, ular 

orqali chiqarib yuboriladi. Bu usulda tuproq va boshqa har xil inshootlar zamini 

sifatida foydalaniluvchi bo„shang yotqiziqlar xususiyatlarini yaxshilash samarali va 

tejamli ekanligi endilikda isbotlangan va hammaga ma‟lum. 

Botqoqlangan maydonlarda – botqoqlangan tog„ jinslarida ko„tarmalarni 

loyihalash va qurish maxsus sxemalar bo„yicha bajariladi (33-rasm). 

33-rasmdan ko„rinib turibdiki, І turdagi botqoqlangan maydonlarda ko„tarma 

balandligi 3 metrdan baland bo„lgan holda (a) sxemasi bo„yicha yotqizilib, uning 

tagida torf qoldiriladi, u esa o„z navbatida zichlanadi. Hisoblash yo„li bilan ta‟sir 

etuvchi bosimni, botqoqlangan tog„ jinslari qalinligini va ularning 

zichlanuvchanligini hisobga olgan holda, yuz berishi mumkin bo„lgan cho„kish 



  

 

miqdorini bashoratlash asosida, loyihada ko„tarmani loyihaviy balandlikkacha 

ko„tarish uchun ketadigan qo„shimcha ish hajmi belgilanadi. 

Balandligi 3 metrgacha bo„lgan ko„tarmalarni І turdagi botqoqlangan 

maydonlarda (b) tizimi bo„yicha bunyod etiladi. Bunda torf qatlami birmuncha 

kesiladi, uning balandligini ko„tarma balandligiga bog„liq ravishda maxsus jadval 

yordamida aniqlanadi (Lomtadze V,D. “Injenernaya petrologiya”. Izdatelstvo 

Nedra. 1984 y.). 

 

33 - rasm. Botqoqlangan yotqiziqlarda ko‘tarmalarni qurish turlari:  

1 - torf; 2- gil; 3- mineral o„zak; 4 - suv. 

 

Agar botqoqlangan yotqiziqlarning qalinligi kichik bo„lsa (3 metrdan kam 

bo„lganda), u holda ko„tarmalar (v) sxemasi bo„yicha quriladi. Bu sxema bo„yicha 

zaminni tayyorlashda torf batamom olib tashlanadi. Agar І turdagi botqoqlangan 

maydonlardan suvlarni olib chiqib ketish imkoniyati bo„lsa, u holda yo„lning 

ikkala tomonidan suvlarni olib chiqib ketuvchi drenaj ariqlari qurilishi ko„zda 

tutilishi kerak. 

Qalinligi 3 metrgacha bo„lgan ІІ turdagi botqoqlangan yotqiziqlarda 

ko„tarmalar, ularning balandligidan qat‟iy nazar (g) sxemasi bo„yicha quriladi. 

Ko„tarma mineral o„zakka “o„tqazilishi” kerak. Bo„shang tog„ jinslari siqib 



  

 

chiqarilishini tezlashtirish uchun yo„lning ikki chetida qabul qiluvchi ariqchalar 

quriladi. 

ІІ turdagi botqoqlangan uchastkalarda bo„shang tog„ jinslarining qalinligi 3 

metrdan katta bo„lgan holatlarda ko„tarma (d) sxemasi bo„yicha bunyod etiladi. 

Bunda ko„tarma o„z og„irligi bilan yumshoq tog„ jinslariga shunday 

chuqurlikkacha cho„kishi mumkinki, bunda faol bosimga qarshilik ko„rsatuvchi 

passiv qarshilik muvozanat holatiga keladi, ishonchlilik koeffitsienti 1ga teng, yoki 

unga yaqin bo„ladi. Lekin noturg„un konsistensiyali botqoq yotqiziqlarining 

qarshiligi amalda “0”ga teng bo„ladi. SHuning uchun bunday sharoitlarda ko„tarma 

mineral o„zakka “o„tqazilishi” lozim. SHu sababli bunday sharoitlarda botqoq 

yotqiziqlarining xususiyatlari tabiiy sharoitlarda yotgan holatda parrakli qurilmalar 

yordamida o„rganilishi kerak.  

ІІІ turdagi botqoqlangan uchastkalar O„zbekiston Respublikasi sharoitlarida 

uchramagani uchun ushbu qo„llanmada keltirmadik.  

Ko„tarmalarning mustahkamligini oshirish uchun ularning ikki tomonidan 

banketlar - prizmalar yoki kontrbanketlar qurish maqsadga muvofiqdir. Bu holda 

banketlar ko„tarmalar ostidan bo„shang tog„ jinslari oqib chiqishining, yoki siqib 

chiqarilishining oldini oladi (34-rasm).  

 

 

34-rasm. Ko‘tarma mustahkamligini oshirish maqsadida qurilgan 

banketlar sxemasi 

1- ko„tarma; 2- banket.  

Ko„tarmalarni botqoqlangan maydonlarda loyihalaganda ular joylashadigan 

joyning relef elementlariga katta e‟tibor berish kerak. 



  

 

Agar ko„tarma ko„milgan yonbag„irlarda joylashgan bo„lsa, uning cho„kishi 

yoki surilishi muqarrar (35-rasm). 

 

35-rasm.Botqoqliklarda ko‘tarmalarning joylashishi  

1,2- noqulay, murakkab sharoit; 3- qulay,yaxshi sharoit; 4- botqoqlik 

yotqiziqlari; 5-mineral o„zak sathining relefi. 

 

Mustahkam bo„lmagan, bo„shang tog„ jinslarida ko„tarmalar barpo etishda, 

ularni barpo etish uchun ishlatiladigan tog„ jinslarini tanlash va tanlangan tog„ 

jinslari xususiyatlarini mukammal o„rganish juda muhim hisoblanadi. 

Ko„tarmalar uchun o„zidan suvni yaxshi o„tkazadigan tog„ jinslari: yirik va 

o„rta zarrachali qumlar, graviy, galechnik, sheben va shunga o„xshash yirik 

bo„lakli tog„ jinslari tanlanadi. 

Ko„tarmalar bo„shang tog„ jinslari tarqalgan uchastkalarni kesib o„tgan 

hollarda boshqa maxsus chora – tadbirlar ham ko„riladi. Masalan, ko„tarmalarni 

svay ustunlarda qurish, hamda ko„tarmalarning o„rniga estakadalar qurish va 

boshqalar. 

Yonbag„irlarda qurilgan ko„tarmalarning mustahkamligini oshirib, ular 

sirg„alib – surilib ketishining oldini olish maqsadida, ularning surilishga 

qarshiligini oshirishga mo„ljallangan chora - tadbirlar belgilanadi: shtrablar – 

tokchasifat o„yiqlar kesib o„yiladi, yonbag„irlarning quyi tomonidan toshlardan 

tayanch prizmalari taxlab chiqiladi, kontrbanketlar va boshqa tayanch inshootlari 

quriladi (36-rasm). 

 

 



  

 

 

36-rasm. Yonbag‘irlarda qurilgan ko‘tarmalarning mustahkamligini 

oshirish uchun qo‘llaniladigan chora - tadbirlar sxemalari 

 

3.7. Yo‘l tuproq tasmasining texnik loyihasini asoslash uchun 

o‘tkaziladigan injenerlik izlanishlarning tarkibi va usullari. 

Yo„l qurilishi texnik loyihasini asoslash uchun o„tkaziladigan mukammal 

injenerlik izlanishlarda tuproq tasmasi joylashgan har bir uchastka, ya‟ni o„yiq, 

ko„tarma va boshqalarning injener-geologik sharoitlarining tavsifi va bahosi 

ma‟lum ketma-ketlikda beriladi. 

Bunday izlanishlar qurilish ishlarini tashkil etishning sharoitlarini va yo„l 

tuproq to„shamasining, undan foydalanish davrida mustahkamligini aniqlovchi 

barcha tabiiy elementlar kompleksini qamrab olishi lozim. 

Yo„llarni qurish va ulardan foydalanish tajribasi shuni ko„rsatadiki, faqat 

amalda mavjud geologik jarayon va hodisalarni o„rganishdan tashqari qurilishdan 

so„ng yuzaga kelishi mumkin bo„lgan, ulardagi o„zgarishlarni va yangidan paydo 

bo„lishi mumkin bo„lgan jarayonlarni oldindan ko„ra – bilish, ya‟ni bashoratlash 

katta ahamiyatga ega.  

Bunday hodisalar yo„ldan beto„xtov foydalanishda to„satdan yuz berishi 

mumkin bo„lgan uzilishlarni yuzaga keltirib chiqarishi, masalan, yo„l 

to„shamasining tog„ jinslari cho„kuvchanligi oqibatida cho„kishi natijasida, 

surilmalar sodir bo„lganda va boshqa avariyalar, katta halokatlar keltirib chiqarishi 

mumkin. Xuddi mana shularni inobatga olgan holda biz geologik jarayon va 

hodisalar bilan bog„liq bo„lgan ko„tarmalar va o„yiqlardagi yo„l tuproq 



  

 

to„shamasida yuzaga kelishi mumkin bo„lgan muhim deformatsiya turlari haqida 

batafsil to„xtalib o„tdik.  

Yo„l tuproq to„shamasining texnik loyihasini asoslash uchun quyidagi 

ma‟lumotlarga ega bo„lish lozim: 

1. 1:100000, 1:200000 masshtabdagi rayonning injener-geologik xaritasi. Bu 

xaritada mukammalroq materiallarni chuqurroq tahlil qilish uchun, hamda 

bajarilgan izlanishlar va olingan xulosalarning to„g„riligi to„g„risida qaror qabul 

qiluvchi yo„l trassasi joylashishining umumiy injener-geologik sharoitlari 

ko„rsatilgan bo„lishi kerak. 

2. Yo„l trassasi bo„ylab eni taxminan 0,3-0,5 km kenglikdagi yo„l tasmasining 

1:10000 masshtabdagi injener-geologik xaritasi.  

Ba‟zi uchastkalarda texnik loyihani asoslash uchun xarita yanada kengroq 

maydonni egallashi mumkin. 

3. Noyob va mukammal injenerlik inshootlari – tunnellar, yirik ko„priklar va 

boshqalar joylashadigan uchastkalarda, hamda tuproq to„shamasi alohida 

individual loyihalar bo„yicha qurilishi mo„ljallangan uchastkalar uchun tuzilgan 

1:5000, 1:2000 masshtabli injener-geologik xaritalar.  

4. Yo„l tuproq to„shamasining o„qi bo„ylab gorizontal masshtabi 1:10000, 

vertikal masshtabi 1:500, 1:200 bo„lgan geologik qirqim. Bu qirqim yakuniy 

qirqim bo„lib, u texnik loyihalash ishlari davrida kiritilgan barcha o„zgartirishlarni 

hisobga olgan holda tuzilgan bo„lishi kerak. 

5. Yo„l tuproq to„shamasi individual loyihalar bo„yicha qurilishi mo„ljallangan 

har bir uchastkaning ko„ndalang geologik qirqimlari. Agar bu uchastkalar juda 

uzun bo„lsa, u holda ular bo„yicha bunday qirqimlardan bir nechtasi, injener-

geologik sharoitlarga bog„liq ravishda bir biridan 25-250m oralig„idagi masofada 

tuziladi. 

Ko„ndalang geologik qirqimlar masshtabini (gorizontal bo„yicha 1:2000, 

1:10000, vertikal bo„yicha 1:200, 1:500. yoki undan yirik) geologik tuzilishning 

zarur detallarini ko„rsatish ehtimolini, va ulardan tuproq to„shamasini loyihalashda 

foydalanishni nazarda tutib tanlanadi.  



  

 

6. Namunaviy loyiha bo„yicha qurilishi mumkin bo„lgan, bir xil yoki o„xshash 

qulay injener-geologik sharoiti bo„lgan ko„tarma va o„yiqlarning har bir guruhi 

uchun xuddi yuqoridagidek ko„ndalang geologik qirqimlar. 

7. Yo„l trassasining har bir piket bo„yicha aniqlik kiritilgan ta‟rifi. U injener-

geologik xarita, bo„ylama va ko„ndalang geologik qirqimlar bilan birga bo„lishi, 

hamda yo„l tuproq to„shamasining har bir injener-geologik elementi sharoiti (o„yiq, 

ko„tarma va b.)ni tavsiflash va baholash uchun aniq, asosiy, eng kerakli 

ma‟lumotlarni o„zida mujassamlagan bo„lishi kerak. Yo„l trassasi u yoki bu 

uchastkasining materiallarini ko„rib, piketlar bo„yicha ta‟riflardan bu uchastka 

qayerda joylashganligini, uning uzunligini, bu uchastkada yo„l qay tarzda 

o„tkazilishini (o„yiq va uning chuqurligi, ko„tarma va uning balandligi va b.), 

relefning, geologik tuzilish va gidrogeologik sharoitlarning o„ziga xos 

xususiyatlarini, bu uchastka tuzilishini qaysi geologik qirqim ko„rsatishini, qurilish 

materiallari konlari qayerda joylashganini ko„rish mumkin. 

8.Yo„l trassasining ayrim (yiriklashtirilgan) uchastkalari uchun tog„ jinslarining 

barcha asosiy genetik tiplari va petrografik turlari fizik-mexanik xususiyatlarining 

ta‟rifi va baholanishi. Bunday ta‟riflar tog„ jinslari tiplari va turlari xususiyatlari 

ko„rsatkichlarining normativ, alohida ob‟ektlar uchun esa – tog„ jinslarining har bir 

qatlami, zonasi, qatlamlar dastasi yoki turlari uchun asoslangan hisobiy 

ko„rsatkichlarini o„zida mujassamlashtirgan bo„lishi kerak.  

9. Har bir o„yiq yoki o„yiqlar guruhi uchun, ko„tarma yoki ko„tarmalar guruhi 

uchun asosiy maydonchaning, yonbag„irlarning, o„yiqlarning tepalik qismi, 

ko„tarma tanasi va yonining, hamda ular zaminining ta‟rifi va qurilish injener-

geologik sharoitlari va mustahkamligini baholash. Bunday ta‟rif va baholash 

loyihalash va qurilish uchun zarur bo„lgan barcha hisobiy ma‟lumotlarni, qurilish 

ishlarini olib borishning sharoitlari to„g„risidagi tavsiya va xulosalarni, talab 

qilinadigan injenerlik chora – tadbirlari va ularni asoslashni o„z ichiga olishi kerak.  

10. Yo„l trassasi bo„ylab tarqalgan, qurilish uchun zarur bo„lgan, ballast va 

boshqa qurilish materiallari konlari to„g„risida ma‟lumotlar. Har bir kon uchun 

quyidagi ma‟lumotlar keltirilishi kerak: uning geologik tuzilishi, foydali 



  

 

qazilmaning yotish sharoitlari, uning tepa qismidan olib tashlanadigan qoplovchi 

tog„ jinslari qalinligi, sifat va zahira ko„rsatkichlari, uni ochish va kavlab olish 

sharoitlari.  

YUqorida keltirilgan materiallar ro„yxati yo„lning texnik loyihasini asoslash 

uchun zarur bo„lgan ma‟lumotlar hisoblanadi.  

Noyob inshootlar – yirik ko„priklar, tunnellar va b. loyihalarini asoslash 

uchun zarur bo„lgan ma‟lumotlar ushbu qo„llanmaning tegishli bo„limlarida 

keltirilgan. 

Yo„l tuproq tasmasining texnik loyihasini asoslash uchun kerak bo„lgan, 

yuqorida qayd etilgan ma‟lumotlarga ega bo„lish uchun mukammal izlanishlar 

davrida quyidagi geologik ishlarni o„tkazish lozim: 

1) injener-geologik s‟yomka; 

2) razvedka ishlari; 

3) tajriba ishlari; 

4) statsionar kuzatuvlar (doimiy kuzatuvlar); 

5) ilmiy-tadqiqot ishlari; 

6) laboratoriya ishlari; 

7) kameral ishlar. 

Mukammal dala injener-geologik izlanishlarni bajarishdan oldin, 

o„rganilayotgan rayon va trassaning tanlab olingan varianti bo„yicha dastlabki 

injenerlik izlanishlar materiallari tahlil qilinadi, bu ishlar bilan birga qo„shimcha 

ravishda mavjud materiallarni yig„ish va sistemaga solish, aerofoto va boshqa 

fotomateriallar deshifrovkasiga aniqlik kiritish ishlari bajariladi. Trassaning tanlab 

olingan varianti bo„yicha yo„lni qurishning sharoit va usullari borasidagi loyiha 

ishlanmalarini o„rganishga alohida e‟tibor qaratilishi kerak.  

Bu dastlabki tayyorlov kameral ishlar injenerlik izlanishlarni og„ishmay olib 

borish, yo„l trassasi alohida uchastkalarining barcha geomorfologik xususiyatlarini, 

ularning geologik tuzilishini, geologik jarayon va hodisalar tarqalishini va umuman 

injener-geologik sharoitlar murakkabligini hisobga olgan holda injenerlik 

izlanishlari dasturiga aniqlik kiritishni ta‟minlashi kerak (8 - jadval).  



  

 

Yirik ob‟ektlarda, yoki murakkab injener-geologik sharoitli rayonlarda 

joylashgan ob‟ektlarda injenerlik izlanishlariga tayyorgarlik ishlarini olib borish, 

odatda, maxsus ilmiy tadqiqot ishlarining vazifa va mavzularini shakllantirish 

imkonini yaratadi. 

Echish imkoni bo„lmagan masalalar bo„yicha bu ishlarni odatiy reja 

bo„yicha olib boriladigan injenerlik izlanishlarini bajarishda, maxsus tashkil etilgan 

guruh, otryadga, yoki ixtisoslashtirilgan tashkilotlar (“Boshtransloyiha”, “Yo„l – 

loyiha byurosi”va b.)ga topshirish maqsadga muvofiqdir. Bunday tadqiqotlarning 

natijalari odatda injenerlik izlanishlarining ilmiy saviyasini, ularning samarasi va 

sifatini oshiradi.  

Dala geologik ishlari yo„l trassasi bo„ylab kengligi taxminan 0,3-0,5 km 

bo„lgan maydonda 1:10000 masshtablik injener-geologik s‟yomka bilan 

boshlanadi. 

S‟yomka normativ va uslubiy qo„llanmalar talablari asosida xaritalash 

ishlarining to„liq majmuasi bilan birgalikda olib boriladi. Bu ishlar natijasida 

olinadigan ma‟lumotlar asoslangan ravishda razvedka (geofizika, burg„ulash, tog„ 

kovlash), tajriba, rejim - kuzatuv va boshqa ishlarni olib borish imkonini beradi. 

SHu bilan birga olinadigan ma‟lumotlar aerofoto materiallarni yakuniy deshifrovka 

qilish va joyga bog„lash, injener-geologik xarita va injener-geologik 

rayonlashtirish xaritasini tuzish, hamda piketlararo yozma bayonnomani 

aniqlashtirish imkonini beradi.  

Injener-geologik s‟yomka jarayonida alohida uchastkalarda bajariladigan 

geofizik razvedka ishlari (asosan elektrrazvedka va georadar razvedkasi) boshqa 

razvedka va tajriba ishlaridan birmuncha oldin (to„rtlamchi davr yotqiziqlari 

qalinligi katta bo„lgan maydonlarda, soylik va vodiylar kesishgan uchastkalarda, 

botiqlar va cho„kmalarda, karstlangan, botqoqlangan, relefi kuchli buzilgan va 

sh.o„. maydonlarda) o„tkazilishi kerak. Odatda ular burg„ulash, tog„ kon va tajriba 

ishlari samarasini va maqsadga muvofiqligini oshiradi, tajriba va tog„ 

kovlamalarini samarali joylashtirishga imkon beradi. 



  

 

Burg„ulash va tog„ kovlash razvedka ishlari yo„l qurilishidagi maydon har 

bir elementining injener-geologik sharoitlari haqida aniq ma‟lumotlarga ega 

bo„lish uchun o„tkaziladi. 

Bu ishlar natijasida maksimal aniqlik va ishonchlilikda bo„ylama va 

ko„ndalang yakuniy geologik qirqimlar tuziladi. SHuning uchun razvedka 

nuqtalarining joylashish plani va razvedka zichligini aniqlashda injener-geologik 

xaritadan, geofizik kuzatishlar va o„lchashlardan foydalanish kerak, hamda yo„l 

tuproq to„shamasi konstruksiyasining xususiyatlarini hisobga olish kerak.  

Ko„tarma va yarim ko„tarmalar barpo etiladigan uchastkalarda ular 

zaminining razvedkasiga, tavsiflanishiga va baholanishiga: zichlanuvchi qatlam 

qalinligi, qoyatosh tog„ jinslarining yotish chuqurligi va b. asosiy e‟tibor qaratilishi 

kerak. SHuningdek, ko„tarma va yarim ko„tarmalar qurilishida ishlatiladigan 

ballast va qurilish materiallarining konlarini razvedka qilish va sanoat nuqtai 

nazaridan baholashni amalga oshirishga ham e‟tibor qaratilishi kerak.  

Bu bosqichda razvedka tog„ kovlamalari (burg„uquduqlar va tog„ 

kovlamalari, shurflar) ko„tarma o„qi bo„ylab taxminan har 50-100 metr oralig„ida, 

ko„ndalang kesimlarda esa trassa o„qidan 20-50 m masofada o„tkazilishi kerak (38-

rasm). 

 

37 - rasm. Mukammal injenerlik izlanishlarida, ko‘tarmalar (a) va 

o‘yiqlar (b) joylashgan uchastkalarning taxminiy razvedka planlari 

1 - uchastka plani; 2 - bo„ylama profil; 3 - ko„ndalang profil. 



  

 

  

Tog„ kovlamalari va burg„uquduqlarining chuqurligi 5-6 metrga teng 

bo„lishi kerak, yoki ularni qoyatosh tog„ jinslarining nuramagan qatlami 

joylashgan chuqurlikkacha o„tilsh kerak. Yo„l tuproq to„shamasi individual 

(maxsus) loyihalar asosida quriladigan uchastkalar mukammal, bir nechta 

ko„ndalang kesimlarda 3-5 tadan burg„uquduqlari, yoki shuncha tog„ kovlamalari, 

o„tilgan holda razvedka qilinadi. 

Agar trassa botqoqlangan joylarni kesib o„tsa, u holda mineral o„zak chuqur 

o„rganiladi, aks holda ko„tarma yonbag„irlarga tushib qolishi mumkin.  

Amaldagi tajribalardan ma‟lum bo„lishicha ko„tarmalar tik yonbag„irlarda 

joylashgan hollarda, ular doimo cho„kish, surilish va b. deformatsiyalarga 

uchragan. Shuning uchun trassa botqoqlangan joylarni kesib o„tgan uchastkalarda 

bir necha qirqimlar bo„ylab zondlash burg„quduqlari yordamida razvedkani amalga 

oshirish zarur.  

Suv o„tkazuvchi mayda inshootlar (quvurlar, suv o„tkazish teshigi 25 

metrgacha bo„lgan ko„priklar) loyihalanayotgan uchastkalarda, razvedka quduqlari 

va shurflarni 38-rasmda ko„rsatilgandek joylashtiriladi, ularning chuqurligi esa 

o„rtacha 6-8 m ni tashkil etib, bu inshootlar ta‟sir zonasining chuqurligigacha 

bo„lgan (zichlanuvchi) qatlamni to„liq ochishi kerak.  

O„ziga xos xususiyatga ega gruntlar (cho„kuvchan, ko„pchuvchan, sho„rxok, 

o„ta siqiluvchan, texnogen va sh.o„.) tarqalgan hududlarda kovlamalar bu grunt-

larning qatlamini to„liq kesib o„tishi, yoki bu gruntlar inshootlarning 

mustahkamligiga ta‟sir qilmaydigan chuqurlikkacha o„tilishi kerak.  

Xavfli injener-geologik va tabiiy - geologik jarayon va hodisalar tarqalgan 

hududlarda kovlamalar ularning faol qatlamidan 3-5m chuqurroq o„tilishi kerak. 

Qurilish materiallari konlarini razvedka qilish ham razvedka chiziqlari 

bo„ylab, zarur miqdordagi zahirani ta‟minlayoladigan maydonlarda amalga 

oshiriladi. 



  

 

 

38 - rasm. Suv o‘tkazuvchi inshootlar loyihalanayotgan uchastkalarda 

razvedka kovlamalarining joylashishi 

a - quvur; b - teshigi 25 metrgacha bo„lgan ko„prik; 

 І- ІІ-geologik sharoitlar; І-oddiy; ІІ-murakkabroq. 

 

O„yiqlar joylashgan uchastkalarda razvedka chuqurligi o„yiqqa nisbatan 

chuqurroq olinadi (2-3m), yoki qoyatosh va yarim qoyatosh tog„ jinslarining 

nuramagan qatlamigacha bo„lgan chuqurlikni ochishi kerak. Razvedka kovlamalari 

(burg„quduqlar, shurflar, ochilmalar, jo„yaklar)ning joylashishi xuddi 

ko„tarmalardagidek bo„lishi kerak, ya‟ni o„yiq o„qi bo„yicha o„rtacha har 50-100 

metrda, ko„ndalang qirqimlarda esa, trassa o„qidan 20-50 metr masofada (38-

rasm). Individual loyihalanadigan uchastkalar batafsilroq razvedka qilinadi. 

O„yiqlar joylashgan joylarda asosiy maydonchaning, yonbag„irlarning 

mustahkamligiga, ularning ratsional joylashtirilishiga va o„yiqlar tepa qismining 

mustahkamligini baholashga katta e‟tibor qaratilishi kerak. 

Bu bosqichda bo„shang gruntlar tarqalgan uchastkalarda statik va dinamik 

zondlash, quduqlarda pressiometriya va parrakli qurilmalar yordamida tajriba 

ishlari o„tkazilib tog„ jinslari o„rganiladi. Shuningdek, suvli gorizontlar, zonalar, 

komplekslarni xarakterlash va baholash maqsadida yakka quduqdan suv tortib 

chiqarish - tajriba ishlari bajariladi. 

Tog„lik past - baland relef sharoitlarida, o„tish qiyin bo„lgan, yo„lsiz 

sharoitlarda, hamda o„zlashtirilmagan yerlarda yo„llar loyihasini asoslashda 

razvedka ishlarini bajarishda ham, tajriba ishlarini bajarishda ham odatda katta 



  

 

qiyinchiliklarga duch kelinadi. Shuning uchun bunday rayonlarda injenerlik 

izlanishlariga puxtalik bilan tayyorlanish kerak.  

Yo„llarni loyihalashda geologik jarayonlarning rivojlanish dinamikasi, yer 

osti suvlari va ular rejimi haqidagi ba‟zi ma‟lumotlar muhim o„rin tutadi. 

Bu nuqtai nazardan, masalan, yonbag„irlarda kuzatiladigan surilmalar va 

boshqa jarayonlar dinamikasi, daryo, ko„llar, suv omborlari, yer osti suvlari sathi, 

haroratining rejimi va b. katta qiziqish tug„diradi. 

Agar bunday ma‟lumotlar adabiy va fond materiallarida mavjud bo„lmasa, u 

holda bularni o„rganish uchun mukammal ishlar bosqichida rejim kuzatish ishlari 

tashkil etiladi. Bunday kuzatish ishlarini tashkil etish ushbu qo„llanmaning birinchi 

kitobida keltirilgan 

Injenerlik izlanishlari tarkibida trassaning alohida uchastkasidagi tog„ 

jinslarini genetik va petrografik tiplarining fizik-mexanik xususiyatlarini o„rganish 

bo„yicha, hamda yo„l tuproq tasmasini individual loyihalar bo„yicha qurilishi kerak 

bo„lgan uchastkalardagi tog„ jinslarining qatlamlari, zonalarining fizik-mexanik 

xususiyatlarini o„rganish bo„yicha o„tkaziladigan laboratoriya ishlari muhim o„rin 

tutadi. 

 Laboratoriya sharoitlarida, shuningdek konlarni razvedka qilish jarayonida 

ballast va boshqa qurilish materiallari xususiyatlari o„rganiladi, hamda yer osti va 

yer usti suvlarining gidrokimyoviy tarkiblari o„rganiladi. Bu ishlar dala ishlari 

bilan birgalikda olib borilib, kameral ishlar boshlanishi bilan tugallanadi. 

Laboratoriya ishlari uchun birlamchi material bo„lib injener-geologik s‟yomka, 

razvedka va tajriba ishlari davrida olingan namunalar xizmat qiladi. 

Dala ishlari materiallarini kameral yakuniy qayta ishlash, loyiha uchun zarur 

bo„lgan barcha ma‟lumotlarni taqdim qilish va “.... yo„l trassasi rayonining 

injenerlik geologiyasi. Yo„l to„shamasining texnik loyihasini injener-geologik 

asoslash” hisobotini tuzish bilan tugallanadi. Kameral qayta ishlarning tarkibi va 

vazifalari birinchi kitobda ko„rib o„tilgan.  

 

IU bob  



  

 

Ko‘priklar 

Umumiy qoidalar 

Temir yo„llar, avtomobil yo„llari, yoki shahar magistrallari daryo, kanal, 

jarliklarni kesib o„tgan hollarda ko„priklar quriladi. 

Odatda ko„prik, xususan ko„prikdan, yondoshish yo„llari, ular ostidan suv 

o„tishini tartibga tushirib turuvchi qurilmalardan iborat bo„ladi. Demak, ko„prik – 

bu suv yo„lidan o„tish uchun quriladigan sun‟iy inshoot hisoblanadi. Boshqa 

turdagi to„siqlardan o„tish uchun quriladigan qurilmalarni kesib o„tganda “ko„prik” 

so„zining o„rniga: viaduk (tog„ darasini kesib o„tganda), ko„prik yo„l (ikkinchi bir 

yo„lni kesib o„tganda), akveduk (osma quvur) (magistral suv ta‟minoti tarmog„ini 

kesib o„tganda), estakada (shahar hududini kesib o„tganda) va boshqacha nomlar 

ishlatiladi. 

Bajaradigan vazifalariga ko„ra ko„priklar temir yo„l, avtomobil yo„li, 

piyodalar ko„priklari va boshqalarga, ularni qurish uchun ishlatilgan qurilish 

materiallariga ko„ra - metall, temirbeton, beton, tosh va yog„och ko„priklarga 

bo„linadi. 

Xizmat ko„rsatish xususiyatlari va sharoitlariga ko„ra ko„priklar quyidagi 

turlarga bo„linadi: oddiy turdagi, ochiladigan, transbordyerlar yoki ko„prik 

paromlari va suzuvchi (qalqima) tayanchdagi ko„priklar. 

Har bir ko„prik tayanch ustunlari va ustunlararo bo„shliqni yopib turuvchi va 

ularga harakatlanuvchi vositalardan tushadigan bosimni etkazib beruvchi 

orayopma (ustunlararo qurilma)lardan tarkib topgan. 

Orayopma deb gorizontal bo„yicha yonma-yon turgan ikkita ustun orasidagi 

masofaga aytiladi. Agar tayanch ustunlari ikkita bo„lsa, ko„prik bir orayopmali 

hisoblanadi, agar ustunlar ko„p bo„lsa, u holda ko„prik ko„p orayopmali deyiladi. 

Oraliq tayanch ustunlar oraliq ustun deb, chekkadagilari esa qirg„oq ustuni deb 

yuritiladi. 

Bir orayopmali ko„prik tayanch ustunlarining tashqi qirralari orasidagi suv 

eng yuqori bo„lgan holatdagi yorug„lik tushadigan masofa ko‘prik og‘zi yoki 

ko‘prik teshigi deb ataladi. Bir necha orayopmalar bo„lgan hollarda ko‘prik og‘zi 



  

 

suvni o„tkazuvchi barcha orayopmalardagi suv eng yuqori bo„lgan holatdagi 

yorug„lik tushadigan masofalari yig„indisi bilan aniqlanadi. 

Teshik o„lchamiga ko„ra ko„priklar kichik (25 metrgacha) o„rta (25-100m) 

va katta (100 metrdan katta) turlarga bo„linadi. Ko„prik og„zi yoki teshigi va uning 

uzunligi bir xil tushuncha emas. Chap va o„ng qirg„oq ustunlari tashqi qirralari 

orasidagi masofa ko„prik uzunligi deb yuritiladi. Ko„priklar uzunliklari bo„yicha 

tasniflanishi huddi ko„prik teshigi bo„yicha tasniflanish bilan bir xil. Orayopma 

qurilmalarining bosim ostida ishlash sharoiti va ularning konstruktiv 

xususiyatlariga ko„ra ko„priklar arkali, ramkali, balkali, osma kombinatsiyalangan 

va boshqa turlarga bo„linishi mumkin (39-rasm). 

Ko„prik tayanchlari – qirg„oq va oraliq ustunlar ko„prikning asosiy 

elementlari hisoblanadi. Ular o„zlarining poydevori uchun zamin bo„lib xizmat 

qiluvchi tog„ jinslariga bosimni uzatishga xizmat qiladi. 

Ko„prikning mustahkamligi va uzoq vaqt davomida xizmat qilishi tayanch 

ustunlar zaminidagi tog„ jinslari mahkamligi va mustahkamligiga bog„liq bo„ladi. 

 

39 - rasm. Ko‘prik qurilmalari sxemalari 

a- balkali (to„sinli); b- arkali; v- kombinatsiyali; g- ramkali; d- osma. 



  

 

 1- qirg„oq ustuni; 2- orayopma qurilmasi; 3. pilon. 

 

Shuning uchun ko„priklar loyihalarini asoslash o„tkaziladigan injenerlik 

izlanishlarining bosh - asosiy vazifasi bo„lib tayanch ustunlar mustahkamligini 

o„rganish hisoblanadi. 

Yo„llarda ko„priklarga yondoshish yo„llari bo„lib asosan ko„tarmalar, ah‟yon 

–ah‟yonda esa o„yiqlar, shahar sharoitlarida esa ko„p hollarda estakadalar xizmat 

qiladi. Suv oqimini tartibga soluvchi inshootlar, suv oqimini yo„naltiruvchi 

dambalar (to„siqlar), bunlar, travyersalar, har xil turdagi qirg„oqlarni 

mustahkamlagichlar va tayanch ustunlarini mustahkamlovchi qurilmalar va 

boshqalar ko„prik ostida suv oqimini yo„naltiradi, qirg„oqlarni va qirg„oq ustunlari 

zaminini suv emirib yuvishidan asraydi (40-rasm). 

 

40 – rasm. Tekislik daryolarini kesib o‘tuvchi ko‘p to‘sinli ko‘prik sxemasi 

a - ko„prik o„qi bo„yicha profil; b - ko„prik plani. 

1- ko„tarma (ko„prikka yondoshish yo„li); 2- qirg„oq ustunlari; 3- oraliq ustunlari 

(bыk); 4- qayir; 5- o„zan; 6- qirg„oqlarni mustahkamlash qurilmalari; 7 - oqimni 

tartibga soluvchi qurilmalar. 

 

Hozirgi kunlarda ko„priklar qurilishi juda yuqori texnik darajaga etdi. 

Uzunligi 1000 m dan katta bo„lgan ko„priklar qurilishi odat tusiga kirib qoldi. 



  

 

Masalan: Xitoyda 2000-yillarda qurib ishga tushirilgan ko„prikning uzunligi 

4 kilometrdan uzun, 1973 yili Bosfor bo„g„ozi ustiga uzunligi 1067 metrli ko„prik 

qurilgan. Shuningdek Amudaryo daryosi ustida qurilgan Hayraton, Miskin 

ko„priklari va b. bularga misol bo„ladi. 

Ko„prik asosini tashkil etuvchi tayanch ustunlarning balandligi bir necha 

10metrdan bir necha 100 metrlarga etadi. 

 

4.1Loyihalash va injenerlik izlanishlar bosqichlari  

 

 Kichik o„lchamli ko„priklar loyihalarini asoslash uchun bajariladigan 

injenerlik izlanishlari yo„lning loyihasini asoslash uchun o„tkaziladigan injenerlik 

izlanishlari tarkibida bajariladi. 

O„rta, katta va juda katta o„lchamlardagi ko„priklarni loyihalashni asoslash 

uchun injenerlik izlanishlari alohida tartibda, qoidaga ko„ra, ixtisoslashtirilgan 

tashkilotlar tomonidan bajariladi. 

Boshqa inshootlarni loyihalash kabi, ko„priklarni loyihalash ham ikki 

bosqichda bajariladi: birinchi bosqichda ko„prikning texnik loyihasi, ikkinchi 

bosqichda esa ishchi chizmalar tuziladi. 

Yirik va murakkab ob‟ektlar uchun loyihadan oldingi bosqichda ularning 

qurilishi maqsadga muvofiqligi, ular joylashadigan qurilish rayoni va loyihalash 

uchun asosiy texnik parametrlarni tanlash uchun texnik iqtisodiy asoslash (TIA) 

o„tkaziladi. Bu vazifalarni to„g„ri hal qilish maqsadida o„rganilayotgan rayonda 

ko„prik joylashish ehtimoli bo„lgan bir nechta qurilish maydonlari tanlanadi. 

Ko„priklarni loyihalashni bunday tartibda olib borish injenerlik izlanishlarini 

quyidagi bosqichlarda bajarilishini taqozo etadi: rekognossirovka, dastlabki, 

mufassal va qo„shimcha injenerlik izlanishlari.  

Rekognossirovka ishlarining vazifasiga ko„prik quriladigan rayonning va u 

joylashish ehtimoli bo„lgan uchastkalar variantlarini umumiy tavsiflash uchun 

materiallar va ma‟lumotlar to„plash kiradi.  



  

 

Bu tavsiflash rayonnning injener-geologik sharoitlari to„g„risida, hamda 

qurilish sharoitiga va loyihalanayotgan inshoot mustahkamligiga ta‟sir qilishi 

mumkin bo„lgan noqulay geologik jarayon va hodisalar haqida umumiy tushuncha 

berishi kerak. 

Ko„prik qurilishining va uning sxemasining maqsadga muvofiqligini texnik 

iqtisodiy asoslash asosan mavjud materiallar – adabiy, fond va b. materiallar 

asosida tuziladi. 

Bu bosqichda iqlimiy, gidrologik, geomorfologik, geologik sharoitlar va b. 

haqidagi ma‟lumotlarni yig„ish, sistemalashtirib tartibga tushirish, umumlashtirish, 

hamda aerofotos‟yomka materiallarini deshifrovka qilish ishlari olib boriladi. 

Barcha umumlashtirilgan ma‟lumotlar asosida geologik obzor sxemalar, xaritalar 

va qirqimlar tuziladi. 

Agar rayon bo„yicha geologik ma‟lumotlar mavjud bo„lmasa, yoki etarli 

bo„lmasa, hamda injener-geologik sharoitlar ma‟lum murakkablikka ega bo„lsa, u 

holda butun rayon bo„yicha va ko„prik qurilishi ehtimoli bo„lgan barcha 

uchastkalarda rekognossirovka ishlari o„tkaziladi. Odatda bu izlanishlar rayonni 

aerokuzatishlar yordamida tekshirish va 1:25000, 1:50000 masshtabda injener-

geologik s‟yomkani amalga oshirishni o„z ichiga oladi. SHu bilan bir vaqtda 

xaritalash ishlari, aerofotos‟yomka materiallarini dala sharoitlarida deshifrovka 

qilish va geofizik izlanishlar olib boriladi. 

Rekognossirovka va kameral ishlar natijasida rayon injener-geologik 

sharoitlarining asosiy xususiyatlari haqida umumiy tasavvur bo„lishi va 

o„rganilayotgan rayonda qurilishi lozim bo„lgan ko„prikning maqsadga 

muvofiqligi, uning turi va boshqalarni aniqlash uchun materiallar olinishi kerak. 

TIA tuzish ishlari tugallangandan so„ng va u muhokama qilinib 

tasdiqlangandan so„ng ko„prikni loyihalashga, ya‟ni texnik loyihalashga titul 

ochiladi.  

Ko„priklarning texnik loyihasini injener-geologik nuqtai nazardan asoslash 

uchun izlanishlar ikki bosqichda olib boriladi: dastlabki va mukammal izlanishlar 

bosqichlarida. 



  

 

Birinchi - dastlabki izlanishlar bosqichida ko„prikning joylashish joyini 

tanlashni asoslash uchun, ikkinchi - mukammal izlanishlar bosqichida esa 

ko„prikning, unga yondoshish yo„llarining va boshqaruvchi inshootlarning texnik 

loyihasini asoslash uchun o„tkaziladi.  

SHahar sharoitlarida ko„priklarni loyihalashda, uning bosh planida 

belgilanganligi sababli dastlabki izlanishlar ularning joylashish joyini tanlash 

uchun emas, balki loyihalashni boshlash uchun zarur bo„lgan ma‟lumotlarni 

to„plash uchun olib boriladi.  

SHaharlarda daryo qirg„oqlari baland sohil bo„ylari bilan chegaralangan 

bo„ladi, ular toshib ketishining oldi olingan va ular kanallarga aylantirilgan desa 

ham bo„ladi. SHuning uchun bunday hollarda suv oqimini tartibga soluvchi 

qo„shimcha qurilmalar qurishga ehtiyoj qolmaydi, va injenerlik izlanishlari faqat 

ko„prik va unga yondoshuvchi yo„llar loyihalarini asoslash uchun olib boriladi.  

Bevosita ko„prik uchastkalarida qo„shimcha izlanishlar qurilishning ishchi 

chizmalarini tuzish davrida, ma‟lum miqdordagi qo„shimcha ma‟lumotlarni olish 

va mukammal injenerlik izlanishlar natijasida olingan ma‟lumotlarga aniqlik 

kiritish uchun olib boriladi. 

 

4.2. Ko‘prik qurilish joyi va trassasini tanlash uchun o‘tkaziladigan 

injenerlik izlanishlari 

 

Ko„prik joylashish joyi va trassasini tanlash dastlabki izlanishlar bosqichida 

olib boriladi. Bu bosqichda yana ko„prik turini, uning o„lchamlarini, tayanch va 

oraliq ustunlari sonini, qurilish ishlarini tashkil qilish sharoitlarini dastlabki tanlash 

uchun, ya‟ni eskiz loyihani tuzish uchun materiallar olinishi kerak. 

Demak, dastlabki izlanishlarning bosh vazifasi bo„lib ko„prik joylashgan 

joylar variantlarini qiyoslash va ulardan birini tanlab olish uchun geologik nuqtai 

nazardan asoslash, uning konstruksiyasi va texnik parametrlarini (eskiz loyihasini) 

aniqlash hisoblanadi. 



  

 

Bunday hollarda yo„llardagi kichik ko„priklarning joylashish joyi yo„l 

trassasi yo„nalishiga qarab belgilanadi. 

Katta daryolarda ko„priklar loyihalanishida temir va avtomobil yo„llarining 

trassalari asosan ko„prik joylashish joyiga qarab aniqlanadi, chunki ko„prikni 

qurish uchun sarflanadigan xarajatlar yo„l tuproq to„shamasining bahosidan ancha 

yuqori bo„ladi. SHahar ko„priklarining joylashish joyi, yuqorida aytilganidek, 

shahar bosh planida rejalashtirilgandek belgilanadi.  

Ko„prik joylashish joyini tanlash quyidagi ketma-ketlikda amalga oshiriladi. 

Ko„prik joylashadigan joydagi uchastkada plan yoki xarita yordamida trassaning 

variantlari belgilanadi, so„ngra har bir raqobatchi variantning joylashish joyi yer 

yuziga tushiriladi va ularning har birida belgilangan maydonlarda injenerlik 

izlanishlari o„tkaziladi. Bu injenerlik izlanishlarni o„tkazishdan maqsad ko„prik 

joylashish joyini belgilash uchun ularning har birida injener-geologik sharoitlarni 

tavsiflash va baholash, hamda ulardan birini ko„prikni joylashtirish uchun 

tanlanganini asoslash hisoblanadi. 

Bunda quyidagi qoidalarga rioya qilish talab etiladi: 

1. Ko„prikni, boshqa barcha sharoitlar teng bo„lgan hollarda, eng qisqa 

uzunlikka ega bo„lgan uchastkalarda joylashtirish maqsadga muvofiq bo„ladi. 

2. Ko„prik qurilish maydonida vodiyning uchastkasi to„g„ri chiziqli ko„rinishga 

ega bo„lishi, uning kengligi va daryo o„zanining chuqurligi keskin o„zgarmasligi 

kerak. Daryo oqimining oqish chuqurligi va tezligi o„tish joyida juda katta 

bo„lmasligi, daryo ko„ndalang kesimi bo„ylab oqim chiziqlari daryodagi suv sathi 

eng past va eng baland bo„lganda ham to„g„ri, ya‟ni girdoblar, teskari oqimlar, 

oqim yo„nalishi bir qirg„oqdan ikkinchisiga keskin o„zgarmasligi, hamda suv 

ostida va ustida muz tiqilib qolmasligi kerak. Suv sathi eng past va eng baland 

bo„lgan vaqtlarda ham ko„prikning o„qi oqim yo„nalishiga va daryo vodiysi 

yo„nalishiga pyerpendikulyar joylashishi lozim. 

3. Daryo bir necha tarmoqlar, irmoqlar, eski o„zanlar bilan bo„lingan joylar, 

botqoqlangan uchastkalar, qayirlar tarqalgan maydonlar, hamda qirg„oqlari va 

o„zanini suv emirib ketadigan uchastkalar (bu uchastkalarda surilmalar, karst va 



  

 

boshqa noqulay va xavfli jarayon va hodisalar rivojlangan bo„lishi mumkin) 

ko„prik qurish uchun yaroqsiz hisoblanadi. 

4. Ko„prik trassasini tanlashda eng asosiy va hal qiluvchi ahamiyatga ega 

bo„lgan omillardan biri, bu vodiyning o„rganilayotgan uchastkalari hududining 

geologik tuzilishi hisoblanadi, chunki u ko„prik tayanch ustunlari poydevorining va 

unga yondoshish yo„llarining turlari, qurilish sharoitlari va mustahkamligini 

aniqlaydi. SHuning uchun ko„prik joylashadigan uchastka bir turli tog„ jinslaridan 

tashkil topgani maqsadga muvofiq. Bu tog„ jinslari ko„prik tayanch ustunlari 

poydevori uchun ishonchli tabiiy zamin bo„lib xizmat qildigan, qalinligi va 

uzunligi bo„yicha etarli darajada qatlamlar, zonalardan tashkil topgan bo„lishi 

lozim. Ularning fizik holati, mustahkamligi va deformatsiya xususiyatlari ko„prik 

va unga yondoshuvchi yo„llar mustahkamligini, qo„shimcha chora - tadbirlar 

qo„llamasdan kam xarajat va kam kuch sarf qilgan holda ta‟minlashi kerak. 

 Ko„prik uchun joy tanlashda hisobga olinishi kerak bo„lgan eng asosiy  

talablar mana shulardan iborat. 

SHundan xulosa qilib aytish mumkinki, har bir uchastkaning injener-

geologik sharoitlarini tavsiflovchi ma‟lumotlardan tashqari, daryo suv sathining 

o„zgarish rejimi, suv oqimi tezligi, suv sarfi, daryoning muzlash rejimi haqidagi 

gidrometrik-gidrologik ma‟lumotlar to„liq o„rganilishi kerak. 

Bu ma‟lumotlar qirg„oqlar emirilishini, maydalangan tog„ jinslari 

materiallari bir yerdan ikkinchi yerga ko„chirib yotqizilishini, ya‟ni o„zan jarayoni 

va hodisalarini bashoratlash uchun, ko„prik ustunlari orasidagi masofani, uning 

teshiklarini va balandligini aniqlash uchun zarur. 

SHuning uchun injener-geologik izlanishlar hamisha gidrologik va topo - 

geodezik ishlar bilan birgalikda olib boriladi. 

YUqorida keltirilgan talablarga to„liq javob beradigan va undagi ko„prik 

eskiz loyihasiga ko„ra texnik iqtisodiy ko„rsatkichlari va boshqa xo„jalik yoki 

davlat ko„rsatkichlari bo„yicha eng yaxshi deb topilgan uchastkani tanlab olinadi 

va keyinchalik u yerda ko„prikni loyihalash uchun mukammal izlanishlar olib 

boriladi. 



  

 

Bunday xulosaga kelish uchun quyidagilarni tavsiflovchi ma‟lumotlarga ega 

bo„lish lozim:  

1) vodiydagi har bir raqobatlashuvchi uchastkaning geomorfologik sharoitlari – 

eng past va eng baland suv sathi uchun daryo o„zani va vodiyning kengligi, 

tyerassalarning tarqalishi va tuzilishi, yonbag„irlarning tuzilishi va tikligi; 

2) vodiyning geologik tuzilishi, ya‟ni maydalangan uvaloq yotqiziqlarning, tub 

qoyatosh tog„ jinslarining joylashish chuqurligi, to„rtlamchi davr yotqiziqlari va 

tub qoyatosh tog„ jinslarining geologik qirqimi, ularning yotish sharoitlari va 

suvlanganligi (suvlilik darajasi). Geologik tuzilishni tavsiflash va baholashda 

qurilish sharoitlari va inshootlarning mustahkamligi uchun muhim, ba‟zida esa hal 

qiluvchi ahamiyatga ega bo„lgan bo„shang tog„ jinslarining, zaif yuzalar va zonalar 

tarqalganligi va yotish sharoitlariga e‟tibor qaratish kerak; 

3) ko„prik joylashish joyini, uning turi, tayanch ustunlari poydevorini tanlash 

bo„yicha prinsipial masalalarni echish uchun zarur hajmdagi tog„ jinslarining fizik-

mexanik xususiyatlari (dastlabki baholash); 

4) u yoki bu geologik jarayonlar – o„zan va qirg„oqlarning emirilishi, 

botqoqlanish, surilmalar va qulash hodisalari, karstlanganlik, tog„ jinslarining 

oquvchanligi, seysmik hodisalar va boshqalarning tarqalishi, faolligi va rivojlanish 

yo„nalishining tendensiyasi; 

5) daryoning gidrologik xususiyatlari – suv sathi rejimi, eng past va eng baland 

suv sathi uchun oqim tezligi va suv sarfi, muzlash rejimi, suvning kimyoviy 

tarkibi, uning metall va betonga nisbatan agressivligi. 

 Bu materiallarga ega bo„lish uchun har bir raqobatlashuvchi uchastkalarda 

quyidagi izlanishlar o„tkaziladi: 

1) har xil tashkilotlar tomonidan raqobatlashuvchi maydonlarda ilgariga 

yillarda har bir uchastkada o„tkazilgan geologik izlanishlar natijalarini to„plash, 

tahlil qilish va tartibga solish; 

2) ko„prik trassasi bo„ylab 200-400m kenglikdagi maydonda 1:10000 

masshtabdagi injener-geologik s‟yomka ishlari, va s‟yomka bilan birgalikda 

geofizik xaritalash va b. ishlar; 



  

 

3) ko„prik trassasining har bir raqobatlashuvchi varianti uchun geologik 

qirqimlar tuzish maqsadida razvedka quduqlari va tog„ kovlamalarini kovlash; 

 SHu sababli geofizik kuzatuv va o„lchov nuqtalarini, burg„ulash quduqlarini 

va tog„ kovlamalarini (tozalama, ochilma, jo„yaklar, shurflar va dudkalar) shunday 

joylashtirish kerakki, ular orqali relefning har bir elementi va o„rganilayotgan 

uchastkalarning geologik tuzilishi to„g„risida taassurot olish imkoni bo„lsin. 

Razvedka chuqurligi, va shu jumladan razvedka kovlamalari (burg„ 

quduqlari, shurflar) chuqurligi inshootlar ta‟sir etish ehtimoli bo„lgan zonadagi 

to„rtlamchi davr yotqiziqlarining qalinligi, ularning zichlangan va mustahkam 

turlari va qoyatosh tog„ jinslarining yotish chuqurligi, hamda inshootlar ta‟sir etish 

ehtimoli bo„lgan zonada har xil geologik jarayon va hodisalar tarqalganligi bilan 

aniqlanadi. 

Demak, razvedka nuqtalari va tog„ kovlamalari orasidagi masofa ham 

razvedka chuqurligiga o„xshab har bir raqobatchi uchastkada o„zgarib turishi 

mumkin ekan. 

Razvedka ishlari kuzatishlarning barcha kompleksi, alohida hollarda esa tog„ 

jinslarini va suvli gorizontlarni sinash bilan birgalikda olib boriladi. SHu maqsadda 

pressiometrik o„lchovlar, statik va dinamik zondlash, tajriba suv chiqarish 

(otkachka) amalga oshiriladi, hamda tegishli laboratoriya tadqiqotlari uchun tog„ 

jinslari va suvlardan namunalar olinadi. 

YUqorida keltirilgan ishlar turlarining barchasini tegishli standartlar, 

normativ hujjatlar va uslubiy qo„llanmalar talablari doirasida bajariladi. Uslubiy 

qo„llanmalarning ba‟zilari to„g„risida birinchi kitobda ma‟lumotlar keltirilgan. Har 

bir uchastkada bajarilgan ishlar natijasida geomorfologik va injener-geologik 

xaritalar, ko„prik quriladigan trassa bo„ylab geologik qirqimlar tuziladi, injener-

geologik sharoitlar baholanadi, ularning tafsiloti bayon etiladi. 

Dastlabki bosqichdagi injener-geologik izlanishlarning yakuni bo„lib har bir 

raqobatchi uchastkalarning materiallarini taqqoslash va ko„prikni joylashtirish 

uchun ulardan eng yaxshisini tanlashni asoslash hisoblanadi. 

 



  

 

4.3. Ko‘prikni joylashtirish uchun tanlangan uchastkada o‘tkaziladigan 

mukammal injenerlik izlanishlarning vazifalari 

Bu izlanishlarni ko„prik texnik loyihasini asoslash uchun o„tkaziladi, ya‟ni 

uning turini, konstruksiyasini, tayanch ustunlar poydevorlarini, ko„prik 

mustahkamligini baholash, qurilish ishlarini olib borish sharoitlarini asoslash 

uchun, hamda boshqa masalalarni, shu jumladan qurilish narxini aniqlash uchun, 

bajariladi. 

Ko„prik qurilishi uchun tanlangan uchastkani mukammal o„rganishni 

boshlash uchun quyidagilarga ega bo„lish talab etiladi: 

1) uchastkaning, shu jumladan daryo o„zani tubining masshtabi 1:1000-

1:10000, relefining kesimi 0,5-1,0m bo„lgan plani; 

2) qirg„oq ustunlari, ko„prikning oraliq ustunlari, ko„prikka yondoshish 

yo„llarining va, oqimni tartibga soluvchi (boshqaruv) qurilmalarining plani; 

3) ko„prik konstruksiyasining, va asosan uning tayanch ustunlari poydevorlari 

turlarining tavsifi va ularni qurish sharoitlari, hamda ularga yondoshish yo„llari va 

oqimni tartibga soluvchi qurilmalarning tavsifi; 

4) qurilish uchun zarur bo„lgan qurilish materiallarining turlari va ularning 

hajmi haqidagi ma‟lumotlar. 

Bu ma‟lumotlarning barchasi mukammal izlanishlarni bajarish uchun 

beriladigan texnik topshiriqda ko„rsatilgan bo„lishi, ko„prikning o„qi va tayanch 

ustunlarining joylashadigan joyi tegishli ravishda uchastka maydonida belgilab 

qo„yilgan bo„lishi lozim. 

Mukammal izlanishlarda birinchi navbatda tanlab olingan uchastka injener-

geologik sharoitlari to„g„risidagi tasavvurlarga aniqlik kiritish, ko„prikni 

joylashtirish uchun tanlangan joy to„g„risidagi xulosalarni tasdiqlash kerak, undan 

so„ng e‟tiborni ko„prik har bir tayanch ustunini, har bir yondoshish yo„lini, 

boshqaruv inshootlarini qurishning geologik sharoitlariga qaratish kerak. 

Izlanishlar davomida tabiiy sharoitlarning o„zgarishiga, ko„prik 

mustahkamligiga va undan foydalanish sharoitlariga o„z ta‟sirini o„tkazuvchi u 



  

 

yoki bu geologik jarayon va hodisalar rivojlanishining bashoratini tuzish va 

ularning masshtabini baholash lozim. 

Ko„prik tayanch ustunlarini qurishning geologik sharoitlarini o„rganish va 

baholashning asosiy masalalari quyidagilardan iborat. 

1) poydevorlar uchun tabiiy zaminlarni tanlash va ularning yotish chuqurligini 

aniqlash; 

2) zamin tog„ jinslariga tushadigan hisobiy bosim miqdorini aniqlash va bu 

bosim ostida ularning mustahkamligini bashoratlash; 

3) tayanch ustunlari poydevorlari qurilishi bo„yicha rayonning geologik 

sharoitini o„rganish; 

4) qurilish ishlarini normal sharoitlarda amalga oshirish va inshootlardan 

foydalanishda uning mustahkamligini ta‟minlash uchun injenerlik chora-

tadbirlarini tanlash. 

Mukammal izlanishlarning natijalari yuqorida qayd etilgan asosiy 

masalalarni to„liq yoritib berishi va loyihalash uchun zaruriy materiallarni o„zida 

mujassamlashtirgan bo„lishi kerak. 

Ko„prikka yondoshish yo„llarining uchastkalaridagi injenerlik 

izlanishlarining vazifasi ularning turiga bog„liq bo„ladi. Agar ular ko„tarma yoki 

o„yiq bo„lsa, u holda izlanishlar oldingi boblarda ko„rib o„tilgandek, xuddi yo„l 

to„shamasi loyihasini asoslagandek reja va dastur bo„yicha bajariladi. Agar 

yondosh yo„llar bo„lib estakadalar xizmat qilsa, u holda injenerlik izlanishlarning 

masalalari bo„lib ular (estakadalar) tayanch ustunlari poydevorlari qurilishining 

geologik sharoitlarini o„rganish, ya‟ni xuddi ko„prikni loyihalagandagidek 

hisoblanadi. 

 

4.4. Ko‘prik tayanch ustunlari poydevorlari qurilishining o‘ziga xos 

geologik sharoitlari 

Ko„prik tayanch ustunlarini ko„prik kesib o„tadigan daryo vodiysining 

tuzilishiga bog„liq bo„lgan turli geomorfologik va geologik sharoitlarda qurishga 

to„g„ri keladi. 



  

 

Qirg„oq tayanch ustunlarini vodiyning tub qoyatosh tog„ jinslaridan tashkil 

topgan yonbag„irlarda, terrasalarda yoki ularning zaminida, yoki bo„lmasa 

vodiyning qayirlarida bunyod etiladi. Bu tayanch ustunlarga zamin bo„lib nafaqat u 

yoki bu tarkibli, xususiyatli, holatli tub qoyatosh tog„ jinslari, balki grunt suvlari 

sathidan yuqorida yoki pastda tarqalgan to„rtlamchi davr yotqiziqlari ham xizmat 

qilishi mumkin. Qirg„oq tayanch ustunlari joylashgan uchastkalar geomorfologik 

joylashishiga bog„liq ravishda daryodagi suv sathi eng baland bo„lganda suv ostida 

qolishi yoki qolmasligi mumkin.  

Oraliq tayanch ustunlari, odatda pastki terrasalarda, ko„p hollarda daryo 

qayirlari va o„zanida, ya‟ni doimiy (o„zanda), vaqtinchalik (qayirda) suv bilan 

qoplangan yerlarda joylashtiriladi. Ularga zamin bo„lib odatda o„zanning allyuvial 

yotqiziqlari, yoki to„rtlamchi davr yotqiziqlarining qalinligi kam bo„lsa, tub 

qoyatosh tog„ jinslari xizmat qiladi. 

Ko„prik tayanch ustunlari va ular poydevorlarining turlarini, sonini tanlash, 

ularning joylashishi, qurilish ishlarini olib borish sharoitlari va inshootning 

mustahkamligi, ko„prik qurilishi uchun tanlangan maydonning geologik sharoitiga 

bog„liq bo„ladi.  

Tayanch ustunlari mustahkamligini baholashda oraliq ustunlar ham, qirg„oq 

ustunlari kabi (agar yondoshish yo„llari estakadali bo„lsa) asosan vertikal bosim 

ostida bo„lishini hisobga olish muhim. 

Agar ko„prikka yondoshish yo„llari bo„lib ko„tarma xizmat qilsa, u holda 

qirg„oq tayanch ustunlari vertikal bosimdan tashqari gorizontal, yon tomondan 

ta‟sir etuvchi bosim ostida ham bo„ladi. Bu holda ular bir vaqtning o„zida tirgak 

devornikiga o„xshash vazifani ham bajaradi. SHuning uchun ularning 

mustahkamligi nafaqat chegaraviy bo„lishi mumkin bo„lgan cho„kish, balki zamin 

tog„ jinslarining surilishga qarshiligi bilan ham aniqlanadi.  

Qirg„oq tayanch ustunlarining surilishi yoki sirg„alishi natijasida ko„priklar 

mustahkamligining buzilishi sodir bo„lgan hollar amalda ko„p kuzatilgan. 

Arkasimon ko„priklar qurilishida qirg„oq tayanch ustunlari nafaqat arkadan 

tushadigan vertikal bosim, balki gorizontal bosim ostida ham bo„ladi.  



  

 

Osma ko„priklarda pilonni tortib turuvchi troslar yoki boshqa elementlarni 

zalvorli (massiv) beton bloklariga mahkamlanadi. Pilonlar qirg„oqlarda ma‟lum 

chuqurlikka o„rnatiladi. Bunday ko„priklarning mustahkamligi, boshqa barcha teng 

sharoitlarda, bu bloklarning surilishga qarshiligi bilan ham belgilanadi. Demak, 

arkali ko„priklarning ham, osma ko„priklarning ham qirg„oq tayanch ustunlarini 

loyihalashda, ularning mustahkamligini nafaqat cho„kish, balki siljish yoki surilish 

ehtimoli borligiga nisbatan ham, ya‟ni tog„ jinslarining nafaqat vertikal bosim, 

balki gorizontal bosimga chidamliligi bo„yicha ham baholash muhim. 

Ko„prik ustunlari va estakadalar poydevorlarining har xil turlari bor: massiv 

(qirg„oq tayanch ustunlarining massiv poydevorlari) yoki xandaqlar, tushirma 

quduqlar yoki kessonlarda quriladigan ustun qoziqlar (oraliq tayanch ustunlar 

poydevorlari), ustun qoziqlar yoki qobiq ustun qoziqlar. 

Oxirgi yillarda poydevorlar qurilishida svaylardan keng qo„llanilmoqda. 

Bunda tayanch ustunning tanasi (qobiq ustun) va uning poydevori konstruktiv 

jihatdan bir biridan ajralgan deb qaralmay, balki poydevor ustun tanasining davomi 

deb qaraladi. 

Massiv yoki ustun ko„rinishidagi poydevorlar kichik hamda katta 

chuqurliklarga yotqizilishi mumkin, bu chuqurlik, tayanch ustunlarning 

mustahkamligi va ishonchliligini ta‟minlovchi, mustahkam yoki zich tog„ 

jinslarining yotish chuqurligiga bog„liq bo„ladi. Bunday poydevorlar ochiq 

xandaqlarda quriladi. Zaminni tashkil etuvchi mustahkamligi va zichligi etarli 

bo„lmagan tog„ jinslari sun‟iy ravishda yaxshilanadi, ya‟ni mustahkamlanadi. 

Agar xandaqlarga yer osti suvlari oqib kelishi kuzatilsa, u holda xandaqni 

suvni tortib olish bilan birga kovlanadi; suv oqib kelishi juda kuchli hollarda 

suvdan muhofazalovchi shpuntli to„siqlar quriladi. Suv bosgan uchastkalarda 

xandaqlarni har xil to„siqlar (gruntli, shpuntli va b.) bilan muhofazalagan holda 

o„tiladi. Bunday poydevorlarning qurilishi mustahkam va zich tog„ jinslarining 

yotish chuqurligi bilan (6-8 m) va ularning suvlanganlik darajasi, ya‟ni oqib kelish 

ehtimoli bo„lgan suvlarning miqdori, bilan cheklangan bo„ladi.  



  

 

Suv oqib kelishi juda kuchli hollarda, hamda zich va mustahkam tog„ jinslari 

katta chuqurliklarda yotgan hollarda, tushirma quduqlardan foydalaniladi. Bular 

beton yoki temirbeton, butun yoki xalqalardan tashkil topgan keskir uchli qobiq 

bo„lib, ular tog„ jinslari qatlamiga o„z og„irligi ta‟sirida, qobiq ichidagi tog„ 

jinslarini olib tashlash jarayonida, botiriladi. Zich va mustahkam tog„ jinslari 

qatlamiga etgandan so„ng kovlash va botirish to„xtatiladi. SHu yo„l bilan tiklangan 

poydevor ustiga ko„prik yoki estakada tayanch ustuni o„rnatiladi. Agarda tog„ 

jinslari oquvchanlik xususiyatiga ega bo„lgan qatlamlardan, yoki zich va 

mustahkam, yoki juda yirik xarsang toshlar qatlamidan tarkib topgan hollarda, 

hamda qobiq ichidan suvni chiqarib tashlash imkoni bo„lmasa, bunday hollarda 

tushirma quduqlarda poydevor qurish qiyinlashadi, ba‟zi hollarda umuman 

mumkin bo„lmaydi. 

Kesson usuli bilan tayanch ustun poydevorlari qurish zich va mustahkam 

tog„ jinslari qatlami nisbatan katta chuqurlikda (6-8 metrdan chuqur) yotgan va 

ularning, yoki xarsang toshlari bo„lgan uvaloq tog„ jinslarining, qatlamlarida 

bosimli suvlar bo„lgan hollarda amalga oshiriladi. 

Kesson – bu ichida yuqori atmosfyera bosimi (3,5-4,0 kg/sm
2
 yoki 0,35-

0,40MPa gacha) hosil qilinishi natijasida siqilgan havo quduq tagidan suvni siqib 

chiqaradigan kamyera hisoblanadi. 

 Kesson o„z og„irligi ostida, uning ichidagi tog„ jinslari kovlab, maxsus 

shlyuz qurilmalar yordamida olib tashlanishi natijasida botib boradi. SHu tariqa 

loyihada belgilangan chuqurlikka etgandan so„ng kessonning ichi xarsang toshlar 

bilan to„ldirilib poydevorga aylantiriladi va uning ustida tayanch ustuni quriladi. 

Kessonlar yordamida poydevorlarni 30-35m chuqurlikkacha tushirish 

mumkin.  

Svay va svay qobiq ko„rinishidagi poydevorlar asosan suvli yoki suvga 

to„yingan, bo„shang tog„ jinslari yer yuzasiga yaqin, zich va mustahkam tog„ 

jinslari esa ancha katta chuqurliklarda yotgan hollarda qo„llaniladi. Svayli 

poydevorlar bosimni tog„ jinslariga uzatish sharoitiga qarab ustun, yoki osma 

tayanch ustunlar kabi ishlaydi.  



  

 

YUqorida berilgan ma‟lumotlar ko„rsatib turibdiki, poydevor turini tanlash, 

ularning mustahkamligi, qurilish ishlarini bajarish sharoitlari asosan geologik 

sharoitlar bilan, ya‟ni tog„ jinslarining yotish sharoiti, tarkibi, fizik holati, 

mustahkamligi, deformatsiyalanuvchanligi, suv o„tkazuvchanligi, suvli 

qatlamlarning mavjudligi, gidravlik xususiyatlari bilan aniqlanar ekan. Bundan 

tashqari, yer osti va yer usti suvlarining betonlar va metallarga nisbatan 

agressivligini, hamda noqulay va xavfli geologik jarayonlar tarqalish ehtimolini 

hisobga olish muhim hisoblanadi. 

Ko„priklar tayanch ustunlari poydevorlarini loyihalash, boshqa inshootlar 

poydevorlarini loyihalash kabi chegaraviy holat bo„yicha bajariladi. Bu masalalar 

yuqorda ko„rib o„tilgan. Bu yerda esa shuni ta‟kidlash lozimki, ko„prik qurilishida 

poydevorlarni yotqizish chuqurligini tanlashga daryo o„zanida kuzatilishi mumkin 

bo„lgan jarayonlar rivojlanish tezligi ham ta‟sir etadi. SHu sababli poydevor 

zaminining emirilish ehtimolini mukammal o„rganish va uning rivojlanish 

bashoratini tuzish kerak. SHunga mos ravishda allyuvial yotqiziqlar 

tarqalganligini, ularning tarkibi va qalinligini o„rganishga, suv sathi eng past va 

eng baland holatlardagi daryo oqimi tezligini va bu tezlik o„rganilayotgan 

yotqiziqlarni yuvib ketuvchi kritik tezlikdan ortib ketgan yoki ketmaganligini 

aniqlashga katta e‟tibor berish kerak.  

Ko„prik qurilishida tayanch ustunlari o„rnatilish munosabati bilan suv 

oqimining “jonli” (ko„ndalang) kesimi kichrayishi mumkin. Demak, daryoning 

gidrologik sharoitlari va rejimi o„zgaradi, va shunga mos ravishda geologik erozion 

jarayonlar rivojlanish tezligi ham o„zgarishi mumkin. 

SHuning uchun ko„prik tayanch ustunlari poydevorlarining yotqizilish 

chuqurligini boshqa inshootlar poydevorlariga qaraganda 1,5-2 metrdan ortiqroq 

chuqurlashtirilishi va ular yuvilishining oldini olishga qaratilgan choralar ko„rilishi 

kerak (toshlar uyumlarini hosil qilish, oqimni yo„naltiruvchi dambalar, qirg„oqlarni 

mustahkamlash va b.). 

 



  

 

4.5. Ko‘prik texnik loyihasini asoslash uchun o‘tkaziladigan injenerlik 

izlanishlarining tarkibi va usullari 

Ko„prik uchastkasining injener-geologik sharoitlarini mukammal o„rganish, 

uning poydevor tayanchlarini, yondoshish yo„llarini va boshqaruv inshootlarini 

qurish uchun quyidagilar bajarilishi kerak:  

1) mukammal injener-geologik s‟yomka; 

2) razvedka ishlari; 

3) tajriba ishlari; 

4) statsionar (doimiy) rejim kuzatuvlari; 

5) Laboratoriya va kameral qayta ishlash ishlari. 

Injener-geologik izlanishlar bilan bir qatorda, o„rganilayotgan uchastkada 

daryo oqimi rejimini xarakterlovchi hisobiy parametrlarni olish uchun gidrologik 

izlanishlar ham o„tkaziladi. 

Bu bosqichdagi injener-geologik s‟yomka 1:5000 – 1:2000 masshtabda, 

ko„prik o„qi bo„ylab kengligi 100-200 metrni tashkil etuvchi maydonda o„tkaziladi. 

Injener-geologik s‟yomka burg„ulash, tog„ kovlash, geofizik xaritalash ishlarining 

to„liq kompleksi bilan birgalikda olib boriladi. 

Razvedka ishlari asosan burg„quduqlar burg„ulash va qisman geofizik 

tekshirishlardan iborat. Uchastkani razvedka qilish rejasi, ya‟ni razvedka quduqlari 

va tog„ kovlamalarini joylashtirish, avvalo qirg„oq va oraliq tayanch 

ustunlariningjoylashishi bilan, yondoshish yo„llarining va boshqaruv 

inshootlarining turlariga bog„liq ravishda aniqlanadi. 

SHunga mos ravishda razvedka quduqlari va tog„ kovlamalarini uchta 

parallel razvedka chiziqlari bo„ylab joylashtirish maqsadga muvofiqdir, ya‟ni 

ko„prik o„qi bo„ylab, va qolgan ikkitasi esa uni o„rab turuvchi – ko„prik va 

estakada yondoshuvlari tayanch ustunlarining yuqori (daryo oqimi yo„nalishi 

bo„yicha) va quyi chekkalari (qirralari) bo„ylab o„tgan chiziq bo„yicha (42-rasm). 



  

 

 

 

41 - rasm. Razvedka chiziqlarida burg‘ulash quduqlarining joylashishi 

 

Razvedka chiziqlari orasidagi masofa ko„prik kengligiga bog„liq bo„ladi. 

Uchastkaning geologik tuzilish xususiyatlarini, ya‟ni tog„ jinslarining yotish 

sharoitlarini, tektonik strukturalarning uzilishlarini va b. hisobga olgan holda, 

zaruriyat bo„lsa razvedka kovlamalarining bir qismini asosiy razvedka 

chiziqlaridan tashqarida joylashtirish mumkin. 

Har bir razvedka chizig„i bo„ylab tog„ kovlamalari butun uchastkaning, 

hamda barcha tayanch ustunlari, yondoshish yo„llari va boshqaruv inshootlarining 

geologik sharoitlarini mukammal o„rganish imkoniyatiga ega bo„lishi kerak. 

S‟yomka va razvedka ishlari natijalari bo„yicha mukammal injener-geologik 

xarita tuziladi. 

Ko„prik va unga yondoshish yo„llari loyihalarni ishlab chiqish uchun uning 

o„qi, uni o„rab turuvchi chiziqlar bo„ylab, hamda ularga ko„ndalang bo„lgan va har 

bir oraliq tayanch ustuni o„qi va qirg„oq tayanch ustunlarining old (daryoga 

qaragan) va orqa qirralari yo„nalishi bo„ylab, estakada tayanch ustunlari o„qi 

bo„ylab, hamda yondoshish ko„tarmalari va o„yiqlari joylashgan joy bo„ylab 

mukammal geologik qirqimlar tuzish lozim. 

Bundan tashqari razvedka quduqlari, tog„ kovlamalarini dambalar, oqimni 

tartibga soluvchi inshootlar o„qlari bo„ylab ham joylashtiriladi. 

Shunday qilib, razvedka rejasi butun uchastkani to„liq, har bir tayanch 

ustuni, har bir yondoshish yo„li va boshqaruv uchastkalari joylashgan joylarni 

butun maydon bo„yicha geologik jihatdan o„rganishni belgilab berishi kerak.  



  

 

Daryo o„zanida burg„ulash ishlari pontonlar ustidan, qishki vaqtlarda esa, 

agar muz qalinligi burg„ulash qurilmalarini ko„tarish uchun etarli darajada qalin 

bo„lsa, muzlik ustidan burg„ilanadi. 

Razvedka kovlamalarining chuqurligi har bir tayanch ustunining ta‟sir etish 

chuqurligiga qarab, o„rta hisobda 25-30m, ba‟zi hollarda 8-10m yoki 40-50 

metrgacha bo„lishi mumkin. Bu esa uchastkaning geologik sharoitiga bog„liq 

bo„ladi.  

Burg„i quduqlari va tog„ kovlamalari shag„al - qumli to„rtlamchi davr 

yotqiziqlarini ochib o„tib, zich va mustahkam to„rtlamchi davr yotqiziqlari yoki tub 

qoyatosh tog„ jinslari qatlamlarini 5 metrdan kam bo„lmagan chuqurlikkacha kesib 

o„tishi kerak.  

Masalan, Amudaryo daryosining Miskin ko„prigi loyihasini asoslash uchun 

chuqurligi 50 metrgacha bo„lgan to„rtlamchi davrning qum-gilli yotqiziqlardan 

tashkil topgan qatlamlari o„rganilgan. Bu yerda zich va mustahkam to„rtlamchi 

davr yotqiziqlarining yotish chuqurligi 40 metrdan pastda bo„lgan.  

Burg„ulash ishlari injener-geologik izlanishlari talablariga to„liq rioya qilgan 

holda, kuzatishlarning barcha komplekslari bilan birgalikda, bajariladi. 

Burg„i quduqlarini samarali joylashtirish, va geologik tuzilishning detallarini 

oldindan to„liqroq bilib olish uchun, ba‟zi yotqiziqlar gorizontlarining, tub 

qoyatosh tog„ jinslari sathining relefini, syerdarz zonalarni, tektonik buzilishlarni 

va boshqalarni bilish uchun, geofizik tadqiqotlarni (masalan, elektrrazvedka, 

mikroseysmika va b.) birinchi navbatda bajarish maqsadga muvofiq bo„ladi. 

Dala tajriba ishlaridan ko„prik uchastkalarida quyidagilarni amalga oshirish 

maqsadga muvofiq: tayanch ustunlar poydevorlari zaminidagi tog„ jinslarining 

deformatsion xususiyatlarini o„rganish va baholash uchun tajriba shtamplari 

yordamida statik bosim berib sinovlar o„tkazish; to„rtlamchi davr yotqiziqlarining 

zichligi, mustahkamligi, deformatsion xususiyatlari va tayanch ustunlarini 

(tushirma quduqlar, qoziq ustunli va qobiq qoziq ustunli) qurish sharoitlarini 

baholash uchun dinamik va statik zondlash; xandaqlarga oqib keluvchi yer osti 

suvlari miqdorini baholash uchun tajriba suv tortib olish ishlarini bajarish 



  

 

maqsadga muvofiq. Tajribalar soni tog„ jinslari va suvli gorizontlar xususiyatlarini 

ishonchli ravishda baholash uchun etarli bo„lishi kerak. 

Tajriba shuni ko„rsatadiki, ko„prik uchastkasida tog„ jinslarining ko„tarish 

qobiliyatini tekshirish uchun 3-5 ta statik bosim ostida tajriba o„tkazish kifoya 

qilishi mumkin. Dinamik va statik zondlash har bir tayanch ustuni joylashgan 

maydonda, ayniqsa ularning poydevori svayli bo„lsa, bajarish maqsadga muvofiq 

bo„ladi. Tajriba otkachkalarining soni, qurilish xandaqlari yordamida ochiladigan 

suvli gorizontlarning suvliligini tavsiflash uchun o„tkazilganda, 2-3 ta bo„lsa etarli 

hisoblanadi. 

SHunday qilib, dala tajriba ishlari asosan razvedka ma‟lumotlari asosida 

olinadigan qurilish injener-geologik sharoitlarini baholashni miqdoriy 

ko„rsatkichlar bilan to„ldiradi. Statsionar kuzatishlar ichida birinchi o„rinda 

gidrologik kuzatishlar – o„rganilayotgan uchastkada daryoning rejimini kuzatish – 

turadi.  

Dala ishlari tog„ jinslari xususiyatlarini, yer osti va yer usti suvlarining 

kimyoviy tarkibini laboratoriya sharoitlarida o„rganish va barcha olingan 

ma‟lumotlarni kameral sharoitlarda qayta ishlash bilan birgalikda olib boriladi.  

Ko„prikni loyihalashni asoslash uchun o„tkazilgan izlanishlar natijasida 

quyidagi materiallar tayyorlanadi: 1) 1:25000, 1: 10000 masshtabdagi ko„prik 

qurilishi maydonining plani, unda loyihalangan inshootlar, razvedka kovlamalari, 

tajriba uchastkalari va geologik qirqimlarning joylashishi tasvirlanadi; 2)xuddi shu 

masshtabdagi geomorfologik xarita; 3)1:2000, 1:10000 masshtabdagi injener-

geologik xarita; 4)barcha razvedka chiziqlari bo„yicha geologik qirqimlar; 

5)alohida hollarda tub qoyatosh tog„ jinslari yoki tayanch ustunlar poydevori 

bo„lish nuqtai nazaridan qiziqish uyg„otuvchi tog„ jinslari qatlami sathi relefining 

xaritasi; 6)tajriba ishlari natijalarini ko„rastuvchi jadvallar, grafiklar; 7)ayrim 

qatlamlar, gorizontlar, zonalar va suvli gorizontlar tog„ jinslari xususiyatlarini 

xarakterlovchi hisobiy ma‟lumotlar; 8)grafiklar, profillar, jadvallar ko„rinishidagi 

daryo gidrologik rejimini xarakterlovchi ma‟lumotlar; 9) bajarilgan injenerlik 



  

 

izlanishlar natijalari to„g„risidagi hisobot, unda ko„prik qurilishining injener-

geologik sharoitlari to„g„risida xulosalar bo„lishi kerak.  

 

 

 

 

 

 

 

 

 

 

 

V Bob 

Gidrotexnik inshootlar 

Oxirgi yillarda mamlakatimizda gidrotexnik ayniqsa, gidroenergetikik 

inshootlar qurilishiga katta e‟tibor qaratilmoqda. 

Gidrotexnik inshootlar murakkab kompleksdan iborat bo„lib, ularni 

loyihalash, qurish katta va mukammal injener - geologik izlanishlarni talab etadi. 

Suv resurslaridan foydalanish masalasi hozirgi kunda kompleks hal qilinmoqda. 

Energetika masalalari maydonlarni suv bosishidan asrash, sug„orish ishlarini 

bajarish, ichimlik suvi bilan ta‟minlash masalalarini hal qilish uchun daryolarda 

gidrouzellar, ya‟ni to„g„on, gidroelektrstansiyasi, daryoni boshqa o„zanga soluvchi 

va etkazuvchi kanallar, bosimli quvurlar, derivatsion tunnellar, suv omborlari va 

boshqalardan tashkil topgan gidrotexnik inshootlar komplekslari, qurilmoqda. Bu 

qurilishlarni asoslash maqsadida injener - geologik izlanishlar o„tkazilishi zarur. 

Bu murakkab va ma‟suliyatli vazifani bajarish bilan, umuman injenerlik 

geologiyasi fanining rivojlanishi kuzatilmoqda.  

Injenerlik geologiyasining butun dunyoda fan sifatida ajralib chiqishi va 

rivojlanishi gidroenergetik inshootlar qurilishi bilan bog„liq. Bunday loyihalarni 



  

 

asoslash uchun yangi geologik izlanishlar uslubi ishlab chiqilib, u tabiiyki geologik 

sharoitlarni, inshootlar mustahkamligini baholash, geologik jarayonlar 

rivojlanishini miqdoriy jihatdan bashoratlashni amalga oshirishi kerak edi. 

Respublikamizda o„tgan yillarda qurilgan Chorvoq i Pachkamar, 

Qumqo„rg„on, Chimqo„rg„on, To„palang va boshqa GES va suv omborlari 

injenerlik geologiyasi fanini qay darajada rivojlanganligini tasdiqlovchi 

ko„rsatkichlardir. Bu masalaga bag„ishlangan juda ko„p ilmiy ishlar, uslubiy 

qo„llanmalar, normativ hujjatlar mavjud. Bu masalalar bilan ixtisoslashtirilgan 

“GIDROPROEKT” OAJ, O„zGASHKLITI GUP, “O„zsuvloyiha” va b. ilmiy 

tadqiqot institutlari shug„ullanadi.  

 

5.1. Loyihalash va injenerlik izlanishlari bosqichlari 

Oldingi boblarda ko„rib o„tganimizdek turli inshootlar qurilishini asoslash 

uchun loyihalar, izlanishlar ma‟lum ketma - ketlikda, bosqichma - bosqich 

bajariladi.  

Gidrotexnik qurilishda birinchi etap (bosqich) da loyiha oldi ishlari 

bajariladi; bularga quyidagilar kiradi: 

a) daryodan, yoki uning bir qismidan kompleks foydalanish sxemasini 

tuzish;  

b) tanlangan uchastkada birinchi navbatda quriladigan ob‟ektning maqsadga 

muvofiqligini texnik iqtisodiy asoslash. 

Keyingi, ikkinchi etap (bosqich) da bajariladigan loyihalash ishlari ikki 

bosqichdan iborat: 

a) quriladigan inshootning texnik loyihasini tuzish; 

b) qurilishning ishchi chizmalarini tuzish. 

Loyihalash ishlarining bunday rivojlanishiga bog„liq ravishda, ularni 

asoslash uchun injenerlik izlanishlari quyidagi bosqichlarda o„tkaziladi: 

rekognossirovka, dastlabki, mukammal, qo„shimcha izlanishlar. 

Rekognossirovka ishlari daryodan kompleks foydalanish masalalarini hal 

qilish uchun adabiyotlardan va fondlardan olingan geologik tuzilish to„g„risidagi 



  

 

ma‟lumotlarni to„ldiradi. Rekognossirovka ishlarini daryodan, yoki uning bir 

qismidan kompleks foydalanish sxemasini asoslash uchun bajariladi. Bu bosqichda 

hal qilinadigan asosiy vazifa bo„lib daryo vodiysini injener - geologik nuqtai 

nazaridan o„rganish va rayonlashtirish, gidrouzel va suv omborlari qurilishi 

ehtimoli bo„lgan uchastkalarni ajratish hisoblanadi. Bunda asosiy e‟tibor birinchi 

navbatda quriladigan inshootlarga qaratiladi. 

Dastlabki izlanishlar tanlangan rayonda birinchi navbatda quriladigan 

ob‟ektlar qurilishini texnik - iqtisodiy jihatdan asoslash uchun xizmat qiladi. Bu 

bosqichdagi izlanishlarning bosh vazifasi ishonchli va aniq geologik ma‟lumotlar 

asosida gidrouzel stvorini, uning tarkibiga kiruvchi inshootlarning turlari va 

parametrlarini, ularni joylashtirish uchun joylarni tanlashni asoslash va qurilish 

geologik sharoitlarini dastlabki baholash hisoblanadi. Dastlabki izlanishlar 

hududlardan samaradorlik bilan foydalanish, geologik jarayon va hodisalar 

rivojlanish ehtimoliga bog„liq ravishda geologik muhit va uni muhofaza qilishni 

asoslash uchun xizmat qilishi lozim. Bu holda birinchi navbatdagi rayonda 

gidrouzel stvorini tanlashga qaratilgan masalalarga asosiy e‟tibor berilishi kerak. 

Mukammal injenerlik izlanishlari inshootlarning texnik loyihasini asoslash 

uchun o„tkaziladi. Bu bosqichdagi izlanishlarning bosh vazifasi gidrouzel 

kompleksiga kiruvchi barcha inshootlarning uzil - kesil joylashtirilishini, 

inshootlar turlari va qurilishning geologik sharoitlarini tanlashni, hamda ularning 

mustahkamligi va ulardan foydalanish sharoitlarini asoslashdan iborat. 

Ular loyihalash va qurilishni eng samarali echimini ta‟minlovchi va 

qurilishni qo„qqisdan bo„ladigan har xil geologik jarayon va hodisalardan 

kafolatlashni ta‟minlaydigan barcha zarur bo„lgan geologik materiallar, hisobiy 

ma‟lumotlar va xulosalar (shu jumladan, atrof muhitni muhofazalash bo„yicha 

chora-tadbirlarni loyihalash uchun) bilan ta‟minlashi zarur. 

Qo„shimcha izlanishlar qurilishning ishchi chizmasini asoslash uchun, 

ilgarigi bosqichlarda echilmay qolgan texnik masalalarni hal qilish, ekspertiza 

natijasida yuzaga kelgan masalalarga yoki texnik loyiha ekspertiza tomonidan 

tekshirilganda yuzaga kelgan masalalarga aniqlik kiritish maqsadida amalga 



  

 

oshiriladi. Bu ishlar asosan inshootlar qurilishi davrida, ko„pchiligi qurilish 

handaqlari va tog„ kovlamalarida, asosan ba‟zi hisobiy ko„rsatkichlarga, qurilish 

ishlarini tashkil qilish va boshqalarga aniqlik kiritish maqsadida bajariladi. 

Bu ishlar tarkibiga qurilish xandaqlarini, tog„ kovlamalarini hujjatlashtirish, 

va ba‟zi maxsus tajriba ishlarini bajarish ham kiradi. 

 Daryodan foydalanish sxemasi ilgari ishlab chiqilgan, yoki uni tuzish 

ehtiyoji bo„lmagan hollarda, u yoki bu rayonda ob‟ekt qurilishi maqsadga 

muvofiqligini texnik iqtisodiy asoslash bilan bog„liq barcha masalalar texnik 

loyiha tuzishning birinchi bosqichida echiladi. Bunday sharoitda o„rganilayotgan 

rayonda gidrouzel stvorini tanlash uchun bajariladigan dastlabki izlanishlar tezda 

tanlab olingan uchastkadagi mukammal izlanishlar bilan almashtiriladi. 

 

5.2. Daryodan kompleks foydalanish sxemasini asoslash uchun 

 o‘tkaziladigan injener - geologik izlanishlar 

Bu izlanishlar daryo yoki uning bir qismidan elektrenergiyasi ishlab 

chiqarish, kemalar yurish yo„llarini yaxshilash, yerlarni sug„orish, shaharlar, aholi 

punktlari va korxonalarni suv bilan ta‟minlash, suv bosishdan muhofazalash 

inshootlarini qurish, baliqchilik va b. maqsadida kompleks foydalanish iqtisodiy 

jihatdan maqsadga muvofiqligini va texnik jihatdan imkoniyatini asoslash uchun 

o„tkaziladi.  

Bunday texnik masalalarni hal qilish gidrouzellar kaskadi qurish yo„li bilan 

amalga oshiriladi. Sxemaning vazifasi – bu kaskadlarni daryoda ratsional 

joylashtirish va birinchi navbatda quriladigan inshootlarni tanlash hisoblanadi. 

Bu holda bosh geologik vazifa bo„lib daryo vodiysining geologik tuzilishini 

o„rganish va uni injener - geologik rayonlashtirish hisoblanadi. Faqat shu asosda, 

ya‟ni geomorfologik xususiyatlarni, geologik tuzilishni, gidrogeologik sharoitlarni, 

turli geologik jarayon va hodisalar tarqalganligini va mineral qurilish materiallari 

joylashishini hisobga olgan holdagina hududlardan va geologik muhitdan oqilona 

va omilkorlik bilan foydalanishni belgilash va ishonarli tarzda asoslash mumkin, 



  

 

ya‟ni daryoda gidrouzel va suv omborlarini joylashtirishni amalga oshirish 

mumkin.  

Har qanday daryo vodiysining tuzilishi, uning shakllanish sharoitlari, ya‟ni 

chuqurlashish, emirilish, maydalangan (uvalangan) tog„ jinslari zarrachalarini bir 

joydan ikkinchi joyga ko„chirish va yotqizish (akkumulyasiyalanishi) va b. bilan 

bog„liq, bu jarayon va hodisalar natijasida uning ko„ndalang va bo„ylama profillari 

hosil bo„ladi. Bu murakkab va bir – birini keltirib chiqaruvchi daryo vodiysining 

hosil bo„lishidagi jarayonlar rivojlanishiga geologik tuzilish (tog„ jinslarining 

tarkibi va rayonning tektonik strukturasi) rayonning iqlimi, gidrologik 

xususiyatlari, va eng asosiysi, yer qobig„ining eng yangi va hozirgi zamon 

harakatlari juda katta ta‟sir qiladi. Bu etakchi sharoitlarning barchasi vodiylar hosil 

bo„lishini, vodiylarning umuman, va ularning ayrim qismlarining tuzilishini 

aniqlovchi hisoblanadi.  

Daryo normal bo„ylama profilining shakllanishi bir xil yerlarda uning o„zani 

yuvilib chuqurlashishi, va boshqa joylarda yuvilib emirilgan tog„ jinslari 

zarralarining ikkinchi joyga olib borilib yig„ilishi, ya‟ni akkumulyasiyalanishi 

natijasida yuz beradi. Ammo daryoning normal profilini faqat sxemalarda 

kuzatishimiz mumkin xolos, haqiqatda esa u mukammal o„rganilganda, hamisha 

yassilanib borayotgan va yonbag„irlari tiklashib borayotgan, ya‟ni akkumulyasiya 

va eroziya jarayonlari kechayotgan uchastkalarni ajratish mumkin. Daryo bo„ylama 

profilining bunday xususiyatlari injener - geologik nuqtai nazardan katta ahamiyat 

kasb etadi. Ular vodiy geologik tuzilishi to„g„risida, uning ayrim uchastkalarida 

ko„p uchraydigan geologik jarayon va hodisalar rivojlanishini taxmin qilishga va 

inshootlar joylashadigan joylarni tanlash bilan, va ularni qurish sharoitlari bilan 

bog„liq vazifalarni echish imkonini beradi.  

Daryolar bo„ylama profillari nishabligining kamayishi, ya‟ni yassilanishi, 

quyidagi uchastkalarda yuz beradi: 1) daryo yuqori oqimida joylashgan, yuvilish 

va emirilishga chidamli tog„ jinslaridan tashkil topgan uchastkalarga nisbatan tez 

emiriluvchi bo„shang tog„ jinslaridan tashkil topgan uchastkalarda; 2)eng yangi 

tektonik harakatlarga bog„liq holda pasayayotgan uchastkalarda; 3)daryoning quyi 



  

 

oqimida joylashgan yerlarda, suv yo„lida tabiiy to„siqlar (surilmalar, irmoqlardan 

kelgan sel oqimlarining yotqiziqlari, yonbag„irlarning o„pirilishi va sh.o„.) daryo 

oqimi tezligining keskin o„zgarishi oqibatida intensiv ravishda maydalangan tog„ 

jinslarining jadal yotqizilishi, ya‟ni akkumulyasiyalanish yuz berayotgan 

uchastkalarda; 4)karstlangan uchastkalarda joylashgan pastlik va botiqlarda. 

Daryo bo„ylama profili yonbag„irlari tikligining ortishi quyidagi uchastkalarda 

yuz beradi: 1)qiyin eruvchi va qiyin emiriluvchi tub qoyatosh tog„ jinslari 

tarqalgan uchastkalarda; 2)eng yangi tektonik harakatlarga bog„liq holda 

ko„tarilayotgan uchastkalarda; 3)daryo suv yo„lining tabiiy to„siqlar (surilmalar, 

qulamalar, to„kilmalar, sel oqimlarining yotqiziqlari va b.) ta‟sirida to„silib qolgan 

uchastkalarda. 

Bo„ylama profillar nishabligi kamaygan, ya‟ni yassilanishi uchastkalarida 

daryo vodiylari keng bo„ladi, bu yerda yonlama eroziya chuqurlik eroziyasiga 

nisbatan ustuvor bo„ladi. Xuddi mana shunday uchastkalarda daryo meandrlar, 

qayilmalar hosil qiladi va qirg„oqlarni emiradi. Vodiy yonbag„irlari qiyalama, bir 

yoki ikki tomonlama terrasali (pog„ona-pog„onali), vodiylar ko„p hollarda uvaloq 

tog„ jinslarining qalin qatlami bilan qoplangan (uvaloq tog„ jinslari yotqiziqli 

vodiylar) bo„ladi.  

Qiyalik nishabligi ortayotgan yoki u katta qiymatlarga ega bo„lgan 

uchastkalarda, masalan tog„li rayonlarda, daryo vodiylari odatda, tor, ko„pincha 

kanon ko„rinishida bo„ladi. Bu yerlarda daryo tubining eroziyasi (emirilishi) 

ustuvor bo„ladi, uvaloq tog„ jinslarining qatlami yupqa, daryo ko„pincha tub 

qoyatosh tog„ jinslarini emirgan bo„ladi (tub qoyatosh tog„ jinslaridagi vodiylar). 

Bunday uchastkalarda sharsharalar, ostonatoshlar, sayozliklar (suv yoyilib 

oqadigan joylar) uchraydi, daryo o„zanida dag„al yotqiziqlar, tog„ daryolarida esa 

xarsang toshlardan iborat yotqiziqlar uchraydi.  

Daryo vodiylari yonbag„irlari bu yerlarda tik, terrasalari yo„q, yoki kuchsiz 

rivojlangan bo„ladi. 

Daryo vodiysining ko„ndalang profili kanonsifat, bir yoki ikki tomonlama 

rivojlangan bo„lishi mumkin. 



  

 

Bunday turlarga ajratishning asosiy belgilari quyidagilar: 1)vodiyning 

rivojlanish bosqichini ko„rsatuvchi morfologiyasi; 2)vodiydagi to„rtlamchi davr 

yotqiziqlarining qalinligi; 3)tub qoyatosh tog„ jinslari tarkibining bir turliligi. 

Bu belgilarning har xil birikmalari daryolar vodiylari tuzilishining minimal 

miqdordagi asosiy turlarini ajratish imkonini beradi (43-rasm).  

 

 

42 - rasm. Daryo vodiylarining tuzilish turlari 

(D.S.Sokolov, R.R.Tizdel bo‘yicha)  

 

Ko„pdan – ko„p materiallarni tahlil qilish shuni ko„rsatadiki, bu turlarning 

har biri ma‟lum bir bo„ylama profilga ega bo„lgan vodiylar uchastkalariga mos 

kelar ekan. Tik qiyalikka ega bo„lgan uchastkalar (bo„ylama profil 



  

 

balandliklaridagi yirik miqdordagi farqlar) uchun kanonsifat yonbag„irlarga ega 

bo„lgan tor vodiylar xarakterlidir. YOtiq bo„ylama yonbag„irga ega bo„lgan 

uchastkalar uchun bir tomonlama (bir tomondagi yonbag„ir tub qoyatoshli, 

ikkinchi tomon esa pog„onali (terrasali) yoki ikki tomonlama (ikkala yonbag„ir 

ham pog„onali) rivojlangan vodiylar xarakterlidir. Bir tomonlama va ikki 

tomonlama rivojlangan vodiylarda terrasalar soni bir nechta bo„lishi mumkin. 

Yirik daryo vodiylarida ularning soni 8 – 12 va undan ham ko„p bo„lishi mumkin. 

Daryo vodiylarida tyerassalarning mavjudligi erozion jarayonlarning 

uzluksiz - uzuq-uzuq xarakterga ega ekanligini, erozion siklning akkumulyasiya 

sikllari bilan almashinishini, daryo vodiysining shakllanishi faqat oldinga 

harakatlanuvchi jarayonligini ko„rsatadi. SHunday qilib, tyerassalarning 

tarqalganligi va ularning tuzilishi (akkumulyativ, bo„rtma (skulpturali), erozion) 

daryo vodiysining shakllanish tarixini, har bir uchastkada uning tuzilishini aks 

ettiradi. Bu holda terrasalar hisobi va ularning balandligini aniqlash odatda qayir 

sathidan boshlab olib boriladi.  

Daryo vodiylarining tuzilishini o„rganishda, ularning ko„pchiligida, ayniqsa 

platformalarda, gilli, qum – shag„al yoki qirrali xarsang toshlar bilan to„ldirilgan 

chuqurlashgan uchastkalari rivojlanganiga e‟tibor qaratish lozim (43-rasm). 

 

43 - rasm. Daryo vodiysining gilli, qumli va qum-galechnikli yotqiziqlar 

bilan to‘ldirilgan chuqurlashgan uchastkasi 

 

Bu chuqurlashgan uchastkalar vodiylar rivojlanishining qadimgi, ilgarigi 

davrlarda yuz bergan erozion jarayonlar haqida ma‟lumot beradi. Daryo 

vodiylarining yotish sharoitlari o„ziga xosligi bilan ajralib turuvchi uvaloq gruntli 



  

 

chuqurliklari alohida o„rganilishni, injener-geologik nuqtai nazardan baholanishni 

talab etadi. 

Shunday qilib, daryo vodiylarining tuzilishi xuddi bitta vodiyning har xil 

uchastkalarida bo„lganidek, turlicha bo„lishi mumkin, bu esa ular shakllanishining 

har xil bosqichlari bilan bog„liq bo„ladi. 

Daryo vodiysi tuzilishini o„rganishda, va daryodan kompleks foydalanish 

sxemasini asoslash uchun injener-geologik rayonlashtirish masalalarini echishda 

quyidagilar ko„rib chiqilishi va tahlil qilinishi zarur: 1) gipsometrik ma‟lumotlarga 

ko„ra keng va tor uchastkalarni ajratish maqsadida planda daryo vodiysi tuzilishini; 

2) har xil xarakterga ega bo„lgan uchastkalarda vodiyning ko„ndalang profili 

tuzilishini; 3) uning bo„ylama profili tuzilishini. 

Daryo vodiysining geomorfologik va morfometrik xususiyatlaridan 

foydalanilib shu zahoti uning relefida, geologik tuzilishida, tog„ jinslari guruhlari 

va turlarida, yer osti suvlari va geologik jarayonlar tarqalganligida namoyon 

bo„ladigan (ko„zga tashlanuvchi) bir turli emaslikni ajratib olish uchun 

boshlang„ich pozitsiyani belgilash imkoniyati tug„iladi.  

Bu holda vodiyning injener-geologik rayonlashtirilishi, gidrouzellarni 

joylashtirishning, daryodan kompleks foydalanish sxemasining tabiiy, ishonarli 

asoslovchisi bo„lib hisoblanadi. Bunday yondoshish, odatda injener-geologik 

sharoitlarga bog„liq ravishda hududlarni tekislash cheklovlari to„g„risida va 

birinchi navbatdagi ob‟ektni joylashtirish rayonini tanlashni asoslash uchun 

tegishli materiallar to„g„risida to„liq axborot beradi. 

Daryo vodiysini injener-geologik rayonlashtirish va o„rganilayotgan 

bosqichda har bir rayonni gidrotexnik inshootlar qurilishi nuqtai nazardan 

foydalanish to„g„riligini baholash uchun vodiyning ham, uning ayrim 

uchastkalarining ham injener-geologik sharoitlarini mufassal tahlil qilish zarur.  

Qo„yilgan vazifalarni to„g„ri hal qilish imkonini beruvchi asosiy ish turlari 

quyidagilar: 



  

 

1. Tayyorlov kameral (kameral) ishlar, bu ishlar rayon bo„yicha mavjud adabiy 

va fond materiallarini to„plash, ularni qayta ishlash, tahlil qilish, umumlashtirish va 

qo„yilgan vazifalarni hal qilishga tayyorlash. 

2. Odatda 1:100000 - 1:200000 masshtabdagi, va zarur bo„lsa alohida 

uchastkalarda 1:50000 masshtabdagi injener-geologik s‟yomka ishlarini o„tkazish. 

3. Barcha materiallarni yakuniy kameral sharoitlarda qayta ishlash, daryo 

vodiysini rayonlashtirishni to„liq va ishonarli asoslash uchun, ajratilgan 

maydonlarning injener-geologik sharoitlarini baholash uchun va gidrotexnik 

inshootlar qurilishining birinchi navbatdagi ob‟ektlari joylashish ehtimoli bo„lgan 

uchastkalarni to„liqroq baholash uchun matniy, jadvallar va grafiklar ko„rinishidagi 

ma‟lumotlar jamlangan hisobot tuzish.  

Bu ishlarni bajarishning barcha usullari I-kitobda batafsil ko„rib o„tilgan.  

 

5.3. Loyihalanayotgan gidrouzel stvorini tanlash uchun o‘tkaziladigan 

injener-geologik izlanishlar 

O„z xarakteriga ko„ra bu tadqiqotlar dastlabki hisoblanadi. Bu bosqichda 

o„tkaziladigan geologik izlanishlarning asosiy vazifasi bo„lib o„rganilayotgan 

rayonda loyihalanayotgan birinchi navbatdagi gidrouzel joylashish joyining 

maqsadga muvofiqligini texnik-iqtisodiy asoslash hisoblanadi. Bundan tashqari bu 

ishlar inshoot turlarini tanlash uchun, tanlab olingan uchastkalarda ular 

joylashadigan joyni belgilash uchun, ularning mustahkamligini baholash va 

qurilish ishlarini olib borishni tashkil etish uchun etarli va ishonarli darajadagi 

geologik materiallarni olish hisoblanadi. 

Bu bosqichda tadqiqotlarning yana muhim vazifalaridan bo„lib, gidrouzel 

stvori hosil qiladigan eng baland suv sathini asoslash, hamda hududlar, aholi 

punktlari, ishlab chiqarish korxonalari (shu jumladan qishloq xo„jalik 

korxonalari)ni suv bosishidan va ular joylashgan yerlarda yer osti suvlari 

ko„tarilishidan, hamda u yoki bu geologik jarayon va hodisalar rivojlanishidan 

etadigan zararni aniqlash va baholash uchun zarur bo„lgan materiallarni olish ham 

hisoblanadi. 



  

 

Bu holda zarar etish ehtimolini cheklash bo„yicha har xil chora - tadbirlar 

bajarish murakkabligi hisobga olinadi va baholanadi.  

Agar daryodan kompleks foydalanish sxemasini tuzish bo„yicha ishlarni 

bajarish zarurati bo„lmasa, yoki bu ishlar ilgari bajarilgan bo„lsa, u holda gidrouzel 

stvorini tanlash uchun injenerlik izlanishlarni uning texnik loyihasini asoslash 

ishlarining birinchi bosqichida bajariladi. 

Gidrouzel stvorini tanlashda qo„llaniladigan asosiy qoidalar quyidagilar: 

1. To„g„on stvorini daryo yondosh uchastkalarga nisbatan eng katta 

qiyalikka ega bo„lgan, vodiy esa, kanon shaklidagi yoki bir tomonlama rivojlangan 

shaklga ega bo„lgan, vodiyning to„g„ri chiziqli, eng tor uchastkasida joylashtirish 

zarur. Buning natijasida bosimli frontning va loyihalanayotgan inshootlarning eng 

kam uzunlikka ega bo„lishi va energetikik jihatdan daryodan to„liq foydalanishga 

erishiladi. 

2. Eng optimal deb, odatda daryo vodiysi zich, mustahkam, o„zidan kam suv 

o„tkazuvchi yoki umuman suv o„tkazmaydigan tub qoyatosh tog„ jinslariga o„yib 

kirgan uchastkalar hisoblanadi. 

3. Agar daryo vodiysi to„rtlamchi davr yotqiziqlarining qalin qatlamiga 

(qalinligi 15-20 m dan katta) o„yib kirgan bo„lsa, hamda to„g„onni shu joydagi 

mahalliy qurilish materiallari hisobiga bunyod etilishi maqsadga muvofiq 

bo„lganda, qurilish buning uchun etarli zahira bilan ta‟minlanishi kerak. Bu 

qurilish materiallarining konlari stvorga yaqin va ularni kovlab olish qulay va 

samarali bo„lishini hisobga olish kerak. 

4. To„g„on stvorining joylashish joyi shunday tanlanishi lozimki, u to„g„on 

oldida kerakli suv bosimini tashkil etish bilan birgalikda suv bosishi mumkin 

bo„lgan maydonlar (hududlar, yirik aholi punktlari, mas‟ul korxona va inshootlar) 

nihoyatda kichik bo„lishini ta‟minlashi kerak. 

5. To„g„on va umuman gidrouzel qurilishiga monelik qiluvchi omillarga 

quyidagilar kiradi: a) tuzli va kuchli sho„rlangan tog„ jinslarining tarqalganligi; b) 

kuchli karstlangan tog„ jinslarining yer yuzasiga yaqin yotishi; v) kuchli 

o„pirilishlar, kuchli ag„darilishlar sodir bo„lishi ehtimoli bo„lgan, turg„un 



  

 

bo„lmagan yonbag„irlar, surilmalar va boshqa geodinamik jarayonlarning 

rivojlanganligi; g) yirik, regional seysmik yoriqliklarning mavjudligi; 

Betondan bunyod etiladigan to„g„onlar qurilishi uchun daryo vodiysining 

bo„shang yotqiziqlar bilan to„lgan (qum, gil, shag„al tosh va b.) chuqurlik 

uchastkalari to„g„ri kelmaydi. Mahalliy qurilish materiallaridan bunyod etiladigan 

to„g„onlar uchun bo„shang, kuchli siqiluvchan va o„zidan suvni yaxshi 

o„tkazadigan tog„ jinslarining qalin qatlamlaridan tashkil topgan uchastkalar to„g„ri 

kelmaydi.  

6. To„g„on stvorini tanlash uchun quyidagilar muhim ahamiyat kasb etadi:  

a) rayonda yo„llar, qulay yondoshish va kirish yo„llarining mavjudligi;  

b)yordamchi o‟ektlar (beton, ta‟mirlash, mexanika zavodlarini, avtobazalarni, 

fuqaro inshootlarini va b.)ni joylashtirish uchun maydonlar bo„lishi; v)qurilish 

materiallari konlarining yaqin joylashishi; 

g) qurilish ishlarini olib borish sharoitlari va tashkil qilishni aniqlovchi boshqa 

omillar.  

To„g„on stvori joylashish joyini tanlash maqsadga muvofiqligini aniqlovchi 

injener-geologik sharoitlarning muhim qoida va ko„rsatkichlari ana shulardan 

iborat. 

Loyihalanayotgan gidrouzelni joylashtirishda tabiiy sharoitlarni to„liq 

hisobga olish va ulardan foydalanish uchun odatda stvorni tanlash variantlarini bir 

– biri bilan solishtirish asosida amalga oshiriladi.  

Daryodan kompleks foydalanish sxemasini asoslash uchun tayyorlangan, 

hamda fond va adabiy materiallardan foydalanib stvorning, hatto stvor bir necha 

guruhining variantlari belgilanadi. Har bir stvor va stvor guruhida dastlabki 

injener-geologik izlanishlar olib boriladi.  

YUqorida keltirilgan talablarning barchasiga to„liq javob beruvchi, eng 

optimal texnik iqtisodiy echim qabul qilishga imkon beruvchi, va uning hududida 

qurilish olib borilganda kutilmagan geologik jarayon va hodisalar kuzatilmaydigan 

uchastkani qurilish uchun tanlab olinadi. Bu holda variantlarni asosli va ob‟ektiv 

solishtirishni amalga oshirish uchun har bir variantdagi injener-geologik 



  

 

o„rganishning mukammallik darajasi bir xil bo„lishi zarur. Har xil mukammalikda 

o„rganilgan stvorlarni bir – biri bilan solishtirish mumkin emas.  

Agar biron bir stvorda injenerlik izlanishlarning boshlang„ich bosqichida u 

yoki bu ko„rsatkichlar bo„yicha uning raqobatchi bo„laolmasligi aniqlangan 

hollarda, u stvorda olib borilayotgan injenerlik izlanishlar to„xtatiladi va u 

raqobatlashuvchi stvorlar qatoridan chiqariladi.  

Shuni ham ta‟kidlash lozimki, to„g„on stvorini gidrouzel joylashish joyini 

tanlash nafaqat injener-geologik va texnik-iqtisodiy sharoitlar ustuvorligi, balki 

umumdavlat nuqtai nazardan qoniqtirilishi bilan aniqlanadi. 

Stvorni tanlash bilan bog„liq vazifalarni echish uchun har bir raqobatchi 

uchastkada quyidagilarni o„rganish talab etiladi: 

1. Uchastkaning strukturaviy- tektonik holatini, ya‟ni u qanday yirik geologik 

strukturaning (antiklinal, sinklinal, monoklinal, alohida joylashgan tektonik blok 

yoki bloklarning birikmasi va b.) qaysi qismida joylashganligini; 

2. Daryo vodiysining tuzilishini va uning barcha morfometrik ko„rsatkichlarini 

– daryoning suv sathi balandligidagi, yuqori befdagi suv sathining maksimal va 

normal balandligidagi kengligini; qayir va qayir usti tyerassalarining balandligi va 

kengligini; yonbag„irlar sathining tikligini va b.  

3. To„rtlamchi davr yotqiziqlari va tub qoyatosh tog„ jinslarining geologik 

qirqimlari - to„rtlamchi davr yotqiziqlarining maydon bo„ylab tarqalganligi va 

daryo vodiysi chegarasida ularning qalinligi, tub qoyatosh tog„ jinslarining yotish 

chuqurligi va ular sathining relefi; tog„ jinslarining yotish sharoitlari, ularning 

buzilganlik (emirilganlik) darajasi – tektonik harakatlar ta‟sirida 

dislokatsiyalanganligi, va ayniqsa bo„shang, beqaror, mustahkamligi kam, yuqori 

darajada deformatsiyalanishga va suv o„tkazuvchanlikka ega bo„lgan tog„ jinslari 

qatlamlari, gorizontlari va zonalarining yotish sharoitlari va tarqalganligi. Daryo 

vodiysi geologik tuzilishini bunday to„liq o„rganishda uning har bir yonbag„ri va 

tubi tuzilishini, ular chegarasida zaiflashgan zonalar va yuzalar tarqalganligi va 

yotish sharoitlarini, suvning bir joyga to„plangan filtratsiya yo„li bo„lish ehtimolini 

to„liq tasavvur qilish kerak. 



  

 

4. Tog„ jinslaridagi faol nurash zonasining maydon bo„ylab, hamda chuqurlik 

bo„yicha tarqalganligi, va uning tuzilishi, ya‟ni kichik zonalarning soni va ularning 

har biridagi tog„ jinslarining tarkibi va fizik holatini. 

5. Tog„ jinslarining darzlanganligi va karstlanganligi –ustuvor bo„lgan 

darzliklar sistemasi va ayrim yirik darzliklarning makondagi yo„nalishlari, ularning 

morfologiyasi, ochilganligi, yuza sathlarining tafsiloti, darzlikni to„ldiruvchi va 

uning holati va boshqa xususiyatlari; bo„ylama va ko„ndalang yo„nalishlar 

bo„yicha tog„ jinslarining darzlanganligi va karstlanganligining miqdoriy 

darajalari; yirik tektonik buzilishlarning (yoriqlarning) joylashishi, ularning 

xarakteristikasi va injener-geologik sharoitlarga ta‟siri; tog„ jinslari bo„shashish 

zonalarining makonda joylashishi, ularning fizik holati va xususiyatlarini. 

6. To„rtlamchi davr yotqiziqlarida va tub qoyatosh tog„ jinslarida yer osti 

suvlarining tarqalganligi–suvli gorizontlarning, zona va komplekslarning yotish 

chuqurligi va qalinligi, gidravlik xususiyatlari, suvga mo„lligi, yer osti suvlari 

kimyoviy tarkibining o„ziga xosligi, ularning to„yinish manbalari va bo„shanish 

(sarflanish) sharoitlari, ularning hududlar barqarorligiga va qurilish ishlarini olib 

borish sharoitlariga ta‟sirini. 

7. Daryo vodiysi hududlarida tarqalgan tog„ jinslarining suv o„tkazuvchanligi, 

o„zidan suv o„tkazmaydigan qatlamlarning yotish chuqurligini va anomal yuqori 

suv o„tkazish qobiliyatiga ega bo„lgan zonalarning tarqalganligini. 

8. Tog„ jinslarining fizik - mexanik xususiyatlari, ularning bo„ylama va 

chuqurlik bo„yicha turdosh emasligi va o„zgaruvchanligi. Bu xususiyatlar 

o„rganilayotgan uchastkada stvorni, inshootlar turi va ularni joylashtirishni 

tanlashga ta‟sir qiladigan chuqurlik va maydonni o„rganadigan darajada 

mukammal o„rganilishi lozim. Bu injenerlik izlanishlari birinchi navbatda qurilish 

uchun tanlab olingan stvorining variantida o„rganilishi lozim. 

9. Qurilish materiallari konlarining tarqalganligi, ularning zahiralari va sifati, 

ochish va qazib olish sharoitlari. Bu holda stvor uchun eng katta istiqbolga ega 

bo„lgan uchastkalar uchun konlarni qidirish va dastlabki razvedka ishlarini qurilish 

ehtiyojini to„liq qondiraoladigan zahiraga ega maydonlarda olib boriladi. 



  

 

10.  Bo„lajak suv ombori hududining injener-geologik sharoitlarini 

o„rganish. Bu ishlar tabiiy sharoitlarning o„zgarishi, suv bosishi, yer osti suvlari 

ko„tarilishi, botqoqlanish, qirg„oqlarning yuvilishi (emirilishi), surilmalar va 

boshqa geologik jarayon va hodisalar natijasida suv ombori quriladigan uchastkalar 

va ulardagi inshootlar zarar keltirishi mumkin bo„lgan uchastkalarni qidirib topish 

uchun zarur bo„lgan hajmda bajarilishi kerak. 

Suv ombori hududini ana shunday dastlabki o„rganishlar asosida keyinchalik 

sodir bo„lish ehtimoli bo„lgan hodisalar xavfini baholash va ularning xavfli 

ta‟siridan muhofazalash chora – tadbirlari loyihasini asoslash uchun mukammal 

izlanishlar o„tkaziladigan uchastkalarning qaydnomasi va tarqalish xaritasi tuziladi. 

Dastlabki izlanishlar davomida birinchi navbatda o„rganilishiga e‟tibor 

beriladigan masalalar ro„yxatidan ko„rinib turibdiki, bu izlanishlarni nafaqat 

raqobatlashuvchi stvorlar va, ayniqsa eng istiqbolli uchastkalarda, balki kelajakda 

hosil bo„ladigan suv ombori maydonida ham o„tkazish kerak ekan. 

Shuni ta‟kidlab o„tish lozimki, dastlabki izlanishlar asosan gidrouzel stvori 

joylashgan joyni, suv to„silganda ko„tariladigan sath balandligini, inshootlar turlari 

va ularni joylashtirishni tanlash uchun o„tkazilar ekan, shu vazifalar orqali 

injenerlik izlanishlari bosqichining nomi ham aniqlanadi, ya‟ni “gidrouzel stvori 

qurilish maydonini tanlash uchun o„tkaziladigan injener-geologik izlanishlar” deb 

ataladi. 

Bu vazifalarni echish uchun mantiqan suv ombori maydoni ham o„rganilishi 

lozim, biroq bu izlanishlar asosan axborot (informatsion) xarakteriga ega bo„ladi. 

Har bir raqobatlashuvchi stvor uchastkasida quyidagilar bajarilishi kerak: 

masshtabi 1:10000 bo„lgan injener-geologik s‟yomka, to„g„on stvori chizig„i 

bo„ylab razvedka va tajriba - filtratsiya ishlari, hamda kichik hajmdagi laboratoriya 

ishlari va kameral ishlar o„tkazilishi maqsadga muvofiq. U yoki bu geologik 

omillar yoki jarayon va hodisalarning ta‟sirini baholash imkoni bo„lmagan ayrim 

hollarda eng istiqbolli uchastkalarda, olinadigan ma‟lumotlarning aniqligini 

oshirish maqsadida, tajriba ishlari ham o„tkaziladi. 



  

 

Barcha sanab o„tilgan geologik ishlar turlarining eng samarali majmuasini, 

zarur bo„lgan eng kam (minimal), ammo injenerlik izlanishlarining o„rganilayotgan 

bosqichida turgan vazifalarni injener-geologik jihatdan to„g„ri va ishonarli hajmda 

bajarish kerak. 

Sanab o„tilgan geologik ishlarni bajarish uslublari birinchi kitobda 

keltirilgan, shu sababli bu yerda quyidagilarni aytib o„tamiz.  

Amalda ko„rilganidek, injener-geologik s‟yomkani nafaqat belgilangan 

gidrouzel maydoni yoki to„g„on stvori chegarasida, balki to„g„on bilan to„silgandan 

keyin hosil bo„luvchi suv sathining eng baland (maksimal) belgisidan ancha 

balandda joylashgan yonbag„irlar, hamda belgilanayotgan to„g„on o„qidan, 

loyihalanayotgan inshoot egallagan maydon yuzasining o„lchamiga bog„liq 

ravishda, daryo oqimi yo„nalishi bo„yicha 100-500m masofada yuqorida (yuqori 

b‟efda) va quyida (quyi b‟efda) joylashgan maydonda o„tkazish kerak.  

Injener-geologik s‟yomka barcha xaritalash ishlari majmuasi bilan birgalikda 

o„tkaziladi. Injener-geologik s‟yomkaning natijalari barcha geologik masalalarni, 

shu jumladan mineral qurilish materiallari konlari tarqalganligi bilan bog„liq 

masalalarni ham, yoritib berishi kerak.  

O„tkazilgan izlanishlarning ishonchlilik va haqqoniylik darajasini yana ham 

oshirish uchun bu bosqichda faqat inshoot stvori joylashish ehtimoli bo„lgan joyda 

katta bo„lmagan hajmda tajriba - filtratsiya ishlari o„tkaziladi. 

 Bu bosqichda o„tkaziladigan razvedka ishlaridan eng muhimi bo„lib s‟yomka bilan 

bir vaqtda, yoki undan birmuncha oldin o„tkaziladigan geofizika ishlari 

hisoblanadi. Ular o„rganilayotgan uchastkada daryo vodiysi tuzilishi to„g„risida 

umumiy tarzda etarli darajada to„liq tasavvur beradi, ya‟ni uchastkada tarqalgan 

to„rtlamchi davr yotqiziqlari qalinligi, tub qoyatosh tog„ jinslarining yotish 

chuqurligi va ular yuzasining relefi, geologik qirqimning chuqurlik ortishiga 

bog„liq ravishda o„zgarishi (tog„ jinslari tarkibi, holati va fizik xususiyatlarining 

o„zgarishiga bog„liq ravishda), yirik tektonik buzilishlarning joylashishi, yer osti 

suvlari va b. haqida to„liq tasavvur beradi. 



  

 

Geofizik kuzatuvlar va o„lchashlarni yana ham aniq tahlil qilish 

(intyerpretatsiyalash) uchun, aniqlangan anomaliyalarni tekshirish va tushuntirish 

uchun, uchastkaning geologik tuzilishni yana ham aniqroq o„rganish va boshqa 

geologik masalalarni echish uchun, burg„quduqlar kovlanadi, va zarurat 

tug„ilganda tog„ kovlamalari (jo„yaklar, ochilmalar, shurflar, va hatto shtolnyalar 

ham) o„tiladi. 

Razvedka tog„ kovlamalarini injener-geologik s‟yomka, geomorfologik 

kuzatishlar va geofizik tadqiqotlar natijalariga asoslangan holda inshootlarning 

belgilangan stvorlari bo„ylab o„tkaziladi. 

Demak, yuqorida sanab o„tilgan geologik ishlarni tashkil qilishda 

uchastkaning geologik tuzilishi to„liq holda va daryo vodiysi relefi elementlari – 

yonbag„irlar, tyerassalar, o„zan va boshqalarni esa alohida o„rganish ma‟lum 

ketma-ketlikda kengaytiriladi va chuqurlashtiriladi. 

Stvor bo„ylab joylashgan razvedka kovlamalari orasidagi masofa uchastka 

geologik tuzilishini to„g„ri va bir xil tasavvur qilish zaruratidan kelib chiqib 

aniqlanadi. Geologik tuzilishning murakkabligiga bog„liq ravishda bu masofa 100-

200 metrdan to 400-500 metrgacha deb olinadi. 

Burg„quduqlari va tog„ kovlamalarining chuqurligi qurilayotgan inshoot 

ta‟sir doirasi, tog„ jinslari zichligi kamayadigan (bo„shashadigan) zona 

chuqurligidan chuqurroq bo„lishi lozim. 

Kovlamalar chuqurligi yana geologik qirqimning aniqroq korrelyasiya qilish 

zaruratidan, kontaktlarni, tektonik buzilishlarni, alohida suvli gorizontlarni va b. 

tekshirib chiqish orqali ham aniqlanishi mumkin.  

Razvedka ishlari (geofizika, burg„ulash, tog„ kovlamalari)ni bajarish va 

hujjatlashtirishda birinchi kitobda keltirilgan ko„rsatmalardan foydalanish kerak.  

Har bir raqobatlashuvchi stvor uchastkasi injener-geologik sharoitini, ya‟ni 

tog„ jinslarining darzlanganlik darajasi, karstlanganligi, suv o„tkazuvchanligi, 

miqdoriy jihatdan tavsiflash va baholash, agarda tog„ jinslarida tajriba-filtratsiya 

ishlari o„tkazilmasa, to„liq bo„lmaydi. Bu tajriba - filtratsiya ishlari o„zidan suv 

o„tkazmaydigan qatlamning yotish chuqurligini aniqlashga, filtratsiyaga qarshi 



  

 

kurashish ishlari hajmini, har bir raqobatchi stvorni xarakterlovchi ko„rsatkichlar 

va boshqa muhim tafsilotlarni aniqlash imkonini beradi. Tajriba - filtratsiya ishlari 

tarkibiga suvli gorizontlarning suv o„tkazuvchanligi va suvga mo„lligini (odatda 

to„rtlamchi davr yotqiziqlarining), tub qoyatosh tog„ jinslarining darzlanganlik 

darajasi, karstlanganligi, suv o„tkazmasligini xarakterlovchi va baholovchi 

burg„quduqlardan tajriba suv tortib olish, burg„quduqlarga tajriba suv quyish, 

suvni yoki havoni tajriba yo„li bilan bosim ostida yuborish ishlari bajariladi. 

Suvni yoki havoni tajriba yo„li bilan bosim ostida yuborish deyarli barcha 

loyihalanayotgan inshootlar stvori bo„ylab kovlangan burg„quduqlarda o„tkazilsa, 

burg„quduqlardan suv tortib olish tajribalarini asosan suvli gorizontlar tarqalgan 

tipik, xarakterli uchastkalarda joylashgan 2 yoki 4 ta quduqda o„tkaziladi. SHu 

sababli tajriba - filtratsiya ishlarining asosiy qismini bosim ostida yuborish 

tajribalari tashkil qiladi. 

Bu tajribalarning, ya‟ni tampon-tajribalarning soni bir necha o„nlab, yirik 

ob‟ektlarda esa, yuzlab hisoblanadi. Ularni bajarish uslublari birinchi kitobda 

keltirilgan.  

Suv ombori loyihalanayotgan maydonda injenerlik izlanishlarining 

ko„rilayotgan bosqichida faqat injener-geologik s‟yomka va u bilan birga olib 

boriladigan xaritalash ishlarini bajarish maqsadga muvofiq bo„ladi. Suv ombori 

tugaydigan chegara va uning ta‟sir doirasidagi zonada 1:100000-1:200000 

masshtabda, ma‟suliyatli ob‟ektlar (shaharlar, yirik korxonalar va b.) joylashgan 

maydonlarda esa 1:25000-1:50000 masshtabda injener-geologik s‟yomkalar 

o„tkaziladi. 

S‟yomka ishlariga tayyorlanishda topografik asosda va aerofotomateriallarda 

bo„lajak suv ombori chegarasi havorang chiziq bilan (eng yuqori (maksimal) sath 

gorizontali) tasvirlanadi. Bu bilan suv ostida qoladigan maydon ajratib ko„rsatilgan 

bo„ladi.  

S‟yomka jarayonida, yuqorida aytilganidek, injener-geologik sharoitlarni 

o„rganish va baholash bilan bir qatorda tabiiy sharoitlarning o„zgarishi ta‟sirida 

mamlakat xalq xo„jaligi zarar ko„radigan maydonlar ro„yxati tuziladi. 



  

 

Bunday maydonlarga, suv ostida qoladigan maydonlar, yer osti suvlari 

ko„tariladigan, botqoqlanadigan, surilmalar rivojlanadigan maydonlar, faol 

emirilishi mumkin bo„lgan qirg„oqlar, tor suv ayirg„ichlardan suv oqib ketishi 

mumkin bo„lgan, past suv ayirg„ichlarning ustidan suv toshishi mumkin bo„lgan 

maydonlar, qabristonlar va b.q. kiradi. SHuningdek, suv ombori qurilishi 

munosabati bilan rayonning seysmik aktivligi o„zgarishini o„rganishga asosiy 

e‟tibor berilishi kerak. 

Tabiiyki, yirik suv omborlari hududlarida bunday uchastkalar ko„p bo„lishi 

mumkin, shuning uchun bunday uchastkalarning ro„yxatida xalq xo„jaligi uchun 

katta ahamiyatiga ega bo„lgan, hamda texnik iqtisodiy nuqtai nazardan 

muhofazalash chora-tadbirlarini loyihalash maqsadga muvofiq bo„lgan ob‟ektlar 

alohida ko„rsatilishi va va tegishli ravishda ularni asoslash uchun mukammal 

injenerlik izlanishlari o„tkazilishi kerak.  

Mana shu ishlar gidrouzel stvorini tanlashni asoslash uchun o„tkaziladigan 

izlanishlarning taxminiy plani va tartibini tashkil etadi. 

Dastlabki izlanishlar laboratoriya ishlari, kameral ishlar va 

umumlashtirishlar bilan birgalikda olib boriladi. 

Dastlabki izlanishlarni bajarish natijasida quyidagi materiallar tuzilishi 

kerak: 

1) rayonning geologik yoki injener-geologik obzor xaritasi; 

2) raqobatlashuvchi har bir uchastkaning stvorlari bo„yicha geologik qirqimlar 

va injener-geologik xaritalar; 

3) raqobatlashuvchi uchastkalarning har bir stvori bo„yicha qirqimlar tuzilib, 

ularda suv o„tkazuvchanligi bo„yicha farqlanuvchi gorizontlar, qatlamlar (odatda 

solishtirma suv yutish miqdori bo„yicha) va deyarli suv o„tkazmaydigan tog„ 

jinslari qatlamlari ko„rsatilgan bo„lishi kerak; 

4) raqobatlashuvchi stvorlar uchastkalari bo„yicha fotopanoramalar va 

geomorfologik xaritalar; 

5) raqobatlashuvchi stvorlar parametrlarining qiyosiy (solishtirish) jadvallari 

tuziladi, bu jadvallarda bir biridan ajralib turuvchi asosiy ko„rsatkichlar: 



  

 

morfologik, geomorfologik, geologik, tektonik va b. belgilar, hamda har bir 

stvorning ko„rsatkichlari shunday ko„rsatilishi kerakki, unda ulardan har birining 

afzallik tomonlari va kamchiliklari ko„rinib tursin; 

6) qurilish materiallari konlarining tarqalish sxemalari; 

7) suv ombori rayonining injener-geologik xaritasi; 

8) suv ombori maydonining injener-geologik rayonlashtirish xaritasi, va u bilan 

birga har bir ajratilgan rayon, va zarurat tug„ilganda, har bir uchastka bo„yicha 

geologik qirqimlar; 

9) bajarilgan dastlabki izlanishlar natijalari haqida qisqacha hisobot va xulosa. 

 

5.4. Gidrouzel texnik loyihasini asoslash uchun o‘tkaziladigan injener-

geologik izlanishlarning vazifalari 

 Maxsus ekspertlar komissiyasi raqobatlashuvchi stvorlarning bir nechta 

uchastkalaridagi injener-geologik sharoitlarini qiyoslash asosida, gidravlik, 

iqtisodiy va halq ho„jaligi talablarini hisobga olib, ulardan bittasini gidrouzelni 

joylashtirish va qurish uchun tanlashni kelishib oladi. 

 SHu bilan bir vaqtda inshoot turlarini, ularning joylashishini, suv sathi 

balandligini, qurilish ishlarini tashkil etishni va boshqa masalalarni echish bo„yicha 

dastlabki ishlarni amalga oshirish ham kelishib olinadi. 

Gidrouzelning texnik loyihasini tuzish ishlari ana shunday boshlanadi.  

Bu ish jarayonida tanlangan uchastkada - qurilish maydoni uchun 

belgilangan barcha injenerlik echimlarini qayta ishlash, ko„rib chiqish va 

aniqlashtirish davom ettiriladi. SHunga mos ravishda injener-geologik 

izlanishlarning yangi bosqichi – qurilishning injener-geologik sharoitlarini, 

loyihalanayotgan inshootlarning mustahkamligini o„rganish uchun va loyihalash 

uchun zarur bo„lgan barcha material va ma‟lumotlarni olish uchun tanlangan 

qurilish maydonining mukammal izlanishlari bosqichi - boshlanadi. 

Bu bosqichdagi birinchi darajali vazifalar quyidagilardan iborat: 

1. loyihalanayotgan gidrouzel qurilishi uchun tanlangan qurilish maydoni 

bo„yicha qabul qilingan qarorning to„g„riligini tasdiqlash; 



  

 

2. tanlangan qurilish maydonida bosh inshootlar stvorining joylashish joyini 

uzil-kesil aniqlash, inshootlarning turlari va joylashtirilishini, suv yo„li 

to„silgandan keyin hosil bo„ladigan suv sathi belgisini aniqlash uchun boshqa 

masalalarni echish uchun zarur bo„lgan barcha geologik materiallar va 

ma‟lumotlarni olish; 

3. har bir loyihalashtirilayotgan inshoot qurilishining geologik sharoitlarini, 

ular mustahkamligini, qurilish ishlarini tashkil etish va inshootdan foydalanish 

sharoitlarini baholash; 

4. filtratsiyaga qarshi kurashish va boshqa chora-tadbirlarni loyihalashni zarur 

materiallar bilan ta‟minlash va asoslash; 

5. tabiiy sharoit o„zgarishidan xalq xo„jaligi katta zarar ko„ruvchi suv 

omborining har bir uchastkasida, muhofazalash injenerlik chora-tadbirlari 

loyihalarini asoslash maqsadida mukammal izlanishlar o„tkazish. 

Gidrouzel inshootlari. Gidrouzel odatda inshootlar majmuasidan iborat 

bo„lib, inshootlarning turlari ular qanday maqsadlarni ko„zlab qurilganiga 

(energetika, transport, suvyig„gich) bog„liq bo„ladi. 

Daryolardan kompleks foydalanilganda gidrouzel tarkibiga to„g„on, 

gidroelektrstansiya binosi, suvyig„gich va suv o„tkazuvchi inshootlar, kema 

harakatini ta‟minlovchi shlyuz, yog„och va baliq o„tkazuvchi inshootlar kiradi. 

Gidrouzel majmuasiga, uni loyihalanayotgan paytda asosiy inshootlardan 

tashqari qo„shimcha inshootlar, ya‟ni beton zavodi, mexanik ta‟mirlash ustaxonasi, 

dambachalar, qurilish davrida foydalaniladigan suv chiqaruvchi kanallar va 

tunnellar, yo„llar, elektr uzatgich liniyalar, turar joy maskanlari va boshqalar 

qurilishi ham mo„ljallanadi. Gidrouzel tarkibiga kiruvchi barcha inshootlarning 

bayoni va ta‟riflari “Injenerlik inshootlari” kursida va boshqa maxsus 

adabiyotlarda keltirilgan.  

Tabiiy sharoit murakkabligiga bog„liq ravishda gidrouzel inshootlarining 

joylashish tartibi ham turlicha bo„ladi: 

1) kichik bosimli gidrouzellar, bu gidrouzellarning barcha inshootlari yagona 

bosim frontini hosil qiladi (45-rasm); 



  

 

 

44 - rasm. Kichik bosimli daryo gidrouzeli (S.N.Maksimov bo‘yicha) 

1- yuqori b‟ef; 2 - quyi b‟ef; 3 - GES binosi; 4 - suv o„tkazuvchi beton to„g„on;5 - 

tuproq to„g„on; 6 - kemalar suzishini ta‟minlovchi shlyuz; 7 - quyi yondoshuvchi 

kanal. 

 

 2) to„g„onoldi GES lari bo„lgan gidrouzellar, bunday gidrouzellarda mashina 

binosi to„g„on yaqinida, quyi b‟efda joylashgan bo„ladi (45-rasm);  

 

45-rasm. To‘g‘onoldi GES li gidrouzel 

1 - suv o„tkazuvchi teshik, tushirma to„siq bilan; 2 - tushirma to„siqli GESning suv 

o„tkazuvchi teshigi. 3 - turbina quvuri. 4 - GES binosi. 

V.b - yuqori b‟ef, N.b. - quyi b‟ef. 

3) derivatsion gidrouzellar, bu holda bosh inshootlar (to„g„on, suv oluvchi 

inshoot) GES binosidan uzoqda joylashgan bo„lib ular derivatsion inshootlar - 

kanal, suv o„tkazuvchi quvur yoki tunnel bilan ulanadi (46-rasm). 

Har bir gidrouzelning bosh inshooti bu to„g„on bo„lib, u betondan, temir 

betondan, mahalliy qurilish xom ashyolaridan – tuproqli (to„kma yoki yuvilma), 

tosh to„kmalar va toshqumlardan tashkil topgan bo„ladi. 



  

 

Konstruksiyasiga qarab to„g„onlar gravitatsion, arkali, kontrforsli turlarga, bunyod 

etilgan materiallarga qarab esa toshli, tuproqli, betonli va temir betonli turlarga 

bo„linadi. 

Gravitatsion to„g„onlar odatda ancha katta og„irlikka ega va ular tagi bo„ylab 

surilishga qarshiligi katta bo„ladi. Bu turdagi to„g„onlarga (tuproqli va toshto„kmali 

to„g„onlarni gravitatsion deb atalsa ham) asosan massiv betonli va toshli to„g„onlar 

kiradi. Gravitatsion to„g„onlardan 

 

46 - rasm. Derivatsion gidrouzel 

1 - suv ombori 2- to„g„on. 3- derivatsion kanal. 4- bosimli basseyn. 5- 

turbinalarning suv o„tkazuvchi quvurlari. 6- GES binosi. 7- suv chiqaruvchi kanal. 

8- daryo o„zani. 

 

zaminiga tushadigan solishtirma bosim, ularning balandligiga bog„liq ravishda bir 

necha megapaskallarni (bir necha o„nlab kg/sm
2
) tashkil qilishi mumkin. SHu 

sababli balandligi 25 – 30 metrdan ortiq bunday to„g„onlarni tub qoyatoshli va 

yarim qoyatoshli tog„ jinslarida quriladi.  

Arkasimon to„g„onlar beton va temir betondan arka shaklida bunyod etiladi. 

Ularning gumbaz tomoni yuqori b‟efga qaratilgan bo„lib gumbaz tayanchlari 

(tovonlari) esa vodiyning ikki qirg„og„iga tiralib turadi. Bunda qirg„oqlarga 



  

 

beriladigan bosim miqdori juda katta bo„lishi mumkin. Masalan, balandligi 200 m 

va undan baland bo„lgan to„g„ondan har bir qirg„oqqa tushadigan bosim bir necha 

million tonnani tashkil etishi mumkin. Bunday to„g„onlarning mustahkamligi 

daryo vodiysi yonbag„irlarining mustahkamligi bilan aniqlanadi. Odatda bunday 

to„g„onlarni tor kanonsifat shakldagi vodiylarda quriladi. 

Kontrforsli to„g„onlar daryo oqimini beton yoki temir beton plitalar yoki 

arkalar yordamida to„sadi. Beton plitalar yoki arkalar esa quyi b‟ef tomonidan 

massiv vertikal kontrforslar yordamida ushlab turiladi. To„g„onlarning 

mustahkamligi shu kontrforslarning mustahkamligiga bog„liq bo„ladi.  

To„g„onlar balandligiga ko„ra past bosimli (balandligi 25 metrgacha), 

o„rtacha bosimli (25metrdan 50 metrgacha) va katta bosimli (50 metrdan baland) 

turlarga bo„linadi. 

12-jadvalda O„zbekiston Respublikasi va chet ellarda qurilgan va 

qurilayotgan to„g„onlar va suv omborlari to„g„risida qisqacha ma‟lumot berilgan.  

Hozirgi kunlarda daryolarda 8-12 tadan gidrouzellar qurilishi natijasida 

daryo oqimining katta qismi sun‟iy ko„llarga, suv omborlariga aylangan. To„g„on 

balandligi qanchalik katta bo„lsa, injener-geologik izlanishlar shunchalik masuliyat 

bilan, mukammal o„rganilishi kerak. 

Daryoning suvlilik darajasiga, gidrologik rejimiga qarab suvni tutib qoluvchi 

yoki bosim hosil qiluvchi to„g„onlar quriladi. Suv bosimini hosil qiluvchi 

to„g„onlarni odatda syersuv, oqimi u yoki bu darajada tartibga solingan daryolarda, 

bosimni hosil qilish, va shu orqali elektr enyergiyasini ishlab chiqarish, kema 

qatnovini yaxshilash va b. maqsadlarda foydalanish uchun quriladi.  

Suvni tutib qoluvchi to„g„onlar suv ombori hosil qilish, va ularda suvni 

yig„ish, masalan, bahor mavsumida yig„ilgan suvlardan ma‟lum tartibda sug„orish 

va b. har xil maqsadlarda sarflash uchun bunyod etiladi.  

Bunday to„g„onlar va suv omborlari loyihalarini asoslash uchun 

o„tkaziladigan injenerlik izlanishlarida suv omboridan behuda (foydasiz) suv 

yo„qotishlari – to„g„on osti filtratsiyasi, suvning to„g„onni yoki suv omborining u 

yoki bu uchastkasini aylanib o„tishi ehtimoli borligiga e‟tibor qaratish kerak. 



  

 

Bunday to„g„onlarning normal ishlashi suv ombordagi suv zahiralarining 

maqsadga muvofiq ravishda sarflanishiga bog„liq bo„ladi.  

15-jadval 

Suv 

omborlarini

ng nomi 

Suv manbasi 
Suv omborining 

turi  

Ishga 

tushiril

gan yili 

Nim

a 

uchu

n 

mo‘l

jalla

ngan 

Boshqar

uv turi 

Suv 

ombori

ning 

to‘liq 

hajmi, 

mln. m
3
 

Andijon viloyati 

Andijon 
Qoradaryo 

daryosi 
o„zan 1979 I.E 

Ko„p 

yillik 
1900,0 

Otchopar 
Andijansoy 

kanali 
to„ldiriladigan 1979 I mavsumiy 7,0 

Acaka-Adir 
SHarixonsoy 

kanali 
to„ldiriladigan 1980 I mavsumiy 3,5 

Jizzax viloyati 

Jizzax 
Sangzor,Zarafs

hon daryolari 
to„ldiriladigan 1973 I mavsumiy 100,0 

Zomin  Zomin daryosi O„zan 1980 I mavsumiy 52,0 

Nouqat 
Nouqatsoy 

daryosi 
To„ldiriladigan 1978 I mavsumiy 6,0 

Qorovultepa 
Zarafshan 

daryosi 
To„ldiriladigan 1988 I mavsumiy 53,0 

Namangan viloyati 

Zarkent 
Podshoota 

daryosi 
o„zan 1984 I 

mavsumi

y 
16,0 

Kosonsoy Kosonsoy o„zan  1954 I mavsumi 165,0 



  

 

daryosi y 

Qorasuv 
Isfara-SHavand 

daryosi 
o„zan 1974 I  3,0 

Ko„ksyerek 
Ko„ksyereksoy 

daryosi 
to„ldiriladigan 1976 I 

mavsumi

y 
6,2 

CHortoq 
CHortoqsay 

daryosi 
o„zan 1972 I 

mavsumi

y 
28,0 

Ekilyer 
Namangansoy 

daryosi 
to„ldiriladigan 1974 I 

mavsumi

y 
18,0 

Varziq 
G„avasoy 

daryosi 
to„ldiriladigan 1984 I 

mavsumi

y 
18,2 

Sirdaryo viloyati 

Xojimushke

nt 
soylar o„zan 1982 I 

mavsumi

y 
8,0 

Sarmыch  soylar to„ldiriladigan 1983 I 
mavsumi

y 
4,3 

Toshkent viloyati 

Ohangaron  
Ohangaron 

daryosi 
o„zan 1973 IE 

mavsumi

y 
200,0 

Tuyabo„g„iz 
Ohangaron 

daryosi 
o„zan 1960 I 

mavsumi

y 
250,0 

CHorvoq 
CHirchik 

daryosi 
o„zan 1970 IE 

mavsumi

y 
2006,0 

Hojikent 
CHirchik 

daryosi 
o„zan  1976 E svtkalik 31,0 

G„azalkent  
CHirchik 

daryosi 
o„zan 1980 E svtkalik 16,0 

Farg‘ona viloyati 

Karkidon Quvasoy daryosi to„ldiriladigan 1963 I mavsumi 218,0 



  

 

y 

Qo„rg„ontep

a 

SHohimardon 

kan. 
to„ldiriladigan 1976 I 

mavsumi

y 
37,6 

SHo„rsuv 
Dag„anasoy 

daryosi 
o„zan 1980 I 

mavsumi

y 
6,2 

 

To‘g‘onning 

nomi 
Suv manbasi 

To‘g‘onning 

balandligi va 

uzunligi 

Ishga 

tushiri

lgan 

yili 

Nim

a 

uchu

n 

mo‘l

jalla

ngan 

Boshqar

uv turi 
 

Rossiya Fedyeratsiyasi 

Bratsk Angara 123m, 1430m 1965 E 
Ko„p 

yillik 
 

Sayano-

SHushensk 
Enisey 225m, 855m 1985 E 

Ko„p 

yillik 
 

Krasnoyarsk Enisey 118m, 1148m 1970 E 
Ko„p 

yillik 
 

Ust-Ilim Angara 105m, 1562m 1982 E 
Ko„p 

yillik 
 

Tojkiston 

Nurek Vaxsh 300m, 700m 1972 EI 
Ko„p 

yillik 
 

Rogun Vaxsh 345m, 680m 
qurilay

otgan 
EI 

Ko„p 

yillik 
 

AQSH  

Bridj-Kanon  Kolorado 226m, 595m 1979 E Ko„p  



  

 

yillik 

Glen-Kanon Kolorado 216m, 475m 1980 E 
Ko„p 

yillik 
 

Grand-Kuli Kolumbiya 168m, 1270m 1942 E 
Ko„p 

yillik 
 

Italiya 

Vayont Vayont 262m, 196m 1960 E 
Ko„p 

yillik 
 

Izoh: I – irrigatsiya maqsadi uchun; E – energetika maqsadi uchun. 

IE - irrigatsiya va energetika maqsadlari uchun. 

 

 

SHuni ta‟kidlash joizki, balandligi 100metrdan baland to„g„onlar birinchi 

toifali hisoblanadi. Tojikistonda qurilayotgan Rog„un GESining to„g„oni o„zining 

balandligiga ko„ra (280-335m) o„ta xavfli ob‟ektlar sirasiga kiradi. SHu sababli 

ekspertlar mazkur qurilish hududida dastlabki seysmik faollikni belgilash, seysmik 

ta‟sir parametrlarini hisob kitob qilish, seysmik faollikni rayonlashtirish va 

mikroseysmik faollikni rayonlashtirish ishlarini instrumental seysmik kuzatuv 

materiallari asosida tayyorlash, ayni vaqtda turli ko„lamdagi geologik –tektonik, 

injener-geologik va geofizikaviy tadqiqotlarning butun bir kompleksini to„la 

amalga oshirish taqozo etilishini ko„rsatib o„tdilar (Toshkent oqshomi gazetasi, 

2012 yil 19mart № 55-56).  

Ekspertlarning fikricha 15 milliard kub metr hajmdagi suv sig„imiga ega 

bo„ladigan Rog„un GESining qurilishi unga chegaradosh hududlarning geodinamik 

holati o„zgarishiga olib keladi. 1972 yilda qurib bitkazilgan Nurek suv ombori 

hududidagi kuzatilayotgan jarayonlar buning yaqqol dalilidir. Olim CHigarev va 

boshqalarning tadqiqoti 1985 yildayoq Vaxsh tektonik yorig„ining Janubiy-

SHarqida joylashgan bloklarda seysmik faollikning oshganligini ko„rsatdi. Suv 

ombori to„lgunga qadar bu bloklar seysmik jihatdan uncha faol emas edi. Xuddi 



  

 

shunday geodinamik o„zgarish holatining buzilishi Rog„un GESi hududida ham 

kutilmoqda (Xalq so„zi gazetasi, 2012 yil 25 oktyabr №210). 

 

5.5. To‘g‘onga ta’sir etuvchi kuchlar, va ularning mustahkamligini 

tekshirishdagi boshlang‘ich holatlar 

To„g„on nafaqat gidrouzelning eng muhim inshooti, balki doimiy ravishda 

bosim ta‟sir etib turuvchi – o„z og„irligi hamda yuqori b‟efdagi suvning gorizontal 

bosimning, gidrostatik muallaqlik, hamda gidrodinamik bosim va doimiy va 

muvaqqat bosimlar (muzlik, shamol, seysmik to„lqinlar va b.) ta‟sirida bo„ladi (48-

rasm). 

 

 

47 - rasm. To‘g‘onga ta’sir etuvchi kuchlar sxemasi 

Nn va Nv – quyi va yuqori b‟eflardagi suv chuqurligi; R- to„g„ondan uning 

zaminiga ta‟sir etuvchi umumiy bosim; W- yuqori b‟efdagi suv qatlamining 

gorizontal bosimi; N- gidrostatik muallaqlik (Wgd)va gidrodinamik bosim (Dgd)dan 

yuzaga keluvchi aks bosim; N- to„g„onga ta‟sir etuvchi suv bosimi. 

 

To„g„onning qiya va gorizontal elementlariga ta‟sir etuvchi o„z gravitatsion 

og„irligi R' va yig„ilgan suv og„irligi R'' bilan birgalikda to„g„on zaminiga umumiy 

R bosimni hosil qiladi.  

To„g„ondan hosil bo„ladigan maksimal bosim R', betonli va temir-betonli 

to„g„onlar uchun ularning balandligi h=50m bo„lganda, 1,2-1,5 MPa (12,5-

15kgs/sm
2
); h=100m bo„lganda 2,5-3 MPa (25-30kgs/sm

2
); h=200m bo„lganda 5-6 

MPa gacha (50-60 kgs/sm
2
); to„g„on balandligi yanada baland bo„lsa 8-9 MPa 

(90kgs/sm
2
) gacha boradi. Mahalliy xom ashyolardan qurilgan to„g„onlardan 



  

 

tushadigan bosim nisbatan kichik bo„ladi, chunki to„g„on tanasidagi bunday tog„ 

jinslarining zichligi beton yoki temir-beton zichligiga nisbatan kichik bo„ladi.  

Yuqorida keltirilgan ma‟lumotlardan ko„rinib turibdiki, to„g„on zaminidagi 

tog„ jinslariga tushadigan bosim o„rta va kichik mahkamlikka ega bo„lgan yarim 

qoyatosh tog„ jinslarining ko„pchilik turlarining, hamda zarrachalari bog„langan 

yumshoq va bog„lanmagan uvaloq tog„ jinslarining yuk ko„tarish qobiliyatidan 

ortiq bo„lishi mumkin ekan. Shuning uchun katta og„irlikka ega bo„lgan yirik 

inshootlarni asosan mustahkam qoyatosh va yarim qoyatosh tog„ jinslarida 

quriladi. 

Agar maydoni F bo„lgan inshoot zaminiga tushayotgan og„irlik R bo„lsa, u 

holda o„rtacha zo„riqish (bosim) 

 

 bo„ladi. 

Zamin tog„ jinslarida zo„riqish vertikalga nisbatan α burchak ostida 

tarqalgani sababli (49-rasm) istalgan Z chuqurlikdagi zo„riqish quyidagiga teng 

bo„ladi:  

 

 

bu yerda ; R1 –h1 balandlikdagi inshoot zaminidagi tog„ jinslari 

prizmasining og„irligi;  

 

R1 =  

 

- poydevor zaminidagi tog„ jinslarining zichligi. 

Bundan 

 

 



  

 

 

48 - rasm. To‘g‘on zaminidagi istalgan tog‘ jinslari qatlamidagi zo‘riqishning 

taqsimlanishini aniqlashning oddiy sxemasi 

 chuqurlikda yuzaga keluvchi zo„riqish miqdori  istalgan tog„ jinslari 

qatlami, zonasi, qatlamlar dastasining yuk ko„tarish qobiliyatidan ortib ketishi 

mumkin emas. 

 

To„g„onning 1 m uzunligiga tushayotgan suv bosimi W gidrotexnikadan 

ma‟lum bo„lgan quyidagi formula bo„yicha aniqlanadi. 

 

 

 

- suvning solishtirma og„irligi. 

 va  - yuqori va quyi b‟eflardagi suv chuqurligi. 

Suvlarning bunday gorizontal bosimlari, ta‟sir etayotgan bosimning 

miqdoriga bog„liq ravishda, har bir kvadrat santimetrga bir necha o„n kilogrammni 

tashkil etishi mumkin. 

Bu suv bosimi ta‟sirida to„g„on o„z zaminidagi tog„ jinslari bo„ylab (yuzaki 

surilish), yoki ular qatlamidagi zaif yuzalar yoki zonalar bo„yicha (chuqurlikdagi 

surilish) surilishi mumkin. 

To„g„onning surilishga qarshi mustahkamligi quyidagi tenglama asosida 

aniqlanadi 

 

 

bu yerda, - to„g„onga ta‟sir etayotgan suvning umumiy bosimi, MPa (kg/sm
2
)

 

(46-rasm); 



  

 

R- to„g„ondan zamin tog„ jinslariga tushayotgan umumiy bosim, MPa 

(kg/sm
2
); 

- suvning to„g„on og„irligiga aksbosimi, MPa (kg/sm
2
);  

f –surilish koeffitsienti, yoki tog„ jinslarining ichki ishqalanish koeffitsienti;  

s- betonning tog„ jinslari bilan solishtirma bog„lanish kuchi, MPa (kg/sm
2
). 

 Gruntshunoslik kursidan bizga ma‟lumki, betonning qoyatosh tog„ jinslari 

bo„ylab surilish koeffitsienti 0,65-0,70 gacha etadi, yarim qoyatosh tog„ jinslari 

bo„ylab esa 0,3dan to 0,55 gacha o„zgaradi. Zarrachalari bog„lanmagan uvaloq tog„ 

jinslari uchun ichki ishqalanish koeffitsienti 0,25dan 0,60 gacha, yumshoq tog„ 

jinslarida esa - 0,15dan 0,35 gacha o„zgaradi. 

YUqori b‟efdagi suv bosimi ta‟sirida to„g„on ostidagi tog„ jinslaridan 

infiltratsiya (suv sirqishi) va suv to„g„onni aylanib o„tishi kuzatilishi mumkin. 

To„g„on ostidagi va yon tomonidagi tog„ jinslarida suvning filtratsiyasi 

to„g„onning tag qismiga va uning zaminidagi tog„ jinslariga filtratsion bosimni (aks 

bosimni) hosil qiladi. 

Buning natijasida birinchi holda, ya‟ni to„g„onning tag qismidagi aks 

bosimning ta‟sirida inshoot engillashadi, muallaq holga keladi, qalqib chiqqan 

holga tushadi, va uning surilishga qarshiligi kamayadi. Ikkinchi holatda esa, ya‟ni 

tog„ jinslariga bo„lgan filtratsion bosimning ortishi natijasida) to„g„on ostidan tog„ 

jinslarini siqib chiqarilishi yuzaga kelishi mumkin, yoki tog„ jinslarining quyi 

b‟efdagi qirg„oqqa taqalgan joylarida surilishlar yuzaga kelishi mumkin. Bundan 

tashqari qirg„oqqa taqalgan joylarda suffoziya rivojlanishi, yoki tog„ jinslari 

tarkibidagi suvda eruvchi tuzlarning erishi va karst jarayonlari rivojlanishi 

mumkin. Bu jarayon va hodisalarning barchasi inshoot mustahkamligiga putur 

etkazadi. Bundan tashqari to„g„onning tagi va uning atrofidan katta miqdorda suv 

sirqib chiqishi kuzatiladi.  

Filtratsion bosim  (umumiy bosimga qarama-qarshi aks bosim) barcha tog„ 

jinslarida yuz beradi. Uning qiymati to„g„on tagi bo„ylab tepadan pastga qarab 

kamayib boradi. Bu holat epyura ko„rinishida 48-rasmdagi grafikda tasvirlangan. 



  

 

Bu epyura suvning muallaq ko„tarib turuvchi gidrostatik bosimini Wgd 

ko„rsatuvchi  balandlikdagi to„g„ri to„rtburchak, N balandlikdagi filtratsion 

gidrodinamik bosim Dgdni, hamda uning suvning filtratsiyaga sarflanishi natijasida 

bosim pasayishi tufayli kamayishini ko„rsatuvchi uchburchakni hosil qilishi 

mumkin. 

Suvning b kenglikka ega bo„lgan to„g„on tagiga pastdan ta‟sir etuvchi 

bosimi va uning har bir uzunlik birligiga ta‟sir etuvchi bosim  

 ga teng, 

bu yerda - suvning to„g„on tagi va atrofidan filtratsiyaga sarflanishi (to„g„on 

tagidan yoki yonidan suv sirqib ketishi) natijasida bosim pasayishini xarakterlovchi 

koeffitsient. 

Qoyatosh tog„ jinslarida bunyod etilgan to„g„onlardagi filtratsion bosim 

quyidagi ko„rinishni oladi: 

 

  

bu yerda 

- suvning bosimi ta‟sir qiladigan to„g„on tagi maydoni bir qismining hissasini 

(to„g„onning zamin bilan zich yopishgan maydoni yuzasini chiqarib tashlaganda) 

xarakterlovchi koeffitsient. 

Injenerlik amaliyotida, agar to„g„on zarrachalari bog„lanmagan uvaloq, 

hamda yumshoq zarrachalari bog„langan gilli tog„ jinslari ustida qurilsa,  

koeffitsientining qiymati 1 ga teng deb olinadi. 

Agar to„g„on qoyatosh va yarim qoyatosh tog„ jinslarida bunyod etilsa, bu 

koeffitsientni tog„ jinslarining darzlanish darajasiga bog„liq ravishda 0,3-0,4 

(qoyatosh tog„ jinslari) va 0,5-0,75 (yarim qoyatosh tog„ jinslari) ga teng deb qabul 

qilinadi. 

To„g„on qurilishida filtratsion bosim miqdorini kamaytirish uchun turli-

tuman konstruktiv chora- tadbirlar qo„llaniladi. 



  

 

SHunday qilib, to„g„onga quyidagi bosh kuchlar ta‟sir qiladi:  

gorizontal W, vertikal r, yuqoridan pastga yo„nalgan, pastdan yuqoriga qarab 

yo„nalgan vertikal N kuchlar ta‟sir ko„rsatadi. Bu kuchlar ta‟sirida to„g„on tagidagi 

va yonidagi tog„ jinslarida tabiiy zo„riqishga qo„shimcha zo„riqishlar hosil bo„ladi. 

Bu zo„riqishlar inshootlar mustahkamligining quyidagi buzilishlarini yuzaga 

keltirib chiqarishi mumkin: 

1) inshootning o„z zaminidagi tog„ jinslari va tagi bo„ylab Wga teng kuch bilan 

surilish (yuzaki surilish), ular ostidagi (to„shama) bir turli bo„lmagan tog„ jinslari 

qatlamlaridagi zaif yuzalar yoki zarrachalari bog„lanmagan uvaloq, hamda 

yumshoq zarrachalari bog„langan gilli tog„ jinslarining ichki ishqalish kuchini 

engish orqali (chuqurlikdagi surilish) surilish; 

2) suvning muallaq ko„tarib turuvchi gidrostatik bosimi Wgd va filtratsion 

gidrodinamik bosim Dgd kuchlari ta‟sirida, shunga mos ravishda tog„ jinslarining 

surilishga qarshiligi susayishi oqibatida surilish; 

3) inshootning W va N kuchlar ta‟sirida quyi qobirg„asi atrofi bo„ylab 

ag„darilishi;  

4) R kuch ta‟sirida katta miqdordagi notekis cho„kishlar (deformatsiyalar)ning 

yuzaga kelishi; 

5) zamin tog„ jinslarida suffoziya jarayonining rivojlanishi, ular tarkibidan 

yeruvchan moddalarning yerib chiqib ketishi va karst rivojlanishi, hamda tog„ 

jinslarining yumshashi yoki  kuch ta‟sirida quyi befda ularning siqib chiqarilishi 

natijasida mustahkamligining yo„qolishi; 

6) R hamda  kuchlar ta‟sirida to„g„on elkalari tutashgan, xuddi to„g„on 

ostidagi kabi tog„ jinslarida surilmalar va boshqa jarayon va hodisalar yuzaga 

kelishi natijasida mustahkamligining yo„qolishi; 

7)  halokatli suv toshqinlari, sel oqimlari yotqiziqlari, hamda suv ombori 

to„ldirilgandan keyin hududlarda seysmik faollik o„zgarishi tufayli seysmik 

tezlanishning kuchayishlari natijasida to„g„onga suv bosimining ortishi oqibatida 

to„g„on mustahkamligining yo„qolishi; 



  

 

8) to„g„on ostidan va uning atrofidan (elkalaridan) aylanib katta miqdorda suv 

sirqishi (filtratsiyasi) natijasida to„g„on normal ishlash sharoitlarining buzilishi. 

YUqorida qayd etilgan jarayonlardan birining rivojlanish ehtimoli bo„lgan 

taqdirda to„g„onlar qurilishining injener-geologik sharoitlarini baholash uchun 

ularning mustahkamligini tekshirish talab etiladi.  

Buning uchun injenerlik izlanishlari jarayonida inshootlar 

deformatsiyalanish ehtimolini yuzaga keltiruvchi sabablar va sharoitlarni aniqlash, 

zaruriy hisoblash chizmalarini tuzish, ya‟ni tegishli hisoblashlarni amalga oshirish 

- tekshirish imkonini beruvchi odatiy geologik qirqimlarni tuzish, va u yoki bu 

geologik jarayon va hodisalar rivojlanish ehtimolini baholash uchun tog„ jinslari 

xususiyatlarining ko„rsatkichlari (zichligi, mustahkamligi, 

deformatsiyalanuvchanligi, suv o„tkazuvchanligi) ni aniqlash lozim. 

Gidrotexnik inshootlardan foydalanish ishonchliligini, tejamkorligini va 

ulardan uzoq vaqt davomida foydalanishni ta‟minlash uchun QMQ 2.02.02-98 

quyidagi tavsiyalarni beradi: 

a) qurilishning injener-geologik sharoitlari uning zamini injener-geologik va 

geomexanik (hisobiy yoki fizik) modelini tuzish bilan yana ham aniqlashtirilishi va 

mufassal yoritilishi kerak. Bunda har xil zonalar uchun gruntlar fizik-mexanik 

xususiyatlarining normativ va hisobiy ko„rsatkichlari belgilanadi; 

b) zaminning yuk ko„tarish qobiliyatini va inshoot mustahkamligini 

baholash; 

v) zamin mustahkamligini baholash; 

g) sun‟iy va tabiiy yonbag„irlarning va qiya sathlarning mustahkamligini 

baholash; 

d) zamin deformatsiyalanishi oqibatida inshoot siljishining miqdorini 

aniqlash; 

e) zamin bilan inshoot chegarasidagi (kontaktidagi) zo„riqishlarni aniqlash; 

j) zaminning filtratsion mustahkamligini baholash, suvning aksbosimini va 

filtratsion sarfini baholash; 



  

 

z) zamin yuk ko„tarish qobiliyatini oshirishga xizmat qiluvchi, inshootning 

uzoq muddat davomida ishlashini va mustahkamligini ta‟minlash uchun yordam 

beruvchi injenerlik chora tadbirlarini ishlab chiqish.  

YUqorida sanab o„tilganlarni amalga oshirish uchun qurilish maydoni, 

gidrouzelning xar bir inshooti joylashadigan maydonlar mukammal o„rganilishi, 

inshootlar zaminidagi va to„g„on elkalari tiraladigan joylarning tog„ jinslari 

to„g„risida ishonchli va to„liq ma‟lumotlar bo„lishi kerak. 

 

5.6. To‘g‘on zaminini tashkil etuvchi tog‘ jinslariga bo‘lgan talablar 

 To„g„onlar ishlash sharoitlarining bayonnomasi shuni ko„rsatadiki, ular 

zaminidagi va to„g„on elkalari tiraladigan qirg„oqlardagi tog„ jinslarida yuqori 

darajadagi zichlovchi, suruvchi yoki yoruvchi zo„riqishlar, hamda suvning 

filtratsion bosimi yuzaga kelishi mumkin. 

SHuning uchun zamin va tirgak sifatida tanlangan tog„ jinslari quyidagi 

xususiyatlarga ega bo„lishi kerak: 

1) inshootni notekis va katta miqdordagi deformatsiyadan kafolatlashga etarli 

bo„lgan zichlanishga qarshilik ko„rsatish qobiliyatiga ega bo„lishi kerak; 

2) etarli darajada surilishga qarshilikka - inshoot osti bilan kontakda, bir turli 

bo„lmagan tog„ jinslarining zaiflashgan sathlari va zonalarida yorilishga, va 

inshootlar mustahkamligini kafolatlovchi uvaloq va zarrachalari bog„langan tog„ 

jinslarida katta miqdordagi ichki ishqalanish va bog„lanish kuchiga ega bo„lish;  

3) suvning yumshatuvchi, uvalatuvchi, yerituvchi, yuvuvchi ta‟sirlariga 

qaramasdan, suv va havo harorati o„zgarishiga, kuchli va uzoq davom etuvchi 

kuchlar ta‟sirlariga qaramasdan mustahkamlikka, ya‟ni o„zining fizik holatini, 

mustahkamligini, kichik miqdorda deformatsiyalanuvchanligini saqlab qolishga 

erishish qobiliyatiga ega bo„lishi; 

4) to„g„on zaminiga va uni aylanib o„tuvchi xavfli filtratsiya sarflarini, 

filtratsiya deformatsiyasini (suffoziya, siqib chiqarish va b.) yo„qqa chiqaruvchi 

inshootlar mustahkamligini pasaytiruvchi va shu bilan birga yuqorida sanab 

o„tilgan holatlar oqibatida filtratsiyaga qarshi va drenaj chora tadbirlarini qurishni 



  

 

talab qilmaydigan katta zichlikka, kichik miqdorda suv o„tkazuvchanlikka ega 

bo„lishi.  

To„g„onlar osti va ularning elkalari tiraladigan qirg„oq tog„ jinslariga 

qo„yiladigan talablar mana shulardan iborat. Bular o„z navbatida injener-geologik 

izlanishlar davrida tog„ jinslarini har tomonlama, laboratoriya, dala usullari bilan 

o„rganishga katta e‟tibor berish kerakligini ko„rsatadi. Bu injenerlik izlanishlari 

tog„ jinslarining mustahkamligini, deformatsiyalanuvchanligini, suv 

o„tkazuvchanligini baholashga, va bu xususiyatlar o„zgarishini bashoratlashga 

yo„naltirilgan bo„lishi kerak. 

 

5.7. Qoyatosh va yarim qoyatosh tog‘ jinslarida to‘g‘onlar qurish 

Oxirgi yillarda ko„pchilik mamlakatlarda gidrotexnik qurilish sohasida katta 

bosimli yirik gravitatsion, arkali-gravitatsion va arkali to„g„onlari bo„lgan 

gidrouzellar qurish odat tusiga kirib bormoqda. Ularning balandligi 100-150 m, 

ba‟zan undan ham baland (311 m - Rogun GESi) . 

Bunday zalvorli, murakkab inshootlar faqat mustahkam qoyatosh va yarim 

qoyatosh tog„ jinslarida, murakkab relef va juda chuqur daryo vodiylariga ega 

bo„lgan tog„li zonalarda bunyod etilishi mumkin. SHuning uchun to„g„onlarni 

qoyatosh va yarim qoyatosh tog„ jinslarida qurish muammosi ularni tektonik 

jihatdan murakkab tog„li – burmali, ko„p hollarda yuqori darajadagi seysmik faol 

rayonlarda qurish muammosi ham hisoblanadi. 

Bu muammoga oxirgi paytlarda juda katta e‟tibor berilayotgan bo„lsa ham, u 

bilan bog„liq juda ko„p masalalar hali o„z echimini topmagan. 

Bu past yoki o„rta balandlikka ega bo„lgan to„g„onlar qurilishi qisqaradi 

degani emas, balki sug„orish, ichimlik suvi bilan ta‟minlash masalasini hal qilish 

uchun ularning o„rni sezilarli darajada kengaymoqda. 

 

5.7.1. Qoyatosh tog‘ va yarim qoyatosh tog‘ jinslarini gidrotexnik 

inshootlar zamini sifatida baholash. 



  

 

Qoyatosh tog„ jinslari genetik nuqtai nazardan magmatik yaxlit (massiv) 

kristalli, metamorfik yaxlit kristalli, qatlamli- kristalli va mahkamsementlangan 

cho„kindi turlarga bo„linadi. 

YArim qoyatosh tog„ jinslari qoya tosh tog„ jinslarining fizik -mexanik 

xususiyatlariga qaraganda birmuncha zaifroq ko„rsatkichlarga ega bo„ladi. Bunga 

sabab bu tog„ jinslarining alohida tarkibga, tuzilishga va fizik holatlarga ega 

bo„lgani hisoblanadi (darzlanganlik, nuraganlik va b.) .  

Bu guruh tog„ jinslariga quyidagilar kiradi : 

1)yuqori darajada darzlanganligi va nuraganligi bilan xarakterlanuvchi magmatik, 

metamorfik, sementlangan cho„kindi tog„ jinslari; 2)kuchsiz sementlangan chaqiq 

bo„lakli yotqiziqlar; 3)yuqori darajada litifikatsiyalashgan (toshga aylanib 

ulgurgan) gilli tog„ jinslar; 4)organogen va organogen -kimyoviy (karbonat va 

kremniyli) tog„ jinslari; 

5)piroklastik va sementlangan effuziv-cho„kindi tog„ jinslari. 

Qoyatosh va yarim qoyatosh tog„ tog„ jinslarining injener-geologik 

xususiyatlari V.D. Lomtadzening “Injenerlik petrologiyasi” darsligida, hamda 

“Gruntshunoslik” bo„yicha qo„llanmalarda bayon etilgan. SHuning uchun bu yerda 

quyidagilarga e‟tibor qaratiladi. 

Qoyatosh tog„ jinslari gidrotexnik inshootlar uchun umuman, va ularning 

eng mas‟ullari hisoblanuvchi to„g„onlar uchun xususan, eng mukammal 

mustahkam zamin bo„lib xizmat qiladi. Ular o„zining mustahkamligi, o„zidan suv 

o„tkazmasligi, kam deformatsiyalanishi bilan ajralib turadi. Bu tog„ jinslari 

tarqalgan maydonlarda hech qanday cheklovlarsiz har qanday inshootlarni, ko„p 

hollarda ularning mustahkamligini, qurilishning va ulardan foydalanishning normal 

sharoitlarini ta‟minlash uchun murakkab injenerlik chora-tadbirlari ko„rmasdan, 

qurish mumkin. 

YArim qoyatosh tog„ jinslari qoyatosh tog„ jinslariga nisbatan kamroq 

mustahkamlikka, ko„proq deformatsiyalanishga, nisbatan katta suv 

o„tkazuvchanlikka ega bo„ladi. 



  

 

Bu tog„ jinslari uchun ularning nafaqat oniy, balki davriy mustahkamligini 

baholash katta ahamiyatga ega. Ular ko„p hollarda yuqori darajada darzlangan 

bo„ladi, karbonat tog„ jinslari esa laboratoriya tahlillari uchun olingan namunalarda 

yuqori darajada mustahkam bo„lsa ham, massivda ularning ichi kavak-kavak 

bo„lgani hisobiga mustahkamligi ancha past yoki kam bo„ladi. YArim qoyatosh 

tog„ jinslari odatda bir turli emasligi va anizotropligi bilan ajralib turadi. Ular 

tarqalgan uchastkalar ko„p hollarda mas‟ul gidrotexnik inshootlar qurish uchun 

qulay, ammo bu hollarda ma‟lum cheklovlarga rioya qilishga va ularning 

mustahkamligi va qurilishning va ulardan foydalanishning normal sharoitlarini 

ta‟minlash uchun filtratsiyaga qarshi va boshqa murakkab injenerlik chora-

tadbirlari qo„llashga to„g„ri keladi. 

 

Qoyatosh va yarim qoyatosh tog‘ jinslarida gidrotexnik inshootlar 

qurish sharoitlarini belgilovchi eng asosiy xususiyatlar. 

Daryo vodiylarida yer yuzasiga chiqib qolgan yoki tog„ kovlamalari 

yordamida ochiladigan qoyatosh va yarim qoyatosh tog„ jinslarida qurilish 

sharoitlariga ta‟sir etuvchi quyidagi belgilarni ko„rish mumkin: 

1) birturli emaslik. Birturli emaslik turli petrografik tarkibga, fizik holatga va 

xususiyatga ega bo„lgan tog„ jinslarining qatlamlanishidan, hamda u yoki bu 

darajadagi burmalanishlar va har xil shakldagi burmalar hosil qilib bo„ylamasiga 

fatsial o„zgarishlar va almashishlar natijasida yuzaga keladi; 

2) gravitatsion zo„riqishga nisbatan katta bo„lgan zo„riqishning (tektonik 

kuchlar ta‟sirida) mavjudligi va uning tog„ jinslarida chuqurlik va bo„ylamasiga 

notekis taqsimlanishi, hamda ba‟zi hollarda uning alohida zonalarda jamlanishi; 

3) qoyatosh va yarim qoyatosh tog„ jinslarining regional va boshqa tektonik 

yoriqlar yordamida yirik tektonik bo„laklarga (bloklarga) ajratilganligi. Bu 

jarayonlarning milonitizatsiyalanish (tog„ jinslarining tektonik yoriqlar zonalari 

bo„ylab maydalanish va bir – biriga ishqalanish jarayonlari natijasida 

o„zgarishlari), brekchiyalanish, parchalanish zonalari va uchastkalari bilan birga 

kelishi; 



  

 

4) tog„ jinslari yaxlitligining darzliklar va ularning tizimlari, hamda boshqa 

bo„shliqlar hosil bo„lishi oqibatida buzilishi; 

5) yuksizlantirish natijasida, yuksizlanish zonalarining - elastik qarshilik 

yoriqlari zonalarining hosil bo„lishi; 

6) ayrim uchastkalar va zonalarda tog„ jinslari mineralogik tarkibi, zichligi va 

mustahkamligining gidrotyermal yeritmalar va tomirsimon yoriqlardagi tog„ 

jinslari ta‟sirida o„zgarishi, hamda zaiflashish uchastkalari va zonalarining hosil 

bo„lishi; 

7) to„g„on stvori bo„ylab nurash jarayoning har xil chuqurliklarga tarqalganligi. 

Qoyatosh va yarim qoyatosh tog„ jinslarida boshqa hodisalar ham uchrab 

turadi, lekin sanab o„tilganlar ko„p uchrab, ular inshootlar qurilish sharoitlarini 

baholashda asosiy belgilovchi ko„rsatkichlar hisoblanadi. Bundan tashqari xuddi 

mana shu jarayon va hodisalar qoyatosh va yarim qoyatosh tog„ jinslaridan tashkil 

topgan uchastkalar geologik tuzilishining eng muhim tomonlarini aniqlab beradi.  

YUqori darajadagi yaxlitlik, yuqori va juda yuqori mustahkamlikka ega 

bo„lgan qoyatosh tog„ jinslari uchun, ularning slanetslanganligi, yo„l – yo„lligi, 

qatlamliligi va boshqa strukturaviy va teksturaviy xususiyatlari , hamda plikativ 

dislokatsiyalanganlik bilan yuzaga keltirilgan birturli emaslik, ularni inshootlar 

zamini sifatida baholashda muhim hisoblanmaydi. Ammo yarim qoyatosh tog„ 

jinslari uchun esa bu xususiyatlar eng muhim hisoblanadi.  

YArim qoyatosh tog„ jinslarini baholashda, ayniqsa, ularning qatlamliligi 

bilan yuzaga keltirilgan birturli emasligi muhim ahamiyatga ega. Bu qatlamlilik 

petrografik tarkibiga, fizik holatiga va xususiyatlariga ko„ra tog„ jinslari turlarining 

almashib kelishi hisoblanadi. Bu holda o„zining kam mustahkamlikka, yuqori va 

juda yuqori darajada deformatsiyalanuvchanlikka va suv o„tkazuvchanlikka ega 

bo„lgan zaiflashgan qatlamlar va zonalar ajralib qoladi. Makonda joylashgan 

yo„nalishlariga (yo„nalish va yotish azimutlari) bog„liq ravishda ta‟sir qiluvchi 

kuchlar va suv bosimiga nisbatan inshootlarning qurilish sharoitlari, 

mustahkamligi va ulardan foydalanish sharoitlari ham o„zgaradi. 



  

 

Bundan tashqari tog„ jinslarining yotish sharoitlari ham katta ahamiyatga ega 

(50-rasm). 

Qatlamlari almashib yotuvchi tog„ jinslarining gorizontal va gorizontalga 

yaqin qiyalama yotishi (50-rasm. a,b) inshootlarning yuqori darajada cho„kishiga 

(ayrim qatlamlarning zichlanishi hisobiga), to„g„onning zaif qatlamlar va zonalar 

bo„ylab surilishiga, suv o„tkazuvchi qatlamlardan filtratsiya bo„lishiga sabab 

bo„ladi. 

Tog„ jinslarining tik monoklinal yotishi, yoki inshootning sinklinal 

burmaning tik qanotiga joylashishi (50-rasm, v,g) uning zaif yuzalar bo„ylab 

surilishiga va to„g„on ostidan suvning filtratsiyasi kuchayishiga yaxshi sharoit 

tug„diradi. 

Qatlamlari almashib yotuvchi tog„ jinslarining antiklinal burmalari 

gumbazida odatda yuqori darajadagi darzlanish va maydalanish (47-rasm, d,e) 

kuzatiladi. Bu esa inshootning mustahkamligiga (notekis cho„kishlar, surilishlar) 

ta‟sir qiladi va to„g„on ostidan va uning yonlaridan suv o„tkazuvchi qatlamlar va 

yoriqlar bo„ylab suvning filtratsiyasi kuchayishiga olib keladi. 

   

47-rasm. Qatlamlari almashib yotuvchi tog‘ jinslari qatlamlari va 

ularning qatlamlari to‘plami yotish shakllarining to‘g‘onlar qurilish 

sharoitlariga va mustahkamligiga ta’siri 



  

 

 

Burmali strukturalarning daryo vodiysi bo„ylab cho„zilib yotishi (50-rasm, 

j,z) ko„p hollarda daryo qirg„oqlari yonbag„irlari mustahkamligining buzilganligini 

va ayrim qatlamlar orqali suvning to„g„onni aylanib o„tishi kuchayishiga olib 

kelishini ko„rsatadi. 

To„g„on yuqori b‟efi tomoniga qarab qatlamlari almashib yotuvchi tog„ 

jinslarining qiya monoklinal yotishi (50-rasm, i) boshqa teng hollarda uning 

mustahkamligi uchun eng yaxshi sharoit hisoblanadi va bu suvning to„g„on ostidan 

va to„g„onni aylanib o„tishiga yo„l qo„ymaydi. 

 YUqorida bayon etilganlar mukammal injener-geologik izlanishlar davrida 

har bir zaif qatlamlar, zonalar va yuzalar aniqlab olinishi kerakligini, ular xaritalar, 

geologik qirqimlarda aniq va ishonchli ko„rsatilishi, va ularga mustahkamlik, 

deformatsiyalanuvchanlik va suv o„tkazuvchanlik ko„rsatkichlari yordamida 

miqdoriy baho berish kerakligini ko„rsatadi. 

“Injenerlik petrologiyasi” fanidan bizga ma‟lumki tabiiy sharoitlarda yer 

qobig„ida tog„ jinslari zo„riqqan holatda bo„ladi. Buni zilzilalar, neotektonik 

harakatlar, tog„ kovlamalari va inshootlarida tog„ bosimlarining turli dinamik 

shakllarda (ko„mir va gazning otilishi, tog„ zarbalari, tog„ jinslarining otilishlari va 

b.) namoyon bo„lishi, tog„ jinslari zichligining kamayishi, tog„ jinslari 

yuksizlnishida ayrim darzlar va ular sistemalarining paydo bo„lishi, neft va gaz 

konlarida anomal darajada yuqori qatlam bosimi yuzaga kelishi, va tog„ 

jinslaridagi zo„riqishlarni bevosita o„lchashlar ko„rsatadi.  

Oxirgi yillarda turli mamlakatlarda yuksizlantirish usuli bilan 30 mingdan 

ortiq zo„riqish o„lchangan.  

Yer qobig„idagi tog„ jinslarining tabiiy sharoitlarda zo„riqish holatida 

bo„lishi geologik tabiatga ega bo„lib, asosan Yer sayyorasining hozirgi zamonda 

siqilishi oqibatida paydo bo„lgan global zo„riqish maydoni bilan bog„liqligi 

isbotlangan desa ham bo„ladi. Bu zo„riqish maydoni nafaqat uni keltirib chiqargan 

kuchlarning (gravitatsion, tektonik va b.) tabiati bo„yicha, balki ularni tashkil 

etuvchilarning makondagi yo„nalishlari bo„yicha ham bir turli emas hisoblanadi. 



  

 

Ko„p hollarda u gorizontal zichlovchi zo„riqishlarning anizotropligi bilan 

xarakterlanadi. 

Zo„riqish maydonining barcha tashkil etuvchilariga, ayniqsa gorizontal 

tashkil etuvchilarga, zo„riqishlar qiymatiga, tog„ jinslarining petrografik tarkibi va 

ularning fizik-mexanik xususiyalari katta ta‟sir ko„rsatadi, ya‟ni ularning injener-

geologik klassifikatsiya bo„yicha u yoki bu guruhga mansubligi, yer qobig„idagi 

strukturaviy-tektonik jihatdan egallagan o„rni, dislokatsiyalanganligi, nuraganligi 

va boshqa hali o„rganilmagan omillar katta ta‟sir ko„rsatadi. Bundan tashqari tog„ 

jinslarida zo„riqishlarning o„zgarishi va qayta taqsimlanishiga regional tektonik 

yoriqlarning joylashishi, tog„ jinslarining denudatsiya jarayonlari, erozion o„yiqlar 

va tog„ kovlamalari yordamida ularning ochilib qolishi ta‟sir ko„rsatadi. 

Yer qobig„idagi tog„ jinslaridagi ortiqcha gorizontal kuchlarning 

taqsimlanishi eng yangi va hozirgi zamon tektonik harakatlar faol rivojlangan 

maydonlar bilan bog„liqligini ko„rsatadi. SHuning uchun bu zo„riqishlarni oldingi 

geologik davrlardan qolgan “qoldiq” zo„riqishlar deb hisoblash noo„rin.  

Bu zo„riqishlarning kechkikaynozoy tektonik harakatlari bilan bog„liqligi 

yer qobig„ining konsolidatsiyalangan yuqori qatlamlari elastik zo„riqishlar 

relaksatsiyasi vaqti bilan ham tasdiqlanadi. Bu vaqt to„rtlamchi davr 

davomiyligidan ancha kam (“Injenerlik petrologiyasida bunday zo„riqishlar 

“qoldiq” zo„riqishlar deb atalgan. YAngi materiallar bu fikrga yana ham aniqlik 

kiritishi mumkin. (Relaksatsiya –muvozanat holatidan chiqarilgan biror –bir 

sistemaning yana shu holatga qaytish jarayoni). 

Maydonlarni injener-geologik nuqtai nazardan baholashda, birinchi navbatda 

geologik qirqimda tog„ jinslarining qanday komplekslari ajratilishini - to„rtlamchi 

davr yotqiziqlarini - mi, yuqori qobiqdagi dislokatsiyalanmagan yoki burmali 

fundament yotqiziqlarini - mi ekanligini hisobga olish kerak. 

Tog„ jinslaridagi zo„riqishlarni o„lchash natijalarini umumlashtirish shuni 

ko„rsatadiki, bunda ortiqcha gorizontal zo„riqishlar yer sharining barcha 

qit‟alarida, asosan platformalarning burmalangan poydevorlaridagi tog„ jinslarida, 

ya‟ni qattiq-qoyatosh tog„ jinslarida (yoshidan qat‟iy nazar) kuzatiladi. 



  

 

P.N. Kropotkinning (1970) ta‟kidlashicha ortiqcha gorizontal 

zo„riqishlarning taqsimlanishida har xil geomorfologik sharoitlarga ega bo„lgan 

oblastlar (tekisliklar, tog„liklar va b.) orasida farq kuzatilmaydi, va aksincha, 

barcha yerlarda ularning kechkikaynozoy yerasi burmalanishlari yuzaga keltirgan 

zo„riqishlarning yo„nalishlari bilan bog„liqligi kuzatiladi. Bunday holatlarning 

barchasida ular keskin anizotrop xususiyatlari bilan xarakterlanadi: gorizontal 

zo„riqishlar miqdori “x” va ”u” o„qlari yo„nalishlari bo„yicha bir necha o„n 

marotaba farqlanishi mumkin. 

Dinamik ko„rinishga ega bo„lgan tog„ bosimlari kuzatiladigan tog„ 

inshootlarida zo„riqishlar miqdori tog„ jinslarining chegaraviy mustahkamligiga 

yaqin bo„ladi. Tog„ jinslaridagi yuqori zo„riqishlarni ko„p hollarda yer qobig„i 

ayrim bloklarining tektonik zonalar bo„ylab, zilzilalar hosil qilib, diffyerensial 

harakatlari bilan bog„liq deb ko„rsatishadi. 

SHved olimi N.Xast (1965y) tomonidan platforma maydonlari 

fundamentining kristall tog„ jinslarida ortiqcha gorizontal zo„riqishlarni 

taqsimlanishi o„zgacha qonuniyatga asoslanishi aniqlandi. Zo„riqishlar 

maydonining gorizontal tashkil etuvchisi chuqurlik ortgan sari ortib boradi va 

uning qiymati har bir sathda yuqorida yotgan tog„ jinslari og„irligidan bir necha 

barobar katta bo„ladi. YUqoriga ko„tarilgan sari ortiqcha zo„riqishlarning 

kamayishini tog„ jinsi darzlanganligi ortgan zonalarda relaksatsiyalanishi bilan, 

ba‟zi hollarda esa tog„ jinslarining nuraganligi bilan tushuntirish mumkin.  

Qadimgi va yosh platformalarning cho„kindi tog„ jinslari qobig„ida 

zo„riqishning taqsimlanishi, ya‟ni nisbatan qattiq tog„ jinslarida - yarim qoyatosh, 

zarrachalari bog„lanmagan uvaloq va zarrachalari bog„langan yumshoq tog„ 

jinslarida zo„riqishning taqsimlanishi fundamentning kristall tog„ jinslaridagidan 

farq qiladi. Yer regional maydonlari zo„riqishlarining vertikal tashkil etuvchisi 

bunday tog„ jinslarida ularning tepasida yotgan tog„ jinslari og„irligi bilan 

aniqlanadi. Vertikal zo„riqishlar chuqurlik ortgan sari chiziqli ravishda ortib 

boradi, va yuqorida yotgan tog„ jinslari o„rtacha zichligi bo„yicha hisoblangan 

gravitatsion zo„riqishlarga mos keladi. 



  

 

Zo„riqishlarning bunday o„zgarishi, qoidaga ko„ra, tog„ jinslarining 

litifikatsiyalanganlik darajasiga bog„liq bo„lgan fizik holati ko„rsatkichlari - 

zichligi, g„ovakligi, namligi, mustahkamligi bilan yaxshi nazorat qilinadi 

(Lomtadze V.D.,1955), faqat ba‟zi anomal holatlarda bunday mos kelishlik alohida 

geoximik sharoitlarga bog„liq ravishda kuzatilmasligi mumkin. 

SHunday qilib, o„ta yuqori va yuqori darajadagi tektonik zo„riqishlar yangi 

va hozirgi zamon tektonik harakatlar uchastkalarida, ko„p hollarda qoyatosh va 

yarim qoyatosh tog„ jinslarida kuzatiladi. Bu zo„riqishlar tog„ jinslari kovlamalari 

kavlanayotganda tog„ bosimining to„satdan, intensiv ravishda sodir bo„ladigan 

xavfli dinamik ko„rinishini keltirib chiqarishi mumkin. 

Daryo vodiylarida, erozion jarayonlar natijasida tog„ jinslarining 

yuksizlanishida, tog„ jinslari zichligining kamayishi, darzliklar hosil bo„lishi, tog„ 

jinslarida elastik qarshilik ko„rsatish zonalari va shunga mos ravishda zaiflashgan 

yuzalar va zonalar hosil bo„lishi, zilzilalar yuz berganda har bir joyning o„zida 

deformatsiyalanishning, suv o„tkazuvchanlikning va seysmiklikning ortishi yuz 

beradi. 

Bu hodisalarning barchasi inshootlarning qurilish sharoitlariga, ularning 

mustahkamligiga katta ta‟sir ko„rsatadi, shuning uchun qurilish uchastkasida 

injener-geologik izlanishlar olib borilganda ular batafsil o„rganilishi talab etiladi.  

Qoyatosh, yarim qoyatosh tog„ jinslaridan tashkil topgan hududlar – yer 

qobig„ining uchastkalari ko„p hollarda regional yoki boshqa tektonik uzilishlar – 

yoriqlar bilan yirik bo„laklarga ajratilgan bo„ladi. SHuning uchun, vodiyning turli 

qismlari - uchastkalari tegishli strukturaviy-tektonik holatlarga ega bo„lishi, 

loyihalanayotgan inshoot esa alohida blok yoki bloklar birikmasiga joylashishi 

mumkin.  

Alp davri tog„li – burmalanish oblasti hisoblanuvchi Yerning faol - 

harakatlanuvchi belbog„larida ayrim tektonik bloklar hozirgi zamon va eng yangi 

tektonik harakatlarni boshidan kechiradi. Bu harakatlar yo bo„laklarga ajralgan 

sekin - astalik bilan yuz beruvchi harakatlar, yoki keskin shiddat bilan yuz 

beruvchi tebranma harakatlar – intensivligi 7 – 8 - 9 ballni, magnitudasi esa 6 va 



  

 

undan katta bo„lgan zilzilalar hisoblanadi. Tabiiyki, agar qurilish maydoni bunday 

tektonik seysmogen yoriqlar ta‟siri zonasiga joylashgan bo„lsa, u holda ularning 

injener-geologik nuqtai nazardan baholanishi o„ta zarur hisoblanadi.  

Tektonik buzilishlarni xarakterlash va baholash uchun ularning quyidagi 

tasnifidan foydalanish mumkin (12 -jadval) 

16 - jadval 

Tektonik yoriqlar tasnifi 

(QMQ 2.02.02 – 98. Gidrotexnik inshootlar zaminlari) 

Massiv yaxlitligining 

buzilish xarakteri 

Tektonik buzilish 

uzunligi 

YOriqlar 

maydalanish 

zonasining qalinligi 

yoki darzliklarning 

kengligi 

Birinchi darajali yoriqlar - 

chuqur, seysmogen 

YUzlab va minglab 

kilometrlar 

YUzlab va minglab 

metrlar 

Ikkinchi darajali yoriqlar - 

chuqur, qisman, seysmogen 

O„nlab va yuzlab 

kilometrlar 

O„nlab va yuzlab 

metrlar 

Uchinchi darajali yoriqlar  Birlab va o„nlab 

kilometrlar 

Birlab va o„nlab 

metrlar 

To„rtinchi darajali yoriqlar  YUzlab va minglab 

metrlar 

O„nlab va yuzlab 

santimetrlar 

Beshinchi darajali yirik 

darzlar 

10 metrdan uzun 20 millimetrdan katta 

Oltinchi darajali o„rtacha 

darzlar 

1 – 10m 10 – 20mm 

Ettinchi darajali mayda 

darzlar 

0,1 – 1m 2– 10mm 

Sakkizinchi darajali ingichka 

(mayin) darzlar 

0,1metrdan qisqa 2 millimetrdan kichik 

 



  

 

Injenerlik geodinamikasi fanidan bizga ma‟lumki, faol tektonik zonalarda 

barpo etiladigan katta chuqurlikka ega bo„lgan va atrofida tarqalgan tog„ jinslarini 

sun‟iy ravishda suvga to„yintiradigan suv omborlari qurilishi bilan ularning 

atrofidagi hududlarning seysmik faolligi, ba‟zi hollarda halokatli masshtablarga 

etar darajada, keskin oshadi. 

Tektonik buzilishlar, ayniqsa yiriklari, muntazam ravishda 

milonitizatsiyalanish, brekchiyalanish va tog„ jinslarining parchalanish zonalari va 

uchastkalari bilan birga keladi. Bu jarayon tog„ jinslarini (qoyatosh va yarim 

qoyatosh tog„ jinslarini) bloklarga bo„lib, parchalangan tog„ jinslari maydonlarini 

hosil qiladi. SHuning uchun qoyatosh va yarim qoyatosh tog„ jinslarining tektonik 

bloklarga taqsimlanish (ajratilish) hodisasi yana tog„ jinslarining emirilish 

uchastkalari va zonalari hosil bo„lishi tufayli ham katta ahamiyatga zga. Bular esa 

o„z navbatida vodiylar yonbag„irlari mustahkamligining pasayishiga, tog„ 

jinslarining yuqori darajada deformatsiyalanuvchan bo„lishiga, tog„ jinslari 

suvliligining oshishiga va suv filtratsiyasining bir joyga g„uj bo„lishiga, joyda 

seysmiklikning oshishiga sabab bo„lishi, hamda Yer qa‟ridan issiq (tyermal) 

suvlarning ko„tarilib chiqish yo„llari bo„lib xizmat qilishi mumkin.  

Bularning barchasi daryo vodiylari ayrim uchastkalarining strukturaviy - 

tektonik holatini mukammal o„rganish, ya‟ni geologik tuzilishning sezilarli va 

yaqqol ko„rinib turuvchi birturli emasligining rivojlanishini keltirib chiqaruvchi 

yirik tektonik buzilishlar joylashgan joylarni mukammal o„rganish zaruratini 

keltirib chiqaradi. 

Har bir tektonik bloklarda qoyatosh va yarim qoyatosh tog„ jinslarining 

yaxlitligi – butunligi odatda darzliklar, ularning sistemalari va tektogenezning turli 

fazalaridagi boshqa bo„shliqlar bilan buzilgan bo„ladi. Bu buzilganlik turli darajada 

– eng kichikdan juda kattagacha bo„lishi mumkin. SHunga mos ravishda tog„ 

jinslari bo„laklari o„lchamlarining, darzlanganlik modulining, darzlik bo„shlig„i 

koeffitsientining, solishtirma suv sig„imining va ular tuzilishi va xususiyatlarining 

boshqa ko„rsatkichlari o„zgarishi mumkin. Tog„ jinsi bo„lagidagi bu ko„rsatkichlar 

makonda o„zgaruvchan bo„ladi va bir xil tavsiflanmaydi, ya‟ni ba‟zi maydonlarda 



  

 

darzliklar soni kam, ba‟zi yerlarda esa ko„p, u bilan bog„liq ravishda tog„ jinslari 

bo„laklarining o„lchamlari ham turlicha bo„ladi. SHuning uchun qoyatosh va yarim 

qoyatosh tog„ jinslarining yaxlitligi haqida faqat shartli ravishda so„z yuritish 

mumkin. Agar darzliklarni egallagan maydonni, darzlik devorlari morfologiyasini, 

ochiqligini, to„ldiruvchi tog„ jinslarining tarkibi va xususiyatlarini hisobga olsak, u 

holda qoyatosh va yarim qoyatosh tog„ jinslarining yaxlitligi haqidagi fikr yanada 

shartli ekanligiga ishonch hosil qilish mumkin. 

Qoyatosh tog„ jinslari yaxlit bo„lganligi, kam darajada darzlanganligi, hamda 

ularda darzliklar asosan yopiq va yashirin bo„lganligi tufayli ancha qattiq, ular 

deformatsiya modulining qiymati 10000MPa (100000 kgs/sm2)dan yuqori, ular 

deformatsiyalanishining chiziqli bog„liqlik qonuniyatiga bo„ysunishi esa 

bosimlarning katta oraliqlarida (intervallarida)gina seziladi. SHuning uchun 

bunday tog„ jinslarini chiziqli deformatsiyalanuvchi muhit - shartli - yaxlit muhit 

sifatida qarash kerak.  

YArim qoyatosh tog„ jinslari bu jihatdan qoyatosh tog„ jinslaridan tubdan 

farq qiladi. Odatda ular kuchliroq darzlangan, yumshoqroq, anizotrop, bir turli 

emas. SHuning uchun ularning kamroq zaiflashgan, deformatsiya moduli 

2000MPa (20000 kgs/sm
2 

)dan katta bo„lgan turlarigina shartli - yaxlit muhitga 

yaqinlashadi. Ularning zaiflashgan, deformatsiya moduli 2000MPa (20000 kgs/sm
2 

)dan kichik bo„lgan turlari u yoki bu sabablarga (tarkibi, xususiyatlari, 

darzlanganligi, nuraganligi va b.) ko„ra ko„p hollarda shartli - yaxlit muhit deb 

qabul qilish mumkin emas, chunki tog„ jinslari ayrim qismlarining bosim ostida 

nisbiy siljishi oqibatida ayrim uchastkalarda va chuqurlik bo„yicha ularning 

yumshoqligi bir xil emas.  

Demak, agar tog„ jinslari tektonik buzilishlar bilan yirik bloklarga bo„lingan 

bo„lsa, va bu buzilishlar uchastkaning geologik-tektonik sharoitlarini tubdan 

belgilasa, u holda darzliklar qattiq va nisbatan qattiq tog„ jinslaridan tashkil topgan 

ayrim bloklarning ichki tuzilishini tubdan belgilaydi. 

Darzlanganlikning tog„ jinslari xususiyatlariga va geologik jarayonlar 

rivojlanishiga ta‟siri, ularning kelib chiqishi, paydo bo„lish usullari, o„rganish 



  

 

usullari va darzlanganlik darajasining miqdoriy ko„rsatkichlari haqida “Injenerlik 

petrologiyasida” va qisman ushbu qo„llanmaning birinchi kitobida yoritilgan. 

SHuning uchun bu yerda darzliklarning gidrotexnik inshootlar qurilishiga va 

ularning mustahkamligiga bevosita ta‟sir qiluvchi ba‟zi masalalarga to„xtalamiz.  

Darzliklar va darzliklar tizimining yo„nalishlari, xuddi to„g„on osti va uning 

yon tomonlarida ta‟sir etuvchi kuchlar va suv bosimiga nisbatan tog„ jinslarining 

zaiflashgan yuzalari va zonalari kabi, salbiy yoki noqulay bo„ladi. To„g„onning 

quyi befi tomoniga yo„nalgan darzliklar va ularning majmuasi, xuddi gorizontal va 

qiya og„ishgan darzliklar kabi, inshootlarning surilishga qarshiligiga ta‟sir qiladi, 

hamda katta miqdorda suvning sarf bo„lishiga va filtratsion deformatsiyalar yuzaga 

kelishiga sabab bo„ladi. Gorizontal va qiya og„ishgan darzliklar tog„ jinslarining 

ularga inshootlardan tushadigan, ayniqsa baland gravitatsion, arkali gravitatsion va 

kontrforsli to„g„onlardan tushadigan bosimlar ta‟sirida yumshashiga sabab bo„ladi. 

Daryo vodiysi bo„ylab yo„nalgan darzliklar va ularning majmuasi, to„g„on 

elkalarining qirg„oq yonbag„irlari bilan tutashish mustahkamligiga, suvning ularni 

aylanib o„tishiga va filtratsion deformatsiyalarning rivojlanishiga sabab bo„ladi. 

Daryo vodiysiga ko„ndalang yo„nalgan darzliklar uning qirg„oqlaridagi tog„ 

jinslariga arkali to„g„onlardan tushadigan bosimga ta‟sirchanligini oshiradi.  

Demak, inshootlar qurilish sharoitlariga va ularning mustahkamligiga 

darzlikning ta‟sirini baholash uchun uni xarakterli yo„nalishlar va kesimlar 

bo„yicha o„rganish kerak, hamda ular bo„yicha tog„ jinslarining surilishga 

qarshilik, deformatsiyalanuvchanlik va suv o„tkazuvchanlik ko„rsatkichlarini 

baholash zarur. Bunda nafaqat darzliklar tizimlarining, balki ko„p hollarda alohida 

yakka holdagi xavfli darzliklar va ularning tizimlarini o„rganishga ham e‟tibor 

qaratiladi. Buning uchun ularning mavjudligini aniqlash, kuzatib borish, ularni 

planlar, sxemalar, xaritalarda va geologik qirqimlarda tasvirlash talab etiladi. 

To„g„on o„qi bo„yicha, uning ayrim uchastkasi yoki seksiyasi uchun, uning 

elkalari tiraladigan har bir qirg„oq uchastkasi uchun, gidrouzelning har bir inshooti 

uchun tuzilgan bunday geologik qirqimlar ularning mustahkamligini hisoblash 

uchun zarur bo„lgan hisobiy sxema vazifasini bajaradi. SHu bilan birga bu 



  

 

geologik qirqimlar inshootlar mustahkamligini oshirish uchun injenerlik 

tadbirlarini tanlovchi hisobiy sxema ham bo„lib hisoblanadi. 

YUqorida ta‟kidlangandek, mustahkam tog„ jinslarida, ayniqsa qoyatosh 

tog„ jinslarida, ortiqcha va katta tektonik va gravitatsion zo„riqishlar hosil bo„ladi. 

Daryo vodiylaridagi yerrozion jarayonlar natijasida yuksizlanish jarayoni, va tog„ 

kovlamalarini kovlash jarayonida tog„ jinslari zichligining kamayishi, ya‟ni ular 

hajmining kengayishi va u bilan bog„liq darzliklar yuzaga keladi. Bunday 

darzliklar tog„ jinslarining elastik kengayishi, va u bilan birga sodir bo„ladigan 

uzilishlar natijasida, hamda yashirin va yopiq darzliklarning ochilishi natijasida 

hosil bo„ladi.  

SHunday qilib, tog„ jinslari hajmining kengayishi zonasida tog„ jinslarining 

yuksizlanayotgan sathiga parallel yo„nalgan darzliklar tizimi hosil bo„ladi. Bunday 

zonada tog„ jinslarining yaxlitligi, zichligi, suv o„tkazuvchanligi, seysmik qattiqligi 

va elastik to„lqinlarning tarqalish tezligi, deformatsiyalanuvchanligi va b. sezilarli 

darajada o„zgaradi. YUksizlanish darzliklari zaiflashgan yuzalar va zonalarni 

keltirib chiqaradi. Bu yuzalar va zonalar bo„ylab tog„ jinslarining mustahkamligi 

buziladi, ularning surilishga qarshiligi kamayadi, u yerda surilmalar ko„rinishidagi 

bloklarning harakatlanishlari kuzatiladi yoki ag„darilmalar hosil bo„ladi. 

Tog„ jinslari hajmi kengayishining va zo„riqishlar susayishining guvohi 

bo„lib yer osti tog„ kovlamalarida sodir bo„ladigan tog„ jinslarining bosimi va 

boshqa hodisalar hisoblanadi. Daryo vodiylari konturlaridagi qoyatosh va yarim 

qoyatosh tog„ jinslarida tog„ jinslari hajmining kengayish zonalarining qalinligi 

15metrdan 50 metrgacha o„zgaradi. 

Tog„ kovlamalari atrofidagi tog„ jinslari hajmining kengayish zonalari esa 

ularning maksimal ko„ndalang kesimidan ko„pi bilan 3-5 marta katta uzunlikni 

tashkil qiladi. 

 SHunday qilib ko„p hollarda gidrotexnik inshoot qurilish zamini yoki 

muhiti bo„lib yuksizlanish zonasidagi hajmi kengaygan tog„ jinslari xizmat qiladi.  

SHuning uchun mukammal izlanishlar bosqichida qoyatosh yoki yarim 

qoyatosh tog„ jinslari ustida yoki ular ichida qurilishi loyihalanayotgan inshootlar 



  

 

loyihalarini asoslash uchun ularning hajmi kengayganligini, hajm kengaygan 

zonaning qalinligini aniq o„lchash va bu zona tog„ jinslarining holati va 

xususiyatlarini mukammal o„rganish zarur. 

Hajmi kengaygan tog„ jinslari zonalari tarkibida quyidagi qismlarni ajratish 

tavsiya etiladi: zichlanish qismi - loyihalanayotgan inshoot zaminidagi 

deformatsiyalar; filtratsion oqim ta‟siri qismi; yonbag„irlar mustahkamligi 

zaiflashgan qismi. 

Qoyatosh va yarim qoyatosh tog„ jinslarining fizik-mexanik xususiyatlari 

ikkilamchi - gidrotyermal va nurash jarayonlari ta‟sirida sezilarli darajada 

o„zgarishi mumkin. 

Gidrotyermal jarayon ta‟sirida o„zgarishga uchragan tog„ jinslari ma‟lum joy 

bilan chegaralangan (lokal) tarqalishga ega, ya‟ni ba‟zi uchastkalarda yoki ma‟lum 

zonalar chegarasida tarqalgan bo„ladi. Ammo bunday tog„ jinslarining o„zgarishlari 

katta chuqurliklarga (yuzlab metrlargacha) tarqalishi ikki xil ko„rinishda namoyon 

bo„lishi mumkin. Bir xil hollarda ularning zichligi ortadi, g„ovakligi kamayadi, 

yaxlitligi va mustahkamligi ortadi. Boshqa hollarda - gidrotyermal yeritmalar 

ta‟sirida tog„ jinslarining parchalanishi, beqaror tashkil etuvchilar 

(komponentlar)ning tog„ jinsi tarkibidan olib chiqib ketilishi, tog„ jinsi zichligining 

kamayishi, g„ovakligining oshishi, mustahkamligining susayishi kuzatiladi. 

Zaiflashgan tog„ jinslari uchastkalari va zonalari hosil bo„lib, bu uchastkalar va 

zonalar inshoot qurilishi sharoitlarini injener-geologik nuqtai nazardan baholashda 

katta ahamiyat kasb etadi. 

Bunday zaiflashgan maydonlarni ajratib ko„rsatish va chegaralarini o„tkazish 

injenerlik izlanishlarining muhim vazifalari hisoblanadi.  

Nurash jarayonlari natijasida ham qoyatosh va yarim qoyatosh tog„ 

jinslarining injener-geologik xususiyatlari tubdan o„zgaradi. Nurash natijasida tog„ 

jinslarining tashqi ko„rinishi, ularning tarkibi, fizik holati va xususiyatlari 

o„zgarishi “Injenerlik petrologiyasida” ko„rsatib o„tilgan. Gidrotyermal 

jarayonlardan farqli o„laroq, nurash jarayoni tog„ jinslarining va ular 

xususiyatlarining katta maydonlarda o„zgarishiga olib keladi, ya‟ni regional 



  

 

tarqalish xususiyatlariga ega, lekin uning tarqalish chuqurligi asosan Yerning 

yuqori qatlamlarini egallaydi xolos. SHuning uchun gidrotexnik inshootlarni 

loyihalash va qurish jarayonlarida bu tog„ jinslarining bunday o„zgarishlari bilan 

tez-tez to„qnashishga to„g„ri keladi.  

Tog„ jinslarining nuraganlik darajasiga bog„liq ravishda ularning ma‟lum 

o„zgarish bosqichlarini ajratish mumkin, nurash zonasida esa nurash zonachalarini 

ajratish mumkin. Bunga mos ravishda esa tog„ jinslarining xususiyatlari ham - 

zichligi, g„ovakligi, suv o„tkazuvchanligi, mustahkamligi, qattiqligi, 

deformatsiyalanuvchanligi - ularning nuraganlik darajasiga bog„liq ravishda 

o„zgaradi. Tog„ jinslarining nuragan zonalarida bo„ylama seysmik to„lqinlar 

tezligi, seysmik qattiqligi keskin kamayadi, inshootlarning seysmik mustahkamligi 

pasayadi. Nurash gidrotyermal jarayonidan farqli ravishda tog„ jinslarining 

emirilishiga va parchalanishiga olib keladi. Buning natijasida qoyatosh tog„ jinslari 

yarim qoyatosh tog„ jinslariga, keyinchalik nurash natijasida esa yarim qoyatosh 

tog„ jinslari zarrachalari bog„lanmagan uvaloq yoki zarrachalari bog„langan 

yumshoq tog„ jinslariga aylanadi. SHuning uchun qoyatosh va yarim qoyatosh tog„ 

jinslarida inshootlarni loyihalashda ularning kuchli nuragan qatlamini olib 

tashlanishi zarur bo„lgan zona deb qaraladi. Bu qatlamning qalinligi ba‟zi hollarda 

juda katta - 10-12 m va undan ham katta bo„lishi mumkin. Amalda to„g„on zamini 

44,5 m chuqurlikka, zich qoyatosh tog„ jinslariga o„rnatilganlik holatlari 

(SHveysariyadagi SHre to„g„oni) ham uchragan. 

Qoyatosh va yarim qoyatosh tog„ jinslarining nuraganlik darajasini aniqlash 

uchun hozirda nuraganlik koeffitsienti – Kw - nuragan tog„ jinsi namunasi 

zichligining shu tog„ jinsining nuramagan namunasi zichligiga nisbatini 

ko„rsatuvchi tushuncha kiritilgan. 

Bu ko„rsatkich bo„yicha qoya va yarim qoyatosh tog„ jinslari zaminlari 

nuramagan, kam nuragan, nuragan va kuchli nuragan zaminlarga bo„linadi ( 13- 

jadval). 

Mana shular qoyatosh va yarim qoyatosh tog„ jinslarida inshootlarni qurish 

sharoitlarini aniqlovchi eng asosiy xususiyatlar hisoblanadi. 



  

 

Bu xususiyatlarning barchasini qidirib topish, ularni kuzatib borish, va to„liq 

va aniq ravishda geologik xaritalar va geologik qirqimlarda ko„rsatish, hamda 

ularning mustahkamlik, deformatsiyalanuvchanlik, suv o„tkazuvchanlik va boshqa 

xususiyatlari bo„yicha miqdoriy baholash zarur. 

 17 -jadval  

Qoya va yarim qoyatosh tog‘ jinslarining nuraganlik darajasi 

(QMQ 2.02.02-98 bo‘yicha) 

Nuraganlik darajasi Nuraganlik 

koeffitsienti Kw 

Tog„ jinslarining nuraganlik 

belgilari 

Nuramagan (yaxlit tog„ 

jinslari) 

Kw =1 Tog„ jinslari yaxlit- emirilish 

belgilari ko„rinmaydi 

Kuchsiz nuragan tog„ 

jinslari 

1> Kw ≥0,9 Darzlangan tog„ jinslari 

siljimagan bo„laklar 

ko„rinishida yotadi (ajratib 

olinadigan qoya) 

Nuragan tog„ jinslari 0,9≥ Kw ≥0,8 Tog„ jinlari yirik xarsangtosh 

va shag„al tosh uyumlari 

(mayda bo„lakli, shag„al toshli) 

ko„rinishida yotadi 

Kuchli nuragan tog„ 

jinslari 

Kw <0,8 Tog„ jinslari ayrim bo„laklar - 

qumli - dresvali to„ldiruvchilari 

(zarrali dresvali - qumli yoki 

gilli) bo„lgan shcheben 

ko„rinishida yotadi 

Kw- nuragan tog„ jinsi namunasi zichligining shu tog„ jinsining nuramagan 

namunasi zichligiga nisbati 

 

5.8. Gidrotexnik inshootlarni zarrachalari bog‘lanmagan uvaloq va 

zarrachalari bog‘langan yumshoq tog‘ jinslarida qurish 



  

 

Zarrachalari bog„lanmagan uvaloq tog„ jinslari (qum - shag„alli) va 

zarrachalari bog„langan (gilli) tog„ jinslarida gidrotexnik inshootlar, odatda, asosan 

keng qayirli, vodiylari bir tomonlama yoki ikki tomonlama rivojlangan tekislik 

daryolarida quriladi. 

Bunday vodiylarning, ularning o„zanlari, qayirlari, qayirusti terrasalari va 

yonbag„irlarining geologik tuzilishida asosan to„rtlamchi davr tog„ jinslari keng 

tarqalgan bo„ladi. Ular ko„p hollarda turli tarkibga va qalinlikka ega bo„lgan 

allyuvial va boshqa genetik turlarga mansub bo„lib, ularning ostida esa turli tarkibli 

va yoshdagi qoyatosh tog„ jinslari tarqalgan bo„ladi.  

 Zarrachalari bog„lanmagan uvaloq va zarrachalari bog„langan yumshoq tog„ 

jinslarida quriladigan gidrouzel tarkibidagi beton inshootlarga suv yig„uvchi beton 

to„g„on, gidroelektrostansiya binosi, hamda kema harakati uchun shlyuzlar, baliq 

uchun mo„ljallangan darvozalar va b. inshootlar kiradi. 

 Gidrouzel bosim frontining katta qismi tuproq to„g„onlar va dambalar 

yordamida hosil bo„ladi.  

Odatda, tekisliklarda, qumli va gilli tog„ jinslarida quriladigan gidrotexnik 

inshootlar juda baland bo„lmaydi. Bu holda gidrouzel inshootlarini joylashtirish 

joylarning juda ko„p tabiiy sharoitlarga, shu jumladan asosan inshootlar tarkibiga 

va geologik sharoitlarga bog„liq bo„ladi.  

Hozirgi vaqtlarda yirik daryolarda gidrotexnik inshootlarni joylashtirishning 

asosan ikki sxemasi, ya‟ni o„zan va qayir sxemalaridan foydalaniladi. 

O„zan sxemasi bo„yicha joylashtirishda beton suv yig„gich inshootlar 

bevosita daryo o„zanida barpo etiladi. Bu inshootlarni qurish asosan ikki navbatda, 

juda kam hollarda uch navbatda olib boriladi. Ishlarning har bir navbati alohida 

g„ovlar yordamida to„siladigan xandaqlar (kotlovanlar) qurilishini talab qiladi. 

Bunday sxemani asosan kichik bosimdagi gidrouzellar qurilishida foydalaniladi. 

Qayir sxemasi bo„yicha joylashtirishda gidrouzelning beton suv yig„gich 

to„g„oni va gidroelektrostansiya binosini daryo qayirida umumiy to„suvchi g„ov 

ortida quriladi. 



  

 

Gidrouzel elementlarini yakuniy yoki uzil-kesil joylashtirish joyini tanlash 

mukammal injener-geologik izlanishlar ma‟lumotlari asosida bajariladi. 

Zarrachalari bog„lanmagan uvaloq va zarrachalari bog„langan yumshoq tog„ 

jinslarida gidrotexnik inshootlar qurilishi injener-geologik sharoitlarining asosiy 

xususiyatlari quyidagilardan iborat:  

1) geologik tuzilishning o„ta murakkabligi; 

2) yer osti suvlarining tarqalganligi; 

3) qoyatosh va yarim qoyatosh tog„ jinslariga nisbatan fizik-mexanik 

xususiyatlari ko„rsatkichlarining pastligi; 

4) u yoki bu geologik jarayon va hodisalarning tarqalganligi va b. 

Injenerlik petrologiyasi darsligidan bizga ma‟lumki, allyuvial 

yotqiziqlarning ustki qismi, ayniqsa tekisliklardagi daryolarning vodiylarida, gil 

zarrachali tog„ jinslari – supeslar, suglinoklar, gillar va mayin zarrali qumlardan 

tashkil topgan bo„ladi. Pastki gorizontlar asosan qum va kam miqdordagi graviy va 

galechnik aralashmalaridan iborat bo„ladi. 

Qum va kam miqdordagi graviy qatlamlarida uchraydigan gilli tog„ jinslari 

(supeslar, suglinoklar, gillar) daryo vodiysining ayrim uchastkalarida ma‟lum 

darajada bir turli emaslikni hosil qiladi. Qumlar ostida yirik va o„rta zarrali 

qumlardan to„ldiruvchisi bo„lgan shag„altosh (galechnik) lar yotadi. Ba‟zi joylarda 

shag„altoshlar yaxshi yuvilgan bo„ladi, ularning tarkibida yirik toshlar va 

xarsangtoshlar uchraydi, yirik va o„rta zarrali qumlardan iborat bo„lgan 

to„ldiruvchilari kam bo„ladi.. 

SHunday qilib, allyuvial yotqiziqlar qatlamlarida ularning granulometrik 

tarkibi qonuniy ravishda yuqori qatlamlardagi mayin gillidan pastki qatlamlardagi 

dag„al zarraliga qarab o„zgaradi.  

Hozirgi vaqtda hozirgi zamon allyuviyini ikki gorizontga: qayir va o„zan 

allyuviyiga ajratiladi. O„zan allyuviysi daryo o„zanidagi cho„kindi yotqiziqlardan 

iborat bo„lsa, qayir allyuviysi daryo vodiysining qayirida hosil bo„lgan cho„kindi 

yotqiziqlardan iborat bo„ladi. Allyuvial yotqiziqlarning bunday bo„linishiga sabab 

o„zanning qum-shag„alli allyuviysining tarkibi, holati, yotish sharoitlari va fizik-



  

 

mexanik xususiyatlari qayirning gilli allyuviysining xuddi shu xususiyatlaridan 

tubdan farq qiladi. Qayir va o„zan allyuviysi o„rtasidagi chegara doimiy ravishda 

to„lqinsimon bo„ladi.  

Qayir allyuviyining tarkibi va tuzilishi, odatda, asosan gilli allyuviyligi 

bo„lgani bilan birturli emas. Uning ichida qayir yotqiziqlaridan tashqari eski o„zan 

yotqiziqlari, delyuvial – allyuvial yotqiziqlar, qirg„oqbo„yi uyumlari va boshqa 

fatsiyalarning yotqiziqlari ham tarqalgan bo„ladi. 

Daryo vodiysi o„zani va terrasalaridagi turli yoshdagi allyuvial 

yotqiziqlarning qalinligi bir necha metrdan bir necha o„n metrgacha o„zgaradi. 

Tub qoyatosh tog„ jinslarining daryo yotqiziqlari ostidagi relefi juda ham 

notekis, to„lqinsimon, ba‟zi yerlarda gilli, qum- shag„alli va xarsang toshli 

yotqiziqlar bilan to„ldirilgan katta-katta chuqurliklar mavjudligi bilan 

xarakterlanadi (51-rasm). 

 

50- rasm.Ko‘milgan daryo vodiylarining tuzilishi (E.S. Karpishev 

bo‘yicha). 

І-ІІІ- yotqiziqlar bilan to„ldirilgan vodiylar. 



  

 

1- eol qumlari; 2- allyuvial qumlar va galechniklar; 3- yuqori to„rtlamchi 

davr ko„l-glyasial gillari; 4- flyuvial- glyasial qumlar va galechniklar; 5- 

yuqori to„rtlamchi davr morena yotqiziqlari; 6- o„rta to„rtlamchi davr 

morena yotqiziqlari; 7- quyi to„rtlamchi davr allyuviy yotqiziqlari; 8- yura 

davri gillari; 9- yuqori devon davri gil qatlamchali dolomitlari; 10- yuqori 

devon davri qumtoshlari; 11- quyi va o„rta toshko„mir davri qumtoshlari, 

dolomitlari va gillari. 

 

Bu chuqurliklarni qadimgi geologik davrlardagi daryo vodiysi erozion 

faoliyatining mahsuloti, yoki suv – muz oqimlari yordamida yuvilishlarning 

oqibati deb qarash mumkin. Yuqorida qayd etilganlar allyuvial qatlamlar 

tuzilishining nisbatan murakkabligini, ular geologik tuzilishining bir turli 

emasligini tasdiqlaydi.  

Daryo vodiylarining to„rtlamchi davr yotqiziqlarida gidrotexnik inshootlar 

qurilishi sharoitlarini belgilovchi geologik tuzilishning eng asosiy xususiyatlari 

mana shulardan iborat. 

Bu o„z navbatida gidrotexnik inshootlar qurilishida bu xususiyatlarning 

qanchalik muhim ahamiyatga ega ekanligini ko„rsatadi. 

Xuddi mana shular birinchi navbatda to„rtlamchi davr yotqiziqlarining 

notekis tarqalganligi, genetik va petrografik turlari yotish sharoitlarining o„ziga 

xosligi, va ba‟zi hollarda, vodiylarda chuqurliklarning mavjudligi yuzaga 

keltiradigan geologik tuzilishining murakkabliligini xarakterlaydi. Shuning uchun 

mukammal izlanishlar bosqichida daryo vodiylaridagi to„rtlamchi davr yotqiziqlari 

geologik tuzilishining yuqorida keltirilgan barcha xususiyatlari haqida aniq va 

to„liq ma‟lumot olinishi kerak. Geologik tuzilishning bu xususiyatlari gidrouzel 

inshootlarini joylashtirishda, ularning qurilish sharoitlarini va mustahkamligini 

aniqlovchi bo„lib hisoblanadi. 

 Daryo vodiylari injener-geologik sharoitlarining o„ziga xos xususiyatlari 

bo„lib to„rtlamchi davr yotqiziqlarida ham, qoyatosh tog„ jinslarida ham yer osti 

suvlari tarqalganligi hisoblanadi. Ko„p hollarda bu suvlar yer yuzasiga yaqin 

yotadi, suvli gorizontlar va komplekslar katta miqdordagi suvlilik bilan ajralib 

turadi. Bularning barchasi xandaqlarni kovlash sharoitlarini, ular devorlarining va 



  

 

inshootlar zamini mustahkamligini aniqlab beradi, hamda inshootlarni qurish 

sharoitlariga, ular mustahkamligiga va ulardan foydalanishga zararli ta‟sir 

ko„rsatadigan yer osti suvlaridan muhofazalash injenerlik chora-tadbirlarini tanlash 

zaruratini aniqlab beradi. Shuning uchun mukammal izlanishlar bosqichida yer osti 

suvlarining tarqalganligini, suvli gorizontlar va komplekslarning yotish 

sharoitlarini, ularning gidravlik xususiyatlarini, suvliligini, suv o„tkazuvchanligini, 

hamda yer osti suvlarining kimyoviy tarkibi va rejimini o„rganishga katta e‟tibor 

beriladi. Shu bilan birga daryo vodiysidagi o„zidan suv o„tkazmaydigan lokal 

hamda regional gorizontlar va qatlamlarni ham o„rganishga katta e‟tibor beriladi. 

Xuddi mana shu sabablarga ko„ra gidrogeologik sharoitlar zarrachalari 

bog„lanmagan uvaloq va zarrachalari bog„langan yumshoq tog„ jinslarida 

quriladigan gidrotexnik inshootlar qurilish sharoitlarini belgilovchi asosiy 

ko„rsatkich hisoblanadi.  

Zarrachalari bog„lanmagan uvaloq va zarrachalari bog„langan yumshoq tog„ 

jinslari qoyatosh tog„ jinslariga nisbatan kam zichligi, kuchli 

deformatsiyalanuvchanligi va suv o„tkazuvchanligi, mustahkamligi va yuk 

ko„tarish qobiliyatining pastligi, hamda oson yuviluvchanligi bilan farq qiladi. 

Agar daryo vodiylarining u yoki bu uchastkalarida to„rtlamchi davr yotqiziqlari 

kelib chiqishi (genezisi), yotish sharoitlari, tarkibi, fizik holati va boshqa 

belgilariga ko„ra bir turli emasligini hisobga olsak, u holda ular tarqalgan 

hududlarda gidrotexnik inshootlarni qurish sharoitlarining o„ziga xos 

xususiyatlarga ega ekanligini ko„z oldiga keltirish mumkin. SHuning uchun 

loyihalarni injener-geologik jihatdan asoslash uchun olib boriladigan mukammal 

injener-geologik izlanishlar jarayonida tog„ jinslari xususiyatlarining hisobiy 

ko„rsatkichlarini o„rganish, baholash va tanlashga jiddiy e‟tibor qaratilishi kerak. 

Zarrachalari bog„lanmagan uvaloq va zarrachalari bog„langan yumshoq tog„ 

jinslarida gidrouzellarni loyihalash va qurishda u yoki bu geologik jarayon va 

hodisalarni: daryo o„zanining, ayniqsa suv toshqinlari davrida, yuvilishini, uning 

qirg„oqlarining o„pirilishini, vodiy qayir maydonlarining botqoqlanganligi, 



  

 

yonbag„irlarda surilmalarning tarqalganligi va tub qoyatosh tog„ jinslarining 

karstlanganligi o„rganilishi, baholanishi va bashoratlanishi zarur. 

Geodinamik jarayonlar nafaqat to„g„on stvorini va gidrouzel quriladigan 

maydonni tanlashga, balki unda inshootlarni joylashtirishga, ularning qurilish 

sharoitlariga va mustahkamligiga ta‟sir ko„rsatadi. Yana shuni yodda tutish 

kerakki, to„g„onning yuqori b‟efida qo„shimcha gidravlik bosimning hosil bo„lishi 

natijasida filtratsion deformatsiya hodisasining rivojlanishi kuzatiladi. 

 

5.9. To‘g‘on ta’siri zonasidagi filtratsiya hodisalari 

YUqori b‟efdagi gidravlik bosim ta‟sirida to„g„on zamini va elkalaridagi 

tog„ jinslaridan sirqib chiqadigan suv filtratsiyasi filtratsion hodisalar va 

deformatsiyalarni yuzaga keltiradi. Bu hodisalar guruhiga quyidagilar kiradi: 

suffoziya va u bilan bog„liq zamin tog„ jinslari zichligining kamayishi; yeruvchan 

tog„ jinslarida karst jarayonining (galo va sulfat karsti) rivojlanishi va ularda 

kovaklar, bo„shliqlar hosil bo„lishi; quyi b‟efda inshoot ostidan tog„ jinslarining 

siqib chiqarilishi; suffoziya va karst hodisalari va ular bilan bog„liq inshootlarning 

cho„kishi; quyi yonbag„ir zaminidagi tog„ jinslarining mustahkamligi zaiflashishi 

bilan bog„liq holda bunyod etilgan tuproq to„g„onlari va dambalari 

yonbag„irlarining surilib tushishi; to„g„on elkalaridan aylanib sirqib chiqadigan suv 

filtratsiyasi oqibatida tog„ jinslarining yonbag„irlardan surilib tushishi. Bundan 

tashqari, to„g„on osti va uning elkalaridan aylanib sirqib chiqadigan suv 

filtratsiyasining kuchayishi natijasida yuqori befdan katta miqdorda suv sarfi yuz 

beradi va inshootlar va suv ombori normal ishlash sharoitlarining buzilishi yuzaga 

keladi. SHuning uchun bunday jarayon va hodisalarning rivojlanish ehtimolini 

baholash va bashoratlash, hamda ular rivojlanishining oldini olish uchun zarur 

injenerlik chora-tadbirlarini asoslash mukammal injener-geologik izlanishlarning 

eng asosiy vazifalaridan biri hisoblanadi. 

Ma‟lumki, bu hodisalarning barchasi katta gidravlik bosim va inshootlar 

ostidagi suv oqimlari harakatining katta tezliklari bilan bog„liq. Bu hodisalar, 

odatda, zaminning bir turli bo„lmagan tog„ jinslarida, ularning filtratsion oqimga 



  

 

bo„lgan, suffoziya, karst, tog„ jinslarining siqib chiqarilishi kabi hodisalarning 

rivojlanishi natijasida zichligining kamayishi bilan bog„liq. 

Tog„ jinslarining filtratsiya oqimi keltirib chiqaradigan hodisalar 

rivojlanishiga qarshilik ko„rsatish qobiliyati ularning filtratsiya mustahkamligi 

deyiladi. 

52-rasmda suvning to„g„on ostida harakatlanish sxemasi – suvning oqish 

chiziqlari va yer osti oqimlaridagi bir xil bosimga ega bo„lgan chiziqlar 

tasvirlangan. Bu chiziqlar bir xil qiymatga ega bo„lgan bosimlarni o„zaro 

birlashtirishdan hosil qilinadi. 

 

51-rasm.To‘g‘on ostidagi suv filtratsiyasi sxemasi. 

1- filtratsiya oqimining oqish chizig„i; 2-filtratsiya oqimidagi bir xil qiymatga ega 

bo„lgan bosimlar; GV – suv gorizonti; Nv – yuqori befdagi suv ustunining 

balandligi; Nn – quyi befdagi suv ustunining balandligi. 

 

Agar yer osti suvlari oqimi to„g„onning tagida va uning pastki qirrasida katta 

bosimni saqlab qolsa, zamin tog„ jinslari esa past filtratsion mustahkamlikka ega 

bo„lsa, u holda filtratsion hodisa va jarayonlarning rivojlanish ehtimoli juda yuqori 

hisoblanadi. 

Inshootdan foydalanishning normal sharoitini ta‟minlash uchun va xavfli 

filtratsion hodisalar va deformatsiyalarning oldini olish maqsadida uning yer osti 

konturiga ma‟lum shakl beriladi. To„g„onning yer osti konturiga quyidagilar kiradi: 

ponur - yuqori befdagi suv o„tkazmaydigan qoplama, ponur yer osti suvlari 

oqimining filtratsiya yo„lini uzaytiradi; inshoot – to„g„onning tagi; vodoboy - suv 

o„zanining to„g„ondan keyingi mustahkamlangan qismi – to„g„ondan tushadigan 

suvning zarbi va boshqa ta‟sirlarini o„ziga qabul qiladigan, va hamda yer osti 



  

 

oqimining filtratsiya yo„lini uzaytiruvchi suv o„tkazmaydigan qoplama; yumshoq 

va uvaloq tog„ jinslarida vertikal to„siqlar - shpuntli devorlar, tishlar va b., 

qoyatosh va yarim qoyatosh tog„ jinslarida esa filtratsiyaga qarshi pardalar (53-

rasm). 

 

52-rasm.To‘g‘onning yer osti konturi  

 1- ponur; 2-to„g„onning tagi; 3-suv qaytargich (vodoboy); 4- risberma;  

5- vertikal to„siqlar; 6- yer osti suv oqimining oqish yo„nalishi; GV – suv 

gorizonti. 

 

Xavfli hodisalarning oldini olish va inshootlarning mustahkamligini oshirish 

maqsadida ularning yer osti konturi chegarasida gorizontal va vertikal drenajlar 

quriladi. 

Risberma inshootning yer osti konturiga kirmaydi, chunki u o„zanni suv 

ta‟sirida yuvilishdan asrash, yer osti oqimining quyi befga xavfsiz chiqishini 

ta‟minlash uchun quriladi va o„zidan suv o„tkazuvchi materialdan bunyod etiladi. 

 YUqorida sanab o„tilgan chora-tadbirlarni tanlash va asoslash, ularni 

qo„llash zarurati, yer osti konturining uzunligi va tarkibi, vertikal to„siqlarning 

chuqurligi va b. o„rganilayotgan uchastkaning geologik tuzilishi bilan, to„g„on 

zaminini tashkil etuvchi tog„ jinslarining tarkibi, ularning yotish sharoitlari va 

geologik jarayon va hodisalar turlari ehtimoli bilan to„liq aniqlanadi.  

54-rasm a da o„zidan suv o„tkazmaydigan qatlam katta chuqurlikda 

joylashgan holatda va inshoot zarrachalari bog„lanmagan tog„ jinslarida 

joylashganda, inshoot yer osti konturini vertikal elementlar (shpuntli devorlar, 



  

 

tishlar va b.) bilan loyihalanishi tasvirlangan. Gorizontal drenajlar qarshi bosimni 

pasaytiradi va inshoot mustahkamligi va turg„unligi oshishini ta‟minlaydi. 

Suv o„tkazmaydigan qatlam yer yuzasiga yaqin yotgan holatda shpuntli 

devorni shu qatlamgacha etkazilib unga kirgiziladi (54-rasm b). Gorizontal 

drenajlar shpuntdan sizib o„tgan suvlarni tutib qolishni ta‟minlaydi.  

Filtratsiya mustahkamligi kam bo„lgan tog„ jinslari tarqalgan sharoitlarda, 

yer osti konturini yastanib yotgan holatda loyihalanadi. Unga uzaytirilgan ponur, 

filtratsiyaga qarshi pardalar yoki vertikal to„siqlarning boshqa turlari va 

filtratsiyaga qarshi pardalardan sizib o„tgan suvlarni tutib qolish uchun gorizontal 

va vertikal drenajlar sistemasi qo„shimcha ravishda loyihalanadi (54-rasm v).  

54-rasm g da to„g„on osti konturida bosimli suvlarni chiqarib yuborish va 

ularning bosimini tushirish uchun vertikal drenaj ko„zda tutilgani ko„rsatilgan. 

Bir turli geologik tuzilishga ega bo„lmagan, suv o„tkazish qobiliyati yuqori 

bo„lgan tog„ jinslari qatlamlari, zonalari (anomal zonalar) tarqalgan maydonlarda 

yer osti konturida vertikal to„siqlar – pardalar, shpunt devorlar va boshqa 

majmualar drenaj tizimlari bilan birga qo„llaniladi (54-rasm d). 

54-rasmda tasvirlangan sharoitlardan ko„rinib turibdiki to„g„on ostidagi suv 

oqimini boshqarish mumkin ekan, ya‟ni uning sarfini, bosimi va harakat tezligini 

kamaytirish, va unga mos ravishda u yoki bu filtratsion hodisalarning rivojlanishini 

boshqarish mumkin ekan. 

Ammo bunday ishlarni amalga oshirish uchun to„g„on va gidrouzelning 

boshqa inshootlari joylashgan uchastkalarning injener-geologik sharoitlari 

to„g„risida ishonchli va aniq ma‟lumotlarga ega bo„lish kerak. SHuning uchun 

injener-geologik izlanishlar (mukammal tadqiqotlar bosqichida) davrida qurilish 

maydonining geologik tuzilishini, gidrogeologik sharoitlarini o„rganishga katta 

e‟tibor qaratilishi kerak. 



  

 

 

54-rasm.Turli geologik sharoitlarda qurilgan to‘g‘on osti konturining 

taxminiy sxemalari. 

1 - ponur; 2 - vertikal to„siqlar; 3 - gorizontal drenajlar; 4 - suv 

qaytargich;5 - vertikal drenajlar. 

 

Bunda tog„ jinslarining suv o„tkazuvchanlik qobiliyatini, ularning suvda 

yeruvchanligini (oson va o„rta yeruvchan tog„ jinslari - tuzlar, gipslar) 

xarakterlovchi miqdoriy parametrlarini, hamda suv ombori suv bilan 

to„ldirilgandan keyin yer osti suvlari bosimi va harakat tezligining taqsimlanishi 

aniqlanadi. SHuningdek, yer osti suvlarining to„g„on ostidan va uning yon 

tomonlaridan sirqib chiqish sharoitlari bilan bog„liq suffoziya jarayonining, tog„ 

jinslarining siqib chiqarilishi, karst jarayonlari va boshqa jarayon va hodisalarning 

rivojlanish ehtimolini tekshirish zarur. Ba‟zi noqulay sharoitlarda suv omboridan 

yer osti suvlarining to„g„on ostidan va uning yon tomonlaridan sirqib chiqish 

sarfini baholash muhim ahamiyatga ega. Bunday baholashda suv filtratsiyasi 

yo„qotishlarini (sarflarini), gidrouzel loyihalanayotgan daryo suvi sarfining 



  

 

o„rtacha va eng kichik qiymatlari bilan solishtirish foydali. Bu bilan bu 

yo„qotishlar suv balansining qancha qismini tashkil etishi aniqlanadi. Katta 

miqdordagi foydasiz suv yo„qotishlari, odatda, filtratsiyaga qarshi kurashish chora 

– tadbirlarini juda puxta asoslashni talab qiladi. 

 

5.10. Daryo vodiysi yonbag‘irlarining to‘g‘on elkalari bilan tutashgan 

uchastkalaridagi mustahkamligi  

Daryo vodiysi yonbag„irlarining to„g„on elkalari bilan tutashgan 

uchastkalaridagi mustahkamligi – bu eng muhim maxsus masalalardan biri bo„lib 

hisoblanadi. Bu masala to„g„on zarrachalari bog„langan va bog„lanmagan yoki 

qoyatosh va yarim qoyatosh tog„ jinslaridan tashkil topgan hoh tekislik hududidagi 

bo„lsin, hoh tog„lik hududidagi bo„lsin, daryolar vodiysining tik va baland 

yonbag„irlariga yondoshgan hollarning barchasida ko„ndalang bo„lib turadi. 

YOnbag„irlarning mustahkamligi masalasi muhimligi ayniqsa arkasimon 

to„g„onlar qurilishi loyihalanganda yanadi ortadi.  

Tabiiy yonbag„irlarning, hamda amaldagi va loyihalanayotgan o„yiqlar 

yonbag„irlarining mustahkamligini baholash zarurati, odatda, surilma va 

ag„darilmalarning yuz berish ehtimoli bilan bog„liq. Gidrotexnik inshootlar 

qurilishi va ulardan foydalanish tajribasi shuni ko„rsatadiki, xuddi mana shunday 

gravitatsion jarayonlar bilan tez – tez to„qnashib turishga to„g„ri keladi, xuddi 

mana shunday jarayonlar jiddiy to„siqlar paydo qiladi, ba‟zi hollarda esa katta 

talofatlarga sabab bo„ladi.  

“Injenerlik geodinamikasida” bunga bir nechta misollar keltirilgan. 

Masalan,1963 yili 9 oktyabrda Italiyaning Pyave daryosi vodiysidagi, dunyodagi 

eng baland arkali to„g„onlardan biri - Vayont to„g„oni (balandligi 265,5m, 1963 yili 

qurib bitkazilgan) yonidagi ulkan surilma natijasida halokat yuz berdi. Kanonsifat 

vodiyning chap qirg„og„i yuqori befida katta hajmdagi tog„ jinslari massasi surilib, 

hajmi 240 million kub metrdan ortiq surilmani yuzaga keltirgan. Surilmaning 

tezligi sekundiga 15 – 30 metrni tashkil qilgan. Suv omborining 2 km uchastkasi 

15 – 30 sekund ichida suv yuzasidan balandligi 175m bo„lgan tog„ jinslari uyumi 



  

 

bilan to„lib qolgan. Surilma ancha katta kuchga ega bo„lgan, Vena va Bryussel 

shaharlarida ham qayd qilingan, zilzilani keltirib chiqargan. Hosil bo„lgan suv 

to„lqinining suv yuzasidan balandligi 260metrga ko„tarilgan. Keyin hosil bo„lgan, 

to„g„onning ustidan oshib o„tayotgan to„lqinlarning balandligi 100 metrgacha 

etgan. Quyi oqimdagi ko„plab shaharlar: Lonjyerone, Pirago, Villanova, Rivalto va 

Fas suv bilan yuvib ketilgan. 3000dan ortiq aholi halok bo„lgan. Surilma yuzaga 

kelishi bilan halokat yuz berishi 7 minut vaqt oralig„ida bo„lib o„tgan. Surilma 

yuzaga kelishiga suv ombori zonasining noqulay injener-geologik sharoitlari sabab 

bo„lgan.  

Ikkinchi bir misol, Fransiya janubidagi Reynar daryosida qurilgan Malpasse 

to„g„onining 1959 yili 4 dekabrda buzilishiga sabab bo„lgan surilma. Surilma 

yuzaga keltirgan buzilish natijasida hosil bo„lgan 7-14 metr balandlikdagi suv 

to„lqini kengligi 1 km bo„lgan front bo„ylab soatiga 80km tezlikda Fyerjyuse 

shahri tomon harakatlanadi va bir necha sekundlardan so„ng shaharni suv bosadi; 

bu talofat natijasida shahar toshqindan katta talofat ko„rgan, 387 kishi halok 

bo„lgan.  

Malpasse to„g„oni arkasimon bo„lib, uning zamini yotish sharoiti bo„yicha 

pastki b‟ef tomonga yo„nalgan slyudali slanetslar qatlamchali paragneyslardan 

tashkil topgan edi. To„g„onning buzilishi uning chap elkasi vodiy yonbag„ri bilan 

tutashgan yeridan boshlanadi (bu yerda arkaning yuqorigi qismi qirg„oqning 

betonli ustuniga tiralib turgan). Halokatga sabab bo„lib deformatsiyalar – to„g„on 

chap elkasi tiralib turgan tog„ jinslarining surilishi hisoblanadi. Bu yerda gneys 

qatlamlari orasida syeritsitli slanetslarning qatlamchalari bor ekan. Injenerlik 

izlanishlar davrida zamin tog„ jinslarining holati yaxshi o„rganilmagan. Keyingi 

izlanishlar natijasida halokatga sabab to„g„on zaminida qarshi bosim ortib, u 

to„g„on elkasi tiralgan qirg„oqdagi bloklardan birining mustahkamligi buzilishiga 

olib kelgan. 

To„g„on stvorlarini, odatda, surilmalar, ag„darilmalar kuzatilmaydigan 

yerlarda tanlanadi. Ammo bunday noxush hodisalar injenerlik izlanishlarini sifatsiz 



  

 

bajarish oqibatida, tabiiy geologik va sun‟iy yo„llar bilan hosil qilingan sharoitlar 

to„liq va aniq o„rganilmagani va hisobga olinmagani sababli yuz berishi mumkin.  

Surilmalar va ag„darilmalarning rivojlanish qonuniyatlarini bilsak, ularning 

ro„y berishini va u bilan bog„liq bo„lgan talofatlar va halokatlar ehtimolini 

oldindan aytib berishimiz (bashorat qilishimiz) mumkin. Injenerlik izlanishlar 

bosqichiga bog„liq ravishda bu bashorat sifatiy yoki miqdoriy bashorat bo„lishi 

mumkin.  

Texnik loyihani asoslash uchun o„tkaziladigan injenerlik izlanishlarining 

mukammal bosqichida bu bashoratlar aniq va miqdor qiymatlariga ega bo„lishi 

talab etiladi, ya‟ni u quyidagi ko„rsatmalarni o„z ichiga olishi lozim: 

1) hodisa ro„y berishi mumkin bo„lgan joyni (to„g„onning chap yoki o„ng elkasi 

tiralgan joyi va uning makondagi aniq joylashgan joyi); 

2) hodisa turi (qulama (o„pirilma), surilma); 

3) ro„y berish ehtimoli bo„lgan hodisaning masshtabi (qulama, surilmani hosil 

qiladigan tog„ jinslari massasining o„lchami, xajmi); 

4) hodisalarning yuzaga kelish sababi va sharoitlari; 

5) hodisa yuz berishining taxminiy vaqti va uni keltirib chiqaruvchi holatlar 

(yonbag„irni kesish, yonbag„ir sathiga tushadigan og„irlikni oshirish, suv 

omboridagi suv sathini ko„tarish yoki pasaytirish, portlatish ishlarini olib borish va 

b.). 

Qulamalar va surilmalarni baholash va bashoratlash ularni oldini olishga 

qaratilgan injenerlik chora-tadbirlarni aniqlash bilan tugatilishi lozim. Ular 

quyidagilarni o„rganishga asoslanishi lozim:  

1) yonbag„irlarning geologik tuzilishi va morfologiyasi, mustahkamligi 

zaiflashgan sathlar va zonalarning makonda joylashishi, ularni tashkil etuvchi tog„ 

jinslarining suvlanganlik darajasi va ularning, ayniqsa zaiflashgan sathlar va 

zonalar bo„ylab, fizik-mexanik xususiyatlariga; 

2) o„rganilayotgan yonbag„irlarda o„pirilish, surilish va ular bilan birga 

uchraydigan geologik jarayonlarning rivojlanish dinamikasiga; 



  

 

3) tutash (tiralgan) joy har bir uchastkasining geologik qirqimida ajratilgan tog„ 

jinslari massalarining muvozanat holatini konkret sathlar bo„yicha aniqlovchi 

kuchlarning (suruvchi, sindiruvchi (parchalovchi) va ushlab turuvchi) nisbatiga. 

Bu masalalarni hal qilish uchun quyidagilarga ega bo„lish zarur: 

1) asoslangan hisobiy sxemalar - mukammal geologik qirqimlar; 

2) tog„ jinslarining xususiyatlarini (γ, f, υ, c), gidrodinamik, gidrostatik va 

seysmik kuchlar ta‟sirini xarakterlovchi, statistik usullar bilan asoslangan hisobiy 

ko„rsatkichlar; hisob-kitoblar bajarilishi uchun vaqtning asoslanganligi, ya‟ni 

turg„unlikka ta‟sir ko„rsatuvchi kuchlarning eng noqulay hamjihatligi. 

Hisobiy chizmalarni - mukammal geologik qirqimlarni tuzishda cho„kindi 

tog„ jinslaridan tashkil topgan yonbag„irlarning mustahkamligi asosan plastik yoki 

strukturaviy surilmalar bilan buzilishini e‟tiborda tutish lozim. Ularning yuzaga 

kelishi, odatda, to„rtlamchi davr yotqiziqlarining tub tog„ jinslari yuzasi bo„ylab, 

yoki qatlamlanish yuzasi bo„ylab, zaif qatlamlar bo„ylab, to„rtlamchi davr 

yotqiziqlari va tub tog„ jinslaridagi darzliklar bo„ylab surilishi bilan bog„liq 

bo„ladi. SHuning uchun cho„kindi tog„ jinslaridan tashkil topgan yonbag„irlarni 

geologik jihatdan o„rganishda asosiy e‟tibor zaiflashgan sathlar va zonalarni qidirib 

topish va ularni geologik qirqimlarda ifodalashga qaratilishi kerak. 

YArim qoyatosh tog„ jinslaridan tashkil topgan yonbag„irlarning 

mustahkamligi ularning geologik tuzilishi bir turli emasligi bilan birga (ularning 

bir turli emasligi turli tarkibli, xususiyatli va holatli tog„ jinslarining qatlamlanishi 

va ularning makonda noqulay yo„nalganligi bilan izohlanadi), va asosiysi, ularning 

darzlanganligi va nuraganligi bilan ham belgilanadi. SHuning uchun bunday tog„ 

jinslaridan tashkil topgan yonbag„irlardagi zaiflashgan sathlar va zonalarning 

makoniy joylashishi ancha murakkab bo„lishi mumkin. Bu esa o„z navbatida 

qo„shimcha yana ham mukammal izlanishlar olib borishni talab etadi. 

Qoyatosh va mustahkam yarim qoyatosh tog„ jinslaridan tashkil topgan 

yonbag„irlar mustahkamligining buzilishi, odatda, ag„darilmalar va surilmalar hosil 

bo„lishi bilan bog„liq bo„ladi. Bu holatlarda ag„darilmalar va surilmalar hosil 

bo„lishi tog„ jinslari massalarining ayrim xavfli darzliklar yoki ularning majmuasi 



  

 

va tektonik yoriqlar bo„ylab ajralib chiqishi va surilishi orqali yuz beradi. Bunday 

yonbag„irlarda surilish yuz berishi mumkin bo„lgan zaiflashgan sathlar va 

zonalarni ajratish katta mas‟uliyat talab qiladi va ma‟lum qiyinchiliklar bilan 

bog„liq bo„ladi. 

SHuning uchun bunday yonbag„irlarning darzlanganliklarini, darzlanganlik 

tektonikasini o„rganishga asosiy e‟tiborni qaratish, ularning mustahkamligini 

baholashda esa ehtimollik nazariyasi usulini qo„llash kerak. Ehtimollik nazariyasi 

usuli bo„yicha surilish kuzatilishi mumkin bo„lgan bir necha sathlar belgilanadi va 

ularning har biri bo„yicha yonbag„irdagi tog„ jinslari massasining muvozanati 

tekshirib ko„riladi. 

 

5.11. To‘g‘on ostidagi va uning elkalari tutashadigan joylardagi tog‘ 

jinslarining xususiyatlarini yaxshilash. 

 Gidrotexnik inshootlarning mustahkamligini va ulardan foydalanishning 

normal sharoitlarini ta‟minlash uchun ularning ostidagi va ularning elkalari 

tutashadigan joylardagi tog„ jinslarining xususiyatlarini yaxshilash uchun u yoki bu 

injenerlik chora-tadbirlarini qo„llashga to„g„ri keladi. 

Har qanday suv o„tkazuvchan tog„ jinslarida quriladigan gidrotexnik 

inshootlar qurilishida ko„riladigan eng asosiy va majburiy chora- tadbirlardan biri, 

bu filtratsiyaga qarshi pardalar o„rnatish hisoblanadi. SHu maqsadda to„g„on 

ostidagi va uning qirg„oqqa tutashgan uchastkalarining ma‟lum zonalari bo„ylab, 

tub qoyatosh tog„ jinslarini ma‟lum chuqurlikkacha yoki o„zidan suv 

o„tkazmaydigan tog„ jinslari joylashgan chuqurlikkacha sementlash yoki boshqa 

usullar bilan zichlanadi va mahkamlanadi.  

Filtratsiyaga qarshi parda yer osti suvlari harakati yo„lini to„sadi, buning 

natijasida ularning harakat tezligi pasayadi, sarfi hamda bosimi kamayadi. 

Qoyatosh va yarim qoyatosh tog„ jinslarida filtratsiyaga qarshi pardalar 

asosan turli konsentratsiyali sement qorishmalari yordamida sementlash yo„li bilan 

hosil qilinadi. Sement konsentratsiyasi tog„ jinslarining darzlik yoki karstlanish 

darajasi, darzlarning kengligi yoki bo„shliqlarning o„lchamlariga qarab belgilanadi. 



  

 

Sementlash sement qorishmasini burg„i quduqlari orqali bosim ostida yuborish 

yo„li bilan amalga oshiriladi. 

Sement qorishmasining konsentratsiyasi, ya‟ni sement massasining suv 

massasiga nisbati 1:1 dan to 1:10-12 gacha, ba‟zan esa 1:20-25 gacha etishi 

mumkin. 

Darzlik qanchalik ingichka va g„ovakliklar kichik bo„lsa, sement qorishmasi 

shuncha suyuq bo„lishi lozim, va teskarisi, ochiq, ko„rinib turgan darzliklar va 

yirik o„lchamli bo„shliqlar bo„lsa, u holda qorishma shuncha quyuq bo„lishi lozim. 

Quyuq qorishma hosil qilishda turli inyert qo„shimchalar - qum, shag„altosh va b. 

ishlatiladi. 

Sement qorishmasini, sementlash rejimini (bosim ko„rsatkichi, davomiyligi) 

va sementlash usulini (zonalar bo„ylab pastdan tepaga, yoki tepadan pastga) 

tanlash har bir konkret sharoitda tajriba sementlashlari orqali asoslanishi lozim. 

Tog„ jinslarida sement qorishmasining tarqalish radiusi, demak, shunga bog„liq 

ravishda, sementlovchi burg„i quduqlarining orasidagi masofa darzliklar 

o„lchamlariga, darzlanganlik va karstlanganlik darajalariga, sement qorishmasining 

konsentratsiyasiga, qorishmani burg„i qudug„iga yuboradigan bosimga va 

sementlash davomiyligiga bog„liq bo„ladi. Tog„ jinslarining bu ko„rsatkichlari yoki 

parametrlarini ham tajriba filtratsiya ishlari va tajriba sementlashlari orqali 

aniqlanadi. 

Tajribalar shuni ko„rsatadiki, sementlovchi burg„i quduqlari orasidagi 

masofa 1,5-2 m dan 3-4 m gacha, bosim esa kilogramm kuchning bo„laklaridan to 

o„nlab kilogramm kuchgacha etishi mumkin ekan. Hosil qilinayotgan pardaning 

chuqurligi 100 m va undan katta bo„lishi mumkin. Agar sementlash pardalarining 

chuqurligi yuzlab metrlar bilan o„lchanishini va ba‟zida ularni ikki qatorda bunyod 

etish kerakligini hisobga olsak, u holda inshootlarni qurishda tog„ jinslarini 

zichlash va mahkamlash uchun qanday katta hajmda ish bajarilishi lozimligini, 

hamda filtratsiyaga qarshi sementli pardalar qurish loyihasini geologik jihatdan 

batafsil asoslash kerakligini ko„z oldimizga keltirish mumkin.  



  

 

55 va 56-rasmlarda filtratsiyaga qarshi pardalar tasvirlangan bo„lib, ular 

osma, ya‟ni yer osti suvlari oqimini ma‟lum chuqurlikkacha, qisman to„suvchi, 

yoki mukammal, ya‟ni oqimni to„liq to„suvchi va suv o„tkazmaydigan qatlamgacha 

tushiriladigan bo„lishi mumkin. 

Ba‟zi hollarda filtratsiyaga qarshi pardalar transheyalarda beton devor 

ko„rinishida, yoki tutash qatorlarda katta diametrli quduqlarni kovlash orqali 

bunyod etilishi mumkin.  

 

55-rasm.Betonli to‘g‘on ostidagi filtratsiyaga qarshi pardalar sxemalari. 

a- bir qatorda joylashgan quduqlar yordamida qurilgan parda; b- uch 

qatorda joylashgan quduqlar yordamida qurilgan parda; v- bir qatorda 

joylashgan quduqlar yordamida qurilgan parda ponur va zaminning sementlangan 

maydoni bilan birgalikda; 

 g-filtratsiyaga qarshi tish va zaminning sementlangan maydoni.1 - parda; 2 - 

vertikal drenaj; 3 - ponur; 4 - sementlangan maydon; 5 - filtratsiyaga qarshi tish. 



  

 

 

56-rasm. Mahalliy qurilish materiallaridan bunyod etilgan to‘g‘on 

ostidagi filtratsiyaga qarshi pardalar sxemalari. 

a- bir qatorda joylashgan quduqlar yordamida qurilgan sementlangan 

parda;  

b- filtratsiyaga qarshi parda - beton devor; 1 - parda; 2 – parda bilan 

birlashgan tish; 3-teskari filtr; 4 - filtratsiyaga qarshi qurilgan devor; 5 – ekran.  

 

YUqori darajadagi yoki ancha baland miqdordagi darzlikka ega bo„lgan 

qoyatosh va yarim qoyatosh tog„ jinslarda to„g„on qurilganda, sementli parda hosil 

qilish uchun ularni nafaqat ma‟lum zona bo„ylab, balki butun maydon bo„ylab 

zichlanadi, ya‟ni inshoot zaminida, uning yaxlitligini va mustahkamligini oshirish, 

hamda deformatsiyalanishini pasaytirish maqsadida, butun maydon bo„ylab 

sementlash ishlari bajariladi. Buning natijasida inshoot ostida tarqalgan tog„ 

jinslarining yaxlitligi oshadi, deformatsiyalanuvchanligi pasayadi. Katta 

miqdordagi zo„riqishlar tarqalishi kuzatiladigan chuqurliklargacha tog„ jinslarini 

maydon bo„ylab sementlash yordamida zichlash, mustahkamligi va yaxlitligini 

oshirish, ayniqsa, baland va o„ta baland to„g„onlar qurilgan holatlarda bajariladi.  

Inshootlar zaminidagi tog„ jinslarini mustahkamlash sharoitlarini yaxshilash 

bo„yicha keng qo„llaniladigan chora-tadbirlardan biri – bu inshoot zaminida drenaj 

qurilmalarini bunyod etib suvsizlantirish ishlarini amalga oshirishdir. Buning 

uchun, ilgari qayd etganimizdek, gorizontal va vertikal drenajlar va tuproqdan 

bunyod etiladigan to„g„onlar zaminining quyi yonbag„rida teskari filtrlar 

qo„llaniladi. 



  

 

Burmali-tog„lar rayonlarida, chuqur daryo vodiylarida to„g„on qurilishini 

loyihalashda, ko„p hollarda, yonbag„irlarning to„g„on elkalariga tutashadigan 

uchastkalarida tog„ jinslarini zichlash va ularning mustahkamligini oshirish 

zarurati tug„iladi. 

Buning uchun turli usullardan foydalaniladi: sementlash, tirgak qurilmalarni 

qurish, ankyerlar yordamida mustahkamlash va b. 

57-rasmda Italiyadagi Pontezey to„g„oni misolida to„g„on tutashadigan 

yonbag„irni beton tirgak qurilmalari bilan mustahkamlash keltirilgan. 

Pontezey arka turidagi to„g„on bo„lib, Venetsiyadan 10 km masofada Mae 

daryosi vodiysida 1956 yilda qurilgan, balandligi 93 m. Uning zaminini yuqori 

trias davriga mansub qatlam - qatlamli dolomit va ohaktoshlar tashkil etadi. Ular 

yuqori b‟ef tomonga 30
0
 burchak hosil qilib yotadi. Vodiyning chap yonbag„rida 

to„g„on cho„qqisi bilan bir xil balandlikda avtomobil yo„li qurilgan. Avtomobil 

yo„li to„g„on yonida bevosita tunnel orqali o„tadi. 1957 yilning avgust oyida tunnel 

qoplamalarining ko„chishi va tog„ jinslarining harakati kuzatilgan. Tog„ jinslari 

yotish yo„nalishi bo„ylab 5 metrgacha surilgan.  

Surilayotgan yonbag„irni mustahkamlash uchun uning etagida bosimni 

qarama-qarshi joylashgan qirg„oqqa uzatuvchi beton tirgak qurilgan. Beton tirgak 

juda samarali bo„lib chiqdi, u surilma tanasini hozirgacha ishonchli ravishda ushlab 

turibdi. 

58-rasmda CHyerkey GESi qurilgan vodiyning chap yonbag„ri gorizontal va 

qiya yo„nalishda qoqilgan ankyerlar bilan mustahkamlanganligi tasvirlangan. 

 

57-rasm.Pontezey (Italiya) arkali to‘g‘oni qurilishi maydonini beton 

tirgan qurilmasi bilan mustahkamlash chizmasi. 



  

 

1 - tog„ jinslari qatlamlarining yotish yo„nalishi (ohaktosh va dolomitlar); 2-

tunnel; 3 - surilmaning taxmin qilingan surilish yuzasi; 4-beton tirgak 

qurilmasi; 5 -to„g„on cho„qqisining sathi. 

 

58-rasm.Chyerkey GESi arkali to‘g‘onining chap elkasiga tutashgan 

qirg‘oqni ankyerlar yordamida mustahkamlash sxemasi. 

1- yonbag„irga tik o„tilgan shtolnya; 2-yonbag„irga paralell o„tilgan 

shtolnya; 3-temir beton plitalar va to„sinlar; 4- gorizontal ankyerlar paketi; 

5-burg„i quduqlariga kirgizilgan qiya ankyerlar; 6- gilli qatlamchalari 

bo„lgan ohaktosh qatlami; 7-tog„ jinslaridagi darzliklar. 

Bu yerda baland va tik qirg„oq yonbag„ri myergellar va myergelli gillarning 

ingichka qatlamchalari bo„lgan ohaktosh tog„ jinslari qatlamlaridan tashkil topgan. 

Bu yerdagi barcha tog„ jinslarining qatlamlari har xil tomonlarga yo„nalgan tik 

tushadigan darzliklar bilan qoplangan, ular ichida yonbag„irlarga parallel 

yo„nalgan, elastik qarshi kuchga ega bo„lgan darzliklar katta xavf tug„diradi. Bu 

qirg„oqdagi tog„ jinslarining surilishi, qulashini oldini olish maqsadida 

yonbag„irlarga tik yo„nalishda, har xil sathlarda shtolnyalar kovlanib, ularning 

ichiga ankyerlar paketlari o„rnatilgan. 

Ankyerlarning ikkala uchi temir beton plitalar yoki balkalarga 

mahkamlangan. Ularning bir uchi yonbag„ir yuzasida joylashgan bo„lsa, ikkinchisi 

yonbag„irga parallel yo„nalgan gorizontal shtolnyalarga joylashtirilgan. 

Yonbag„irning quyi qismi gorizontal ankyerlardan tashqari, gilli ingichka 



  

 

qatlamchalari bo„lgan ohaktosh tog„ jinslari qatlamlarini kesuvchi qiya ankyerlar 

bilan mustahkamlangan.  

Daryo vodiylarining to„g„onlar elkalari tutashgan yonbag„irlari 

uchastkalaridagi tog„ jinslarini mustahkamlashning ba‟zi misollari mana shulardan 

iborat.  

 

5.12. Suv ombori hududining injener-geologik sharoitlari. 

Suv bosimini tashkil etish yoki suv to„plashga mo„ljallangan to„g„onlarning 

qurilishi barcha hollarda suv omborlari barpo etish bilan bog„liq. To„g„on stvori 

joylashadigan maydon odatda ko„pdan - ko„p sharoitlarni hisobga olib tanlanadi. 

Bulardan eng asosiysi, bu to„g„on oldida normal suv sathining bir xil holatlarida 

suv bosadigan va yer osti suvlari ko„tariladigan hududlarning, yirik aholi 

puntlarining, mas‟ul korxona va inshootlarning maydonlarini iloji boricha 

kamaytirish hisoblanadi. 

Shunga qaramasdan, suv omborlarini, ayniqsa yirik suv omborlarini barpo 

etish hamisha atrof muhitga ta‟sir etadi va atrofdagi maydonlarning injener-

geologik sharoitlariga tubdan o„zgarishlar kiritadi.  

Yirik, suv sathi yuzasi juda katta bo„lgan suv omborlari, odatda, yirik 

gidrouzellarni tekisliklarda qurish natijasida hosil bo„ladi. Aynan ularning ta‟sir 

doirasida injener-geologik sharoitlarning katta o„zgarishlari va murakkablashishi 

kuzatiladi. 

Ba‟zi suv omborlari suv yuzasining maydoni va deformatsiya ta‟siri zonasi 

to„g„risida ma‟lumotlar 14 – jadvalda keltirilgan. 

14 – jadval 

Suv omborlarining 

nomi 

Suv omborining 

to„liq hajmi, mln. 

m
3
 

Suv yuzasining 

maydoni, km
2
 

Deformatsiya 

ta‟siri zonasi, km. 

CHorvoq 2006,0 40,0 31,1 

Andijon  1900,0 56,0 21 

Tollimarjon 1525,0 75,0 12,6 



  

 

To„dako„l 1000,0 68.3 9,7 

Kattaqo„rg„on 900,0 79,5 7 

Janubiy surxon 800,0 65,0 7,6 

CHimqo„rg„on 500,0 49,2 6,3 

Quyimozor 320,0 18,0 11 

Pachkamar  260,0 26,7 6 

Tuyabo„g„iz 250,0 18,4 8,4 

Karkidon 218,0 9,7 13,9 

Ohangaron 200,0 5,3 23,4 

Hissarak 170,0 18,7 5,6 

Kosonsay 165,0 8,0 12,8 

Uchqizil 160,0 10,0 9,9 

Jizzax 100,0 12,7 4,9 

Hojikent 31,0 2,5 7,7 

G„azalkent 16,0 5,0 2 

Tog„lik hududlarda qurilgan suv omborlari atroflarida ham injener-geologik 

sharoitlarning o„zgarishi, ba‟zi hollarda juda katta o„zgarishi kuzatiladi. Ular 

ta‟sirida asosan rayonning seysmikligi faollashadi, qolgan hollarda esa bu 

o„zgarishlar ikkinchi darajali, yoki lokal bo„ladi. 

Yirik suv omborlari bunyod etilgan maydonlarda quyidagi noqulay va xavfli 

hodisalar, jarayonlar yuzaga kelishi mumkin: 

1. shahar hududlari, aholi yashash maskanlari, sanoat korxonalari, avtomobil 

va temir yo„llar, shuningdek qishloq ho„jalik maydonlarini doimiy suv bosishi; 

2. suv toshqinlari va syersuv mavsumlarda suv ombori hosil qilinishidan 

oldingiga nisbatan ko„proq va uzoqroq vaqt davomida, suv bosishi; 

3. yer osti suvlari yo„lining to„silishi natijasida ular sathining ko„tarilishi, va 

buning oqibatida hududlar va ularda joylashgan bino va inshootlarni suv bosishi; 

4. yer osti suvlari yo„lining to„silishi natijasida ular sathining ko„tarilishi, va 

buning oqibatida hududlarni suv bosishi va botqoqlanishi, quruq iqlimli rayonlarda 

esa tuproqning va tuproq osti gorizontlarining sho„rlanishi; 



  

 

5. past suv ayirg„ichlar ustidan suvning toshishi va buning oqibatida hududlarni 

suv bosishi, botqoqlanishi;  

6. daryo vodiysi qirg„oqlaridagi tog„ jinslarining suvga to„yinishi va suv 

o„tkazuvchan va o„ta suv o„tkazuvchan tog„ jinslaridan tashkil topgan tor suv 

ayirg„ichlar orqali suvning chiqib ketishi natijasida suv omboridan muvaqqat va 

muntazam ravishda yuz beradigan suv sarflanishi. Bular esa gidrouzelning normal 

sharoitlarda ishlashining buzilishini keltirib chiqaradi;  

7. shamol to„lqinlari ta‟siri natijasida qirg„oqlarning emirilishi va buzilishi va 

ularning qayta ishlanishi; 

8. yonbag„irlardagi tog„ jinslari mustahkamligining buzilishi natijasida 

to„kilma, qulama, surilmalarning hosil bo„lishi yoki eski surilmalar uchastkalarida, 

yer osti suvlari sathining ko„tarilishi va yonbag„irlarning yuvilib emirilishi 

oqibatida deformatsiyalarning jonlanishi; 

9. Suv ombori tubida loyqa (cho„kindi) yig„ilishi, va buning oqibatida uning 

hajmi, chuqurligining kamayishi, kema harakatlanishi va baliqchilik sharoitlarining 

yomonlashishi, sayozliklar va botqoqlanishlar paydo bo„lishi, umumiy sanitariya 

holatining buzilishi; 

10.  gidrouzellar suv o„tkazuvchi inshootlarining normal ishlash sharoitlarini 

buzuvchi, umumiy sanitariya holatlari yomonlashishiga olib keluvchi hodisalar: 

qabristonlarning qalqib chiqishi, maishiy chiqindilar omborlarining yuvilib ketishi; 

11. yer qobig„ining yuqori gorizontlaridagi tog„ jinslari namligining sun‟iy 

ravishda ortishi oqibatida, hudud seysmik faolligining kuchayishi; 

O„rganilayotgan rayonda loyihalanayotgan birinchi navbatdagi gidrouzelni 

joylashtirish ehtimoli va maqsadga muvofiqligini texnik iqtisodiy asoslash uchun 

dastlabki injenerlik izlanishlarida bo„lajak suv ombori maydonida ham dastlabki 

injener-geologik izlanishlar o„tkaziladi. Bu izlanishlar suv ombori quriladigan 

hududning va uning ta‟siridagi zonaning umumiy injener-geologik sharoitini 

o„rganish va baholash uchun o„tkaziladi. SHuningdek bu izlanishlar suv ombori 

quriladigan hududlarda va uning ta‟siridagi zonalarda sodir bo„lish ehtimoli 

bo„lgan noqulay va inson hayoti va faoliyati uchun xavfli bo„lgan geologik jarayon 



  

 

va hodisalarni ajratib ko„rsatish, hamda ularning reestri (vedomosti)ni va tarqalish 

xaritasini tuzish uchun o„tkaziladi. 

Loyihalanayotgan suv ombori rayonidagi gidrouzelning texnik loyihasini 

asoslash uchun mufassal injenerlik izlanishlari amaliy jihatdan qiziqish 

uyg„otuvchi, noqulay va xavfli hodisalar rivojlanishi mumkin bo„lgan 

maydonlarda, ularning xavflilik darajasini baholash va muhofazalash chora - 

tadbirlari loyihalarini asoslash uchun o„tkaziladi. 

Loyihalanayotgan suv ombori ta‟sir zonasining turli qismlarida injener-

geologik sharoitlar turlicha o„zgarishlarga uchraydi. Bunga sabab ularda suv sathi 

rejimi daryoning tabiiy suv sathi rejimiga nisbatan turlicha o„zgarishidir. Eng katta 

o„zgarishlar quyi, to„g„on oldi uchastkasida kuzatiladi (59-rasm). Bu yerda suv 

omboridagi normal suv sathi hamisha daryodagi tabiiy sharoitlarda bo„lgan eng 

baland suv sathidan yuqori bo„ladi. 

Suv omborining o„rta qismida suv sathi rejimi to„g„on oldi (quyi) qismidagi 

suv sathi rejimidan toshqinlar davrida sezilarli darajada yuqori bo„lishi bilan 

farqlanadi. 

Yuqori uchastkadagi suvning normal sathi suv eng kam bo„lgan davrda 

daryodagi suvning tabiiy sathidan sezilarli darajada yuqori bo„lishi bilan 

farqlanadi. 

 

59-rasm. Yirik suv omborlarining suv sathi rejimi bo‘yicha xarakterli 

zonalari (S.L.Vendrov bo‘yicha) 

Zonalar: A-pastki, to„g„on oldi; B-o„rta; V-yuqori; G-daryo quyilishi; 

1 - tabiiy sharoitlardagi daryo suvining o„rtacha sathi; 2 – xuddi 1 – dagidek, 

suv omboriga suv to„ldirilgandan keyin; 3 - tabiiy sharoitlardagi suv 

toshqinining maksimal sathi; 4– xuddi 3 – dagidek, suv omboriga suv 



  

 

to„ldirilgandan keyin; 5 - suv omboridan suv chiqarib yuborilgandan keyingi 

o„rtacha sath. 

 

Daryo suvining suv omboriga quyilish yerida, suv eng kam bo„lgan yoki 

toshqinlar davrida bo„lishidan qat‟iy nazar, suv sathlari tabiiy suv sathiga yaqin 

bo„ladi.  

Bu ma‟lumotlarni tahlil qilish natijalari shuni ko„rsatadiki, muhofazalash 

chora – tadbirlari ko„rilishi zarur bo„lgan uchastkalar, boshqa teng bo„lgan 

sharoitlarda, odatda daryo to„silganda uning suv sathida katta o„zgarishlar sodir 

bo„ladigan uchastkalarda joylashgan bo„ladi.  

Suv ombori qurilishi natijasida suv bosadigan hududlarning maydonini, 

odatda masshtabi 1:10000-1:50000 (uchastkaning mavqeiga bog„liq ravishda) 

bo„lgan topografik xaritadan aniqlanadi. Bunda suv chiqib ketadigan eng baland va 

normal chegaralar holati o„tkaziladi. Yer osti suvlari ko„tarilishi natijasida suv 

bosadigan maydonlarni aniqlash ancha mushkul, buning uchun tegishli injenerlik 

izlanishlarni o„tkazish zarur.  

Muhofazalash chora - tadbirlari passiv va aktiv bo„ladi. 

Passiv chora-tadbirlarga foydali maydonlarni xo„jalik ehtiyojlari uchun 

foydalanish hisobidan chiqarish va ularda joylashgan inshootlar, binolar va boshqa 

ob‟ektlarni suv ombori ta‟siri maydonidan chiqarish kiradi. 

Faol chora - tadbirlarga mavjud inshootlarni rekonstruksiya qilish yoki yangi 

maxsus inshootlar qurish kiradi. Bu bilan yuzaga kelishi mumkin bo„lgan noqulay 

va xavfli hodisalarning oldi olinadi, ta‟siri kamaytiriladi, yoki ulardan to„liq 

himoya qilinadi. 

SHu maqsadda hududlar yuzasiga grunt to„kib yer sathini ko„tarish, 

dambalar qurish, ya‟ni hududlarning atrofini marzalash (do„nglar bilan o„rab 

olish), suv oqimini tartibga soluvchi va hududlarni suv bosishidan asrash uchun 

asosiy suv omboridan tashqari suv sathini tartibga soluvchi qo„shimcha suv 

omborlarini qurish, suv bosishi mumkin bo„lgan hududlardagi bino va 

inshootlarning yer osti qismlarini gidroizolyasiyalash, qirg„oqni mustahkamlovchi, 



  

 

surilmalarning oldini oluvchi inshootlar qurish, yo„l ko„tarmalarining, ko„priklar 

ustunlarining balandligini oshirish, o„zanni chuqurlashtirish va b. kiradi. 

Ammo ba‟zan, ma‟lum geologik sharoitlarda, bu chora-tadbirlarni amalga 

oshirish etarli bo„lmasligi mumkin. Hududlarda yer osti suvlari sathining 

ko„tarilishi, ulardagi yerlarni suv bosishi suv omboridan filtratsiya yo„li bilan suv 

qochishi natijasida ro„y beradi (60-rasm). SHuning uchun sanab o„tilgan chora - 

tadbirlarni drenaj tizimlari, suv sathini tushiruvchi inshootlar, hamda daryolarni 

muhofaza qilinadigan hududlardan chetlatib o„tish uchun kanallar qurilishi bilan 

birgalikda olib borishga to„g„ri keladi (61-rasm). 

Demak, hududlarni suv bosishi va yer osti suvlari ko„tarilishidan 

muhofazalash tizimi va chora-tadbirlarini aniqlash uchun, hamda bu geologik 

jarayon va hodisalarning xavflilik darajasini asoslash uchun o„rganilayotgan 

hududlarning geologik tuzilishini va gidrogeologik sharoitlarini chuqur o„rganish 

zarur. Ularning hududlar va inshootlarni suv bosish ehtimoli va uning miqdoriga 

ta‟siri 62-rasmda tasvirlangan. 

Masalan, maydonlarni suv bosish sharoitlari va darajasi, shuningdek suvli 

qatlamlardagi tog„ jinslarining xususiyatlari – suvni qaytarib berish va suv 

o„tkazuvchanlik – yordamida drenajlar turini va ularning joylashish joyini tanlash 

amalga oshiriladi (63-rasm). 

 



  

 

 

60-rasm.Maydonni suv bosishdan muhofazalash injenerlik chora-

tadbirlarini tanlashga ta’sir qiluvchi geologik sharoitlarga misollar. 

a- hududlar atrofini marzalash ularni suv bosishdan to„liq asraydi; b- hududlar 

atrofini marzalash ularni suv bosishdan qisman asraydi; v- hududlar atrofini 

marzalash drenajlar bilan, suvlarni chiqaruvchi va suv sathini tushiruvchi 

qurilmalar qurish bilan birga olib borilishi kerak. 1 - damba; 2 - o„zidan suv 

o„tkazmaydigan tog„ jinslari; 3 - suv o„tkazuvchi tog„ jinslari.  

 

Yer osti suvlari sathining suv yo„li to„silishi natijasida ko„tarilish miqdori va 

ular sathi shakllanishining tezligi yer osti suvlari dinamikasi usullari yordamida 

hisoblanadi. Buning uchun bir necha xarakterli yo„nalishlar bo„yicha asosli 

ravishda tuzilgan geologik qirqimlarga (hisobiy chizmalarga) va suvli gorizontlarni 

tashkil etuvchi tog„ jinslari suv o„tkazuvchanligining hisobiy ko„rsatkichlariga ega 

bo„lish zarur (64-rasm). 

Har bir uchastka bo„yicha bunday qirqimlarga ega bo„lgan holda, 

gidrogeologik xaritalar tuzish mumkin. Bu xaritalarda gidroizogipslar yordamida 

yer osti suvlarining suv ombori suvga to„ldirilgandan keyingi holatini yaqqol 



  

 

ko„rsatish, va shu bilan birga hududning yer osti suvlari sathi ko„tarilishi natijasida 

suv bosish darajasini, uning shakllanish tezligini va muhofazalash chora-tadbirlari 

va inshootlarini samarali joylashtirishni asoslash mumkin. 

Suv ombori rayonining geomorfologik va gidrogeologik sharoitlarini 

o„rganish uning atrofidagi past balandlikka ega bo„lgan suv ayirg„ichlardan qo„shni 

vodiylarga suv oqib o„tishi (64 -rasm,d), uning tor suv ayirg„ichlardan oqib o„tishi 

va b. hodisalar to„g„risida xulosaga kelish imkonini beradi. Bunday hodisalarning 

oldini olish uchun cheklovchi dambalar, filtratsiya sarflari juda kuchli bo„lgan 

uchastkalarda esa filtratsiyaga qarshi pardalar o„rnatiladi. 

 

61-rasm.Qozon shahri hududini Kuybishev suv ombori qurilgandan 

keyin yer osti suvlari ko‘tarilishidan va suv bosishdan muhofazalash sxemasi. 

1- damba; 2- yopiq drenaj tarmog„i; 3- ochiq drenaj tarmog„i; 4- kesik 

(chuqur qilib kavlangan inshoot); 5 - nasos stansiyasi.  

 



  

 

Suv omborlarining daryo vodiysi yonbag„irlari mustahkamligiga, qirg„oqlar 

emirilish jarayonlari rivojlanishiga ta‟siri masalalari, 

seysmik rayonlarda esa seysmik faollik ortishiga ta‟siri “Injenerlik geodinamikasi” 

kursida mukammal ko„rib o„tilgan. 

5.13. Gidrouzel texnik loyihasini asoslash uchun olib boriladigan injenerlik 

izlanishlarining tarkibi va usullari. 

 Bunday izlanishlarning samarali tizimi quyidagilarni ko„zda tutadi: 

1. gidrouzel, yordamchi inshootlar, turar - joy maskanlarini joylashtirish uchun 

tanlab olingan qurilish maydonida mukammal injener-geologik ishlarni bajarish; 

2. suv omborining amaliy qiziqish uyg„otadigan maydonlarida injener geologik 

ishlarni bajarish. 

3. qurilish uchun zarur bo„lgan qurilish materiallari konlarini razvedka qilish, 

sanoat nuqtai nazaridan baholash ishlarini tugallash. 

 

62-rasm.Geologik tuzilish va gidrogeologik sharoitlarning hududlar va 

inshootlarni suv bosish ehtimoli va uning miqdoriga ta’siriga misollar. 

a- bino yerto„lasini suv bosishi; b- yer osti suvlariga to„siq yo„q; v) suv 

sathining to„siq ta‟sirida past darajada o„zgarishi; g- suv sathining to„siq ta‟sirida 



  

 

yuqori darajada o„zgarishi; d - yer osti suvlari yo„lining to„silishi natijasida suv 

sathining ko„tarilishi bilan suv omboridan suv sizib chiqib ketishi. 1- suv ombori 

qurilgunga qadar daryodagi suv sathi; 2 -suv omboridagi normal suv sathi. 3 -suv 

ombori qurilgunga qadar yer osti suvlari sathi; 4 - suv ombori qurilganidan so„ng 

yer osti suvlari sathi; 5-buloq. 

  

 

63-rasm.Suv bosadigan maydonlarda drenajlar tizimining joylashish 

sxemasi. 

a - sistematik drenaj tizimi b – bosh drenaj; v –qirg„oq drenaji; g –

xalqasimon drenajlar; 1- magistral kollektor; 2- drenaj arig„i. 3- nasos 

stansiyasi; 4- tuproq uyumidan bunyod etilgan marza (damba); 5- 

himoyalanayotgan hudud; 6- himoyalanayotgan bino va inshootlar. 

 

 

 

 



  

 

 

64-rasm. Suv ombori suvga to‘ldirilishi munosabati bilan yer osti 

suvlari sathining shakllanish sxemalari. 

 

Bu bosqichda bajariladigan ishlarning vazifasi yuqorida qayd etilganlardan 

kelib chiqadi va o„z - o„zidan ko„rinib turibdi. 

Butun qurilish maydonining injener-geologik sharoitlarini o„rganish uchun, 

hamda har bir inshoot qurilishining injener-geologik sharoitlarini, ularning 

mustahkamligini baholash, qurilish ishlarini tashkil etish, filtratsiyaga qarshi 

qurilmalarni bunyod etishda quyidagi injener-geologik tadqiqotlar kompleksi 

bajariladi: 

1)mukammal injener-geologik s‟yomka; 2) razvedka ishlari; 3)tajriba ishlari; 

4) statsionar rejim kuzatishlari; 5) laboratoriya ishlari; 6)ilmiy-tadqiqot ishlari; 

7)kameral ishlar. 



  

 

Yirik gidrouzellar loyihalarini asoslashda juda katta hajmdagi geologik 

ishlar o„tkaziladi. 

Bular - o„n ming metrlab burg„ulash, yuzlab metrlar miqdoridagi tog„ 

kovlash ishlari, minglab tajriba - filtratsiya ishlari, ko„plab tog„ jinslari 

mustahkamligini, deformatsiyalanuvchanligini aniqlash bo„yicha dala tajriba 

ishlari va b. 

Har bir geologik ishlar turining hajmi injener-geologik sharoitlarning 

murakkabligi va bir turli emaslik darajasiga, maydonning ilgarigi izlanishlar 

bosqichlarida o„rganilganlik darajasiga, loyihalanayotgan inshootlarning 

ma‟suliyatliligiga va o„lchamlariga bog„liq bo„ladi. SHuning uchun har bir konkret 

holatda bajariladigan ishlarni jiddiy tarzda asoslash, rejaga asosan, ma‟lum ketma-

ketlikda va ma‟lum ishlar bilan birgalikda bajarish zarur. 

1:10000 masshtabdagi injener-geologik s‟yomka qurilish maydonini bu 

maydonni tanlash, ya‟ni dastlabki izlanishlar bosqichida o„tkaziladi. SHuning 

uchun ko„rilayotgan bosqichda ba‟zi maxsus masalalar, qurilish maydonida 

inshootlarni joylashtirish va ularni qurish sharoitlari bilan bog„liq masalalarni hal 

qilish maqsadida yirik masshtabli injener-geologik s‟yomka (1:5000; 1:2000) 

ishlari bajariladi. Bunday maxsus masalalarga o„ta mas‟ul inshootlar - to„g„on va 

to„g„onning vodiy yonbag„ri bilan tutashish uchastkalarining injener-geologik 

sharoitlarini o„rganish kabilar kiradi. Odatda bu masshtabdagi s‟yomkalar qariyb 

razvedka ishlari natijalariga asoslanadi, shuning uchun s‟yomka ishlari razvedka 

ishlari bilan qo„shilib ketadi. 

Bunday holatda, maydonning geologik tuzilishini o„rganish natijasida 

injener-geologik xarita yoki boshqa xaritalar, geologik qirqimlar va boshqa 

materiallar tuzish razvedka ishlari jarayonida bajariladi. 

Barcha boshqa turdagi geologik izlanishlar (tajriba, laboratoriya, rejim 

kuzatuvlari va b.) qurilish maydonini o„rganishni, uni tashkil qiluvchi tog„ 

jinslarining mustahkamlik, deformatsiyalanuvchanlik, suv o„tkazuvchanlik kabi 

xususiyatlarining miqdoriy ko„rsatkichlari bilan to„ldiradi.  



  

 

Qurilish maydonini bunday o„rganish uni mukammal, kerakli aniqlikda 

baholash imkonini beradi. 

Demak, gidrouzel qurilish maydonini mukammal o„rganish (shuningdek, 

boshqa inshootlar turlarini loyihalashda ham) degani – bu geologik tuzilishni, ya‟ni 

barcha qatlamlarni, linzalarni, nurash zonalarini, kuchli darzlilik qobiqlarini, yoki 

ayrim yirik darzliklarni, yer osti suvlari gorizontlarini ajratishni etarli aniqlikda 

ta‟minlovchi razvedka ekan. 

Bunda geologik qirqimlarning to„liqligi 100% ni tashkil ettshi kerak. 

Geologik chegaralarni tasvirlash aniqligi ± (5-20) sm, planda esa uning tasvirlanish 

aniqligi geodezik ishlar aniqligi bilan bir xil bo„ladi. 

Geologik qirqimlarda ajratilgan barcha tog„ jinslari turlarining 

ko„rsatkichlari va baholanishi, 0,85 yoki 0,95 ehtimollikdagi ishonchlilik 

chegaralarida bo„lishi lozim. 

Mukammal izlanishlar bosqichida razvedka ishlarini asosan burg„ulash, tog„ 

kovlamalari o„tish, ya‟ni shtolnyalar, ochilmalar, shurflar, jo„yaklar o„tish orqali 

amalga oshiriladi. Tajriba shuni ko„rsatadiki, daryo vodiylari yonbag„irlari 

to„g„onlar, ayniqsa yuqori bosimli to„g„onlar, elkalari tiraladigan uchastkalarining 

tuzilishini o„rganishda turli balandliklarda shtolnyalar o„tish maqsadga muvofiqdir.  

Geofizik razvedka usullari: elektrzondlash, elektrprofillash, seysmik 

(mikroseysmik), akustik va ultraovoz yordamida profillash, yadro va boshqa 

usullar ko„p hollarda boshqa razvedka ishlarini to„ldiradi, ba‟zi hollarda esa 

burg„ulash ishlarining o„rnini bosishi mumkin. SHuning uchun, geofizika ishlarini 

boshqa razvedka ishlari bilan birgalikda olib borish maqsadga muvofiqdir. 

O„rganilayotgan qurilish maydonchasida razvedka ishlari plani, ya‟ni 

razvedka kovlamalari va razvedka chiziqlarining joylashishi birinchi navbatda, 

loyihalashtirilayotgan inshootlarning joylashishiga va ularning xususiyatlariga 

(beton to„g„on, GES binosi, tuproqli to„g„on va b.),o„lchamlariga (uzunligi, 

kengligi), geologik tuzilishning birturli emaslik darajasiga, geologik qirqimda 

ajratilgan tog„ jinslari tarkibi, holati va xususiyatlarining o„zgaruvchanligiga 

bog„liq bo„ladi. SHuning uchun, razvedka chiziqlari birinchi navbatda 



  

 

inshootlarning o„qlari va konturlari bo„ylab joylashtirilishi kerak: to„g„onning o„qi 

bo„yicha, uning yuqori va quyi qirralari bo„ylab, tuproqli to„g„onlarda esa, uning 

ikkala qiya sathlari zamini bo„ylab (konturlar bo„ylab qirqimlar), qurilishi 

mo„ljallangan filtratsiyaga qarshi pardalar, shpunt devori yoki tish bo„ylab 

joylashtiriladi. Agar to„g„onning yer osti konturi cho„ziq bo„lib, yastangan (uzala 

tushib yotgan) holda bo„lsa, va har xil maqsadlarga mo„ljallangan vertikal 

to„siqlari bo„lsa, geologik tuzilishi esa bir turli bo„lmasa, u holda konturlar bo„ylab 

qirqimlar ikkita emas, balki to„rtta va undan ham ko„p bo„lishi mumkin. 

Razvedka kovlamalari (chegaraviy chiziqlar) orasidagi masofa butunicha 

inshootning kengligi, uning yer osti konturi uzunligiga bog„liq bo„ladi. 

Loyihalashda bunday geologik qirqimlarda asosli ravishda inshootlarning 

joylashishini va yer osti konturining alohida elementlarini ifodalash mumkin. 

Har bir razvedka chizig„i bo„yicha tog„ kovlamalari orasidagi masofa 

burg„quduqlar, inshootlarning ma‟lum turlari joylashishiga, uchastka geologik 

tuzilishining murakkabligiga va bir turli emasligiga bog„liq bo„ladi. Betonli 

inshootlar (shlyuzlar, to„g„on, GES binosi, va b.) joylashgan maydonlarda tog„ 

kovlamalari zich joylashtirilishi, mavqei past, zaminning notekis 

deformatsiyalarini pisand qilmaydigan (yoki ularga nisbatan unchalik sezgir 

bo„lmagan) inshootlar joylashgan maydonlarda esa siyrakroq joylashtirilishi kerak. 

Demak, tog„ kovlamalarining qurilish maydonlaridagi joylashish zichligi samarali 

bo„lishini taminlash kerak. Barcha holatlarda ham tog„ kovlamalarini bo„ylama 

razvedka chiziqlarida shunday joylashtirish kerakki, ko„ndalang geologik qirqimni 

tuzish imkonini bersin, masalan, beton to„g„on har bir blokining o„qi bo„yicha, 

GES har bir agregatining o„qi bo„yicha, suv keltiruvchi va suvni olib ketuvchi 

kanallar, shlyuz o„qlari va shlyuz kameralari devorlari bo„ylab geologik qirqim 

tuzishning iloji bo„lsin.  

Ko„ndalang geologik qirqimlar tuproqli to„g„onlarning ko„ndalang profilini 

loyihalash uchun ham zarurdir. 

Tajriba shuni ko„rsatadiki, mukammal izlanishlar bosqichida bo„ylama 

razvedka chiziqlaridagi tog„ kovlamalari orasidagi masofa geologik tuzilishning 



  

 

murakkabligiga qarab o„zgaradi. Bu masofa 150 metrdan (tuproqli to„g„onlar 

uchastkalarida) 50-100 metrgacha, va hatto 10-20 metrgacha o„zgaradi. 

SHunday qilib, mukammal izlanishlar bosqichida razvedka ishlarining plani 

butun qurilish maydonini va har bir inshoot joylashgan uchastkani qamrab olishga 

qaratilishi lozim. 

Razvedka tog„ kovlamalarining konstruksiyasi, ularni o„tish va kovlash 

usullari va barcha tog„ kovlamalarini hujjatlashtirish tartibi injenerlik izlanishlariga 

bo„ladigan talablarga to„liq javob berishi lozim. Razvedka kovlamalarining 

chuqurligi injener-geologik sharoitlarning murakkablik darajasidan kelib chiqqan 

holda, qurilish maydonida o„ziga xos xususiyatli gruntlar, hamda geologik jarayon 

va hodisalar tarqalganligini hisobga olgan holda belgilanishi kerak. O„ziga xos 

xususiyatga ega gruntlar (cho„kuvchan, ko„pchuvchan, sho„rxok, o„ta qisiluvchan, 

texnogen va sh.o„.) tarqalgan hududlarda tog„ kovlamalari bu gruntlarning 

qatlamini to„liq kesib o„tishi, yoki bu gruntlar bino va inshootlarning 

mustahkamligiga ta‟sir qilmaydigan chuqurlikkacha o„tilishi kerak.  

Xavfli injener-geologik va tabiiy - geologik jarayon va hodisalar tarqalgan 

hududlarda kovlamalar ularning faol qatlamidan 3-5m chuqurroq o„tilishi kerak. 

Ba‟zi quduqlarning chuqurligi undan ham katta chuqurlikka ega bo„lishi kerak, bu 

bilan katta chuqurliklarda yuz berishi mumkin bo„lgan geologik jarayon va 

hodisalar tarqalgan yoki tarqalmaganligi to„g„risida ishonchli ma‟lumotlarga ega 

bo„linadi.  

Hududning strukturaviy-tektonik tuzilishiga bog„liq ravishda nafaqat 

vertikal, balki ma‟lum qiyalikka ega bo„lgan burg„ulash quduqlari kovlanishi 

kerak. Bular chuqurlik bo„yicha tektonik buzilishlar zonalarining, zaiflashgan 

yuzalar va zonalarning, tog„ jinslari gidrotyermal o„zgarishlarini, ayrim xavfli 

darzliklar va ular tizimlarining o„zgarishini ko„rish va kuzatib borish imkonini 

beradi. Xuddi shu maqsadlarda, tog„ jinslari holati va xususiyatlarining chuqurlik 

bo„yicha o„zgarishlarini yana ham kattaroq aniqlikda va ishonchlilikda tavsiflash 

uchun, shaxta, shtolnyalar kovlanadi, geofizik usullarning ko„p turlari yordamida 

tadqiqotlar o„tkaziladi.  



  

 

Tog„ jinslarining suv o„tkazuvchanligi, darzlanganligi yoki karstlanganligini 

o„rganish uchun, anomal darajada katta suv o„tkazuvchanlikka ega bo„lgan zonalar 

va uchastkalarni ajratish uchun, to„g„on osti va uning elkalari tutashgan lokal suv 

o„tkazmaydigan qatlamlarning tarqalganligi, deyarli suv o„tkazmaydigan 

qatlamlarning yotish chuqurligini aniqlash uchun to„g„on o„qi bo„ylab joylashgan 

razvedka chiziqlaridagi barcha burg„quduqlarda suvni yoki havoni bosim ostida 

yuborish bo„yicha tajriba ishlari bajariladi. SHuningdek bunday ishlar filtratsiyaga 

qarshi pardalar qurilishi mo„ljallangan chiziqlar bo„yicha, ayrim hollarda va ba‟zi 

burg„quduqlarda konturlovchi razvedka chiziqlari bo„ylab amalga oshiriladi. 

Bu tajriba ishlarining materiallari to„g„on stvori va boshqa razvedka 

chiziqlari bo„yicha geologik qirqimlar tuzish va ularda tog„ jinslarining suv 

o„tkazuvchanligini, karstlanganligini yoki darzlanganligini xarakterlovchi 

ma‟lumotlarni ko„rsatish imkonini beradi.  

Zarrachalari bog„langan suvli allyuvial tog„ jinslarining suv o„tkazish 

qobiliyatini o„rganish uchun yakka burg„quduqlaridan yoki tajriba uchastkalarida 

tajriba suv tortib olish (otkachka) ishlari bajariladi. Bu tajriba ishlarining soni va 

hajmi tog„ jinslari suv o„tkazish xususiyatlarining hisobiy qiymatlarini aniqlash 

uchun etarli, optimal bo„lishi lozim (1 – kitobga qarang).  

Gidrouzel texnik loyihasini asoslash uchun o„tkaziladigan mukammal 

izlanishlar bosqichida eng katta e‟tibor tog„ jinslarining deformatsion va 

mustahkamlik xususiyatlarini o„rganishga qaratiladi. Bu xususiyatlarni o„rganish 

juda katta ahamiyatga ega ekanligi bilan ajralib turadi. Tog„ jinslarining bu 

xususiyatlari inshootlarning turlarini, konstruksiyasini, o„lchamlarini, 

mustahkamligini belgilashda eng asosiy o„rinda turadi. SHuning uchun, hozirgi 

kunlarda tog„ jinslarining surilishga qarshiligi va deformatsiyalanishining hisobiy 

ko„rsatkichlarini asoslash uchun deyarli ommaviy tarzda shaxta va shtolnyalarda 

tog„ jinslariga sinov statik bosimlarini berish ishlari bajariladi, burg„quduqlar va 

tog„ kovlamalarida maxsus pressiometrik sinashlar amalga oshiriladi, tog„ jinslari 

umumiy deformatsiyasining dinamik modulini aniqlash uchun elastik 

to„lqinlarning tarqalish tezligini o„rganiladi va boshqa tajriba ishlari o„tkaziladi. 



  

 

Tog„ jinslarining surilishga qarshiligi va deformatsiyalanish xususiyatlarini 

nafaqat geologik qirqimning har bir qatlami, zonasi, pachkalarida, balki 

zaiflashgan uchastkalar, zonalar yuzalarida, ayniqsa ta‟sir kuchlariga nisbatan 

noqulay yo„nalgan yo„nalishlarda, ya‟ni tog„ jinslarining direksion 

ko„rsatkichlarini aniqlash kerakligiga e‟tibor berish kerak (Lomtadze V. D. 

Injenernaya petrologiya). 

Tanlangan qurilish maydonlarida, mukammal izlanishlar bosqichida rejim 

statsionar kuzatish ishlari geologik ishlarning muhim turi hisoblanadi. 

Gidrogeologik va geotermik kuzatishlar, yonbag„irlardagi tog„ jinslarining 

deformatsiyalanuvchanligini, inshootlarning cho„kishi va deformatsiyasini 

kuzatishlar shu ishlar jumlasidandir. Bu ishlar yer osti suvlari rejimi to„g„risida 

(yer osti suvlari sathining o„zgarishini kuzatib borish, ya‟ni yer osti suvlari 

sathining monitoringini olib borish) aniq, ishonchli ma‟lumotlar olish, hamda 

inshoot qurilishi va undan foydalanish davrida ular sathi va bosimining holatlarini 

bashorat qilish uchun zarur.  

Yer osti suvlari pezometrik sathlarining holati, yuqori va pastki b‟eflarda 

ular mineralizatsiyasi va tarkibining o„zgarishiga qarab filtratsiyaga qarshi 

qurilmalarning ishlash holati haqida fikr yuritish mumkin. SHuning uchun 

gidrotexnik inshootlar loyihalarini asoslash uchun o„tkaziladigan injenerlik 

izlanishlarida, ular qurilishi va ulardan foydalanishda yer osti suvlari rejimi va ular 

kimyoviy tarkibi o„zgarishini kuzatish nafaqat zarur, balki majburiy hisoblanadi. 

Buning uchun gidrouzel qurilish maydonida pezometrik burg„quduqlar tarmog„i 

tashkil etiladi. 

Daryo vodiylari yonbag„irlaridagi inshootlar tutashgan zonalardagi tog„ 

jinslari deformatsiyalarini, hamda inshootlar deformatsiyasi va cho„kishini ular 

qurilishi va ulardan foydalanish davrlarida kuzatish natijalari katta ahamiyat kasb 

etadi. 

Injenerlik izlanishlarini bajarishda, ayniqsa, katta ma‟suliyatli, yuqori 

bosimli to„g„onlar va yirik gidrouzellar loyihalarini asoslash uchun bajariladigan 

injenerlik izlanishlarida, ko„p hollarda oddiy-odatdagi ishlab chiqarish uchun 



  

 

bajariladigan izlanishlar bilan hal qilib bo„lmaydigan muammo va masalalar 

yuzaga kelishi mumkin. SHuning uchun bunday masalalarni hal qilish maqsadida 

ixtisoslashtirilgan ilmiy-tadqiqot tashkilotlari jalb qilinadi. Bu ilmiy- tadqiqot 

tashkilotlari injenerlik izlanishlari bilan birga ilmiy- tadqiqot tematik ishlarini olib 

borishadi. Bu ilmiy- tadqiqotlar natijasida olingan materiallar va xulosalar 

gidrouzel inshootlari texnik loyihasini va ularning qurilish sharoitlarini to„laqonli 

asoslash imkonini beradi.  

Dala injenerlik izlanishlari odatda katta hajmdagi tog„ jinslarini, yer usti va 

yer osti suvlarini laboratoriya sharoitlarida tekshirish ishlari bilan, hamda 

materiallarni kameral sharoitlarda qayta ishlash bilan birgalikda olib boriladi.  

Suv ombori loyihalanayotgan rayonda texnik loyihalash bosqichidagi 

mukammal izlanishlarni faqat u yoki bu geologik jarayon va hodisalar halq 

xo„jaligiga katta zarar keltiradigan, insonlar hayoti va faoliyatiga katta xavf 

tug„diradigan va ular uchun injenerlik muhofazasi zarur bo„lgan uchastkalardagina 

o„tkaziladi.  

Hududlarni suv bosishidan, yer osti suvlarining ko„tarilishidan, suv 

omboridan xavfli miqdorlarda suvning sirqib chiqishidan, suv omborlari 

qirg„oqlarining emirilishidan, yonbag„irlar mustahkamligi buzilishidan 

muhofazalash tajribalari shuni ko„rsatadiki, qo„llanilgan chora-tadbirlarning 

samaradorligi deyarli barcha hollarda hududning injener-geologik sharoitlari to„liq 

va to„g„ri baholangani va hisobga olinganligiga bog„liq bo„lar ekan.  

SHuning uchun u yoki bu geologik jarayon va hodisalar rivojlanishi 

muqarrar bo„lgan suv omborining uchastkalarida o„tkaziladigan mukammal 

injenerlik izlanishlarining asosiy vazifalari bo„lib quyidagilar hisoblanadi: 1) har 

bir uchastkaning injener-geologik sharoitlarini o„rganish, xavfli hodisa va 

jarayonlar rivojlanish masshtabini (tarqalish maydoni) va ularning xavflilik 

darajasini belgilash; 2)muhofazalash chora-tadbirlari komplekslari va turlarini 

tanlash va ularni loyihalash uchun zaruriy ma‟lumotlarni olish. 

Bu vazifalarni echish uchun quyidagi tadqiqotlar o„tkazilishi kerak: 



  

 

a) mukammal injener-geologik s‟yomka; b) razvedka ishlari; v) dala tajriba ishlari; 

g) rejim statsionar kuzatuvlar; d) laboratoriya va kameral ishlar.  

 Mukammal injener-geologik s‟yomka, uchastkaning o„lchamlari, uning injener-

geologik sharoitlari murakkabligi va mo„ljallanayotgan chora-tadbirlar turiga 

bog„liq ravishda 1:2000 dan 1:10000 likkacha masshtablarda o„tkaziladi. S‟yomka 

materiallari uchastkalarning geologik tuzilishi va turli xavfli geologik jarayon va 

hodisalar rivojlanish sharoitlari to„g„risida batafsil va to„liq ma‟lumotlar berishi 

kerak. 

Razvedka ishlari bo„lajak suv ombori qirg„oqlariga pyerpendikulyar 

yo„naltirilgan bir nechta xarakterli razvedka chiziqlari bo„ylab joylashtiriladigan 

burg„quduqlarni kovlash ishlaridan iborat bo„ladi. Bu ishlar o„z navbatida 

xarakterli yo„nalishlar bo„yicha geologik qirqimlar tuzish, o„rganilayotgan 

uchastkada o„tkazilgan s‟yomka natijasida olingan uchastkaning geologik tuzilishi 

va gidrogeolgik sharoitlari to„g„risidagi ma‟lumotlarga aniqlik kiritish imkonini 

beradi. Bundan tashqari, burg„quduqlarning ko„p qismi suvli gorizontlarning suv 

o„tkazuvchanligini o„rganish bo„yicha tajriba ishlarini o„tkazishga xizmat qiladi, 

ularning bir qismi esa rejim gidrogeologik kuzatish ishlarini o„tkazish uchun 

qoldiriladi. 

SHu yo„l bilan olingan geologik qirqimlardan yer osti suvlari sathi 

o„zgarishini ko„rsatuvchi grafiklar tuzish uchun asos bo„ladigan va suv omborlari 

qirg„oqlari emirilishi bilan bog„liq hisoblashlarda, hamda xavfli geologik jarayon 

va hodisalar rivojlanish sharoitlarini baholash bilan bog„liq boshqa masalalarni 

echish uchun foydalaniladi. 

 Mukammal tadqiqotlar asosida muhofazalash tizimining ratsional sxemasi 

tanlangandan keyin ularni loyihalash uchun zarur bo„lgan materiallarni olish uchun 

tadqiqotlar muhofazalash inshootlari joylashgan uchastkalarda davom ettiriladi: 

o„rab turuvchi (chegaralovchi) dambalar o„qlari bo„ylab, drenajlar, qirg„oqlarni 

mustahkamlovchi inshootlar bo„ylab. 

 Dala izlanishlari tog„ jinslarini laboratoriya sharoitlarida tadqiq qilish ishlari 

bilan birgalikda bajariladi, ayrim hollarda esa yer osti suvlarini tadqiq qilish ishlari 



  

 

bilan birgalikda va materiallarni kameral sharoitlarda qayta ishlash ishlari bilan 

birgalikda bajariladi . 

Gidrouzel texnik loyihasini asoslash uchun o„tkaziladigan mukammal 

injenerlik izlanishlar bosqichining muhim vazifalaridan yana biri, bu quyidagi 

qurilish materiallari konlarini qidirish, razvedka qilish va ularning zahiralarini 

sanoat nuqtai nazardan baholash ishlarini tugallashdan iborat: 1) to„g„onlar, 

dambalar va tuproqdan bunyod etiladigan boshqa inshootlar uchun tog„ jinslarining 

konlarini; 2) drenajlar, filtrlar, yo„llarning ballast qoplamalarini barpo etish uchun 

qum, graviy, galechnik va shcheben konlarini; 3) turli inshootlar va qirg„oqlarni 

mustahkamlash uchun qurilish va qoplama materiallar konlarini; 4) filtratsiyaga 

qarshi qurilmalar uchun gillar, suglinoklar, supeslar konlarini. 

